
Qui en rimer velt painne metre,

Soutilment se doit entremetre
De cele matire avant trere,
Qui puist toute bone gent plere;
Car nul mauves ne met sa cure
En escouter bonne aventure,
Car trop li sembleroit amer;
Mes s’il ooit autrui blaumer
Ou raconter .1. vilein fet,
Qu'on n’avroit espoir dit ne fet
(Qu'on mesdit souvent par envie
Seur gent qui sont de bone vie),
Ce li pleroit molt a oir;
Dont se pueent bien esjoir
Li mauves, car mesdire raigne,
Si que je ne puis veoir rienne,
Qui n'ait sa semence espandue.
S’en avons si joie perdue,
Que toute est perdue et retrete
Et tristece s'est avant trete,
Qui set norrir hutin et guerre,
Bien i pert, dame est de la terre;
Terre et mer et air a porpris
Et joie a si perdu son pris,
Que nules nouveles n’en oi
Ni en feste ni en tornoi,
Qui maintenant sont seme cler,
Car couvoitise tient la cler

*

De leur cuers, puis que joie y faut.
Et savez vous, que ce lor vaut?

Il usent lor vie en tristece

Sanz bien, sanz honor, sanz largece;
Es hostieus des roys et des contes
N’a fors que de tristece contes,

Nus de leece ne parole,

Tristece les tient a escole.

De quoi? De ce que avarice

A esmeu tant de malice,

Qu'ele a tout le mont tormente.
Nous savons bien par verite,

Que Grece et Acre et Antioche
L'une en chiet et li autre en cloche
Et la tierce en est ja ploie,

Ce n'est pas nouvele joie.
Costentinoble en est perdue,
Antioche s'en est rendue

Et sougiete au roy des Tartaires,
S'en vaut assez pis li afaires;

Et Acre en tremble de racine,

S'ele n’atempre medecine,

Car couvoitise si set mordre

Seur clers, seur lais et sor gent d’ordre
Et envie y a tant regne,

Qu'ele a moult grant part, ou regne.
Nes a Fedric, Iempereeur,

Tolirent cez .u. grant henneur,
Dont encore la trace dure,

De quoi mainte pesme aventure

Est avenue puis no tans;

Qui voudroit estre racontans

Des estours des hutins des guerres
Et de D'essil des genz des terres
Voisines, prouchaines, lointaignes,
Des granz travauz et des granz painnes,
Des. granz mises et des granz fais,
A piece ne seroit parfais.

Li contes trop y a a dire,

Et qui la verite remire,

Il puet apertement veoir,
Comment la guerre d'oir en hoir
Se porsuit et se porsivra,

Ne sai comment en avenra.

Se je vouloie tout retrere,
Aucun me feroient contrere,

Si com il avient par linage,

Que chaucuns sostient son parage;
Pour ce n'oz ge dire orendroit,
Qui a le tort ne qui le droit.

Li voir dire ne m'est pas sains,
Martyr seroie, non pas sains,
Car en voir dire apertement

N'a fors que tristece et torment;
De ceus, qui or sout maintenant,
Ne puis faire conte avenant,

Se je vueill dire verite.

Pour ce me vient en volente

De dire, qu'on ne m'en repraigne,
Des aventures de Bretaigne.

Au tens, que li rois d’Engleterre
Artus vint Bretaigne conquerre
Et saisi ot la seignorie,

Iert en grant pes chevalerie
Et largece el plus haut degre,
Car tuit la servoient de gre.
Chaucuns se penoit de mielz fere
Chose qui mielz li peust plere;
Cil, qui mielz largece servoit,
La grace du mont deservoit
Et or seroit por foux tenuz.
Tieux est li siecles devenuz,
Honeur fuit et honte la chace,
Avarice tant se porchace,

Que largece a deseritec

Et fors de ses hennors gitee;

Cil Li faillent, qui la deussent
Maintenir, se il tant seussent.

Ce sont 1i haut baron de terre,

Qui vers li ont pris si grant guerre,

- Entr'eus ne la leissent jor vivre,

Car avarice les enivre

De couvoitisie et de tristece;

De ce ont fet tel forterece,

Largece n'i ose aprouchier

N’en doute riens le reprouchier.
Au tens, que Bretaingne tenoit

Artus, uns gentis rois manoit

Droit en la terre de Gascoigne.

Fenme avoit nee de Coloigne,

Fille iert au bon roy d’Alemaigne,

Cousine ert au roy de Bretaigne;

De .xv. anz iert la damoisele,

Mes c'iert de biaute I'estencele

De toutes les dames du monde,

Tant conme il dure a la roonde.

De sa biaute vous conteroie.

Mes trop a faire j'averoie,

Se la vouloie rimoier.

S’en douteroie a anuier

E pour ce n’en vueil conte faire,

Car molt ai autre chose a faire.
Li roys, ses mariz, estoit viax,

Molt avoit fet de ses aviax,

N'iert merveille, s'il ert lassez,

Car ja avoit .c. anz passez;

Nepourquant iert auques hetiez

Et lonc son aage afetiez,

Car servi ot toute sa vie

Chevalerie sanz envie

Et les bons chevaliers amez

Et les mauves vices blamez.

Touz jours en son hostel avoit

Les plus vaillanz, que il savoit
Chevaliers dedens sa contree.
S'avoit faite mainte encontree
En tornoiement et en guerre,
Assez en pot toz jours soferre.
En sa court iert uns damoisiax,
Qui des autres iert li plus biax,
Fiuz iert au franc duc Edaris,
11 estoit apelez Claris.
Claris devant le roy servoit;
Car par droiture le devoit,
De son pere avoit V'eritage,
Au roy en avoit fet hommage.

En may, quant li orieux crie
Et li aloete sescrie, .
Prent contremont Iair a chanter,
Pour les fins amanz enchanter,
Et li soleus de ses raiz cuevre
La terre, pour embelir 1'uevre,
Claris en .1. vergier seoit;
En .1. petit livre veoit
La mort Tibe et Piramus
Et come Hebe et Firamus
Morurent d’amors voirement.
Claris Pesgarde doucement,
Que de lor dolor li ramembre.
Forment plaint lor cors et lor membre,
De lor mort durement li poise
Et dist, qu'Amors n’est pas cortoise,
Quant tiex genz fet a fin venir;
Touz jours les deust maintenir.
Foux est, qu'en amor met s’entente
Si durement, qu'il s’en repente.
Ainsi Claris par soi devise,
Mes Amours d'un sien dart D’avise,
Au cuner le fiert a descouvert

*

142 savoit von spdterer hand und fast unleserlich,

Si que point ne li a ouvert
Coste ne membre, qu'il eust,

Et qui demande li eust,

S'il ert navrez, nu seust mie.
Mes nepourquant ne failli mie
Amours, car si fort I'empira,
Que de la doulor soupira.

En soupirant li resouvient

Des maux, qui les amanz covient
Souferre par jour et par nuit.
Et puis i membre del deduit
Qu’il ont, quant il ont leu et aise,

-Or n’est chose, qui tant li plaise.

Bien dit: »Cil ne puet rien valoir,
Qui Amours met en non chaloir,
Car c'est la doiz de courtoisie,
La dougor de joie envoisie,
Li droiz desirriers de proece,
Li soustenemenz de largece,
Li confondemenz d’avarice,
Li destruiemenz de malice,
Li fondemenz de charite,
Li tenemenz de verite.«

Ainsi Claris en son cuer pense.
Amours li met en remenbrance

Les biens qu'au mont donne et depart;

Ja 1'a lacie de soe part,

S'il pooit trouver sa pareille;
Mes #'il i faut c'iert grant merveille
Lon ce qu'Amors set bien ouvrer,
Quant ele s'i veult esprouver.
Claris ert issuz du vergier,

Car ja iert grant tens de mengier.
Atant est montez en la sale

I1 qui n'avoit pas color pale.

Li roys a liave demandee

Et Claris 1i a aportee,

Li roys lava et la royne,

Qui la coulor avoit plus fine,
Que ne soit rubiz et critaux;
Ce sembloit chose esperitaux,
Le chief ot blont recercele,

220 Si luisanz n'est or esmere;
Grant front come yvoire poliz,
Sourciz brunez, les ieulz joliz
Vairs et rianz por enlacier;
Droites braces por embracier,

226 Nes droit et simple par devis,
Bouchete riant et biau vis,

Les levres .1. petit grossetes
Comme cerise vermeilletes ;
Denz blans petiz serrez menuz;

2% Ainc tel menton ne fu tenuz
Ne a si droit point compassez;
Plus que noif blanche gorge assez
Sanz fronce, sanz tache, sanz vainne;
Qui de pres sentiroit s'alainne,

135 Bien cuideroit que des espices
Eust tretoutes les delices;

Beles mains, lons doiz et menuz,
Ainz plus bel ne furent tenuz;
Petites mameles duretes

a0 Autresi conme .1. pometes,
Lonc piz haut a droite nature.
Grailes les flans et a droiture
Avoit les hanchetes ouvrees,

Car Nature les ot formees
s Au mieulz qu'ele sot compasser.
- Deseur plus ne me quier lasser,
Car tout ert bien fet a devise
Lons ce que Nature devise.
Claris lor a l'iave donnee,

250 Mes Amors li ra tel donnee
D’un dart par desouz la mamele,
. *

223 bis 261 sind stark verwischt. 242 Hs. Graile.

Par .1. petit que ne chancele.

Ne set, se il dort ou il veille,
Esbahiz s'est de la merveille,

A s0i meisme se demente:

»Qu’est ce«, fait il, »qui me tormente?
Dont vient ce que m'est avenuz?
Qu'est mes corages devenuz?

Qu'a mes cuers, qui si fort s’esmaie?
Ja ne sent il ne cop ne plaie.

Dont me vient ore tel destrece?
Quel mal est ce qui si me blece?

Ai ge donc mal? Par foi, ne sai,
Mes bien en puis veoir l'essai,

Li cuers me vet molt tresaillant

~ Et par souventes foiz faillant.

Ja doi ge mon seignor servir,
Se ma terre vueill deservir;
Droiz est et je le servirai,
Sa viande li trencherai.«
Claris s’est lors agenoilliez
Et de trenchier appareilliez.
La viande prent sus la table,
Que mis i ot le connestable.
A taillier prist, mes il esgarde
La roine, ne se prent garde,
Si treuve sa main encrenee
Parfondement et mal menee.
Atant est en estant sailliz
Car n’ert mie de cuer failliz;
Tantost de la sale avala,
En la vile a 'ostel ala,
Si a sa mesniee trouvee,
Moustre lor a sa main trouee.
Il i tasterent bonnement
Et 1i benderent fermement.
Mes ainz Claris ne se remut,
* ' [

280 failliz; z ist verwischt.

Touz coiz se tient que ne se maut.
Et cil en .1. lit I'l coucherent,

2% Bien I'ont couvert, puis le leisserent
En une chambre seulement,

Car il cuidoient voirement,
Que Claris endormir deust
Et autre besoigne n’eust.

206 Mes Amors, qui les siens tormente,

.I. dart d’amor li represente,
Que de sa dame li remembre.
Faut li i cuers et tuit i membre,

Quant de sa biaute li sovient;

30 Parfont soupirer li covient,

Car ne se puet por rien tenser.
Atant se prent a porpenser,
D’amour vient li max qui 'asproie,
Qui si durement le maistroie.

%05 De sa dame et d’amours descent Bl. 69
Li maus, dont si forment se sent.
»Lasc, fet il, »que m’est avenuz?
Qu’est donc mes savoirs devenuz,
Quant d'une dame la biaute

s10 Me veult tolir ma leaute?

Ce fet Amours, qui me tormente.
Ja ne li doi ge point de rente!
Si faz mon cuer entierement,

Se je vueil vivre loiaument -

s15 Et monter en chevalerie;

Car d’amours vient la seignorie,

Qui le cuer enseingne et atise

De garder de recreandise

Et de tel hardement emprendre,

a0 Que nus n’oseroit entreprendre,
Se par amors ne I'emprenoit
Et desirriers ne le prenoit,
Que sa dame viegne a plesir.

*
289 Hs. couchierent.

Mes bien me doi de ce tesir,

Car trop feroie traison

Et cruiaute et mesprison

Vers mon seingnor, se je I'amoie;

Encor vousist ele estre moie

Et me donnast entierement

Cuer et cors debonairement

Pour acomplir ma volente,

N'ai ge pas cuer ne volente

Que pour li me desloiautasse

Ne envers mon seingnor fausasse;

Ja voir, jour ne li fauserai

Tant qu'en son servise serai.«
Ainsi Claris par soi estrive.

Amors l'atret devers la rive,

Dont les amanz seult abevrer;

Des or le fera laborer

Et penser par jor et par nuit,

Ja soit ce que il li ennuit.

Toute jour jut Claris el lit

Et la nuit sanz autre delit;

L’endemain pense, qu'il iroit

A son seigneur, si li diroit,

Pour dieu que congie li donast

Et a chevalier 1'adoubast,

Car aler vouloit en Bretaigne

Veoir le roy et sa compaingne.

Einsi porroit entroblier

Cele, a cui I'estuet sopirer,

Car Amours le veult et comande.

Au roy vient Claris et demande

Armes et le congie ensemble.

Et Li rois dist, que bon li semble

Et qu'il i donra bonnement

Diemenche prochainement,

Car il ert jour de Pentecouste,

La feste, qui les vaillanz jouste

Et que Ii mauves se desvoient,

Li jours vint de la haute feste,
Li roys Ladont point ne s'arreste,
Ainz a fait chevalier Claris,

Avec lui adouba Lains,

Qui ert freres a la royne,

La fenme a la color tres fine.
Pour amor d'euls en a .L.
Adoubeg, voire bien .Lx.

Celui jor i ot si grant feste,
Chaucuns i vient, nus ne s'arreste.
Trop vous avroie a raconter,

Se tout vos voloie conter,
Conment lor feste fu tenue,

Mes ainz mieudre ne fu veue.
Aus . vin. jours de la Pentecouste
Claris joste le. roy s’ajouste

Et dist: »Sire, se diex me voie,
Volentiers prendroie ma voie.«
Li rois respont et dist: »Claris,
Je vueill, qu'o vous viegne Laris,
Car je I'aing de cuer bonement,
Pour dieu, gardez le sainnement!
Se vous le ramenez en vie,
Mieulz vous sera toute ma vie;
Ambedui estes jone assez,
Gardez, ja ne soiez lassez

De tournoiemenz maintenir

Et des riches hostieus tenir!

Car il avient bien, que largece
Soit herbergiee avec proece,

Car c'est la droite compaignie

Et la voie plus ensaignie,

Pour quoi on puet en pris monter
Et les mauves felons donter.«

Li roys a fet venir Larris
Et jurer ensemble Claris,

Que loial foi se porteroient

Ne james jour ne se fauroient.
1l le jurerent bonnement

Et le tindrent si finement,
Qu'onques genz tant ne s'entramerent,
Ne si droite foi ne porterent.
Li rois lor livra compaignie
Pour aler a grant seignorie.
Layris est allez congie prendre
A sa seror sanz plus atendre;
Claris jouste lui mene a,

Qui la royne salua

. Piteusement con doz amis

415

Et dist: »Dame, li rois a mis
Nous . 1. en une compaingnie.«
Et cele, con bien enseignie,
Respondi, que bien li seoit

Et la compaignie veoit

Molt volentiers et lieement,

Et par leur hon amendement
Soit cele compaignie faite,

Car bien li siet et bien li haite.
Layris dist: »Suer, congie vueil prendre,
Car la voie volons emprendre
Vers Bretaigne, la riche terre,
Los et hennor et pris conquerre
Et veoir la chevalerie,

Qui ait' sor toutes seignorie

Et del mont est 1i essamplaire,
Ou courtoisie a son repaire.«

La da@me respont bonnement:
»Frere, au seingnor sanz finement
Vous commant, qui vos ait en garde!«
Atant droit vers Claris esgarde
Et dist: »Je vos comant mon frere.«
»Dame, par 'arme de mon pere,«
Fait il, >molt bien le garderai,

Tant con sains et hetiez serai,

. Pour tant que proie m'en avez,

Car en vo servise m’avez.«

Atant de la chambre partirent

Et puis la sale descendirent,

Aus degrez lor chevaux troverent

Et lors meismes il monterent.

Le roy ont a dieu conmande

Et il lor a bien conmande,

Qu'il se penassent de despendre

Et de chevalerie aprendre,

Car nus hons sanz chevalerie

Ne puet monter en seingnorie.
Des or s'en vont li dui amis,

Dont chaucuns tot son cuer a mis

A conquerre chevalerie.

. XII. granz liues et demie

Celui jour por voir chevaucherent;

Icele nuit se herbergerent

Dedenz une riche cite,

Qui ert de grant nobilite;

Icele nuit s'i reposerent

Et l'endemain matin leverent.

Atant se sont mis a la voie

Et lor mesniee toute voie;

Parmi .1. bois sont trespassez

Cil, qui gueres n'ierent lassez.

.I. nain choisirent, qui venoit

Sor .1. roncin et si tenoit _

Une escorgie efi sa main destre,

Mes trop iert lait et de put estre.

Nepourquant en haut les salue,

Car la langue avoit esmolue

De bien parler et hautement.

Puis lor demande fierement,

Dont il sont et ou aler doient;

Et cil, qui point ne le doutoient,

Dient, qu'il s’en vont en Bretaigne

Veoir Artus et sa compaigne,

Cui dieux envoit bone aventure.

Bl 70

Atant li nains lieve la hure

Et dist: »>Estes vous chevaliers?
Bien semblez estre nouveliers

Et aus visages damoiseles.

40 Voz faces voi tendres et beles;

Pou avez de coux receuz;

Cil fu nices et deceuz,

Qui vos charja tel compaignie
Et si nobjement enseignie.

5 Ja alez vous a court de roy;
Dieux, come avez fet grant desroj
Des chevaliers que vous trovastes,
Ou sanz ferir vous esprovastes!«

Claris respont: »>Biau doz amis,

«0 Par ta parole nos as mis
A raison et tu as droiture.

Mes se tu sez nule aventure, -
Que ci pres poissons trouver,
Bien nos i vodriens esprouver.«

495 Li nains respont: »Se dieux me voie,
Se vous volez venir la voie
Apres moi, tel part vous menrai,
Ou bien esprouver vous ferai,
Mes que ce soit sanz compaignie!

500 Mes vepir n'i oserez mie,

Car coardie vos pormaine,
Qui toz jours vwos conduit et mainne.«
A’ cest mot respondi Claris:
»Certes, biau doz compainz Lairis,
sos Apres cest nain nos en irons;
A nostre mainiee dirons,
Arrier s'en voisent sanz arrest.«
Lors descendent en la forest
Et ont lor armes demandees.

810 Li vallet lor ont aportees

Et il isnelement s’armerent ;
*
487 trovastes stark verwischt.



5156

520

526

530

545

15

Lor mainiee a dien conmanderent,
Qui sont arrieres retorne;
Et il ont lor chemin torne
Apres le nain, qui les en maine,
Qui molt d’euls engignier se painne.
.III. granz liues chevaucherent;
Atant .1. chastel aviserent,
Qui ert en mi le bois assis;
Li mur en estoient massis
De carrel a cisel tailliez;
Ja ne fust a force bailliez,
Se tuit cil del mont devant fussent
Et que leanz vitaille eussent
Et il se vousissent defendre;
Ja n’eussent regart de prendre.

Vers le chastel s'acheminerent,
Par la porte dedenz entrerent;
Li nains I'a apres euls fermee,
Qui bien cuidoit avoir sonmee -
Entierement sa traison,
Mes il s'est mis en tel prison,
Dont perdre li covient la vie;
De ceus, qu'il a traiz sa vie,
Est bien droiz, qu'il ait sa merite;
Et c'est voir par saint Esperite,
Que cil, qui traison demainne,
En ait en ceste vie painne.
Claris et Layris regarderent
Vers le chastel, si aviserent
. VI. chevaliers armez venanz,
En lor mains lor lances tenanz.
Cil durement les escrierent,
Vers euls a esperons brocherent.
Cil les atendent fierement,
Qui assez orent hardement.
Li troi vers Claris s’en alerent

*®

Et 1i autre troi s’adrecerent
Vers Layris a plus droitement.
ss0 Li uns le fiert premierement
En 'escu si, qu'il le pegoie;
Li autres I'espie li envoie
Sor le hauberc maillie menu,
Mes molt a bien le coup tenu;
sss Li tierz a feru le cheval
El coste, si que contreval
+ Fait Layris voler a la terre,
Car li chevaus ne pot soferre
Le coup, car si fort 1'apreissa,
80 Que les .m. costez 1i perga.
Lairiz s’est en piez redreciez,
Son branc tret, si s'est adreciez
Vers .1. de ceus, qu'abatu 'ordnt.
Mes ainc si garder ne s'i sorent,
865 Qu'il n'en fiert I'un si, que la teste
Li fait voler sanz grant arreste.
Li autre trois a Claris fierent,
Felonessement le requierent,
De leur lances tel li donnerent,
s70 A pou du cheval nu volerent;
Mes bien s'est es ar¢ons tenuz
Et 1i chevaus les sauz menuz
L’en porte molt isnelement.
L'un des .. fiert si fierement
676 En l'escu, qu'il 1i a casse
Et le hauberc maillie fausse;
La lance le cuer li per¢a
Et cil a terre le versa;
Claris a fors du fuerre trete
ss0 I'espee, qui forment li haite,
Le segont fait voler la teste.
° Kt Layris ra fet tel moleste,
Des siens trois les .. a tuez,

*

Mes mainz coux li orent ruez,
Son escu orent mal mene
Et son blanc hauberc despane
Et en char blecie durement,
Mes par son tres fier hardement
S'est tant vers le tierz combatuz
Qu’a la terre fu abatuz.
Layris desouz lui le tenoit,
Merci querre li couvenoit.
Claris d’autre part se ravoit
Tant combatu, que il ravoit
Le tierz abatu a la terre,
Et cil ne finoit de requerre
Merci molt debonairement.
Mer¢i queroient voirement
Ambedui, quant une pucele,
Qui molt iert avenant et bele,
Est de la sale descendue
Et en croiz a terre estendue
Devant les jones compaignons
Et dist: »Seingnors, cist dui gaignons,
Qui ci vous requierent merci,
Ont mort maint vassal, qui par ci
S'en aloit aventure querre
En Bretaingne et en autre terre.

Ja ne devront merci avoir,
Se vous avez tant de savoir.
La hart aient, c'est lor droiture,
Tieux doit estre lor aventure; -
Ainc jour de rober ne finerent
Chevaliers qui par ci passerent.
Ier main mon seigneur Yvein pristrent
En trop male prison le mistrent;
Ja iert ce mes tres doz amis
Et je sui cele, qui a mis
Mon cors en son comandement

*

s20 Pour 'amor du grant hardement,
Qu'il a toz les jours maintenuz,
Puis qu'il fu au perron venuz,
Seur quoi versa de la fontaine,
Ou assez ot anui et painne

625 De foudre qu'entor li cheoit
Et des arbres qu'il peceoit,

Si con Crestiens le tesmoine.
Et je sui cele sanz essoine,
Cui la fontaine iert ligement,

6% Se dieux me doint amendement.«
Quant li enfant la parole oient,
De mon seignor Yvain s’esjoient,
Qui par euls sera delivrez. BlL 71
Lors ont ceus a la mort livrez

635 Qu'il tenoient contre la terre,
De ceus ont finee lor guerre.

Et puis en la sale monterent,
La dame avec euls en menerent,
Que mes sires Yveins avoit

e40 Amenee; ele bien savoit
Ou il estoit mis en prison
Par la desloial traison
Le nain, qui leanz les mena
Et de lui trair se pena.

o5 Cil I'ont de la prison gete,

Ou il ot a mesaise este,
Claris des fers le delivra.
Doucement les en mercia
Mesire Yveins, puis lor demande,

60 Dont il vienent en cele lande
A chastel, qui est a larron.
Lors respondirent 1i baron,

.I. nains les i ot amenez,
Tant s'iert de mesdire penez.
66 Atant respont mesire Yveins:
*
643 Hs. Li nains,

»Aussi m'i amena li nains;

Dieux li envoit male aventure
Tant conme yver et este dure;
Seignor, por dieu, ou puet il estre,
Li desloiaux glouz de put estre?«
»Certes, sire, nos ne savons,

. A la porte laissie I'avons.«

665

670

675

685

Mesire Yveins atant respont,
Qui sa parole bien despont :
»Seignor, por dieu, car i alez,

De ceste sale devalez,

Fermez la porte sanz arrest!
Encore est en ceste forest

.XXX. larrons, ce n'est pas fable,
Eingois est chose veritable.«

Cil a la porte devalerent,
Ouvierte iert et il la fermerent.
Li npains s’en estoit fors emblez
Et ot par le boys assemblez

Bien dusqu’a .xxv. larrons.

Or pent dieu de noz trois barons!
Car li larron au chastel vindrent;
Espees et gisarmes tinrent;
Armez sont bien et richement,

A la porte vont droitement,

A leur haches la decoupoient.

Quant cil dedenz lor porte”voient, -

Que li larron lor ont mal mise,
Si dient bien, en nule guise
Qu’el chastel plus ne demorront,
Mes aus chans se combateront,
Car qui a droit velt esgarder,
Chevalier ne doit pas garder
Chastel, se ses droiturier sire
Ne I'a fet pour garder eslire:
»Ja de ce ne serons hlaumez.«
Mesire Yveins ert bien armez,
Car ses armes avoit trovees,

Ou cil les orent aloees.

695 Noz .u1. barons la porte ouvrirent,
Ses escrient la ou les virent,
Isnelement les vont requerre,
Trois en font verser a la terre,
Qui ja mes anui ne feront

700 Ne de terre ne leveront.

Li autre forment les assaillent
Et d’euls ocirre se travaillent
Fierent es costez et es coux,

Durement les chargent de cox.

706 Qui veist defendre Claris,

Mon seignor Yvein et Layris,
Forment se poist merveillier;
Tant penserent d'euls travaillier
.XIIII. des larrons tuerent,

710 Li autre fuiant s’en alerent;

Mes no chevalier le nain prirent,
La hart entor le col li mirent,
Puis fu a .1. arbre penduz;

Or est li servises renduz,

15 Bien ait son guerredon trouve
De ce qu'il a toz jours ouvre.
No baron pendant le laisserent,
Atant en lor chemin entrerent,
Le bois ont a force passe,

120 Travaillie erent et lasse,

Yveins iert navrez durement.

Tant chevaucherent voirement,
Qu'un chastel fors du bois troverent,
Icele nuit s'i herbergerent;

125 Bien les regut 1i chasteleins
Car il n’estoit fox ne vileins ;
Cele nuit furent bien servi
Car il lavoient deservi.

Mes ainc des larrons ne parlerent
*
706 Yvein meistens abgekiirzt in Y. 719 Hs. Li bois.



730

786

740

745

760

756

760

21

Ne de neant ne se vanterent;
N'afiert pas a chevalerie,
Qu'il o soi mainne vanterie,
Se ses faiz ne veult empirier
Et vilonie a soi tirier,
Car ja n'iert proece celee,
Tant iert couvertement alee;
Pour ce dit I'en, que li vanterres
Est par droit apelez genglerres.

Cele nuit li baron dormirent
Et 'endemain quant lor jor virent,
Layris et Claris se leverent,
Bien et cortoisement s'armerent,
Puis ont lor chevaux demande,
Yvein ont a dien comande;
Navrez iert si, qu'il ne pooit
Chevauchier ; car bien le veoit
.I. mires qui taste 1'avoit,
Qui de plaies assez savoit.
Des or s'en va li preuz Claris
(Jouste li chevauche Lairis)
Par .1. pre jouste une riviere,
Qui assez iert grant et pleniere;
Li prez iert granz a grant merveille,
Mainte flor i avoit vermeille,
Blanches jaunes indes et perses,
Einsi erent les fleurs diverses;
S'en ert i prez embelissanz,
Et i soleus iert clers luisanz
S’enluminoit la praiérie,
Et li oisel a voiz serie
Chantoient cler en lor latin
Car molt faisoit bel le matin.
Quant Claris entent les doz sons
Et les douz chans des oiseillons,
De sa dame 1i resovint

*

Sa voie oublier li covint.
Li chevaux sor quoi il seoit
Lez li la riviere veoit
Et il avoit soif durement;
En l'iave saute isnelement,
Ainc ne s’en prist garde Claris.
Atant s'est retorne Layris,
Qui Claris en I'iave choisi,
Par .1. petit du sens n'issi,
Car l'iave estoit noire et parfonde
Et la plus oscure du monde.
Atant est en I'iave sailliz
Car n'iert mie de cuer failliz,
Claris saisist par la main destre,
Leur cheval savoient tot 1'estre
De noer; ambedui noerent
Tant, que la riviere passerent.

A terre descendi Layris,
Encor ne savoit pas Claris
Qu'il fust dedens l'iave cheuz;
Lors primes s'est aperceuz,
De honte a la color muee,
Car bien savoit en sa pensee,
Que ses compainz 'en gaberoit
Et son penser aviseroit;
Durement crient, ne 'en blamast,
S'il savoit que sa suer amast,
Qui ert de Gascoingne reyne
Et tant avoit la coulor fine.
Larris i a ses braz tenduz
Doucement 'aide a descendre
Et puis li dist sanz plus atendre:
»Bian tres douz compainz, qu'aviez,
Quant en cele iave en aliez,
Qui tant par est noire et hideuse
Et a toute gent perilleuse ?«

*

Claris respont: »Je nel savoie,
Mes mes chevaus, se dieus me voie,
Sailli enz les pies estenduz,

Ne sai de quoi g'iere entenduz.«
Atant 1i dui baron monterent

En jusqu'a mi di chevaucherent
Lor droit chemin grant aleure.

Lors voient venir 1'ambleure

Une courtoise damoisele, )
Qui molt ert avenanz et bele,
Desus .1. palefroi norrois,

Molt estoit riches ses conrois;

La pucele les salua

Et chaucun d’euls son salu a
Rendu molt debonerement;

Puis li demandent erraument,

De quele part ele venoit

Et quel besoingne la menoit.

Cele respont: »Seingnor, par m’'ame,
La reyne Blanche, ma dame,

Qui maintient toute ceste terre

Est si fort chargiee de guerre,
M'envoie tot droit en Bretaigne

Au roy, que secorre la vaigne

Car li rois Nador I'a assise,

N'en tornera, si l'avra prise

Car el chastel n'a pas vitaille

Ou ma dame est, qu'a .m. jors vaille.
Seignor, se diex me beneie,

Molt par a grant besoing d’aie.«

Itant i chevalier respondent,

Qui lor paroles bien despondent,

Sl 1i plaisoit a retorner

Et eus a sa dame mener,

Volentiers o lui s'en iroient,

De bon cuer sa dame aideroient.
»Seingnor,« fet ele, »bien me semble,
Preudom estes andui ensemble ;

v

Pour tant o vous retornerai,
Droite voie vos i menrai
A ma dame, se dieux me voie.«
Atant se metent a la voie.

La damoisele les mena
De tost chevauchier se pena
Tant qu'une cite aprocherent,
Qui la dame ert; il i entrerent
Parmi la porte en la cite,
Qui ert de grant nobilite
Et une des beles del monde
Tant come il dure a la roohde.
Les rues ierent granz et beles,
Dames i avoit- et puceles
Qui de maintes euvres ouvroient;
Par devant lor huis se seoient,
Les unes font tires et pailes,
Ou il a lionciaux et aigles
Tissuz molt envoisieement.
Et li autre font ensement
Dras de soie a fin or bendez
Et les autres euvrent cendez
Vermaux come escarlate en grainne.
Parmi la grant rue forrainne
Li dui compaignon trespasserent
Maint bon ouvrier et esgarderent,
Dont li un espees forbissent,
Et 1i autre haubers blanchissent,
Et li autre lorainz doroient
Et i autre frains atiroient,
Li autre font soulers a laz
Ouvrez a molt tres granz solaz.
Claris et Lairis trespasserent
Par les rues, si saluerent
Plusors qui vindrent en lor voie,
Et la pucele les convoie
Par les rues toute I’adrece
Vers la plus mestre forterece.

Aus degrez les a fet descendre
Puis les mena sanz plus atendre
80 Au maistre pales droitement ;
JIII. escuier isnelement
Vindrent vers els, ses desarmerent,
De .n. mantiaus les afublerent.
Ja estoient les tables mises
8% Kt les napes desus assises
Ouvrees de l'euvre d'Otrente;
Laienz avoit chevaliers trente
Qui les .m. barons recoillirent.
Grant joie et grant hennor lor firent
&0 Puis lor demande, dont il vienent
Et quele part lor voie tienent?
Cil respondent qu'il ne savoient
En quel pais aler devoient,
Mes la pucele les pourmaine,
88 Ja ne la guerpiront por painne,
S'avront faite sa volente,
Les cuers en ont entalente.
Atant respont .1. viex chenuz:
»>Seignor, bien soiez vous venuz,
50 Secorre venez nostre dame,
Si vos en doit loer par m'ame
Touz li monz et nos lesdengier,
Que nos ne I'alonmes vengier
De ceus qu'a tort la vuelent prendre;
»s Touz li monz nos en doit reprendre
Car nous, qui li devons homage,
Si fesonmes pechie et rage,
Quant nos aidier ne li volons.
Or §'il vous plaist, mengier irons,
s10 Apres si nos conseillerons,
S'avecques vous nous en irons.«
A itant 1i baron laverent
Et puis aus tables s’asegerent,

%

- Assez orent mes a devise.

015 La damoisele s'est assise
Par cougtoisie lez Claris;

De l'autre part seoit Layris.
Quant mengie orent, si laverent,
Li .xxx. chevalier alerent

920 A une part pour conseillier,
S'en tel point lairont essillier
Icele, a cui sont ligement,

Ou #'il iront conmunement
O ceus, qu'a li erent venuz,

92 Qui tant sont a vaillanz tenuz,
Que lor dame secorre vienent
Et de lui nule rien ne tienent.

Li vieulz chevaliers s’est dreciez:
_»Seingnore, fet il, »se coreciez

030 Est diex vers nos, il a droiture.
Vous veez la bele aventure,

Que dieux nous mostre apertement
De cez enfanz, qui bonement
Vont querrant la chevalerie

935 Et pour conquerre seingnorie
Metent lor cors en aventure,

Et por hennor et por droiture
Vont nostre dame delivrer;
Bien nos voult perece enivrer,

0 Si lonc tens nos a contenuz,
Mes or en est li leus venuz,
Que bien porromes amender
Ce qu'en nos' porroit demander
Par raison de droite defaille;

95 Et qui des or mes fera faille
Ma dame, si goit recreanz
Apelez et vis mescheanz !

Car c'est droite recreantise
Et desloial mescreantise,

90 Quant li hom faut son seignorage; Bl 73

Et a desloial traison

Et a vilaine mesprison. -

Endroit de moi conment qu'il praigne

Ne leroie opor rien qu'aviegne,

Qu'o les enfans demain n’en aille

Ne ferai mes ma dame faille;

Foi i doi, si li porterai,

Einsi vers dieu m'aquiterai.«
Quant il oirent sa parole,

Qui dite estoit de bone escole,

Conmunement s'i acorderent;

Entr'eus distrent et acorderent,

O les . 1. chevaliers iront

A lor pooir lor aideront.

Atant s’en sont a eus venuz

Et dient, demain iert tenuz

Li chemins en lor conpaignie,

Et la damoisele enseignie

Les en mercie bonement.

Atant sanz nul detriement .

Li chevalier se departirent

Pour la nuit que venir choisirent. '

Claris et Lairis se coucherent,

JII. escuiers les despoillerent,

Et couchierent en riches liz

Ouvrez a euvres de deliz.

Li ouvrier qui les manovrerent

De tel richece les ouvrerent,

Con I'en les pot plus riche faire;

Mes or n'en quier mencion faire.

Li baron cele nuit dormirent

" Dusqu’au demain que le jor virent

Qu'il ont lor armes demande;

N'i ot plus dit ne comande,
Armez sont bien et richement,
Aus degrez s'en vont belement
Enselez treuvent lor chevax,

Qui bien vont les monz et les vax.

Li baron deseure monterent,
Les .xxx. chevaliers trouverent,
Qui tuit armez les atendoient;

La pucele avec euls avoient .
Qu’el chastel les ot amenez;
Atant se sont acheminez

Vers I'ost lor plus droite aleure
Tout soavet lor ambleure.
N'orent pas ale .um. liues,
Quant devant euls ont perceues
Les tours, qui le chastel clooient;
De fin marbre faites estoient
Noblement a cisel tailliez,

Molt erent bien appareilliez;

Li chastiaus ert en une esgarde,
Avis est a ceus qui l'esgarde

Que li mur dusqu'aus nues voisent
Et que par nature i adoisent;
Tant est hauz li chatiax asis;

Li mur d’environ sont masis

Ne doutent assaut de perriere

Ne par devant ne par derriere
Car il n'a enging en ce monde
Tant come il dure a la roonde,
Qui poist aus murs avenir;
Perriere n'i porroit venir

Ne trebuchez ne mangonax,

Trop par estoit forz li chastiax.

Dedenz les murs est la fontaine,
Dont 1i eve est et clere et sainne,
Et molin, qui de 'eve muelent
Ades quant cil du chastel vuelent
Et*il aient ble a despendre.
Encore se porroit defendre
Cil qui desus les murs seront,
Puis que engin ne doteront
Car ne doutent lancier ne traire
Que cil de fors lor puissent faire

Car tant par est haute la roche,
Aubalestrers tant n’i aproche

100 Que carrel puist as murs venir,
Et cil des murs puet avenir
A lui a la main d’une piere
Grosse et pesant et grant et fiere.
Il n’i a qu'une seule entree

1035 Bt cele est a cisel ouvree
Parmi la roche tailleice,
Cil qui la fist n’iert mie nice
Qui la voie pot compasser,
Maintes foiz I'i covint lasser

1060 Avant que la voie fust faite,
Qui si fu largement portrete
Que sis i vont tout largement
Coste a coste tont belement.
Devant cele voie a l'entree

1046 Estoit toute 1'ost hostellee,
Bien i ot chevaliers .x. mile,
Ne tenez pas mes diz a guile.
Et quant li .xxx. l'ost choisirent
N’est merveille, s'il s'esbahirent,

wso Quant il ont si grant gent veue,
Ja cornassent la recreue,
Se ne fust Claris et Laris
Et 1i vieulz chenuz Amaurriz
Qui belement lor dit et prie:

105 »Por dieu, franche chevalerie,
Gardez vos honors franchement !
Honiz serions ledement,
Se nous arrier retorniens
Et nous ne nos combatiens.

1060 Que venimes nous ici querre?
Je ne puis el mont veoir terre,
Ou nous puissons hennor avoir,
Qui’ mieulz vaut de nul autre avoir
A chevalier meismement,

wes Qui plus doit douter finement

Honte, qu'autres genz ne feroient,
Qui par droit ne la doteroient.«
Ainsi Amauris les sermone
Qui bon conseil lor dit et done
Tant qu'il dient qu'il aideront,
Leur dame ja nu leisseront
Pour ceus qui lor tres ont tenduz.
Atant sont a pie descenduz
Lor chevaus molt bien recenglerent
Et puis isnelement monterent
Vers les tentes tot droit s’avoient.
Quant cil de I'ost venir les voient,
Si s'armerent conmunement
Et cil lor viennent fierement
Qui durement les escrierent.
Tentes et paveillons verserent
Fierent de lances et d’espees;
Molt regoivent pesanz colees
Cil qui ancor arme n'estoient
Car li nostre les depecoient
En trespassant molt fierement;
Bien s’en alassent quitement,
Ne fust Sator li seneschaus
Et ses compainz li mareschaus
Qu'atout .L. chevaliers
Armez sor les coranz destriers
Lor sont a l'encontre venuz;
Ja ert li chaples maintenuz,
Car li nostre se ralierent
Et les autres lor escrierent,

Qui lor viennent lances bessiees
Et les banieres desploiees.
Li seneschaus premiers venoit
Une grosse lance tenoit ;
Quant Laris le choisi venant
Le cheval broche maintenant
Ja avoit lance recouvree;
Li senschaus li a troee

La targe a or de sa baniere,
Mes la maille remest entiere
Del hauberc qui de mort le garde.

" Laris fiert lui, plus ne se tarde,

En Tescu si qu’il 1i pegoie,
La lance qui ne fraint ne ploie
La maille du hauberc faussa,
Et Laris qui sa main hauca
Li a si sa lance pressee ,
Qu'en l'espaule li a passee
Plus de .n. piez; a la reversse
Du cheval a terre le versse.

Claris point vers le mareschal
Tant con pot trere du cheval,
Et cil’li vient grant aleure
Qui de noient ne s'aseure;
De la lance tel 1i donna
Par .1. pou tout ne I'estonna;
La fort lance est volee en piece,
Or dout ge qu'il ne I'en meschiece;
Claris en l'escu li asenne,
Devant en la plus mestre penne
Li a fait la lance passer,
Le bon hauberc covint fauser,
Parmi le braz conduit la lance,
Du cheval a terre le lance.
Li .xxx. chevalier jousterent,
Qui le jour bien 8’ esproverent;
.XXX. en font voler a la terre
Qui ja mes ne lor feront guerre;
Mes cil de l'ost toz jors lor vienent
Qui en trop grant destroit les tienent;
Vers le chastel ferant les mainent
D’euls desconfire molt se painent.
Qui veist defendre Claris,
Jouste lui se tenoit Laris,
Li uns fiert, li autres cravente
Bien lor metent lor brans en vente,

Bl 74

‘Mes trop est chiers li paiemenz
Car de mort est conmencemenz,
Car nul n’ateingnent qu'il n'ocient;
145 En autre point ne les deffient
Car ne sevent rien de menace.
Environ euls cuevrent la place
D'iaumes de lances et d’escuz
Et de chevaliers abatuz.
uso Nepourquant nes pueent sofrir
Car roy Nador voient venir,
O lui chevaliers bien .x. mile,
Qui I'aideront de cuer sanz guile;
Tout droit vers le chastel se traient
155 Mes ceus qui chacent tiex cox paient,
Qui molt lor sont dur et pesanz,
Bien deffendent des enchausanz
Ceus, qui sont en lor compaingnie,
Einsi en mainnent lor mesnie
ne0 Vers le chastel grant aleure;
' Mes une trop pesme aventure
Lor a Jhesu Crist envoiee,
Car a l'entrer de la chauciee
. L. sonmiers encontrerent ;
nes Droit vers le chastel les menerent
Maugre ceus, qui les conduisoient,
Qui roy Nador les amenoient.
A la trenchiee sont venuz,
La fu li chaples maintenuz,
n7 Car la pucele fu alee
A sa dame, si ot contee,
Comment cil secorre la vienent,
Qu'a ceus de !'ost bataille tienent.
La dame fist sa gent armer,
ur Bien lor dist, 'en les doit blamer,
Trop ont laienz este en mue;
*

Or veult, que voisent fere aue
A ceus, qui defors se combatent,
Qui en bien defendre s'esbatent.
Et cil du -chastel devalerent,
Vers la bataille s’en alerent,
Les .xxx. choisirent venant
Les .1. somiers menant;
Ja estoient a la trenchie,
Mes trop soufroient grant hachie,
Cil de P'ost molt les destraingnoient,
Qui de toutes parz lor venoient.
Pie¢a, qu'il fussent mort et pris,
Se ne fust €laris et Laris,
Qui derrier le fes soustenoient.
Et quant cil du chastel les voient,
Dedenz lor cuers molt les priserent,
Entre euls dient et affermerent,
Mieulz vuelent ensemble morir,
Que par faute laissent morir
Tieux .u. vassaux ne lor barons.
Atant fierent des esperons
Vers ceus de I'ost lances baissiees,
Si ont les joustes conmenciees;
Cil de ’ost de I'autre. partie
Remaintienent bien 1'ahatie.
La ot molt ruiste fereiz,
La ot trop fier abateiz,
La ot de lances fier esclas,
La ot d’espees trop fort glas,
La ot maint bon braz estendu,
La ot maint bon hiaume fendu,
La ot maint bon hauberc froe,
La ot maint bon escu troe,
La ot maint cheval mehaignie,
La ot maint chevalier plaie,
La ot doulereuse criee,

*

La ot perilleuse mellee;
Li .1. fierent, li autre frapent,

15 Li un muerent, li autre eschapent,
Li un pressent, li autre rendent,
Li un fierement se deffendent,

Li autre forment les assaillent,
Li .1. et 1i autre travaillent

1220 D'euls grever de tot lor pooir;
La poissiez le jor veoir
Maint vaillant chevalier morir,
Qu’a la terre covint porrir.

Roys Nador vint en la bataille

1220 Armez, laciee a la ventaille, ,
.X. mil chevaliers o li mainne;
Or croist a ceus du chastel painne
Car i .xxx. si n’orent mie
.M. chevaliers en lor parfje;

1230 Nepourquant chierement se vendent,
Aus ruistes coux ferir entendent,
Mes rois Nador molt les demainne,
Dusqu’a’ la trenchiee les mainne.
Mes li somier ja i estoient,

1285 Droit vers le chastel s'en aloient,
Noianz iert du contretenir,

'Car ne pooient resortir;
Claris et Laris derrier ierent,
Qui entor euls lancent et fierent

1240 Mainz ruistes cox des brans d'acier,

Lors ne porent plus empirier.

Cil de 'ost s’en sont retorne,

Et cil sont au chastel torne,

Les somiers devant eus menerent,
~1245 A leur dame les presenterent

De par les jonnes chevaliers.

Cele les regut volentiers,

Qui Claris et Laris en maine

*

En la soe chambre demainne,
Desarmer les fait ses puceles,
Dont laienz avoit molt de beles.
Molt lieement les desarmerent,
De .n. mantiaus les afublerent
D'un drap de soie a or bende;
Li dras iert d’'un vermeil rende,
Les .u. pennes ierent d'ermines,
Blanches con noif, bones et fines,
Cousues bien menuement.
La royne meismement
Les a dejouste 1i assis
Sor .1. lit d'yvoire massis,
Couvert d’un paile Alexandrin,
Menu, estencele d'or fin.
La royne molt doucement
Leur demande premierement,
Dont il sont et de quel contree,
Et il 1i ont toute contee
De chief en chief la verite.
Quant bien li orent endite,
Si fu tens de la table metre;
Cil, qui s’en durent entremetre,
Les ont mises delivrement
Et les napes meismement.
Li vallet ont Iiave aportee
Et a leur dame presentee;
Ele et 1i chevalier laverent
Et puis ans tables asegerent.

Assez orent mes a devis,
Mes or n’en quier fere devis,
Car c'est chose, qui petit monte,
Nepourquant n’en quier faire conte.
Quant mangie orent, si laverent;
Rasis sont, puis s’esbanierent
En parler de plusor afaire;
Mes ja n'en quier mencion faire.
En une chambre a or listee,

g*

Bl 75




1290

1206

1300

1310

1316

1820

36

Molt richement encortinee

De courtines de granz deliz
Orent parez .m. riches liz,

Ou L chevalier reposerent,

Qui delivrement se coucherent,
Car forment erent travaillie;

Cele nuit ont assez veillie.

La roine se rest couchiee,

Conme dame bien enseigniee;
Les gaites sor les tors monterent,
Qui toute nuit eschaugueterent
Jusqu'au demain au point del jor,

Que tuit leverent sanz sejor

Par le chastel conmunement;
Et puis s'en vont isnelement
Tout droit a Ia plus mestre eglise,
Car oir vuelent le servise,
Car c'est aumone et droiture.
Nus, qu'en soi ait sens ne mesure,
Ne doit a servise faillir,
S'il ne veult le fier saut saillir
En enfer entre les deables,
Qui tant par sont espoantables;
Car par droiture tuit devroient,
Se droite besoingne n’avoient,
Messe oir chaucune journee;
Or voi si la chose menee,
Que nus n'a mes de messe cure.
Nus ne vit mes selon mesure.

Claris et Laris se leverent,
Droit vers I'eglise s’en alerent,
Si oirent le dieu mestier,
Puis departirent du mostier,
Si sont en la sale monte
Cil, qui bien estoient donte.
La royne leanz trouverent,

t 3

De dame dieu le saluerent

Et ele lor saluz lor rent

Mout bel et debonerement,

Puis les a jouste li assis.

Atant parla li preuz Claris:
sDamec, fet il, »se diex me voie,

Bien seroit droiz, que tote voie

Vostre genz par ceanz s'armassent

Et jusqu'en l'est veoir alassent

Pour noz anemis estormir,

Nes devons pas lessier dormir,

Ainz les devons veoir sovent,

Car je vos di bien par covent:

Bien se doit par matin lever,

Qui ses anemis puet grever,

Car d’ennor au defors se met,

Qui cuer et entente n'i met

A confondre ses anemis

Et a avancier ses amis.«

Laris respont: »Vous dites voir,

Assez vaut mielz hennor qu’avoir.«

»Seingnor baronc, dist la royne,

»Tant ai oi de vo covine,

Que vostre volente ferai;

A mes honmes conmanderai,

Qu'il facen vostre volente,

Tuit en seront entalente.«

Atant fet ses homes mander

Et par le chastel comander,

Qu’il s’armassent conmunement

Et puis s'en viegnent droitement

Vers la sale tout maintenant.

Lors poissiez veoir venant

Maint vasal richement arme,

Maint escu, maint hiaume geme,

Mainte fort lance, maint penon,

Maint fort espie et maint blazon,

Maint bon hauberc maillie menu,

Maint bon cheval baucent, crenu.

Cil, qui du chastel asemblerent,

Devant le pales s'arresterent.
Claris et Laris sont arme,

Lor cheval furent ensele;

Il monterent delivrement

Et la royne bonnement

Apele sa chevalerie,

Puis lor a dit: »Franche mesnie,

Touz jours vous ai trove leax

Et en toz mes besoinz feaux;

Ge ne vous sai de rien blaumer,

Si vous en doi forment amer,

Si faz ge certes bonnement;

Mes or vous pri conmunement

Toz ensemble, s'onques m’amates

Ne onques leaute portates,

Que vous cez chevaliers servez

Et con seingnor les retenez

Et les gardez de cuers entiers

Et en voies et en sentiers.«

Tuit conmunement s’escrierent

Et a leur dame creanterent,

Que leaument les garderont

Et droite foi lor porteront.

Lors se sont a la voie mis

Li baron et li dui amis,

Fors du chastel celeement

S'en vont vers 1'ost comunement.

Cil de l'ost les ont parceuz;

Quant les orent reconneuz,

Aus armes corent fierement;

Li rois Nador meismement

Se fait unes chauces chaucier

Forz et tenanz de bon acier;

.1. auqueton cort endosser,

. *

Bon hauberc, qu'on ne puet fauser,

Jete en son dos isnelement

Et le gambois meismement;

Son escu prent, le hiaume lace,

Ses destriers li fu en la place

Amenez et il 1 monta.

Sa lance prent et puis hurta

Le bon destrier des esperons

Et il come .1. alerions

Si sant parmi la praierie.

Environ lui vient sa mesnie,

Ja en i ot .. M. armez,

De quoi li rois: estoit amez.

Daton ses nies lez li se tient.

Atant Laris et Claris vient

Devant toute la compaignie ;

Chaucuns tint la lance empoignie

Devant sor I'arcon enz ou fautre;

Corant s'en vienent I'un vers I'autre.

Laris et rois Nador jousta,

Mes la jouste tant lor costa,

Qu'andui a la terre verserent,

Mes molt petit i demorerent,

Ainz sont sor lor piez resailliz,

Car n'ierent pas de cuer failliz.
Claris et Daton ont jouste,

Si que dejouste lor coste

Les .u. forz lances trespaserent,

Mes ainc li baron ne verserent;

Les lances sont en piece fretes

Et il ont les espees tretes.

Claris rest vers Laris venuz.

Et Daton se rest droiz tenuz

Seur son oncle por 1i defendre; Bl 76

Mes trop eussent a emprendre,

Que lor genz viennent fierement;

*

Et d’autre part conmunement
Viennent cil du chastel batant,
Que 'uns li autres n'i atent.
La ot grant hutin et grant presse
Et bataille trop felonnesse;
Ains n'i a cure de prison,

La teste c'est la reangon,

N'i covient laissier autre gage,
La vie c'est 1i droiz hostage.
Laris iert a pie en la presse,
Qui molt estoit fiere et engresse.
Claris jouste lui se tenoit,

Roy Nador en tel point menoit,
La teste 1i eust tolue,

Mes Daton a I'espee nue

Le deffent en la grant mellee;
Mes Claris i a tel donnee

Du branc d’acier a la traverse,
Du cheval a terre le verse.

Le cheval prent isnelement,
Laris le donne belement.

Et il i monte non envis,

Car molt estoit amanevis.

Or sont li chevalier monte,
Bien ont leur anemis donte;
Ambedui ocis les eussent,

Se lor grant mesniee ne fussent,
Qui a force les remonterent.
Nos .1. barons molt apresserent
Et les charjoient de granz cox
Per testes, par braz et par coux,
Mes Claris et Laris les fierent,
Felonnessement les requierent,
Coupent jambes et piez et braz,
De mainz hiaumes font talevaz,
Qui sont frait et escartele.

*

Bien en ont .xx. acravente,
Qui ja mes ne leur feront guerre
Ne ne lor gasteront lor terre.
Cil du chastel bien lor auent,
Toute la gent le roy remuent,
Dusqu'aus tentes les ont chaciez,
Mes je croi, trop sont avanciez,
Car cil de I'ost toz jours s’armoient,
Qui de toutes parz lor venoient,
Plus de .v. mile voirement.
La ot trop fier martelement;
Cil du chastel en une flote
Se tient con chastiax desus mote.
Cil est foux, qui entr’eus s'embat.
Laris fiert et Claris abat
Quan qu'il encontrent en lor voie;
Oncques Kon, qu'a pris sa proie,
Ne fu si fiers a mon avis,
Car a ceus de la est avis,
Touz jours lor soient a I’encontre;
Dolenz sont cil, cui il encontre,
A cheval ne pueent remaindre,
Doulereusement les font plaindre
Car il fierent dusqu'aus cerveles

" Et coupent foies et boeles,

Roingnons et pomons et entrailles,
Petit viennent lor coup a failles;
Entor euls cil du chastel tienent
Et cil de I'ost toz jors lor vienent, .
Qui molt croissent espessement, :
E cil se traient belement
Vers le chastel le pas serre;
La ot maint escua embarre;
Derrier se tient li preuz Laris,
Jouste lui chevauche Claris.
Li chevaux, sor quoi il seoit,
A mort hastivement treoit,
Car il ert navrez durement

Es costez trop parfondement,
Mes Claris ne s’en prenoit garde
Et i chevaus, qui plus n’atarde,
Chai mort souz le chevalier;
Lors veissiez appareillier
Ceus de I'ost pour prendre Claris,
Qu'est cheu en mi le larris,
Neant estoit de soi defendre,
Ja tendoient les mains por prendre.
Atant s'est Layris retornez,
Qui touz est des coux estonez,
Qu'il avoit pris et receuz.
Quant Layris s'est aparceuz
Et choisist Claris en la presse,
Qui molt iert ardanz et engresse,
Torne sa resne et si s'escrie:
»Tornez, franche chevalerie!
Se mes compainz est retenuz,
A nient est mes pris venuz.«
Atant ‘en la presse se fiert,
Felonnessement les requiert,
Lions semble, qui en boscage
Se fiert entre bestes sauvage.
Nus ne le voit, qui ne le doute,
Devant les autres fet la route.
Cil du chastel au dos le suient,
Qui a bien fere se deduient.
Tant 'ferirent et tant chaplerent,
Qu’a force Claris remonterent
Sor .1. destrier d'Espaigne sor,
Qui bien valoit .1. grant tresor.
Quant il fu es argons montez,
Par ses coux en a tant dontez,
Cil de l'ost .1. pou reuserent
Et cil del chastel s’en tornerent
Parmi la porte en lor chastel.
Bien I'on fet a celui cembel;
Mes Claris et Laris donnerent

Le pris, d’ambes parz 'emporterent.
Aus degrez la royne vint,
Qui molt liee et joiant devint
De 'onor, que dieux lor a faite;
De ses chevaliers molt li haite,
Qui bien s'ont le jour maintenu.
Lors sont li chevalier venu,
Claris et Laris compaignon,
Qui molt estoient de grant non;
Aus degrez droitement descendent,
.II. escuiers lor chevaux prendent,
En une estable les menerent,
Molt richement les conreerent;
Et li baron o la reine
S'en vont, qui avoit color fine,
En sa chambre meismement,
Ele meisme bonnement
Les a aidiez a desarmer;
De ce ne la doit nus blaumer,
S'ele se paine d'els servir,
Car bien le savront deservir
En grant estor et en bataille
A Tespee, qui soef taille.
Quant li baron desarme furent,
Les tables sont mises, si furent
A mengier conmunablement;
Servi furent a lor talent;
Et puis ont ostees les tables
Cil, qu'en estoient connestables.

La royne et Claris s’asistrent
Et entre euls deus a parler pristrent.
La dame I'a arresonne,
Mes ne I'a mie achesonne
De riens, qui tourt a vilenie.
Conme dame bien enseignie
Li dist: »Sire, ne vous anuit!

*

En mon lit me pensoie anuit,
Que sanz amors n'estiez mie
Et que vostre leal amie
Avoit choisi molt hautement

1585 En biaute premerainement,
Si come a amors couvenoit,
Et apres me resouvenoit
De vostre debonerete
Et de la vostre simplete

190 De tant, come g'en ai veu Bl 77

Tant, con ceanz vos ai eu,.
Et puis de la chevalerie;
Lors pensoie, sa druerie

Avoit molt hautement assise,

196 Conme pucele bien aprise
Et qui bien s’est mise a conduit
Pour demener joie et deduit.
Mes, se vous osoie proier
Sanz vous .1. petit enoier,

1600 (¢ vous amasse entierement;
Mes trop ai parle folement,
Car sanz amors ne porroit estre
Nul chevalier de si bel estre,

[ Ne, ou tant eust cort&isie,

1606 Ne valor de chevalerie,
Car chevalerie descent
D’amours, dont toz li biens descent.
D’amours descent chevalerie,
D’amor vient tote seignorie,

1610 D'amor descent vigor et force;

" Tout autresi, conme I'escorce
Garde I'arbre de bleceure,
Autresi amors par droiture
Garde et maintient chevalerie

166 Et donne hennor et seignorie.«
¢ Quant Claris entent la royne,

*

Qui 1i enquiert de son covine,

Touz li vait li cuers tresaillant,

Par .1. pou ne li vet faillant,

Car de sa dame li remembre;

Si n’a sor lui vaine ne membre,

Qu’il sente, tant est esbahiz ;

Ainz forsenez ne foux nais

Ne fu si forment entrepris.

Nepourquant corage a repris

Et respondi par couverture:

>Dame, ce n’est mie droiture

De moi laidir et essaier.

Voulez me vous einsi paier

De ce que je vous ai servi?

Se je vous ai riens messervi,

Vez moi toz prez de I'amender!

Se vous le volez comander,

Amendez iert a mon pooir,

Mes en voz diz ne puis veoir,

Que il a point de cortoisie, )

Fors seulement que loberie,

Car bien sai, que cil me degoit,

Qui dit de moi ce, qui n'i soit;

Ne sui pas de tel seingnorie

Ne plain de tel chevalerie

Que vous me dites, ce sachiez!

Voirs est, ce est molt grant pechiez,

Quant d’amors me metez le non,

Car onques n'oi de dame non

Fors de vous, qui gabe m'avez,

Pour tant que bien blandir savez

.I: musart debonerement ;

Si vos pri, por dieu, bonement,

D’amors plus ne me tariez!

Car grant pechie i ariez.«
Quant la royne entent Claris,

Par grant franchise li a ris

Et puis 1i dist molt docement:*

»Sire, par m’arme, bonement
Vous di, por mal nel vous ai dit,
Et se chose vos ai mesdit,

Ge sui preste de I'amender

Lonc ce, que vorrez comander,
Mes je n’ai de vos chose dite,
Foi que je doi saint Esperite,
Qui bien n’i soit an mien espoir;
Si ne devez corroz avoir.«

Einsi dist la dame a Claris.

De l'autre part seoit Laris,
Jouste lui une damoisele,

Qui a merveilles estoit bele;
Assez parlerent de deduit,

Mes d’amors n'ierent mie duit,
Encor ne savoient de voir,

Quel savor amours doit avoir,

Si n’orent pas tant de delit

Es paroles, qu'ilec ont dit,

Ja soit ce que d’amors tochassent,
Pour tant qu'il ne la savorassent,
Car petit vaut savor a l'ome,

Qui n'en set connoistre la sonme;
L’enfe ainme autant la povre chose
Con la riche, ce dit la glose.

Ore est droiz, que de l'ost vos conte,
Ou avoit maint duc.et maint conte.
Roys Nador fet a soi venir
Sa gent poar concile tenir
Del chastel, qui si ert hantis,
Dont li mur sont fort et masis.
»Seingnor«, fet il, »conseilliez moi,
Molt me partorne a grant anoi,
Quant cest chastel saisi n'avons,
Longuement devant sis avons;

Si avonmes conquis petit;
*

Car en die chaucuns son dit!
Si nous tenromes au meillor
Et a plus vrai conseilleor.«
.I. chevaliers en piez se drece,
Qui molt iert plain de grant largece,
Hardiz estoit et combatanz
Et en grant proece embatanz.
»Seingnor«, fet il, »or m’entendez !
Cuer et oreilles me tendez!
Se croire voulez mon conseil,
Je le vous doi donner feeil;
Lonc tens avons siege tenu,
Mes or sonmes a ce venu,
Qu'il sont rasasie de viande,
De quan que cors d'ome demande,
Et nous les cuidiens afamer!
De ce ne nos doit nus blaumer;
Se par engin les poons prendre,
Nus hom ne nos en doit reprendre.
Si vous dirai, que nos ferons:
Demain quant nos leve serons,
.M. chevaliers ferons armer
Et desus lor chevaus aler
Embucher el bois de 'angarde,
Que laienz ne s'en praignent garde;
Puis ferons nostre ost arrouter
Et es tentes le feu bouter,
Ainsi con nos nous en ailliens
Et que plus demorer n’osiens ;
Lors verrez ceus leanz venir,
Apres nos lor voie tenir
Et ferir en I'arrieregarde;
Et cil, qui seront en I'angarde,
Se meteront vers la trenchiee.
Lors verrez morir a hachiee
Ceus de laienz, forclos seront,

*

El chastel mes ne rentreront,
C'iert des lors a vostre baillie.
Cest conseil vous doing de saillie,
1730 Ore en fetes vostre voloir,
Tant que puissons fere doloir
Noz anemis et desconfire;
Et se nus autres set mielz dire,
Si le nous die apertement!
186 Bt je le creant bonnement,
Car qui ne velt croire conseil,
Se mal I'en vient, ne m’en merveil.«
A cest conseil tuit s'acorderent,
Molt iert bien dit, tuit le loerent;
140 Cele nuit se sont repose,
Car molt furent le jor lasse.
I’endemain devant I'ajornee
A li rois sa gent atornee,
.M. chevaliers ou bois a mis,
1745 Qui molt estoient si amis,
Molt se tiennent couvertement ;
Et cil de I'ost conmunement
S’arment et metent a la voie,
Le harnois devant euls envoie ' BL 78
1750 Si con por le siege faillir;
Des tentes font le feu saillir.
Les gaites du chastel leverent,
Vers 'ost droitement regarderent,
Voient toute 'ost esmeue;
1765 Lors torne l'uns, 1i autres hue,
Einsi de I'ost dient folie,
Fuiant s'en vont, si come il die.
El chastel oient la nouvele, '
Sachiez de voir! molt lor est bele;
1760 Delivrement corent as armes,
Prennent espees et gisarmes.
Ja issoient fors du chastel
Pour enconmencier le cembel,
Se ne fust Claris et Laris,

1780 Hs. vostre conseil valoir. :

Qui les ont ensemble remis

Et en batailles ordenez.
»Seingnor, ne soiez estonnez !«
Font il, »laissiez vous conseillier!
Ne vous chaille de travaillier,
Tout a tens i porrons venir;
Laissiez noz genz de pie venir
Et noz archiers et no mainiee,
Qui nos garderont la trenchiee,

-Que cil de hors por mesprison

Ne nous porchacent traison !«

Einsi du chastel devalerent,

Lor serjanz avec els mene[rent],

Archiers et lor aubalestriers,

Et il sor les coranz destriers

Apres ceus de I'ost randonerent

Et la mesniee demorerent

Au pas pour garder le sentier,

Bien lor orent le jor mestier.

Claris et Laris esperonent,

Lor chevaux des esperons donent,

Qui molt les portent fierement.

A cest premier conmencement

En font .u. a terre verser.

Qui les veist le jor lasser,

Touz jours I'en deust souvenir.

Atant voient leur gent venir,

Qu’a la coe derriere fierent,

Felonnessement les requierent,

Plus de .u. c. en font cheoir.

La peussiez le jour veoir

Maint cheval sanz seingneur aler,

Maint coup haucier et ravaler,

Mainte teste du bu sevree,

Maint pie, mainte jambe copee.
Li rois Nador mainz coux i donne

A la trenchant espee bone;

Cil de l'ost sont tuit retorne



50

Et ont noz genz avironne,
De toutes parz fort les assaillent,
1805 De defendre molt se travaillent
Cil du chastel conmunement,
Mes sor touz ententivement
Fierent li compaignon gentil ;
Qu’en sache bien, que ce sont cil,
1810 Qui tout metent en aventure!
Mes li .u. tres grant aleure,
Qui ou bois s’estoient tenu,
Sont a la trenchiee venu,
Qui la cuidoient quite avoir,
1815 Mes li serjant par estouvoir
Et 1i archier bien lor defendent;
Li .1. et li autre contendent,
Traient d’aubalestes et d'ars,
Fierent de lances et de dars;
1820 Carrel volent tuit melle a melle
Autresi conme noif ou grelle
En yver, quant il pluet et vente.
D’ambes parz sont en grant entente,
Li .1. se painnent de defendre
1835 Et 1i autre les vuelent prendre.
Li dui compaignon esperonent,
Ceus de l'ost tuent et estonent,
Bien se sont le jor maintenuz.
_Atant est rois Nador venuz,
1830 Datons, ses nies, o lul venoit,
Chaucuns d'els s’espee tenoit,
Car lor lances orent cassees
Es premerainnes assemblees.
Li roys Nador en haut s’escrie:
1835 »Ore avant, ma chevalerie!
Trop laissonmes cez genz durer,
L’en nos devroit toz enmurer,
Quant si pou de gent nous contienent
*
1822 Hs. puet. 1823 Hs. ambe.

Et si loing de lor chastel vienent;
Mes neanz est du retorner,
Autre part les couvient torner.«
A cest poindre a forte envahie
Et trop ruiste martelerie,
Cil de l'ost ferant les menerent ;
N’est merveille, s'il reculerent,
Car trop estoient apresse,
Nepourquant s'i sont si lasse,
Qu’a la trenchiee sont venu.
Li .x. lor sont devant venu,
Qui touz desconfiz les eussent,
Se i aubalestier ne fussent
Et li sergant et li archier.
Cil de I'ost tuent lor destrier,
Plus de .u. c. en font verser,
A force les font reuser
Aus aubalestes et aus ars;
N’i vousist estre por .M. mars
Li roys Nador a cele foiz, |
Car ses chevaus en .1. defois
Chai trop doulereusement,
Mes si honme conmunement
Vindrent a lui, sel releverent,
Autre destrier li ramenerent,
Car li siens li estoit failliz;
Et il est es argons sailliz,
Si reconmence la besoigne,
Mes li compaing vers li se joigne,
Que par force le rabatirent
Et d’espees tant le batirent,
Par .1. pou, qu'il ne fu tuez;
Mes mainz coux lor orent ruez
La gent Nador, I'empereeur,
Qui molt erent bon fereeur;
Tout le jour dusqu’a la vespree
*

1868 und 1869 sind wiederholt.

A cele bataille duree.

Contre la nuit se departirent
Pour ce, que mes ne se choisirent.
Cil du chastel amont se traient
Et i autre point n'i delaient;

A leur siege sont retorne,

Leur leu treuvent mal atorne
Pour le feu, qu'il i orent mis;
Toute nuit se sont entremis
D’euls relogier a lor pooir
Tant, que le jour porent veoir.
Cil del chastel de l'autre part
S'en vont, mes ja estoit si tart,
A poinne veoir se pooient,

Ja si petit ne s’eslongnoient ;

El chastel entrerent lasse

Et tuit blecie et tuit casse.

Cele nuit les navrez tasterent,

A lor pooir les aaiserent.
L’endemain rois Nador se lieve,
Molt durement li poise et grieve
De sa gent, qui sont mal mene.
Lors a a son doit assene

.I. de ses vallez fierement.

»Va t'enc, fet il, »isnelement

A cel chastel, nu leissier mie!
Di aus deus d'une compaignie,
Qui portent les armes semblanz,
(Ne sont pooreus ne tremblanz),
Bien lor di: Bataille demande
Contre eus .u. en mi ceste lande,
Envers eus deus me combatrai,
Mes .1. chevalier averai

Contre euls .n. en ma compaignie,
Car seus n'i combatrai je mie;
Et s'il pueent nous .u. conquerre,
Ge lor claim quite ceste terre,
A la royne hons devenrai,

BL

De li ma contree tenrai.«
Atant 1i escuiers s’en torne,
Qui ilueques plus n'i sejorne,
Au chastel s'en vet I'ambleure,
Dusqu’a la porte n’aseure.
Atant le portier apela,
Et il demande, qui c'est la?
»Ge sui¢, fet il, »uns (chevalier) mesagiers,
Parler vueill aus deus chevaliers,
Qui portent les armes parax,
Que l'en tient a si bons vasax.c
Li portiers li euvre la porte,
Et cil, qui le mesage porte,
S'en vet devers la mestre sale,
Qui n'avoit mie robe sale,
Ainz iert vestuz molt noblement
Et bien et envoisicement.
El pales les degrez monta,
Car assez fu, [qui] li conta,
Qu'el mestre pales trouveroit
Les chevaliers, que il queroit.
Quant en la sale fu venuz,
Vers le maistre doiz est venuz,
Ou la royne se seoit.
Li vallez, qui bien la veoit,
L’a maintenant reconneue,
Car autre foiz 1'avoit veue;
Vers li vient, si 1'a saluee,
Car la langue avoit afilee;
Puis dist: »Dame, ou seront trouve
Li dui chevalier esprouve,
Qui ont les semblanz armeures,
Qui tant par sont riches et pures?«
»Valleze, fet ele, »vez les lale .
Maintenant cele part ala. v
»Seingneurs, fet il, »or m’entendez !
*

Par moi vos a li -rois mandez,

Qui siet par devant cest chastel:
S'en vous avez tant de revel,

Que vous vos osissiez combatre,

Il et .1. autre et vos dui (con)batre,
A demain le jour vous en donme;
Et se dieux tant d’ennor vous done,
Que vous les poissiez conquerre,

1l vous aquite ceste terre

Et la seue de voir tenra

De la royne et devenra

Ses hons por voir entierement.

Et s'il a tant de hardement,

Qu'il vous puist a la mort mener,
Cest chastel li covient livrer,

Et tretoute la seingnorie,

Que la royne a, ert baillie.

Or vous ai conte mon mesage,

Si en repondez come sage!

Car trop feriez grant emprise,

Se ceste bataille avez prise

Contre .1. des meillors rois del monde,
Tant con il dure a la roonde.«
Quant Claris et Laris oirent

La nouvele, molt s’esjoirent.

Atant s’en vont vers la royne,
Chaucuns la salue et encline.
»Damec, font il, >nos vous prions,
Tant con nous onques plus poons,
Que ceste bataille vueilliez

Et que vous ne la nos toilliez.«
»Seingnore, fet ele, »volentiers,
Car en vous est mes cuers entiers.«
Atant retorne son visage
Droitement devers le mesage.
»Amise, fet ele, »t’en iras

A ton seingnor, si li diras:
Demain ert jour de la bataille;

Cist baron i seront sanz faille.«
A cest mot li vallez s'en torne,
Qui ilueques plus ne sejorne.
Droit vers la porte s'est tenuz,
A Tost son seingmor est venuz,
Son mesage li a conte,
Ne I'en a de riens mesconte;
Et il en fet molt riche feste,
De joie en a croule la teste;
Mes souvent avient par usage,
Qu'on s'esjoist de son domage.
Le jour en tel point le leisserent
Et 'endemain s'apareillerent
Li roys et Daton, ses cosins;
II. auquetons de drap sanguins
Ont vestu premerainnement
Et puis lacierent fermement
.II. bacinez fez de Venice,
Deus (blans) haubers de mire treillice
Vesturent sus mailliez menuz;
.II. gambisons lor ont tenuz
Dui chevalier, qui lor vestirent,
Leur .11. chevaux enseler firent
Et amener devant la tente,
Qui ouvree iert de soie gente;
Et si orent bones espees
A ponmiax d’or hien neelees;
Leur genz deus escuz (lor) aporterent,
En euls armer (bien) se deporterent;
Puis se sont sor .1. paile assis,
Ne font pas chiere de pensis
Ne de mauves ne de coart.
Or vous dirai de I'autre part
Del courtois chevalier Claris
Et de son compaignon Laris,
Qu'el chastel s'arme(re)nt richement.
La royne molt doucement
Les a veuz et volentiers;

Et i dui compaignon entiers

Ont entr' aus lor chauces chaucies
Et leur deus coifes atiries

Sur lor chies, qui bien lor avindrent,
Et puis a lor deus haubers vindrent,
Ses vestirent isnelement;

.II. chevaliers debonement

Lor gambais es dos lor lancerent
Et puis apres lor aporte[rent]

Lor riches brans forbiz d’acier;

Lor esperons lor vet chaucier

Li fiuz au duc de Cornoaille,

Puis lace chaucuns la ventaille ;

Lor deus chevaus lor amenerent

Et 1i baron sus i monterent,

Lor hiaumes lacent, escuz prendent,
Du chastel partent, plus n’atendent.
La royne a dieu les conmande,

Qui du revenir les engrande,

De ce ne la doit nus blaumer.
.V. .c. chevaliers fet armer,
Qu'on ne lor face mesprison,

Car trop se crient de traison;
Aus portes du chastel se tindrent
Et cil tout droit lor voie tindrent
Vers l'ost 1a petite ambleure.

Et Nador point ne s’aseure,

Ainz est sor son destrier saillis
Et Daton, qui n'est pas faillis.
Atant tuit .1m. s’entrevienent,
Nul autre parlement n'i tienent;
Lances baissiees, escuz pris,

Ont tuit .. le poindre empris;
Claris et li rois assemblerent

Et Laris et Daton josterent;
Tant con cheval lor porent [rendre],
Se vont ferir sanz plus atendre;
Li escu tuit .mu. troerent

Et lor .mx. lances briserent,

Mes ainc nul n'en versa a terre,

Car bien erent aduit de guerre.

Laris a sachiee I'espee,

A Daton donna tel colee,

Par .1. petit, qu'il ne chancele;

A Targon se prist de la sele

Tant, qu'il est un pou revenuz;

Molt par est honteus devenuz

De ce, qu'ainsi fu estonnez;

Lors fu Laris tieux cox donez

De D'espee, qu'il a sachiee,

Que la targe li a trenchiee

Et le hiaume li a mal mis.

De I'autre part refiert Claris

Le roy Nador tel sor I'escu,

Que I'un cartier I'en a fendu;

Le cercle du hiaume trencha;

Atant s’espee resacha °

Li roys Nador, tel cop li done

Sor le hiaume, que tot l'estone.
Ainsi maintienent la mellee,

Molt lor a longuement duree

Cele premeraine envaie ;

Chaucuns a sa targe trenchie,

Lor hiaume sont escartele

Et lor blanc hauberc desserre,

Mes n'ont plaie, qui lor anuit;

Mes aingois, que viegne la nuit,

En covient, le quel que soit, plaindre,

Ne porroit autrement remaindre.

Laris a l'espee hauciee

Et par grant vertu rabessice

Seur le hiaume; Daton feri,

Le mestre ceincle I'en rompi,

Sus la blanche coife gemee

Est 1a bone espee avalee;

n0 Ne pot li fers I'acier tenir,

Bl 80

Dusqu’au test li-a fet venir

La bone espee d’Alemaigne,

Par .1. petit, qu’il nel mehaigne,
Mes D'espee defors vola;

Par desus I'espaule asena,
Dejouste le coste descent;

Daton, quant si feru se sent,
Molt durement se desconforte;
Nepourquant du branc nu, qu'il porte,
A Laris si bien assene,

Que l'escu li a trongonne,

La moitie en chiet a la terre;
Einsi I'un vers l'autre desserre,
De cuer maintienent 1'aatie;
D’autre part par grant estotie
Claris et li rois se debatent

De leur espees et combatent.

Li roys fiert Claris sor le chief,
Faire 1i peust grant meschief,
Mes l'escu encontre tendi;

Li rois .1. cartier I'en fendi

A la trenchant espee nue,

Mes Claris Li ra tel rendue

Desus son hiaume a descovert,

Qu'il 1i a fendu et ouvert,

Mes la bonne coife gemee

Li defendi la teste armee,

L'espee sor l'espaule va; -
Quan que ele ateint et trova

Du haubere, fet voler a terre,

Par sus le braz li coux desserre,

De quoi li rois l'escu tenoit;

Li coux, qui de randon venoit,

Pres ne i a le Jbraz trenchie,
Nepourquant forment 1'a blecie;

Li sans en saut grant aleure,
Tretoute en cuevre 'armeure.
"Quant cil de I'ost lor seigneur voient



2140

243

150

2166

2160

2165

2170

59

Et Daton, qu'en tel point tenoient

Claris et Laris a meschief,

Aus armes corent de rechief,

Es chevaus montent fierement,

Vers le roy s’en vont durement.

Quant li rois les choisi venanz,

Lors voit bien, que ses covenanz

Iert failliz, se cil les assaillent,

Qui d’els empirier se travaillent.

Mieulz veult, qu'a la mort se delivre,

Que recreanz a. honte vivre;

»Car mieulz [est] morir a hennor

Que se je vive a deshennor;«

Et ja mes hennor n’averoit,

Se ses couvenanz ne tenoit.

Lors dist a Claris: »>Biaus amis,

Ne sai, qui ma mespiee a mis

En corage, qu'aidier me viegne,

Mes d'une chose vous soviegne:

Mieulz voudroie estre a mort navrez,

Que point fussiez por eus grevez;

Or me laissiez de ci torner!

Ges irai faire retorner.«

Atant de Claris se depart,

Mes cil du chastel d’autre part

Avoient fet lor esmeue,

Car bien avoient 1'ost veue;

Ja estoient a la trenchie,

Car trop doutent, qu'il ne meschie

Lor champion par traison.

Quant Claris voit la mesprison,

Vers eus s’en vient et lor escrie:

»>Merci, franche chvalerie!

Pour dieu, ne me vueilliez honir!

Je vous pri toz de coiz tenir.«

»Sire«, font il, »nos si feronmes,
*

2139 Hs. Et et. 2168 Hs. par mes traison.

Mes ceus de l'ost veu avonmes,
Qui vos venoient tuit arme;
Bien deussons estre blaume,
S'encontre eus ci ne venissons
Et ocirre vos laisissons,
Car por nous fetes cete emprise
De la bataille, qu'avez prise.«
Einsi fet Claris coiz tenir
Ceus, que du chastel voit venir.
Li rois est a sa gent venuz,
Molt les a a mauves tenuz,
A felons et a recreanz,
Et apelez vix, mescreanz,
Et dist, que honir le voloient,
Quant por li aidier se movoient
Contre le cors d'un chevalier;
Bien le tiennent a nouvelier,
Mes se nus plus avant venoit,
Mort souferre li couvenoit.
Quant cil oirent la menace,
Molt tost ont voidiee la place,
Et 1i roys vers Claris retorne;
Mes Laris Daton tel atorne,
Que tout i cuers li tresautele;
Devant sor I'argon de la sele
Se tenoit tretout enverse;
Li rois vit son neveu verse,
Vers Laris vient, tel cop i done
Sor son hiaume, que tout 1’estone;
Si durement fu estonez,
Que Daton li est retornez,
Si reprent cuer et hardement
Pour son oncle meismement,
Que devant soi voit en la pree.
Lors lieve contremont ’espee,
A Laris vient, grant cop le fiert,
Felonnessement le requiert,
Son fort hiaume li a casse

Et le bon bacinet fausse,
Mes ne I'a pas en char blecie;
Et Laris a le branc haucie,
.I. coup li donne a la traverse,
Du cheval a terre 'enverse,
Puis descent, car ne li volt mie
A cheval plus fere envaie;
Aus braz s'aerdent maintenant.
D’autre part iert mal couvenant
A roy Nador, car durement
L'avoit navre parfondement
Claris par desouz la forcele,
Si que li argons de la sele
En iert auques ensenglantez; Bl. 81
Molt s’est roys Nador dementez,
Quant senti la parfonde plaie;
N'est merveilles, se il s’esmaie,
Car son neveu voit a la terre,
Cui il couvient s'espee offerre
A Laris, qu'abatu l'avoit,
Qui de luitier assez savoit.

Atant a s’espee rendue
A Claris sanz point d'atendue;
Du tout en sa merci se met;
Et Claris s’espee remet
El fuerre, s'en mainne le roy,
Et Laris sanz autre derroy
Fait Daton a cheval monter.
Or ne vous savroie conter
La grant joie, que demenoient
Cil du chastel, quant venir voient
Cez deus, qui les prisons amainnent;
De bien hennorer tuit se painnent,
Vers la porte les ont conduiz
A grant joie et a granz deduiz;
Et quan$ les menues genz voient
Les .m., qui en prison venoient,
Qui leur biens avoient destruit,

Lors s'escrient toutes et tuit:

»Mal soit venuz li rois Nador!

A dieu pleust, que vousist or

Ma dame, que il fust penduz

Ou en .1. grant feu estenduz!« -

Einsi vont disant par les rues

Et les granz genz et les menues.

Mes Laris et Claris s’adrece

Vers la plus mestre forterece;

La roine est contre eus venue,

Qui trop est liee devenue

Des prisons, qu'il i ont renduz;

Vers eus s'en vint braz estenduz,

Doucement les en mercia.;

D'euls desarmer ne s'oublia;

Et puis desarmerent le roy,

Qui assez lor ot fet derroy;

La royne I'a apele:

»Sire, ne me soit pas celee,

Fet ele, >que vorrez vous dire?

Ferez vous voidier mon empire

A voz genz, qui nos ont assis

En cest chastel, qui est massis,

Qui ne crient assaut de perriere

Ne par devant ne par derriere P«
Li roys respont: »>Tres doce dame!

Foi que doi le peril de m’ame,

G'en ferai vostre volente,

Le cuer en ai entalente,

Vostre hom me covient devenir,

Car einsi P'estuet avenir

Et je 'oi en couvent sanz faille,

Quant nous preismes la bataille.«

Einsi est ses hons devenuz,

Bien li fu ses couvanz tenuz,

Car foi li porta bonnement,

De cuer loial entierement ;

Puis a a ses honmes mande

Et par .1. vallet conmande,
Que du siege se departissent,
N'en la terre mal ne feissent;
Et il si firent voirement,

Quant orent son comandement.
Li rois au chastel sejorna,

.1. mires bien I'i atorna,

Ses plaies bien li a bendees

Et puis les Daton regardees.
Cel jour ot ou chastel grant joie,
Tant que conter ne la porroie;
La roine grant feste maine,

Des compaignons servir se paine,
Mes a li vuelent congie prendre,
Car n'ont cure de plus atendre;
Trop en est la royne iriee

Et leur dist, qu’a cele foiee

Les couvient encor sejorner;
Dementiers feroit atorner
Harnois pour- euls a delivrer,
Car molt lor doit riche donner.
Cil dient, plus n’atenderont,

Ni autre harnois n'i avront,

Se ne lor sont armes baillies

Pour les lor, qui sont depecies.

Quant voit, que nes puet retenir,
Riches armes lor fet venir;
Et il isnelement s’armerent,
La royne a dieu conmanderent
Et touz les autres belement.
Lors s’em partirent seulement
Du chastel la droite aleure;
Einsi s’en vont lor ambleure,
Dusqu’aus vespres ont chevauchie ;
.I. pre treuvent nouvel fauchie,
Vont s’en parmi la praierie.
Atant ont une tor choisie,
Qui seoit tres en mi la pree;

Devant cele tout a I'entree
- Avoit letres de sanc escrites;
Laris les choisist, ses a lites;
2330 Les letres dient merveilleuses,
Qui touz jours pueent travaillier.
Forment se pueent merveillier
Li enfant, quant cez letres voient,
Qu'onques mes veu n'en avoient;
2856 Claris dist: »Laris, que ferons?
Irons laienz et si verrons
Cele gent, qui toz jors travaillent
Et au travail nul jor ne faillent?«
Laris respont: >Se dex me voie,
a0 Volentiers i tenrons la voie.«
Atant de la tor s'aprocherent,
Par la porte dedenz entrerent;
Atant sont andui descenduz
Et ont leur deus chevaus renduz .
a6 A .1. vallez, qu'il encontrerent.
.II. autres varlez les menerent
Par les degrez en une sale;
Maint chevalier a coulor pale
Ont en cele sale veu,
330 Mainte besoingne orent eu.
Touz les jours du mont laboroient,
Pierres pesanz et granz portoient;
Tant n'avoient le jor porte,
La nuit n’eussent raporte.
asss Dui glouton, ce sachiez, les gardent,
Qui de granz courgiees les chargent
Souvente foiz par les costez;
Si vous di, qu'il y a de tez,
Qui ont les hanches pertuisiees
2860 Et les espaules depeciees
Des faiz soustenir et porter;
Petit se pueent deporter
*
2830 Darna.h fehlt eine zeile. 2358 Hs, de dez.

Cil, qui vivent en tel mesaise,
Car il n'ont chose, qui lor plaise;
s Ne menjuent fors iave et pain,
De quoi il esbatent lor fain;
Nepurquant chevalier estoient -
Et maint biau coup feru avoient.
Quant li enfant cele gent virent,
n0 Molt durement s’en esbahirent,
Toutes voies les saluerent
Et puis apres lor demanderent,
Pour quoi a celui jor ouvroient?
Dimenche iert, de voir le savoient.
w76 Cil lor respondent doucement :
»Seingnor, ce sachiez voirement !
Bien nous vorrions coi tenir,
Mes ja porrez veoir venir
Ceus, qui nos font ceste euvre fere,
0 Dont vous nos veez tel mal trere;
Ce sont dui glouton desleal,
Qui tant sont et cruel et mal, Bl 82
Que par lor grant forsenerie
-Vont destruiant chevalerie
us Et empirant a lor pooir,
Bien le poez a nous veoir;
Car tuit chevalier estiens,
Par les contrees aliens
Errant por cerchier aventure,
o Tant que droite mesaventure
Nous amena ceste partie,
Tous ensemble ne di ge mie,
Mes .1. et .1. et trois et quatre;
A fait nous coyvenoit comhatre
=z A .m. gloutons, que dieux destrue,
Qui nos tiennent ceanz en mue;
Et vous, s'il vous pueent conquerre,
Feront autel paine soferre
Et toz ceus, que prendre porront,

un Ceanz a tel destroit morront;
Claris 5

c .

Mes se vous les poez conquerre

Et ruez hors de ceste terre

Seromes de ci en avant,

Lors seriez d’armes avant

De touz les chevaliers du monde,

Tant come il dure a la roonde,

Car on ne puet el mont trouver,

Qui contre eus se vueille esprover,

Fors vous, qui venir i osastes;

Ne savons, conment vous trovastes.c
Que que li chevalier parloient,

Li dui compaignon venir voient

Les noitons armez richement,

Si lor escrient hautement:

»Glouton, ne nous eschaperez,

Chevaus et armes laisserez

Et les cors a nostre voloir!

Durement vos ferons doloir;

Or tost traiez voz armeures

Pour voz granz males aventures,

Qui vous viegne prouchainnement,

Et vous livrez delivrement !«

Quant Claris entent la menace,

L’espee tret, I'escu embrace ;

Tout autretel refet Laris,

Puis dist: »Biau, doz compainz Claris,

Ore i parra, que vous ferez,

Conment vous nous delivrerez

De cez deables forsenez!«

Atant s'est Laris assenez

Vers .1. des gloutons, si li vient,

L'’espee nue en sa main tient,

" Seur le chief le cuide ferir,

2436

Mes trop savoit de I'escremir;
.I. bouclier, qu'il tenoit, li tent;
Laris plainne paume li fent;

®

2402 Hs. ruer.

Et Claris ’autre tel donna
Sor le chief, que tout I'estonna;

"Mes du bouclier s'estoit couvers,

Nepourquant 1i trancha des ners
Et du cuir une grant partie,
Li sans I'en court jouste I'oie.
Quant li noitons se sent feruz,
Vers Claris vient les salz menuz; .
D’une mace tel i donna
El hiaume, que tout I'estonna,
A pou ne 'a escervele,
Car la mace ot .1. pie de le
Et 1i pesoit trop durement;
Et Laris fiert si fierement
L'autre glouton, que molt li grieve;
Et Li gloutons la mace lieve,
Seur I'escu tel cop li asenne,
Que li froisse la mestre penne,
Le hiaume li a embarre,
Lez le coste li a froe
Li coux, qui a terre descent;
De ce coup Laris bien se sent,
Bien set, s’autre cop Il'ailt ferir,
Bien I'en porra mesavenir.
A itant est avant passez,
Car il estoit legiers assez,
Le noiton de Pespee larde
.I. coup, dont ne se prenoit garde;
Le poing li fet du braz saillir,
En la sale li fet jalir
Le poing et le bouclier ensemble ;
Li noitons de grant ire tremble,
Quant voit son poing gesir a terre;
A T'autre poing le vet requerre
Atout la mace, qu'il tenoit;
Laris voit, que vers li venoit,
Arrier se tret et il failli
Et Laris avant resailli,

El chief le fiert, qu'en la cervele
Li a conduite 'alemele;

Li gloutons chiet en mi la voie;
Et Claris d’autre part conroie
L’autre noiton en tel maniere,
Que par devant et par derriere
Li chiet li sans et la cervele;

De doulor Li noiton chancele,

Cui la mort destraint et mestroie.
Qui lors veist mener grant joie
Ceus, qui erent en la prison,

Au cuer eust grant mesprison,
Se forment ne s’en esjoist,

Se la joie veoir poist.

Ore est la bataille fenie

(Li glouton ont perdu la vie)

Et li chevalier delivre, -

Qu’a tel honte estoient livre;
Et cil, qui delivrez les orent,
Seur lor chevaux plus tost, qu'il porent,
Monterent, s’acoillent lor voie
Tout seul, que nus ne les convoie;
A Tanuitier en .1. boscage
Trouverent .1. viel hermitage;

Li bermites les herberga,

De leur armes les descharga,

A son pooir bien les servi,

Tant que lor amor deservi;

Et I'endemain s’acheminerent,

. Tout le jour entier chevaucherent,

2606

2610

A nonne ont .1. vallet ven,

Vers euls vient, bien 1'ont parceu;

Li vallez haut les salua

Et chaucun d’euls son salu a

Au vallet rendu bonnement;

Et li vallez isnelement

Leur dist: sSeingnor, s'il vous plesoit
Et chaucuns de vous se tesoit,

Ge vous conteroie nouveles
Assez pesanz, non mie beles:
Orendroit, n’a pas longuement,
Passoit Gauveins tout seulement,
Li nies Artu, le riche roy,
Une pucele ensemble o soi;
Desarmez iert, n'ot o soi arme.
JIII. chevalier souz .1. charme
Armez ilueques les gaitoient,
Qui tuit sa mort jure avoient
Pour .1. cousin, qu'il lor ocist,
Mes sor soi defendant le fist.
Quant cil le choisirent venant,
Vers 1i alerent maintenant,
Son cheval souz i li ocistrent,
Mon seingnor Gauvein ilec pristrent
Li dui, tout a pie I'en menerent;
Et li autre dui s'en alerent
Apres sa bele douce amie,
Qui por poor s'en iert foie.
S'l la tiennent en lor baillie,
Bien sai, tost I'averont honie,
Car trop sont de pute nature
Et pour faire plus grant ledure
Gauvein, qu’il ne pueent amer.
Nes doit 1’en bien par droit blamer,
Quant tel baron ont assailli?
Bien ert mes barnages failli,
S'il 'ocient en tel maniere,
Toute joie avront mis arriere.«
Quant li compaignon I'entendirent,
Molt durement s’en esbahirent;
Bien dient, que pas ne lairont
Gauvein, aingois li aideront.
Li escuier lor dist: »Seingnor,
Se vous voulez avoir hennor,
L'uns s’en voit par ceste sentele
Pour secorre la damoisele;

Bl 83

A’autre le grant chemin s’en voise
Apres Gauvein sanz fere noise.«
Lors sont li compaingnon [parti]
Et aus deus chemins averti;
Laris apres Gauvein s'en torne
Et Claris sa voie retorne

Apres la courtoise meschine,
Qui s'en fuit parmi la gaudine.
Li felon, qui sui l'avoient,

Ont tant ale, que il la voient;
Haut escrient: »Vous n'en irez,
Ja en tel point n’en partirez,
Ainz ferez tout nostre plesir.«
Atant la court li uns sesir,

Du palefroi I'a descendue ;

Et cele s’est molt defendue,

Si s'escrie: »Sainte Marie !«
Que le jour li soit en aie.
Quant [Claris] oit cele crier,
Lors n'ot il cure d'oblier

Ses esperoms, ainz esperonne,
Li chevaux si granz sauz li done;
Ceus escrie la, ou les voit;
Quant cil vers soi venir le voit,
Qui la damoisele tenoit,

Bien voit, leissier li covenoit;
A cheval monte isnelement

Et ses compainz tout ensement,
Qui ja iert a pie descenduz.
Lor escuz, qu'il orent penduz,
Ont a lor coux mis maintenant.
Estes vous lors Claris venant!
Lance levee fierement

Le fiert si aireement

En D'escu, qu'a terre le porte;
Et 1i autres la lance forte

Li a parmi l'escu passee,

Seur le bon hauberc est cassee,

Les esclices en haut volerent;

590 Et il les espees sacherent,

Si s'entredonnent granz colees,
Tost les orent fetes privees;
Cil, qui fu a terre versez,
Niert encor bleciez ne cassez,
Son cheval prent, es argons saut;
Or est Claris en dur assaut,
Car cil le vont molt reverchant
Et aus bons brans d’acier cerchant.

Mes tant les a Claris menez
Con chevalier preuz et senez,
Qu’andeus les a si afetiez,
Li mains plaiez n'iert mes hetiez
A nul jour, qu'il aient a vivre.
Et quant Claris se sent delivre
De ceus, qui gisent mort a terre,
Bien voit, que finee est la guerre.
Atant s'en vient vers la pucele,
Qui avoit la color nouvele,
Monter la fet; atant s'en tornme,
Que ilueques plus ne sejorne;
Apres Laris tornent lor voie,
Qui mon seingneur Gauvein convoie.
Des or s'en va li preuz Laris
Apres ceus, qui Gauvein ont pris,
Qui par le bois s’acheminoient;
Derrier aus Laris venir voient.
Quant vers eus le virent venant,
Gauvein lierent maintenant
A .1. chesne molt fermement
Et puis s’en vienent fierement
Envers Laris lances bessiees,
Droit vers li les ont adreciees;
Et il lor vient lance sor fautre,
Car petit doute I'un ne I'autre.

*

2614 Hs. cui.



72

2626 Li uns la lance li assiet
Sor 1'escu, qui molt bien li siet,
L’autres el hiaume le feri,
Mes ainc nus d’euls ne I'abati,
Et il a I'un tel coup done,
2630 Qu'a terre I'abat estonne,
Et puis a l'autre tel donna,
Que du cheval, qui randonna,
Le fait contre la terre estendre.
Laris descent sanz plus atendre,
2635 Car mnes veult a cheval requerre,
Et cil, qui erent a la terre,
Li viennent lor espees tretes;
Granz envaies lor ont fetes,
Mes il les a si conreez
se0 Et si malement arreez,
Que petit 1 a a morir;
Des or les couvenra porrir.
Lors vient a Gauvein, sel deslie,
Qui molt durement s'umilie
2646 Vers lui et li dist docement:
»Sire, de vo secorement
Vous rent merciz plus de .c. foiz;
Encor porra venir tel foiz,
Qe gel porrai guerredonner,
2600 Se dieux m'en veult force doner.
Mes savez moi dire nouvele
{ D'une coufoise damoisele,
Qu'ui main iert en ma compaignie <
Laris respont: »Je n'en vi mie,
2666 Mes .1. chevaliers la porsuit;
Mes compainz est, ses chace et suit,
Qui la dame vous ont tolue;
Bien croi, qu'encor vous iert rendue,
Car il est chevaliers leaus
260 Eit preuz aus armes et vasax,
*
2648 Hs. q.evenir. 2650 Hs. men doint force domer; vergl. z. 3986.

A eus se vorra esprouver.«

»He dieux, ou le porrai trouver,«
Fet mesire Gauveins, »biau sire?¢
»Certes, sire, je nel sai dire,«

Fet Larris, »dont forment me poise;
Mes n’iert pas chose bien cortoise,
S'0 moi veniez desarmez;

Biau, douz sire, car vous armez!
S'0 moi desarmez veniez,

Escuier resembleriez.«

A cest mot s'est Gauveins ar[mez]
Et des armes bien acesmez.
Atant se sont mis a la voie,

Mes ne vont mie cele voie,

Que Claris, li cortois, venoit,
Qu'o s0i la pucele amenoit.
Gauveins et Laris chevaucherent
Tout le jor; la nuit herbergerent
Dedenz une noire abeie;

Servi furent sanz vilenie.
L'endemain an chemin entrerent,
La ou Claris trouver quiderent,
Mes n'iert pas cele part venuz;
La nuit fu ses hostiex tenuz

A .1. chastel de haut afaire.
La pucele a cuer debonaire

Est enz ou chastel demoree

Et dist, que de la n’iert sevree,
S'iert Gauveins, ses amis, vennz.
I’endemain ne s'est plus tenuz
Claris, ainz se met el sentier
Et erra tout le jor entier
Dolenz de ce, qu'il ne savoit,
Quel part Laris querre devoit;
Ne set, ou le puist demander.
Atant se prent a dementer:

*

2695 Ne set verwischt.

»Helas,« fet il, »que devenrai? Bl 84
Que ferai et que penserai,
Que je ne puis trouver Laris?
2700 Que cuide devenir Claris?
Nient est d'aler en Gascoigne.
Li roys tocirroit a vergoigne,
Se Laris ne li ramenoie;
En sor que tout, se diex me voie,

2705 La royne le m'a chargie,

Pour cui amor j'ai enchargie
Puis le jour de la Pentecouste
Ceste voie, qui tant me couste.
Ahi! bele, tres douce amie,

2710 Bien sal, mes ne vous verrai mie!
Las, conment vous esgarderoie
Et a vous venir oseroie,

Quant vous ai tolu vostre frere?c
Tant demaine dolor amere

s Claris, .m. foiz se pauma,

Durement sa vie blauma,

A cheval ne se pot fenir,

A terre le covint venir.

Li destriers par le bois s’en fuit,

#s» Quant de son seingnor se sent vuit;
Gauveins et Laris I’encontrerent,
Andui vers le cheval brocherent.

Quant Laris 1'a aparceu - .
Et fermement reconneu,

27135 Li cuers li faut; a terre verse
Jus du cheval a la reversse.
Quant Gauveins le senti cheoir,
Sachiez, molt 1i pot desseoir!

A pie descent sor 1'erbe drue,
2780 Une fontenelle a veue,
Son hiaume puise en la fontaine,
Qui ert assez et bone et sainne,
*
2719 sen fuit von spiterer hand.

Et puis Laris l'iaume deslace,
Si li a arrouse la face.
s Laris revient de paumoison,
Mes tant a au cuer grant frigon,
Qu'a painnes puet .1. mot sonmer;
Gauveins le vet arraisonner,
Puis dist: »Que avons, biaus amis?
mo Qu'est ce, qui vostre cuer a mis
En tel perill, en tel tristece ?«
»Sire, li maus, qui si me blece,
Est de mon compaignon venuz;
Bien sai, morz est et retenuz;
s Se morz est, je le vengerai
Et puis apres me tuersi, '
Que sanz li ne porroie vivre,
Car sa tres grant bonte m’enyvre .
Et sa tres douce compaignie,
nso Dont j'avoie si grant envie.«
Gauveins respont: »N’aiez poor,
Nus hom ne doit avoir freor
De chose, qu'il ne set de voir,
S'il a en soi tant de savoir;
156 Montons, s'alonmes esprouver,
Se nous le porrions trouver!«
Lors sont a lor chevaus [venuz],
Li tierz chevaus fu retenuz,
Qu'iert Claris; Laris I'en menoit,
ne0 Qui trop grarnt dolor demenoit;
Tant ont par la forest brochie,
Que Claris ont molt aprochie,
Qu'iert de paumoison revenuz,
Mes ne savoit, qu'iert devenuz
1765 Ses chevaus; tant iert a mal ese,
Qu'il n’avoit chose, qui 1i plese.
Estes vous Gauvein et Laris!
Quant les a parceuz Claris,
*
2738 Gauveins meist abgekiirst in G.



2770

2776

\ 76

De joie li cuers li sautele;
Une douceur li renouvele,

Qui tout le cors i rasoage,
Ne sent mal, dolor ne malage;
Contre eus se lieve isnelement;
Laris le voit premierement,

De joie touz li cuers li rit,

+ Vers lui des esperons ferit,

2780

2785

Ja mes n'i cuide a tens venir.
Quant Gauveins le voit resbaudir,
Molt se merveille, que puet estre;
Atant choisi Claris en D'estre,
Mes quant n’a s’amie veue,

De doulor la color 1i mue,

Mes a son pooir se conforte

De s’amie, qu'il cuide morte,

En bone esperance se tient.

Et Laris, qui le cheval tient,

Le rent Claris molt lieement;
Puis li demande doucement,

* En quel point son cheval perdi?

Et il .1. mot ne l'en menti.

Gauveins li dist, s’il set nouvele

De sa courtoise damoisele ?

Claris respont: »Je I'ai leissie

En .1. chastel bien aaisie

Ci pres, n'i a pas longuement ;

Mes trop se doute durement

De vous, forment vous regretoit,

Pour vous souvent son piz batoit.«
Quant Gauveins ot cele nouvele,

Savoir poez, molt li fu bele;

Molt mercie de cuer Claris,

Autretel refet a Laris;

Au roy Artus les veult mener,

Si lor fera guerredonner.

Cil dient, que pas n'i iront

Si tost, aingois s'esprouveront

Et iront en autre besoigne,

Ou il ont .1. petit d’essoigne.

@auveins au cors dieu les conmande,

Mes aingois lor prie et conmande,

Sl ont besoing, qu'il le mandassent,

Ne ja pour rien ne le lessassent.

Lors ont lor hiaume deslacie,

Au fort se sont entrebaisie.
Atant de Gauvein se partirent,

Plus de .c. saluz li rendirent

Li compaingnon de cuer entier;

Lors entrerent en lor sentier;

Et Gauveins d’antre part s'adrece

Tout droit devers la forterece,

Ou s’amie I'ot atendu.

Tant chevaucha col estendu,

Qu'il a s’amie recouvree;

Grant joie li a demenee;

Et ele i conte I'afaire,

Conment Claris vit a chief traire

Contre les felons desleaus,

Et conme il est fins et loiaus,

Conment au chastel I'en mena

Et de lui servir se pena

Sanz li requerre vilenie.

Et Gauveins .1. mot ne li nie,

Con ses compainz 1'ot secoru,

Quant ot apres aux acoru.

De Gauvein ci nous leisserons,

Des .. compaignons vous dirons.

Or s'en vont li enfant lor voie,

Par le sauvage bois s'avoie

Pour les aventures trouver,

Car il se vuelent esprouver.

A Tavaler d’'une montaigne

Ont encontre en une plaigne

.I. chevalier tout seul venant,

Ques a saluez maintenant.

Molt iert maigres et descharnez,

Bien sembloit, qu'il fust mal menez

De jeuner et de veillier

Et d’armes et de travaillier.

Hautement les a saluez

Et cil ne li ont pas ruez

Lor gas; aingois le saluerent

Et puis apres li demanderent,

Qu'il lor die, ne lor anuit,

Ou il a eu cel anuit?

»Seingneur,« fet il, »jel vous dirai,

Ja de mot ne vous mentirai,

Ou l'oi et la voie, qu'ai prise,

Mes que m’alainne aie reprise,

Car chevauchie ai ceste nuit

.XXX. liues; ne vous anuit,

Si n’ai chose, qui ne m'anue;

Car j'ai ma contree perdue,

Dont porter soloie coronne,

Se Jesu .conseil ne m’en donne.

Bien me porra conseil donner,

Se sa grace me veult donner,

Mes sanz li n’a en ceste vie

Home, qui m’en feist aie,

Se ce n’est Artus, li bons roys,

Qui de Bretaingne est sire et rois,

Car sanz li n'a home en ce monde,

Tant come il dure a la roonde,

Par cui puisse confort avoir,

Se dieux nu fet par estouvoir.«
Laris respont: »Bien porriez,

Se vous tel besoingne aviez,

De vos nouveles raconter,

Car tieux les vous orroit conter

Espoir, qui vous feroit aie.«

»Sire,« fet il, »nu creez mie,

*®

Que par orguel. le leisse a dire!
Mes il n’a home en cest empire,
Qu'aidier me puist a cest besoing;
Mes pour tant que vous voi en soing
De P’escouter, jel vous dirai,
Ne ja de mot ne mentirai;
Mes, pour Jhesu, le sauveeur,
Ne me tenez a venteeur!
Rois sui, mes trop [ai] mescheu,
Car devant mes eulz ai ven
Ma dame de moi departir;
Si m’en doit bien li cuers partir,
Car outre son gre m’est tolue,
Dont ele est si fort esperdue,
Que ja n'en porterai la vie;
Car sor moi avoit grant envie
Li rois Ladas de la Rochele
Pour tant, que m'amie estoit bele;
Dist, que je n'avoie de force,
S'uns autres la prenoit a force,
Qu'aus armes 'osasse defendre.
Et je li dis sanz’ plus atendre,
Si feroie, (tieus est mes droiz),
Par moi toz seus encontre trois,
Ou moi segont encontre . v1.,
Ou trois contre .xx. par devis.

Et quant il vit cel avantage,
Que li avoie dit par rage,
Molt joianz et liez en devint;
En ma court droitement en vint
Et dist, qu'il m’apeloit sanz faille
Lui nuevieme de la bataille
Moi tierz, ou il vorroit avoir
M’amie sanz nul autre avoir;
Et quant j'oi ceste chose oie,
Molt oi la pensee eshahie,
Car bien i avoie mespris
Et il m’avoit trop pres repris.

Nepourquant ne m’en poi oster,
1920 Entor moi pris a regarder,
Se nus des miens s'en leveroit
Et o moi se combateroit;
Mes ainc .1. seul ne s'en leva;
Et il sa parole leva
3% Et dist, qu'avoir voloit m’amie,
Quant ne li defendoie mie.
Ge dis, que ge la defendroie
Au jour, que cil esgarderoie,
Qui des droiz doient garde prendre,
2% Que je la devroie defendre.
A quarante jours s’acorderent
Et puis entre euls toz s’acorderent:
Saisiz ne seroie de li
Ne il ne I'avroit devers li,
2935 Tant que i uns l'avroit conquise.
Einsi fu fete ceste emprise,
Dont malement m’est escheu,
Car encor n’ai home veu,
Qui tout ne me tiegne a folie;
a0 S'en sui en tel melencolie, *
Que je ne sai que devenir;
Or m’'estuet ma voie tenir
Con celui, qui est a la mort,
- Cui li deuls de s’'amie a mort
2035 Et toult la vie et la sante;
Mes bien est a ma volente,
Foi que ge doi saint Esperite,
Pour la folie, que j'ai dite.<
Claris respont: »Biau, douz, chier sire!
260 Fole parole vous oi dire;
De trois encontre .1x. combatre,
Ce n’est mie por [soi] esbatre
Ne pour (por) preudome maintenir;
Si vous deussiez bien tenir
*
2932 Hs. Et et. 2947 Hs. sainte esperite.

ms D'entreprendre si grant folie,

2990

Que achever ne porriez mie;

Si vous lo mieulz ainsi soferre
Que perdre vous et’ vostre terre,
Dont ce seroit duel et domage.

Si vaut mielz, qu'il I'ait d’avantage
Vostre amie que vos ensemble;
C'est 1i mieudres, si con moi semble.c
Quant rois Carados ot Claris,
Durement fu grainz et marris.
»Sire,¢ fet il, »c’est vilonie,

Et si me semble felonie,

Quant vos tel conseil me donez;
Povrement vous abandonez

A rescourre ma douce amie;

Mes certes, se je ne truis mie
Chevalier, qui me vueille edier,
Par moi la voudrai desresnier.«
Laris respont: »Ne vous anuit,
Pour vous oster de cest anuit
Avecques vous nos en ironmes, -
A noz pooirs vous aideronmes.¢«
»Certes, biau, doz compainz Laris,
Ce ferons molt,« ce dit Claris.
Quant 1i rois oit ceste nouvele,
Sachiez, que molt li semble bele!
Molt durement les en mercie.
Ainsi ont lor voie acoillie

Li rois et li barons ensemble,
Tant ont chevauchie, ce me semble,
Qu'il sont venuz a .1. chastel,
Dont fet estoient li crenel

Et li mur de pierre et d’araine;
Environ ot mainte fontainne;

Li chastiaus ert en .1. vignoble,
Mes duques a Costentinoble

*

Ne trouvast 'en nul mielz assis;
D’autre part ert li bois massis,
La praierie, la riviere,
Qui ert assez grant et pleniere;
2005 D’autre part sont les bergeries,
Li jardin et les graieries.
Li baron el chastel entrerent,
Par la grant rue trespasserent.
Li roys les conduit et adrece;
swo Par la plus mestre forterece,
Qui estoit seue quitement,
Descendirent delivrement;
Aus estriers escuiers saillirent,
Qui volentiers les destriers prirent
s00s Et menerent en une estable,
Qui bele estoit et delitable.
Autre escuier les en menerent
En la sale, ses desarmerent,
Puis lor afublent .m. mantiaux
sne D’escarlate fres et noviaux.
Les tables estoient dreciees,
Les blanches napes, deliees
Furent par desore getees;
Li baron ont lor mainz lavees
ss Et puis sont as tables assis;
Viandes orent par devis, Bl. 86
Autant que nient ne coustassent :
Et que devant eus les trovassent ;
Li escuier, ques aportoient,
8020 Devant les trois barons servoient
Ou coutel ententivement;
Trois escuiers molt noblement
Les morsiaus lor metent devant,
Dont il se vont aparcevant,
%025 Qu'il menjuent plus volentiers;
Et autre dui endementiers
*

Versent vin menu et sovent

A coupes d’or trop lieement.
Quant ont mengie, si se leverent,
D'iave chaude lor mains laverent,
Et puis s'asistrent par delit

Tuit troi desus .1. riche lit.
Laienz ot molt d’autres barons,
Dont je ne sai nonmer les nons,
Qui parmi la sale s'asistrent

Par tropiaus et qui mot ne distrent.

Li rois premierement parla,
Les deus compaignons apela:
»Seingnor,« fet il, »quel la ferons?
Dites moi, se nos manderons
Au roy Ladas, que la bataille
Iert en tierz jor sanz nule faille,
Et"qu'il i soit et nu lest mie,
S'il vueult riens clamer en m’'amie ?
Se celui jor ne I'i trouvoie,

Ja mes ne l'en responderoie.¢
Li dui compaignon respondirent,
Quant cil ceste parole oirent,
Bien estoit a lor volente.

Et i rois n’a plus arreste,
Ainz a .1. sien mesage pris

Et droit au roy Ladas tramis;
Au tierz jour bataille li mande,
Se riens a s’amie demande.

Li mesages atant s'en torne,
Qui ilueques plus ne sejorne,
Passe le bois et la riviere;
Ensi parmi la sablonniere

Li mes d'aler tant s'esprouva,
Que il le roy Ladas trouva

A .1. sien chastel, qu'il avoit;
Et quant 1i mesages le voit,

*

Si li a conte son mesage;
Mes il le tient a grant otrage
Et a orgueill et a folie
Et a molt tres grant estotie;
Mes nepourquant ne cuide mie,
Que nus de ceste mortel vie
En deust Karados aidier.
Atant respont au messagier:
»Vallez,« fet il, >t t'en iras
A ton seingnor, si li diras:
Au tierz jour me porra trouver,
S'il se veult vers moi esprouver
Lonc ce, que devise avons
Et nous meisme bien savons.«
Li mes respont: »Bien 1i dirai,
Ja d’'un mot ne l'en mentirai.«

Atant est entrez en sa voie,
Tout droit vers le chastel s’avoie,
Ou ses sires l'ot atendu.
Tantost con le vit descendu,
Si a demande la nouvele.
Et cil li conte la querele
En tel point, que il I'a oie
Et qu'au tierz jor ne faudra mie
A bataille, s'il I'ose prendre.
Et roy Carados, ce me semble,
A fait faire .u. riches liz,
Ou couchierent par granz deliz
Les .. compaignons belement ;
Et bel et acesmeement
Dui escuier les despoillerent
Et puis apres les deschaucerent.
Li baron cele nuit dormirent
Dusqu’au demain, que le jour virent,
Que tuit alerent a 'eglise;
Si oirent le dieu servise;
Einsi ont .m. jors sejorne;
Dementiers lor ont atorne

Lor armes, que chose n'i faille,
Qui a chevalier armer vaille,
_ Car par tans se voudront armer
Et leur cors molt bien acesmer.
s Rois Ladaz fet a soi mander
Ses chevaliers pour esgarder,
Les quiex .vm. o soi retenra
Et que pour soi aidier penra.
Li baron sont a li venu
mo Et il a premier retenu
Donas, .1. cortois chevalier, |
Et puis manda son chamberier
Et Alon et le fier Lidas
Et Nabor et Eliadas,
sus Nabulans en fu li septiemes
Et Ganlidas fa li nueviemes.
»Seingnor,« fet il, »0 moi venroiz !
O moi la bataille tenroiz
Contre Karados et les douz,
20 Qui tant sont et fel et estoz,
Qu'a nous .1x. se vuelent combatre;
Mes, se nous les poons abatre,
Noiant seroit de I'eschaper,
S'au ciel ne pooient voler;
a5 Gardez, chaucuns bien &’i maintiegne -
Et d’une chose vous soviegne!
Ocions leur premierement
Lor .m. chevaus delivrement;
Quant nos les avrons mis a terre,
us% Plus seront legier a conquerre,
Car de nous partir ne porront
En tel maniere, si morront,
Car soufrir ne porront les cox,
Que nous es costez et es coux

3101 Hs. Lor choses que armen armes. 3102 Hs. Qui *chev.

31% Leur donronmes menuement ;
Si seront conquis erraument.<
Einsi devibe son afaire
Ladas, mes ne le prise gaire
Rois Karados ne dant Layris
suo Ne ses compainz, leaus Claris.
Quant li jours vint de la bataille,
Roys Ladas n’i voult fere faille,
Lui noviemes i est venuz;
Fors du chastel se sont tenuz,
sus Armez de riches armeures,
Bien faites, bonnes et seures.
Li rois Ladas en haut s'escrie:
»Karados, ne vendrez vous mie
Vers moi vostre amie conquerre,
8150 Que je la menrai en ma terre?«
Ja iert la pucele venue
Et cil, qui 'avoient eue
En garde dusqu'a la bataille;
Molt i avoit gent et frapaille
s155 Et chevaliers de la contree,
Pour veoir la fiere encontree
Les .m. contre les .1x. tenir.
Lors voient Karados venir,
Jouste lui Laris et Claris.
s160 Lors ont les .1x. lor poindre empris;
Li trois vers Laris s'adrecerent
Et li autre troi s'en alerent
Vers Claris la plus droite voie
Et 1i rois Ladas se ravoie
sies Vers Karadas, qu'il n’ainme mie,
Et avoit en sa compaingnie
Donas et Madas voirement.
Ladas le fiert premierement
En Descu, qu'il li a casse,
s170 Mes n'a pas le hauberc fause;
*

Sa lance a en piece volee,
La Karados n’est pas fausee,
Ainz le fiert si, que du cheval
Le porte a terre contreval;
Et Donas et Madas ferirent
Son cheval, si Ii embatirent
Lor lances dedenz la coraille;
Au cheval couvint faire faille,
Cui la mort destraint et mestroie.
Karados descent en la voie,
Quant ses chevaus li est failliz.
D’autre part refu assailliz
Laris et Claris, ce me semble,
Car li .vi. lor vienent ensemble;
Nabon et Alon s'adrecerent
Vers Laris, si 1i aviserent,
Ou plus li porroient couster;
Eriadas fu au jouster;
Tuit troi au cheval s'adrecerent,
Mort contre terre le verserent;
Mes Laris tost rest sus sailliz,
Ne fu mie de cuer failliz;
Du feurre trait sa bone espee
Et 'en a donne tel colee,
Que la teste li a tolue
Et il chai'sor 'erbe drue.
Nabudans et dant Galidas
Vont vers Claris et Alidas
Et 1i tierz de la eompaignie
Vont vers Laris lance baissie.
Son cheval desoz li tuerent,
Mes molt petit i gasignerent,
Car Lidas lor a mort gete
D’un seul cop, qu'il li a gete,
Et puis abati Galidas.
Laris rabat Elyadas,
Roys Karados Dona versa,
Mes li roys Ladas le hasta

Bl. 87

Et Madas de cuer li aie;

Tolu 1i eussent la vie,

Mes li dui compaignon lor vienent,
Qui lor espees nues tienent;

Or se sont mis li troi ensemble;
Et de 'autre part se rasemble

Li .vo., dont li troi sont monte.
Em piece n'avroie conte

Les coux, qu'il donent et qu'il fierent;
Felonnessement se requierent,

Mes noz barons tant se penerent,
Que les .m. montez desmonterent;
Or sont a pie conmunement,

Molt se combatent fierement.

Li rois Ladas les siens escrie:
»Qu’est ce? Nes desconfirons mie ?
Se n'en poons a chief venir,

Bien nos doit toz li monz honir.«
Atant a I'espee hauciee,

Vers Karados 1'a rabessiee,

Sor son hiaume tel cop li done,
Par .1. pou, que tout ne I'estone.
Nabudans va Laris requerre,

Sor le hiaume tel cop li serre
De I'espee, qui ert forbie,

Le maistre cercle 'en esmie;
Mes Laris li a tost rendue

La colee, qu'ot receue,

Car jusqu'es denz 1i fet glacier
Le riche branc forbi d’acier;

Et Claris ra ocis Donas

Et 1i rois Carados Madras.

Or sont li troi contre les .mu.,
Qui molt se painent d'els abatre,
Et 1i troi forment se defendent ;
Aus .1m. trop dur estor rendent
Et cil les ont forment lassez,
Lor escuz fraiz, hiaumes cassez;

Mes tant dura cele envaie
Et D'estour a cele foie,
Que les .mm. rendre covint,
s0 Et par force lor estovint
Merci requerre doucement,
Et il I'orent delivrement,
Tantost come il la demanderent.
Et i troi pris les en menerent
sus El chastel tout isnelement;
Avec eus s'en va bonnement
L’amie Karados, le roy;
El chastel entrent sanz derroi.
Et quant cil du chastel les voient,
360 Tuit 1 acorent et comvoient,
Les compaignons molt conjoirent
Et dient, qu'onques mes ne virent
Genz, ou tant eust de valor.
Au maistre pales sanz demor
326 Les descendirent lieement
Et desarment isnelement ;
Assez lor font joie et deduit
Par le chastel toutes et tuit.
La dame souverainnement
sz0 Les conjoi molt hautement.
Atant a 'en l'iave cornee,
Li escuier I'ont aportee;
Assis se sont sans mesprison,
Puis font asseoir lor prison.
sm Claris et Laris tant parlerent,
Qu'a Karados les acorderent
Et bien et debonerement.
Toute la nuit entierement
Par tout le chastel quarrolerent.
30 Li menestrel lor vielerent,
Li .1. tumbent, i autre saillent,
De joie faire se travaillent.

—_— .

-

A T'endemain a I'enjornant
S'apareillerent maintenant
138 Li compaignon, si s'en tornerent;
Toutes les genz les convoerent,
Tant que du chastel furent fors.
Et il chevauchent par esfors,
Dusqu'a mi di ont chevauchie;
8200 Lors ont .1. grant bois aprouchie,
Qu'on apele Broceliande;
Trop est 1a forest fiere et grande
Et plaine de trop grant merveille;
Nule autre ne 8'i apareille.
8205 Laienz treuve on les aventures,
Les felonnesses et les dures;
La est li chastiaux perilloux,
Que maintient li fiers Orgueillox;
La est li vergiers delitables,
3300 Qui tant est biaux et amiables;
Laienz est la Roche Perdue,
Qui ja n'ert de coart vene;
La puet on merveilles trouver,
Qui se veult de riens esprouver;
3305 La voit 'en la forest esbatre,
La voit on les sengliers combatre,
La voit on les vorpiz voler,
Ours, singes et lions voler,
Biches et cers, lievres, chevriax,
8810 Connins, lieparz et escuriaux,
De bestes toutes les manieres;
En la forest sont les rivieres.
La mers I'enclot de I'autre part;
La sont 1i lai, la sont li jart,
815 La sont les beles praieries,
Les vigues, les ga[aligneries.
Les fees i ont lor estage,
En .1. des biaus leus du boscage
*

Est lor maison et lor repaire

Si riches, con le porroit faire
Cil, qui le sorent compasser.
Forment le couvenroit lasser,

Qui la forest vouroit cerchier;
Trop averoit a reverchier.

A l'entrer de la riche lande,
Qu'on apele Broceliande,

Sont 1i baron arresteu;

Atant ont .1. arvout veu,

Haut et bien fet de grant richece;
Bien avoit .x. piez de largece;
Dedenz avoit letres escrites

D’or, qui n’estoient pas petites;
Toutes les choses devisoient,

Qui dedenz la forest estoient.

Li compaingnon les letres lirent,
Des merveilles molt s’esbahirent,
Que les letres lor deviserent;
Entr'eus distrent et porparlerent,
Que la grant forest cercheront
Et toutes les choses verront.
Atant en la forest entrerent

Par ..1. viez chemin, qu'il troverent,
Qui les conduist par une lande,
Qui molt estoit et longue et grande,
Droitement vers une avantgarde;
De tost aler forment lor tarde,
Vers .1. mont vienent merveillox,
La ert 1i chastiaux perilloux ;

En .1. trop ruiste desrubant

Iert li chastiaux en .1. pendant;
Li mur ierent de roche bise,
Qu'ierent ferme sor la falise;
Bien sembloit, que li vig deables
Fussent du chastel conestables.
Laienz ert Dampnas a sejor

Et gardoit de nuit et de jor

La forest, mes trop iert fort lerres
Et Li plus mestres enchanterres,
Qui onques fust en tot le monde,
Tant come il dure a la roonde;
Car il faisoit terre trembler,
Bestes chevaliers resembler,

De cler jor faisoit nuit oscure;
Tant savoit d’ars et de conjure,
Les granz eves faisoit baler,

Les aigues contremont aler,

Et s'estoit chevalier norrois,
Mieudres, que quens ne dus ne rois.
Devant le chastel a 'entree

Ot par enchantement fermee

Une tor et, qui bien l'esgarde,
Avis est, qu'ele toz jours arde

Et que touz jours soit embrasee.
Avis est ceus, qu'el chastel vienent,
Que pour fol et musart se tienent,
Car la porte n'osent passer.

Ja tant ne se porront lasser,

Que lor cheval passent la porte,
Tant est I'anchanterie forte.

Cil, qui la porte passeront,

Li mieudre chevalier seront

Du mont, mes aler lor covient

A pie, de ce me resovient.

Qui cele porte avroit passee,

Si raveroit une autre entree,

Qui est assez plus perilleuse

Et a toutes genz redouteuse,

Car .mm. liepart par conjure

La gardent par tele mesure,

Qu'el chastel ne se puet embatre
Nus, s'a eus ne se veult combatre;
Et il par sont si fieres bestes,

*

Hideus de coes et de testes,

Que c’est merveilles a veoir,

Conme il sont de ruiste pooir.
Apres cele entree est la tierce,

.Mes je n’avroie dusqu’a tierce

Raconte toute la faiture,

Tant par est de fiere tainture;

JII. piez a de le, ce m'est vis,

Et .1m. de haut, ce m’est vis;

De l'autre part a .u. jaianz,

Fiers et hardiz et combatanz,

Armez chaucuns tient une mace.

Touz ceus deffient et menace,

Qui cele porte passeront ;

Bien dient, il les tueront.

Et qui ce passe averoit,

Le fier enchantor troveroit,

Qui est chevalier merveillous

Et d’armes forment travaillous.
Li dui baron au chastel vienent,

Forment por engignie se tienent,

Quant la premiere porte voient,

Ne sevent, conment passer doient;

Lor cheval si fort s'esfreerent,

.I. seul pas avant ne passerent;

Froncent et gratent et hanissent,

La forest toute retentissent;

Quant cil voient, qu'avant n’iront

Li cheval, ainz demoreront,

Des chevaus a terre descendent,

A bien lier forment entendent

A .n. arbres, qu'il ont trovez.

Cil, qui bien erent esprouvez,

Vers la premiere porte vont,

Jouste le feu trespasse somt,

Car le chastel vuelent veoir.

Lors voient les lieparz seoir,

Qui estoient a l'autre porte;

Lors prent chaucun I'escu, qu'il porte,
Si I'a de son col despendu;
Et 1i liepart les ont sentu,
Si se drecent et hericerent;

sss Et li chevalier trespasserent
La porte les espees traites;

Granz envaies lor ont faites
Li liepart, si les assaillirent,
Mes durement se defendirent,

suo Aus riches brans forbiz d’acier
Les comencierent a blecier;

Touz .mm. les ont morz getez

Et detrenchiez et decoupez.

Puis s'en vont vers le tierz passage,
sus Mes trop feront cruel otrage,

S'il passent parmi les jaianz,

Qui des genz tuer sont joianz,

Et ce que petite est 1'entree.

Mes toutes voies 1'ont outree,

3450 Mes 1i jaiant devant lor saillent,
Qui d’euls ocire se travaillent;
Lor boucliers tienent et lor maces,
Bien les requierent sanz menaces ;
Durement se defent Claris,

8455 Tout autresi refet Laris,
Longuement dure la bataille;
S'uns i fiert, li autres i maille.
Tant ont li baron cox li[vrez],
Que des jaianz sont delivrez;

8460 A lor bonnes trenchanz espees
Lor ont les . 1. testes copees.

Lors sont auques asseurez,
Car mort sont li maleurez,
Et ont les passages passez;

ases Mes trop par sont chauz et lassez
Des coux, qu'il orent receuz.

Lors ont .11. chevaliers veuz,

3437 Hs. grant envaie.

Qui tuit armez les escrioient;
Et quant li chevalier les voient,
S'escrierent molt fierement;
Et i compaignon bonement
S'apareillerent d’els defendre,
Car cil les menacent de pendre,
Qui par grant ire les requierent.
Mes tant sai ge bien, qu'a pie ierent
Cil, qui lor estoient venu ;
Lors i ot fier chaple tenu;
Sor les hianmes des brans d'acier
Sonne li fiers et li acier;
Li chastiaux toz en retentist,
Mes ains nus d’euls ne s'alentist,
Ainz se hastent tant, conme il pueent;
N'est merveille, se il se deulent,
Car tant se sont des coux donne,
Que lor membres ont estone,
Et depiecent lor armeures,
Qu'assez ierent et forz et dures.
.I. petitet se reposerent
Et puis 'estor recomencerent.
Mes trop se maintient mielz Laris
Et ses tres biaus compainz Claris;
Si les geterent contre terre,
Et cil conmencent a requerre
Et dient, qu'il lor quiteroient
Le chastel, car conquis I'avoient;
Li compaignon par cortoisie
Chaucuns au sien merci otrie,
Et 1i dui conquis se leverent
Maintenant, en piez se drecerent,
De herbergier forment lor prient;
Et il lor otroient et dient,
Que jusqu'a trois jors demorroient,
Se lor chevaux avoir pooient.

*

L’enchanterres atant respont,
Qui sa parole bien despont:
sLes chevaus vous ferai venir,
Car l'enchantement doit fenir,
Pour tant que conquis nous avez,
Trop grant honor gaignie avez.c
Atant vers le pales s’en vont,
JIII. escuier descendu sont
Du pales, si les desarmerent,
A lor pooir les aaiserent;
Dui escuier s'en sont tornez,
Si ont lor chevaux amenez,
Car la tor ardanz iert fondue
Et D'estroite entree abatue,
Qui par enchantement fu faite;
Chaucun des barons molt se haite,
Quant lor chevaus ont amenez.
Et li mengiers fu atornez;
Si laverent li chevalier
Et puis s'asistrent au mengier,
Assez orent mes a devise;
De quan que cors d’ome devise,
Orent cele foiz a mengier
Sanz vilonie et sanz dangier;
Tout le jour menerent deduit
Et, quant il vint contre la nuit,
Les barons font aler couchier,
Chaucun en .1. lit riche et chier;
Cele nuit dormirent a aise,
Car il n’ont rien, qui lor desplaise ;
L’endemain jurent longuement
Pour reposer plus fermement ;
Apres tierce si se leverent,
Messe oirent et puis laverent.
Ainsi ont trois jors sejorne;
Lor armes orent atorne
Cil, qui bien en vindrent a chief;-
Ses cercherent de chief en chief;

Quant bien les orent atornez,
Li baron les ont endossez.
Atant se metent en la voie !

wis Bt I'enchanterres les convoie
Tant, que fors du chastel les mist,
Et puis a retorner s'en prist.

Et 1i baron sanz nul arrest
Vont. chevauchant par la forest,

s Dont li arbre sont haut et lons;
Le chant oient des oiseillons,

Qui forment lor plest a oir.
Mainte beste pueent veir
El bois de diverse feiture;

" uss Einsi chevauchent I'ambleure
Tant, que ce vint pres de la nuit;
Lors oient le plus grant deduit,
Qu'onques genz oissent el monde,
Se conme il clot a la roonde;

s Harpes oient, vieles, rotes,

Qui lor chantent et vers et notes;
Oient estives et fresteles,
Sauterions, citoles beles,

Oient et tabours et fretiax

s Et fleutes et chalemiax ;

Touz les deduiz oient plesanz,

Mes trop par sont esbahissanz,

Conme ren entor eus ne voient,

Mes les deduiz de laienz oient,
%70 Ne pueent veoir ne choisir.

Lors voient venir a loisir

Une courtoise damoisele,

Mes a grant merveilles iert bele.

Simplement les a saluez,

w5 Cil ont vers li lor eulz ruez,

Car bele et bien plaisant la virent,
Tantost son salut li rendirent.

»Seingneur,« fet ele, »entendez moi!
Ne vous tourt pas a grant anoi!

80 §'il vous plesoit a herbergier,
Je vous menroie sanz dangier,
Ou bien herbergier vous feroit
Cele, qui vos avanceroit,
S'il vous en venoit li mestiers.«
sss I1 respondent, que volentiers
O lui s'en iroient la nuit.
Et ele les mainne en conduit
Pres de la en une valee,
Qui assez iert et longue et lee;
800 La valee iert trop delitable
Et a toutes genz convenable;
En’ la valee avoit maisons,
Mes bien entendant vous faisons:
El mont n’avoit tant de si beles,
3506 Touz tens semblent estre noveles;
Es maisons sont les melodies,
De quoi orent les voiz oies;
Tant s’acordoient docement,
Que il sembloit veraiement,
s600 Que ce fust paradis celestres ;
Tant par iert biaus et bons li estres..
Li dui compaingnon chevaucherent,
Qui dedenz la valee entrerent;
Arrieres tornerent lor chiere,
sso6 Mes ne voient leu ne charriere,
Par ou laienz soient venu.
Trop sont merveilleus devenu,
Quant ainsi ont perdu lor voie.
La pucele, qui les convoie,
8610 Demanderent, par ou estoient
Venu la? veoir nel pooient.
Cele respont: »Bien le savrez,
Or chevauchiez, si vous sofrez!
Car tout a tens le saverez,
3616 Quant a 'ostel venu serez.¢
Atant une porte passerent,
En la plus bele vile entrerent,

Qu'onques mes eussent veue;
Mes es rues n'ont gent veue,

%20 A cui poissent .1. mot dire.
Laris conmenga a sorrire:-
»Compainz,« fet il, »or sai de voir,
Que molt somes riche d’avoir;
Trop riche vile avons trovee,

s Mes je n'i puis trouver rien nee,
Qui nule rien nous contretiegne;
Mes ne sai, conment ce aviegne,
Que j'oi si douce melodie;

Je croi, que ce soit deablie,

s Feerie ou enchantemente.
Claris respont isnelement :
»Trop en ai au cuer grant merveille,
Si n'oi onques la pareillec.
Einsi chevauchent par les rues,

uss Qui toutes ierent portendues
De riches pailes de cendax
Et d’osterins emperiax;
Tant i avoit or et argent,
Qu’il lor estoit et bel et gent.
0 A .1. pales d’ancesserie,
Qui molt iert de grant seignorie,
Descendirent 1i dui baron;
Iluec trouverent .1. perron,
Ou leur deus [chevaus] atacherent, Bl 90

s Et puis en la sale monterent;
Dusqu’a .xu. dames troverent,
Li chevalier les saluerent
Et eles lor saluz lor rendent
Et puis au desarmer entendent;

us Puis lor afublent .n. mantiaus,
Dont d’or estoient li tassiaus;
Sor .1. lit sont assis ensemble,
Assiz parlerent, ce me semble,

»

8637 Hs. De riche et dosterins.

De plusors choses voirement.
Laris parla premierement
A T'une, qui lez lui seoit;
Pour tant, que plus pres la veoit,
Li demande cortoisement
Son non et son contenement -
Et de lor estre grant partie.
Icele con bien enseignie
Li dist, que Morgans iert nonmee,
La suer Artus, et estoit fee,
Et ses compaignes voirement
Estoient fees ensement,
Qui la gent par le mont feoient;
Laienz herbergiees estoient
Pour tant, que li leus iert estables
Et deduisanz et convenables.
»Et puis que ci estez venuz,
A grant hennor serez tenuz;
Ceanz nos ferez compaignie
Tretouz les jours de vostre vie.

Toutes sonmes a vo voloir,
Si ne vous en doit pas doloir,
Car a vostre vouloir avrez
Tout ce, que demander savrez
Et pourpenser a grant loisir,
Fors tant, que ne porrez issir
Ja mes de ceste enfermerie.
Sachiez, ce n'est pas gaberie!«
Einsi dist Morgans a Laris.
Quant la parole entent Claris,
Par .1. petit, qu'il ne muert d'ire.
Atant a Morgant prist a dire:
»Dame, ce n'est mie droiture,
Se dieux me doint bone aventure!
Grant vilonie feriez,
S'a force nous reteniez,

*

Car force n'est mie raison,
Ainz est orgueill et desraison.«
Morgant respont conme afetie
Et con dame bien enseignie:
»Sire, nous n’en devez blaumer
Ne ramponer ne diffamer!
Quant ceste chose faite eusmes,
Vostre venir pas ne seumes;
Ne nous en doiez ramponer
Ne pour iror achesonner.<
Atant orent les tables mises
Celes, qui s’en sont entremises;
Les fees ont lor¥ mains lavees
Et aus toailles essuees
Et 1i chevalier ensement;
Puis s'asistrent conmunement;
Mes orent de plusors manieres
Et viandes bones et chieres;
Li chevalier petit mengerent,
A ce, qu'orent oi, penserent;
Quant mengie orent par lesir,
Si fu bien tens d'aler gesir;
Dedenz une trop riche chambre,
Dont 1i piler erent de lambre,
Ont les .m. chevaliers couchie;
Ses laissent, nes ont plus tochie;
Or sont li chevalier es liz,
Mes molt i ont povres deliz;
Nepourquant s'endormi Laris,
Mes grant piece veilla Claris;
Molt a en soi pou de solaz,
Car Amors le tient en ses laz,
Qui sa dame li met devant,
Son cler vis, son cors avenant.
»Las,« fet il, »que m’'est avenuz?

s Las, Claris, qu'es tu devenuz?

*

Las, qui t'a ceanz amene?
Las, tu t’avoies asene
En biaute, en droite hautece,
En bonte et en gentillece,
En courtoisie, en grant avoir,
En grant valor, en grant avoir,
En droite debonairete,
En desmesuree biaute,
En dame de droite simplece,
En bonte et en gentillece,
En courtoisie, en ‘grant savoir,
En grant valor, en grant avoir;
De ce est la dame garnie,
Dont cuidoie la compaingnie
Avoir tout enterinement
En aucun tens prochainnement.

Royne dame, que ferai?
En quel point me dementerai ?
Amours, or voi ge bien-pour voir, .
Que vous avez pou de savoir,
Pou de valor, pou de pooir;
A moi le puis ge bien veoir;
Vostre hons estoie ligement;
Trop avez pou d'enforcement,
Quant voz genz laissiez en prison
Metre, c'est droite mesprison ;
Ne vous avez tant de pooir
Au mains, qu'or me venez veoir
Et conseillier de mon afaire,
A quel chief je m'en porrai traire.
Bien m'en devez conseil donner,
Mes ne vous oi .1. mot sonner;
N'a moi daingniez donner conseil
Ne sanz plus esgarder de 1'ueil;
Bien sai, si vos m’'esgardiez
Et mes mesaises saviez,

.

3780--1 = 3736—7.

A conseil ne fauroie mie.

Bele, tres douce, chiere amie!
Vostre non me covient nonmer
Pour mon cuer de duel asomer,
Car mon vueill vodroie morir
Et dedenz la terre porrir;

Si seroie fors de mesaise,

Car je n'ai chose, qui me plaise.
Bele, douce amie, Lydaine!

Tu es l'estoile tresmontaine,

A quoi li marinier s’avoient
Pour la biaute, que en li voient
Et pour ce, qu'ele est souverainne
Et sor toutes autres certainne;
Ne se muet, ne ne se remue,
S'en est molt plus chiere tenue;
Einsi estes vous, damoisele,
Seur toutes autres la plus bele,
En paroles plus veritable,

En fez, en diz plus delitable;
Vostre courages est entiers,

Ne va mie divers sentiers,

Si con les estoiles, qui faillent,
Qui lor leu meuvent et tresaillent;
Mes con la souverainne estoile,
Qui senefie 'apostoile,

Qui doit estre souverains peres
De nous et de noz autres freres,
Estes vous sor totes la flor

Et 1a plus bele et la meillor ;
Et s’est ce merveillouse chose,
Que vous, qui estes flor de rose
Et eslis de droite nature,

Lez si ancienne faiture,

Con mes sires vostre mari,
Gesez sans avoir cuer marri,
Qui est sanz deduit de jonece;
Et nepourquant lonc sa viellece

Est il courtois et afetiez

Et lons son aage hetiez;

Mes trop a este de grant cuer,

Pour ce ne porroit a nul fuer

Faire riens de recreandise.«

Ainsi Claris par soi devise,

Qu'en penser s'estude et traveille.

Mes Lariz ses compainz s’esveille ;
De ce molt petit s’esjoi,

Quant einsi dementer 1'oi.

Lors I'apela si doucement:

»Compainz,« fet il, »molt durement

Vous dementez, dont j'ai merveille;

Et mes cuers me dit et conseille,

Se vous finement m’amissiez,

Ja vers moi ne vous celissiez,

Car n’est pas droite compaignie,

Quant I'uns l'autre son penser nie;

Ainz est aussi come asemblee

Touz jours sanz amors en emblee,

Qu’ensemble s’en vont en emblant

Sanz ce, qu'il ne sont assemblant

D’amours en nesune maniere,

Fors tant, qu'il se font bele chiere;

Sanz cuer, car se bien i estoient,

Ja voir ne se redoteroient,

Que lor chose ne fust tote une

Et cuer et pensee conmune,

Por tant que il ne se connoisent

Et qu'il sanz plus ensemble voisent

Et s’aident a la foie; :

Ge n'i voi fors que loberie,

Quant chaucun ceile son corage;

Ce n’est pas smors, ainz est rage;

Desqu’il s’aiment en fordotance,

N'i voi nule bonne esperancec.

*

Quant Claris entent ceste chose,
Soi meisme blame, soi chose
Soef, que ses compainz ne l'oie:
»Las,« fet il, »ja mes n’avrai joie;
0 Bien ai ore le sens perdu,
Que j’ai mon compaignon perdu ;
C'iert mes deduiz et mes depors;
C'estoit la voie, c’ert 1i pors,
Par ou je cuidoie venir
ss4s La, ou mes ne porrai venir,
A sante du mal, qui me blece.<
Tant est Claris en grant destrece
De son compaignon, qu'il dotoit,
Et de ce, que de voir cuidoit,
80 Que mes s’amie ne veist
Ne nouveles n'en apreist;
Li cuers li faut, paumez chai,
Si grant tristece 1'envai.
Laris, ses compainz, apela:
s% »Compainz,« fet il, »cil, qui cela
Premierement a compaignon,
Ot cuer droitement de gaignon,
Qui est norriz en la cuisine,
Pour tant n’ainme beste voisine;
s Certes, bien me devriez dire,
Dont vous estez en tel martire,
Se vous m’amissiez finement.
Dites le moi hardiement!"
Car de cuer vos en aiderai
s Lonc ce, que pooir averai.
Respondez moi, biau, doz amis!
Ge sui cil, qui son cuer a mis
En vous aimer entierement
Pour amor vostre hardement
w0 Et pour vostre tres grant bonte,
Qu'en piece n'avroie conte
En .m. jours, tant en ai veue;
Compainz, trop durement m’anue,

Que vous ne me volez respondre.
Compainz, ne me volez mot grondre ?
Estes vous envers moi irez?
Qu'est ce, compainz, mot ne direz?
Bien voi, que mal me puet seoir,
Nepourquant vous irai veoir.«
Lors est de son lit avalez
Et vers le lit Claris alez;
Paume le treuve voirement,
Cuide, mort soit seurement,

Car ne sent vainne, que il meuve,
Et froit et sanz chalor le treuve;

" Lors le comence a regreter:

8890

8900

8905

3810

»Compainz, bien me set bareter
La mort, qui par sa vilonie
M’a tolue la compaignie

De celui, que je plus amoie,
Pour coi seurement m’armoie
Et emprenoie hardement;

Car bien savoie baudement,
Riens ne me pooit contrester,
Quant lez moi vous veoie ester,
Fust en estor, fust en bataille;
Ainc jor ne me feistes faille;
De vous me venoit mes esfors,
Car tant estiez granz et fors;
Par vous ai mainte euvre somee,
Dont j’avoie la renomee,

Car ne sui pas de tel vaillance,
De tel vertu, de tel poissance,
Que peusse a demi chief traire
De ce, que vous ai veu faire
Mainte foiz en ma compaignie,
Dont je prenoie ma partie

El fet et en la renonmee;

Ore est ainsi l'euvre sonmee,
Que de haut en bas sui sailliz,
Compainz, quant vous m'estes faillig,

Car n’ai pooir de plus durer
Ne chevalerie endurer.«

Einsi se demente Laris.
Atant est revenuz Claris;
.1. soupir gete de parfont
Con cil, cui dolor seche et font;
Les eulz ouvri et voit Laris,
Qui tant iert dolenz et marris.
Atant le prent a apeler:
»Compainz, ne me devez celer,
De quoi tel duel vous puet venir;
Se celui pooie tenir,
Qui vous a mis en tel destrece,
Se li maus n'iert, qui si me blece,
®'en voudroie la teste avoir,
N’en porroie nul autre avoir.c
Laris respont: »Biau, doz amis!
La doulor, qui mon cuer a mis
En tel destroit veraiement,
Me vient de vos certeinnement,
Car orendroit mort vous cuidoie;
Poar ce tel dolor demenoie;
Mes se vers moi ne descovrez
Le duel, dont si fort vous covrez,
De fin corroz enragerai,

- Ne mes jor ne vous amerai,

3940

Car bien sai, se vous m'amissiez,
Ja vers moi ne vos celissiez.«

Ore est Claris en grant martire,
Car ne set, conment il puist dire
A Laris, son bon compaignon,

S'il ainme sa seror ou non.

Trop doute son corroz avoir,

Mes ne lairoit por nul avoir,

Des que ses compainz l'en asproie,
Qu'il ne li die toute voie.
»Compainz,« fet il, >pour dieu, merci

3048 Has. C. f. i. se diex me voie p.



108

De ce, que dire vous vueill ci!

8950 Bien sai, je vous ai trop mesfet,
Mes tout ce faire Amors me fet,
Qui si me tient en sa saisine.
J'aing vostre seror, la royne,

Plus que toutes celes del monde,
- 8986 Tant come il dure a la roonde;
Mes ainc nule rien ne li quis
Ne mon penser je ne li dis,
Mes se revenoie en la terre,
Ne m’'en porroie plus soferre,
890 Que mon penser ne li deisse,
Ja soit ce, que je mespreisse
Vers vous, li miens tres doz amis; BL 92
Car Amours si mon cuer 8 mis
En li servir entierement,
8965 Vivre ne porroie autrement;
Pour dieu, si le me pardonez
Et vostre grace me donnez!<
Quant Layris entent cete chose,
Son compaignon molt blame et chose.

8970 »Claris,¢ fet il, »pou m’amiez,
Quant cele chose celiez.

Ja pour ce voir ne vous harrai,
Angois vous en avancerai
Vers ma seror, bien le sachiez!

8075 Mes que vous plus ne vous sechiez;
Mes pensez de joie mener!

Car je croi bien a ce mener
Ma seror, (ne m’en cuit taisir),
Que l'avrez a vostre plesir.c

3980 Claris respont: »Dieux le vous mire

La bonte, que vous oi ci dire!
Mes je ne puis mie choisir,
Que de ceanz puissons issir.«

*

8959 sofroie ist von gleicher hand in soferre gebessert. 3969 Hs.
molt blame.

Laris respont: »J'en cuit tant faire,

Fors seromes de cest afaire,

Se dieux m'en veult force donner.<

A cest mot voient ajorner.

Laris se lieve isnelement,

Son compaignon lait seulement

El lit, ou il estoit gesant,

Et il s’en vet tot deduisant

De la chambre en .1. jardin;

Molt faisoit seri le matin.
Madoine la fee iert levee

Et dedenz le jardin entree

Pour la dougor du tens serain;

Si ert apoiee sor le rain

D'une ente, qui bien li plesoit,

De roses .1. chapel fesoit.

Atant es vous Laris venant,

Qui la salue maintenant,

Et ele son salu li rent

Et puis parmi la main le prent,

Si I'a dejouste lui assis.

Dementiers que lez lui a sis,

Amours, qui toz jors [fet merveille],

Le cuer ou ventre li esveille;

De la biaute au chevalier

Li va li cuers si fort lier,

Dont mes ne sera desliez,

(Tant par est fermement liez

D'un lien espris de chalor),

Se par naturele froidor

Ne deslie 'eschaunfeure;

Ore est la fee en male ardure,

Durement 'a amors esprise.

Atant a la main Laris prise

Pour soi .1. petit refroidier,

Et lors veissiez roidoier

La chalor trop plus fierement,

Car tuit savez legierement:

Qui le feu prent a sa main nue,

Se tost a terre ne le rue,

Il art sa main, ce n'est pas fable,
«0x Aingois est chose veritable;

Mes 1li n'en chaut, que qu'ele"face;

Ne se puet tenir, qu'en la face

Ne l'aut baisier estroitement,

Et puis i dist molt doucement :
w030 »Biaus amis, ne vous anuit mie,

Se je vueill estre vostre amie;

Ceanz demorer vous covient

Et, se d’amours point vous sovient,

Bien me devez par droit amer,
w3 Car il n'a en moi que blaumer.«

»Dame,« fet Laris, »bonement

Feral vostre comandement,

Mes que vous ne me desdaigniez,

Fors qu'une chose m’enseigniez,
4040 Que je ci vos comanderai.«

»Sire, je vous enseingnerai,

Quant que vous voudrez bonement,

Se faites mon comandement.

Que voulez vous, que je vous die?«
s45 3Dame, nel vous celerai mie:

La voie, par ou nos venismes

Ceanz, quant nous i descendimes,

Voill de vostre bouche savoir,

Ne vous demant nul autre avoir,
450 Car aucune foiz m'en iroie

En la forest, s'i chaceroie

Aucune beste por esbatre,

Car n’ai mes cure de combatre,

Fors que de mener bone vie
«wss Lez vous, bele, tres doce amie !«

La fee respont: »Biau, doz sire!

Je le vous os a paine dire, -

Car se les autres le savoient,

Bien croi, eles me tueroient;



4060

4070

4085

4090

4085

111

Mes ja pour ce nu leisserai,

La voie vos enseignerai.

Mes aingois vueil estre a seur

De vostre amor en bon eur.«

- Laris entre ses braz I'a pris,

Le geu d’amors li a apris,

Cele le seufre bonement,

Qui 'amoit de cuer finement.

Nepourquant de honte tressue

Et fu .1. petit esperdue

Au premerain comencement,

Mes quant ce vint au finement,

Li geus li plest et embeli

Tout autrement conme a celi.

Puis prist Laris par la main destre,

D'une part I'amaine en .1. estre,

Une pierre li a moustree,

Petite, n’estoit mie lee.

»Sire,« fet ele, »cele pierre

Clot de ceanz la voie entiere;

Par nigromance fu ouvree

Et puis de nous .xm. feee;

Qui ceste pierre torneroit,

Tantost la voie troveroit

Et la chariere grant et bele,

Dont en vient en ceste vaucele.

Or metez la main a la pierre,

Si la tornez .1. pou arriere !«
Lors met Laris main a la piere,

Si la torna .1. pou arriere,

Tantost a la voie veue,

Large est et grant et bien batue.

Atant a la pierre remise

En son droit leu, ou il I'ot prise:

Estes vous la voie fremee!

Lors saisi au menton la fee,

Plus de .v. foiz la baise,

Car or n'a riens, qui li deplaise.

Atant vers la chambre retorne,
Ou Claris gist pensis et morne;

200 Droit devant le lit s’est assis,

Ou ses compainz gisoit pensis.
»Compainz,« fet il, >car vous levez!
Car ci plus gesir ne devez;

Ge vous conterai tiex noveles,

205 Qui vous seront bones et beles.
Compainz Claris, se diex me voie,
Bien vous mostrerai cele voie,
Par ou somes entrez ceanz;

Ore soions mes porvoianz,

110 Quant nos en vorromes aler!

Bien devons de joie baler.

Or sus, si nos irons deduire!

J'oi cele sale forment bruire,

Ja iert grant tens d’aler mengiere.
a1 Claris se leva sanz dangier,

Qui la parole a entendue.

La coulor, qu'il avoit perdue, Bl. 93

Li est remontee en la face;

Or n'est chose, qui mal 1i face.
#120 Einsi en la sale monterent,

Les .xn. fees i trouverent,

Si hautement les recoillirent

Et grant joie et grant fegte firent.

Ja estoient mises les tables,

as Les blanches napes delitables

Furent par desus estendues;
II. damoiseles sont corues
A Diave, si lor aporterent;
Les fees premerain laverent,
as Puis laverent li chevalier,
Assez orent mes a mengier.
Ainsi pristrent leanz sejor,
Ce m'est avis, dusqu’au tierz jor.
*
4102—86 sind in der hs. wiederholt.

Au quart par matin se leverent
Devant le jor, puis enselerent
Leur cheval bien et richement,
Et puis s’armerent fermement ;
Sanz congie de leanz tornerent,
.I. pou la pierre retornerent.
Atant ont la voie tenue,
Que devant euls ont parceue,
Du val sont venu en la plaigne;
Einsi s’en vont par la champaigne
De la forest grant et pleniere,
Chevauchent toute la chariere,
Tant que li mi dis fu passez;
Ja orent chevauchie assez
Plus de .x. liues mon avis;
Tant chevaucherent par devis,
Que Roche Perdue aprocherent,
Mes onques ne la raviserent,
Tant qu'il parvindrent a la porte,
Car la forest iert haute et forte
Et espesse trop durement;
Par ce ne pot on clerement
Voir la roche en nule maniere
Ne par devant ne par derriere.
Sus la roche siet .1. chastel,
Qui merveilles iert fort et bel.
Merlins le fist et compassa
Et grant tresor i amassa,
Dementiers que il fu en ~ie;
Mes or le tient en sa baillie
Uns chevaliers most renomez
Et est Matidas apelez.
Laienz a bele compaignie,
Car il avoit de sa mesnie
Touz jours chevaliers dusqu'a .x.;
Molt par estoit preuz et hardis.
*

a7 N'estoit ne felons ne enflume;
Mes il avoit une coustume,
Ja chevalier ne herberjast,
Qui par ilueques trespasast,
Tant qu'il I'eust veu joster
a7s De .v. lances sanz arrester
Contre .v. de ses chevaliers,
Car il veoit trop volentiers
Joustes, que qu'eles li costassent;
Et pour ce, que sovent joustassent
#180 Si chevalier, ses retenoit
Et chevaux et armes donoit.
Claris et Laris chevaucherent,
Par la porte ou chastel entrerent;
Matidas les choisi venant ;
siss Atant fet armer maintenant
Les chevaliers, qu'o soi avoit,
Car tout de verite savoit,
Que li compaignon jousteroient,
Qui vers la sale s’en venoient.
s190 Matidas fet .x. lances prendre
Tout maintenant sanz plus atendre,
Aus .. compaingnons les envoie
Et si lor mande toute voie,
De .x. lances estuet jouster,
a9 Que que il lor doie couster,
Se la vuelent avoir hostel,
Ou il s’en aillent, n'i a el.
Laris et Claris respondirent
Aus escuiers, qu’aporter virent
1200 Les lances, que il jousteroient,
Ja por tant I'ostel ne perdroient.
Atant es vous .u. chevaliers
Armez sor les coranz destriers!
Chaucuns tint une grosse lance;
426 Et Claris et Laris s’avance,
»
4194 Hs, lestuet,

Qui lor glaives orent getees

Et puis .m. lances recouvrees

De .x., que li escuier orent
Aportees ; au mielz qu'il porent,
Les tindrent trop bien empoigniees;
Et i autre dui ont beissiees

Lor lances, tieux cox lor donne[re]nt,
Que lor . 1. lances trongonnerent;
Mes Laris et Claris ferirent

Tieux coupx, qu'endui les abatirent;
Lor lances sont en pieces fraites;
Ore ont ja teles joustes faites,

Dont Matidas forment les loe

Et fait ses compaignons la moe,
Qu'a pie s'en retornent arriere.
Atant es vous par la chariere

.II. autres chevaliers venir,

En lor mains .m. lances tenir!

Et i dui compaignon ont prises
.II. lances et en lor mains mises;
Puis fierent vers les .1u., qui vienent,
Qui les lances baissiees tienent;
Tieux coux les alerent offerre,
Qu'andui les font verser a terre;
Ore ont .1mu. joustes sonmees.
Atant es vous lances levees

.II. autres chevaliers venanz,

En lor mains .m. lances tenanz!
Sor les .n. compaignons briserent
Lor lances, plus n'i conquesterent,
Mes li compaignon tel lor donent
Des lances, que toz les estonent,

A la terre les font cheoir.

Quant Matidas le puet veoir,

A rire prist trop durement

Et dist bien tout certeinnement,
Que li dui trop bien se maintienent,
Qu'en son chastel herbergier vienent.

Fait ont .vi. joustes merveilleuses
Et a leur joustes perilleuses.

Mes 1i autre dui lor resaillent,
Bien les fierent, mie ne faillent;
Les escuz lor ont estroez,

Mes n'ont pas lor haubers froez;
De lor lances ont fet asteles,

Mes a droites torneboeles

Les font li compaignon venir;
Ainsi le covint avenir,

Car trop regurent cox pesanz.

Es vous les derriens venanz

A esperons, lance sor fautre!

Lor laissent corre I'un vers 1'autre;
Lor .mm. lances ont froees,

Les esclises sont haut volees,

Mes li compaignon les hurterent
Des escuz si, qu'il les volerent
Des chevaux a la terre dure.

Ore ont bien faite lor droiture,
Car li hostieux est desresniez;
Matidas les a aresniez,

Qui vers soi les choisi venanz:
»Seingnor, bien soiez vous venanz,¢
Fait il, »et 1i tres bien prouvez,
Con preudome bien esprouvez!
Certes, nus ne vous doit blaumer.«
Atant les a fet desarmer,

Dui escuier les desarmerent;

Et puis en la sale monterent

Lez Matidas, qui les en mainne,
Qui d’els hennorer molt se painne.
Atant sont au mengier assis,

Et quant il orent assez sis

Et mengie a lor volente,

Si ont les cuers entalente

Draler .1. petit reposer;

Nuiz ert, nus nes en doit blamer,

Bl. 94

L’endemain a la matinee
Ont 1i baron si atornee
Lor voie, que ja sont arme
Et molt noblement acesme.
Erraument aus chevaux monterent,
Matidas a dieu conmanderent;
Molt lor pria de remanoir
.XV. jours dedenz son manoir,
Mes il ne voudrent sejorner,
Ainz sg’en comencent a torner
Vers la forest grant aleure,
Qui molt iert espesse et-oscure
En cel endroit, ou il estoient;
A poines regarder pooient
Voie ne sentier, qu'il errassent,
Pour quoi fors du bois se trovassent.
Einsi s’en vont par aventure
Par la forest grant aleure,
Tout le jour entier chevaucherent,
Qu'onme ne fenme ne troverent
Ne leu, ou herbergier peussent
Ne ou leur .1u. cheval geussent.
Contre la nuit prist a tonner,
Lors ne sorent, quel part torner,
Car si ert espesse la nue,
Que toute lor tolt la veue,
Ne veoient point entor ax.
Atant descendent des chevax,
A .o. arbres les atacherent,
De I'erbe fresche lor donnerent,
Dont entour aux assez avoient;
A lor espees la trenchoient.
Assez tonna et esparti,
Et quant 1i orages parti,
Si fu ja la lune levee,
Qui cler luisoit par la ramee.

*

4306 Hs. Car si estoit pesse la nue.

Li chevalier se regarderent,
JII. trop granz lyons esgarderent,
Qui tout droit vers euls s’en venoient,
Car les chevaus sentu avoient
Et fain avoient durement;
Si venoient si fierement,
Que toute la forest en tremble;
Et 1i dui compaignon ensemble
Lor viennent arme a l’encontre.
Le premier, que Claris encontre,
A donne tel coup de I'espee,
Que Doreille li a coupee;
Ne Dataint plus de cop adroit
E 1i fiers lions 1i a droit
Ses pouces en l'escu fichiez
Et si durement embranchiez,
Que cheoir I'a fet a la terre;
Et Claris .1. tel coup li serre
Du bon branc forbi en la teste,
Dusqu’en la cervele n’arreste
L'espee, qui bien fu forbie;
Et Laris ne refailli mie,
Ainz a l'autre mort et ocis.
Li tierz lions s'en est foiz
Par le bois criant hautement
Et par son fier cri voirement
Assemble parmi le boscage
Mainte fiere beste sauvage,
Qui vers les . 1. barons s’en vienent,
Forment en grant destroit les tienent;
Ours et lion et leu sauvage
Et bestes de divers corsage,
Tygre, liebart molt les destraignent,
Lor chevaus navrent et mehaignent.
Mes de tant lor a bien este,
Qu'il avoient lor frains oste;
Regibent et mordent et fierent,
Mes les bestes tant les requierent,

Qu'ambedui ocis les eussent,
Se 1i bon chevalier ne fussent,
Qui de la mort les ont gueriz;
Atant est li jors esclariz

w0 Et 1i soleus prist [a] aler.

Lors en covint bestes aler,

Chaucune devers son repaire ;

Si pot aus deus barons molt plaire,

Qui sor lor chevaux sont montez,
w5 Mes forment les orent dontez

Les bestes, car li sans vermax

Lor court contreval les jaraux

Ausi cler conme une fontaine.

Or chevauchent a quelque paine
w0 Li baron las et travaillie,

Qui toute nuit orent veillie,

Tant que vers tierce il aprocherent

.I. chastel; par la porte entrerent

Dedenz sanz nul retenement,

45 Vers le plus mestre mandement
S'en vont; el pales descendirent,
Deus escuiers venanz choisirent,
Qui lor .u. chevaux en menerent,
Es estables les atornerent

s A lor pooir molt richement
Et aaiserent lieement;

Li baron en la sale monte.
Atant voient venant .1. conte,
Qui bien avoit .c. ans passez,

#% Qui maint jor ot este lassez
Aus tornoiemenz maintenir.

Quant 1i vielz quens les voit venir,
Belement lor dist: »Bien veigniez!
Molt me semblez bien enseigniez.

0 Dont estes et de quel contree?

Que dieux vous doint bone encontree!<
Cil respondent sanz grant aloigne:
»3ire, nos somes de Gascoigne;

Aller en voulons en Bretaigne
wos Veoir le roy et sa compaigne
Pour aprendre chevalerie;
Car ne doit avoir seingnorie
Chevaliers yver ni este,
Qui en Bretaingne n'a este.«
uoo Li cuens respont: »N'est pas menconge,
Mes se vos nel tenez a songe,
Je vous conteroie merveilles,
Ainc mes n'oistes les pareilles.
Se vous volez le roy servir
w05 Et les granz annors deservir,
Bien tost la porriez avoir,
Car pres de ci a dire voir
Est pris 1i rois Lot d’Or[canie],
Qui est prudons sanz vilenie,
410 Rois Mars et rois Baudemagu
Et li bons dus de Montagu.
Rois Toas les tient en prison,
Qui pris les a par traison
Ier main, car par ci trespassoient,
wis Droit au roy Artus en alojent,
Car il doit par tens cort tenir;
Par sa contree fait venir
Les barons et toz assembler,
Car ne veult pas la feste ambler.
s20 Or oez, conment rois Toas,
Li deables, li sathenas, BI. 95
Sot les prudomes enchanter,
Ou tuit deduisant s’en aloient,
Car de nului ne se doutoient!
w2 Vers eus ala par grant desroy
Sor .1. trop riche palefroy;
A son chastel les herberga
Et apres gaires ne targa,
*

4394 Hs. en dre [Bretaigne]. 4419 Hs. pas la fester. 4422 Dar-
nach fehlt eine zeile,

Qu'il fist .xx. chevaliers armer,

Dont toz li monz le doit blamer;

Ses ostes prist en sa maison,

Ci ot trop grande mesprison

De prendre ceus, que il avoit

Herbergiez, et de voir savoit,

Qu'ome estoient Artus, le roy;

Mes il comparra son desroi,

S’Artus, li roys, le puet tenir,

Et il puet molt bien avenir.

Or vous dirai, que vous feroiz:

Ceanz hui mes herbergeroiz,

Demain vous metrez a la voie

Vers la forest, se diex me voie,

Ou rois Toas chaucun jor chace;

Se vous poez trouver la trace,

Par quoi le poissiez sorprendre

Et au riche roy Artus rendre,

A toz jours l'avrez retenu;

Lors vous ert si bien avenu,

Que deviser nel vous porroie,

Ja tant ne vous raconteroie.¢
Atant les barons desarmerent,

Celui jor bien les aaiserent,

Car molt estoient travaillie;

Cele nuit n'ont gaires veillie.

L’endemain matin se leverent,

Droit vers la forest s’en ale[rent],

Cerchiee I'ont le jor entier;

Lors oirent en .1. sentier

Roy(s) Toas, qu'un cerf pris avoit.

Quant roys Toas venir les voit,

Delivrement fuiant s'en torne,

Avis li est, que trop sejorne;

Vers son chastel li rois s'en fuit;

Claris a esperons le suit

Et Laris la lance baissie;

Mes de tant font grant cortoisie,

Lor fers des lances retornerent,

Les arrestuz devant porterent,

Car i rois estoit desarmez,

Si n'en vuelent estre blasmez.

Li roys Toas el chastel entre,

De grant paor li cuers el ventre

Li tremble, trop a color pale,

Fuiant s'en va droit vers la sale;

Li chevalier tant le chacerent,

Qu’apres lui el chastel entrerent;
Li roys s'escrie hautement:

»Ore aus armes delivrement,

Ou perdre me convient la vie!«

Atant s’armerent par envie

Par le chastel conmunement,

Bien furent .xx. veraiement;

Les .. compaingnons assaillirent,

De toutes parz les envairent;

Et li compaignon se deffendent,

Molt fierement estal lor rendent,

Mes li .xx. tant les aprocherent,

Lor chevaux devant eus tuerent;

Et cil a une tor de pierre

Se sont adosse par derriere.

. V. homes ont morz et tuez,

Mes mainz cox lor orent ruez;

Lor armes ont si mal menees

Et deroutes et despanees,

Petit en y a mes d'entier.

Pres que demi le jor entier

A cele bataille dure,

Tant ruistes cox i ot donne

Icelui jor a la bataille;

Et li dui compaignon sanz faille

Ont tant chaple, qu'il ne pooient

Plus soufrir, car trop las estoient:

Quant une pucele senee

Est jus de la tor avalee, -

s Ou 1i compaignon se tenoient,
Mes trop embesoignie estoient.
La pucele a la tour ouverte
Et cil, qui avoient soferte
Mainte poine, dedenz entrerent,

410 L'uis apres eus bien refermerent.

La pucele les duist et mainne
En la mestre sale demainne,
Qui estoit dedenz cele tor;

La trouverent en .1. destor

w15 Les roys, qui erent en prison,
Et les autres par mesprison.

La pucele les desprisone,
A chaucun bones armes done;
Les compaignons meismement

420 A apreste delivrement
Armes molt chieres et noveles;
Trop estoient les armes beles
Et de trop granz richeces feites;
Et il ont les mauveses treites,

63 Car toutes ierent depeciees
Et trop malement detrenchiees;
Et puis lor dist la damoisele:
»Seingnor, armeure avez bele
Et s'avez bone compaignie,

#0 III. rois, qui ne vous faudront mie,
Et .1. duc, qui vous aidera.
Savez, que roys Toas fera?

I1 mandera delivrement
Touz ses homes conmunement,

45 Ceanz vous venront assegier,
Prendre vous porront de legier,
Mes se vous creez mon conseil,
Je le vous croi donner feeil:
Issiez errant de ceste tor,

40 Recomenciez nouvel estor
Au roy et a ceus de defors,

Car vous avez nouvel esfors!

De lonc tens estez renonmez;

Vostre bataille parsomez

Aus .xv., qui la fors se tienent,

Entre tant que genz ne lor vienent

Et qu'il ne se sont porveuz,

Ne encores aparceuz

De vous, qui en prison estiez!

Car ne sevent pas, que aiez

Armes, ainz soiez en lor serre;

Bien sai, ne vous porront soferre;

Quant vers euls vous verront torner,

Tantost les en verrez torner.«
Atant de la tor descendirent,

Delivrement la porte ouvrirent,

Ses escrient la, ou les voient.

Quant les .xv. venir les voient,

En fuie tornent maintenant.

Li roys Toas s'en fuit devant

Et 1i .vi. durement les chacent;

En euls ocire se solacent,

.VII. en ont mort et decoupez;

Et i .vin. lor sont eschapez,

Qu’a pie fors du chastel s’en fueent,

Tant come il onques corre pueent;

Li autre ou chastel retornerent,

Tout environ le recercherent;

Chevaus trouverent a plente,

S'en prennent a lor volente;

Laris et Claris .11. en orent,

Les quiex .1. que il onques vorent.

Atant lor chemin acoillirent,

Des autres .1mm. se partirent;

Li .1mm. en lor chemin entrerent,

Tant sont ale, tant chevaucherent,

Qu’'a Quarradigant sont venuz,

Ou li roys Artus s'iert tenuz

Tout I'yver dusqu'au tens d’este.

Et cil, qui pris orent este,

Bl 96

Li ont lor nouveles contees,
Tes come il les orent trove[es].
Escoutez furent volentiers
De dames et de chevaliers,
Car a la court estoit Gauveins,
Carados et mesire Yveins.
Yveins conte au roy sa reison,
Conment li nains par desraison
Dedenz son chastel le mena
Et de lui trair se pena,
Con li larron I'emprisonnerent
Et con li dui le delivrerent,
Qui portent les armes jumeles.
Volentier oient cez nouveles
Li roys et sa chevalerie,
Nel tiennent pas'a gaberie,
Mes a proece merveilleuse
Et a bataille perilleuse.

La blanche royne ert venue
A court, mes quant a entendue
Ceste raison, molt li agree.
Maintenant s'est en piez levee,
Au roy a tout conte D'afaire
Et tout I'anui et le contraire,
Que roys Nador fet li avoit,
Et con delivree 'avoit
Claris et li cortois Laris;
De ceste euvre li rois a ris
Et tuit 1i autre ensement.
Lors conterent delivrement
Cil, qui en la tor travaillouse
Faisoient I'euvre perillouse,
Ou li noiton mis les avoient,
Et conment delivre estoient
Par P'esfors de .m. chevaliers,
Qui tant par sont d’armes maniers;
Bien loerent ceste avanture.
Mesire Gauveins a droiture

Prist a conter molt volentiers,
Conment li .m. chevaliers
Li eussent tolu la vie
Et enfin s’amie honie,
Quant 1i compaignon la trouverent
Et ambedui la delivrerent.

De ceste chose ert li roys liez.
Carados s'est appareilliez,
Au roy conta tout a droiture,
Roys Ladas par mesaventure
Voult s’'amie avoir et conquerre,
Se ne fussent en cele terre
Venu li compaignon gentil ;
Il dui tant seulement et il
A .xx. chevaliers combatirent,
Mes li troi por voir les vainquirent.
Li enchanterres merveilleus,
Qui tint le chastel perilleus,
Conta au roy la grant merveille,
Ou nule autre ne s'apareille,
Conment li chevalier passerent
Les entrees, que il troverent,
La tor de feu premierement;
Et puis conterent voirement
Des liepars et des .u. jaianz;

" De ce fu roys Artus joianz

4645

4650

4666

Et dist, que c'est trop fiere chose;
Et I'enchanterres ne repose,

Ainz conta, conment vaincu furent
11 et ses nies, quant vengier durent
Lor jaianz, que tuez avoient

Cil, qui les pas passe avoient.
Matiadas de Roche Perdue

Conta au roy sanz atendue

La jouste des .x. chevaliers,

Con les porterent des destriers

Li compaignon delivrement,

Et come il trova voirement

En la forest les trois lion,
Qu'ocistrent 1i dui compaignon.
Et 1i roys Loth isnelepas

Conta, con les ot pris Thoas

Et conment furent delivre

Par teus, qui mainz cox ont livre.
Quant li roys ot tot entendu,

Un clerc manda, n'a atendu,
Tout a fet en la chartre escrire.
Par verite vous puis bien dire:
De quan qu'en Bretaigne avenoit,
En chartre escrire convenoit

"Por touz jours renomer les. faiz,

Que li bon averoient faiz,

Et des mauves les mauvestiez
Fussent seues par tretiez,

Qu'apres lor mort s’en amendassent
Cil, qui les euvres escoutassent.

" Li roys fait savoir par sa terre,
Que nus, tant soit empris de guerre,
Ne face aus compaignons anuit
Ne par le jour ne par la nuit;
Par tout voisent seurement

Et soient servi richement.

Ore est bien droiz, que je vous die
De la courtoise compaignie,

Qui ont lor cuers entierement

A servir ententivement

Chevalerie de cuer fin.

La nuit de feste saint Fremin

En .1. hermitage parvindrent,

Cele nuit lor hostel i tindrent;

Ja iert la nouvele seue

Et par le pais espandue,

Que li roys comande avoit ;

Touz 1i pueples bien le savoit;
Grant joie faire deveroient

Cil, qu'en lor hostel troveroient

o5 Les deus compaignons herbergiez.

S'en est 1i hermites trop liez,

Qui bien les a aparceuz

Et au contenement veuz.
»Seingneur,« fet il, »or sui a aise,

40 Or n'ai ge riens, qui me desplaise,

La fleur de la chevalerie,

La valor de la baronie,

La compaignie renonmee,
Dont il est a cort tel nonmee,

4705 Que tuit tienent en remembrance
Cil, qu'en eus ont point de fiance!«
Quant Laris ot ceste nouvele,
L’ermite bonnement apele :

- »Sire,« fet il, aqu'est ce, que dites?«

«no Atant respondi li hermites :

»Sire, je di, se diex me voie,
Que beneoite soit la voie,

Par quoi ceanz estes venuz,
Con cil, qu'a court estes tenuz

74156 A la flor de tretout ce monde,

Tant come il dure a la roonde.c

Claris respont: »>Vous nos avez

Gabez, car du voir nu savez;

Onques encor a court n’entrames,
47120 Ne au roy Artu ne parlames.

Ce n'est mie grant cortoisie

De vous a dire vilonie,

Et toutes voies c'est la some:

Il n'afiert pas a si preudome,

4135 Con vous estes, que ce feist;
S'uns autres de vos le deist, ~
Se diex gart mon cors de torment,
Corocie nos eust forment !«
»Seingnor baron,« fet 1i hermites,

415 »Je ne quier ja jor estre quites

*

4702 Hs. valor et la.

Vers dieu de chose, qu'aie dite,
Foi que je doi saint Esperite!
Bien vous connois as armeures
Et as simples regardeures;
Sel tesmoingnent celes et cil,
Que vous getastes de peril
En plusors leus, ou les veistes.
Onques jour chose ne feistes,
Qui ne soit a court racontee,
Ne puet mes plus estre celee
La valeur de vo hardement;
Tuit le sevent comunement
.I. et autre par cest pais.»
Durement furent esbahis
Li compaingnon, quant ce oirent;
Ainc de riens ne s'en esjoirent,
Ainz lor pesa trop durement,
Car bien sevent certeinnement,
Petit porroient mes trouver
Aventure por esprouver,
Des qu’en tel point sont conneu,
Par tout seroient parceu.

Atant ont I’ermite apele,
Qui tout avoit le front pele,
Car il ert trop de grant viellece.
»Sire,« fet Claris, »car m’adrece,
Ou autres armes porriens
Trouver et les noz larriens!
Ne voulons pas, que nos connoisent
Cil, qui par ceste terre voisent,
Car nos sonmes de mortel guerre
A .1. fier roy de ceste terre,
Si nous doutons de connoisance;
Pour ce volons d’autre semblance
Armes, que vestues n’avons,
Car tout de verite savons:
Foux est, qui de soi ne prent cure,
Car trop tost vient mesavanture.«

Bl. 97

Ainsi li compaignon disoient,

4170 Mes por autre rien nu faisoient
Fors que por la desconnoisance,
Car il n'ont cure de vantance,
Ainz la heent trop durement.
Et li hermites bonement

4175 Leur rfespont, que leanz avoit
Les armes, (que bien le savoit),
Qui furent Keu le seneschal,

Et les armes le mareschal,
Qui Gales li Chauz est clamez.

4180 >8'il vous plest, si vous en armez!
Et jes vous donrai volentiers,
Car je sui vostre tout entiers.«
Atant li chevalier laverent
Et puis a la table asegerent,

4785 Que li hermites lor ot mise,
Qui bien les sert a lor devise,
A son pooir et lieement ;

La nuit dormirent fermement.
L’endemain, quant il se leverent,
4790 Les autres armes endosserent;
De I'ermitage sont torne,
O les armes ont retorne
Lor nons: Claris est seneschax
Et Laris est Gales li Chauz.
«16 Droit cele partie s'avoient,
Ou il de verite savoient,
Que les genz mains les conneussent
Et que veu ne les eussent.
Or chevauche la compaignie,

0 Qui tant par est bien enseignie.
Jouste .1. chastel en une lande,
Voient chevalerie grande,

Qui ert en mi les chans rengiee,
Trop estoit bien appareilliee.

4805 Quant li compaignon I'ont veue,

Tantost ont lor resne tenue.

Atant voient vers eus venant
.I. escuier de maintenant.
Claris nouveles li demande,
1810 Pour quoi erent en cele lande
Li chevalier venu ensemble?
Li vallet respont, ce me semble:
»Mesire Keus, bien le savez;
. Ge vous di, que moquie m’'avez,
w15 Mes je ne sui pas li premiers,
Car vous en estes costumiers
Tretouz les jours de vostre vie,
Mes je ne croi, qu'aiez envie
D'a cest tornoiement venir,
w0 Ci iluec vos vorrez tenir.«
Atant 1i escuier s’en torne,
Qui ilueques plus ne sejorne;
Et cil du chastel fors issirent
Tuit arme et s'i espandirent
2% Parmi la bele praierie;
La ot bele chevalerie,
Ses conduist li fort rois d'Irlande,
Qui nule autre riens ne demande
Fors bataille et tornoiement.
40 Avec lui vient premierement
Li riches rois de Cornoaille
Armez, laciee la ventaille.
D’autre part iert li rois Cador
Et li fiers rois au Cercle d'Or
s Et li riches dus de ’Angarde,
Cui 1li tornoiemenz trop tarde,
Et i fiers quens de la Gaudine
Et 1li dus de la Blanche Espine,
Cil de Tebes, cil de Cartage,
w0 Cil de Penil sor le rivage
Dé la riviere Marsamite,
Et i quens de I'llle Petite.
Tuit cil ierent aus chans defors;

Trop avoient petit d’efors
. 9#

46 Cil du chastel contre tex genz,
Car bien en avoient .m. tenz.

Li compaignon s'en merveillerent,
Quant si pou de genz aviserent
Encontre tant bon jousteor;

4350 Bien voient, qu'il sont au pior.
Nepourquant devers eus alerent,

A lor compaignie assemblerent,
Car ceus defors vodront grever.
Lors veissiez de duel crever

886 Mainz hirauz, qui les esgardoient,
Car tout de verite cuidoient,
Claris fust Keus li seneschaux.
Par ce s’escrient li hiraus:
»Mesire Keus, or du bien faire!

80 Li premiers coux vous doit molt plaire;
Touz jours en estes costumier
D’assembler au tornoi premier.«

Einsi 1i hiraut s’escrioient,

Qui les compaignons venir voient
4865 Armez sor les coranz destriers,

Car assembler vuelent premiers.

Contre euls point li dus de 1’Angarde,

Apres lui de noient he tarde

Li riches roys de Cornoaille
4870 Armez, laciee la ventaille.

Li compagnon les encontrerent;

Tant con cheval lor randonerent,

Les font contre terre cheoir,

Si que bien le porent veoir
“ws Cil, qui erent es .u. partie;

Mes a tant n'arresterent mie

Li compaignon, ainz esperonnent

Les chevaus, si granz salz lor donent.

Contre eus revient li rois Cador ) |

. |

Et Ii bons rois au Cercle d'Or;
De lor lances tel lor donerent,
Que lor .m. escuz estroerent,
Mes li hauberc ainc ne se murent;
Li compaingnon les cox re¢urent,
Qui mainz en orent receuz,

Mes i aatre sont deceuz,
Qu'ambedui a terre se treuvent.
Li compaingnon si bien 8'i preuvent,
Ainz que tuit venissent ensemble,
En orent .vi., si con moi semble,
A terre mis de lor chevaus.

Lors se rescrient 1i hiraus:

»Cil dui avront 'onor premiere.«
Es vous poignant par la bruiere
Ceus du chastel grant aleure!

Et de l'autre part a droiture.
Vindrent li autre fierement;

La veissiez conmunement

Chevaus et chevaliers verser,

Mes ne se voloient cesser

Cil, qu'ont les armes encontrees ;
Car les genz, qu’ierent assemblees
Pour veoir le tornoiement,
Disoient bien certeinnement,

Que mesires Gales li Chaus,

Il et dant Keus li seneschaus,
Devoient tout le pris avoir

De cel tornoi au dire voir.

Sel tenoient a grant merveille,
Quant ainsi chaucun se traveille
De sifaite chose entreprendre,

Qu’ainc mes ne lor virent emprendre.

S'en ont cil defors grant envie
Et lors ont faite une envaie

A ceus, qui le pris em portoient,
Et a ceus, qui des leur estoient,
Qu'el chastel les cuident embatre.

Bl. 98

Qui lors veist Claris combatre
Et Laris ruiste coup parer,
120 Forment se poist esmaier,
' S'l fust contre lor compaignie;
Cil, qui erent de lor maisnie,
I prennent forment hardement
Et se tiennent seurement
4935 Entor euls, car noient ne dotent,
Car il craventent tous et botent,
Qui lor compaignons de rien grievent;
Cil defors de grant iror crievent,
Quant rien ne lor pueent sorfaire
1930 Pour chose, qu'il puissent faire.
Li compaingnon sont tret arriere,
Car lasse sont de grant maniere,
Tant avoient de cox donnez;
Les braz avoient estonez
4035 Bt pour itant se reposoient.
En sus du tornoi trait s'estoient,
Car n'osoient lor hiaume oster
La, ou genz veoient ester,
Pour ce qu'on nes reconneust
1010 Ne lor afaire ne seust.
.I. petitet se reposerent
Et puis lor hiaumes refremerent.
Mes lor genz voient, qu'il s’en vienent,
Li autre si destroit les tienent,
146 Qu'il n’ont pooir de retorner.
Lors veissiez esperonner
Les compaignons vers lor compaigne,
Qui en fuioit par la champaigne.
Aus premiers chaganz sont venu,
450 La ont le chaple maintenu,
Car cil les chaganz arresterent
Et lor enseingnes escrierent.
Li fuiant sont arresteuz,

L 3

Quant lor compaignons ont veuz,
Qui sor eus tornent la besoingne;
Arrier tornent, les escuz joigne
A lor piz, les espees traites

Ront tieus .. envaies faites

A ceus defors, tant les menerent,
Que sanz recouvrer les outrerent;
Noianz est du contretenir.

Qui lors veist premier venir

Les compaignons o les espees,
Escuz et targes ont coupees

Plus de .cc. au mien avis.

A ceus, qui fuient, est avis,

Que touz jours a lor eulz les voient.
En tel maniere les convoient

Et, quant les orent convoiez,
Vers le bois se sont avoiez,

Car ne vuelent conneu estre

De nul home, qui soit terrestre;
El bois cele nuit herbergerent
En une maison, qu'il troverent,
De dames molt religieuses

. Et [a] touz chevaliers piteuses.

4980

4990

Celes volentiers les regurent

Et les servirent conme il durent;
De teles viandes, come orent,

Les aaiserent mielz, qu'il porent.
Mes cil, qu'el chastel retornerent,
Toute nuit les hostiex cercherent,
Les .u. bons chevaliers queroient,
Qui le tornoi vaincu avoient,

Car volentiers les hennorassent

Et grant joie lor demenassent;
Mes quant il trouver ne les porent,
Si s’en soufrirent mielz, qu'il porent,
La nuit; toute nuit en parlerent,
Entre eus dient et afermerent,

Que ce n'iert pas li seneschaus

Ne mesire Gales li Chauz;
Se ce fussent il voirement,
Ja n'en fussent sifaitement
1995 Alez, car angois demorassent,
De lor bien faire se vantassent,
Car li seneschaus est genglerre
Et prisant et .1. droit vanterre.
Or est droiz, que de ceus vous laisse,
s000 Si vous redirai une laisse
Des compaignons, qui chevauchoient,
Qui par matin leve estoient.
Vont s’en li baron deduisant;
Li soleus iert cler et luisant
soos Et li jours biaus et li air pur
Et cil chevauchent a seur
Vers une trop riche cite;
De tant sai bien la verite,
C'iert une des beles [del monde],
so10 Si conme il clot a la roonde.
"Parmi les rues trespasserent,
Mainte richece i esgarderent
Et mainte euvre de riche afaire,
Dont je ne vueill mencion faire,
so1s Car trop avroie a raconter,
Se tout vos voloie conter,
Quel ouvrage chaucun fesoit
Et la quele euvre mielz plesoit ;
Mes tant y a, que tuit ploroient
so20 Et trop grant dolor demenoient,
Que qu'il ouvroient voirement.
Droit vers le mestre mandement
S’en vont li compaignon tot droit;
Laienz oient duel si destroit,
sozs Que de l'oir est grant merveille,
Car autre duel ne s'apareille
Envers cestui de nule chose,
*

Car il ne cesse ne repose

De crier touz jours hautement

Et crient tuit conmunement:
»Ahi, sire fins et leaus,

Con sont cil fel et desloiaus,

Qui cest jour vous feront morir!
Bien saviez voz genz tenir

A point et a droite mesure;

Molt bien mainteniez droiture,

Et por droiture mainte[nir]

Vous covient a la mort venir, .
Dont cest grant duel et grant domage;
Trop sont cil cruel et sauvage,
Qui vous vuelent a la mort metre;
Ne s’en deussent entremetre,

S'en eus eust point leaute

Ne de valor ne de bonte.«

Li compaignon ce duel oirent,
Mes ainc pour ce ne s'alentirent;
Droit devant la sale descendent,
.II. escuiers lor chevaus rendent,
Qui ploroient trop durement;

Par les degrez isnelement

Sont el mestre pales monte,

Ou le duel orent escoute;

Voient plus de .xx. damoiseles
Plorer, les mains a lor maiseles;
Voient chevaliers, qui s’escrient

Et a une acordance dient:

»Las, que ferons? Las, que dirons?
Chetis, dolens, que devenrons?

Que porronmes nos devenir?

Qui nos porra mes maintenir,
Quant cil nos faut, qui nous devoit
Maintenir et toz jours avoit P«
Laris et Claris esgarderent,

Entre (euls) les autres aviserent
Une dame trop anieuse,

Sor toutes la plus dolereuse,

La plus tainte, la plus marrie;
Souvent se plaint, sovent s’escrie:
>Lasse, dolente, que ferai?
Doulereuse, que devenrai,

Quant hui perderai mon seigneur,
Qui me portoit si grant enneur?
Lasse serai, ne quier plus vivre,
Quant je de lui serai delivre,

Car sanz li vivre ne porroie,

Ne joie avoir je ne devroie.«

Claris et Laris I'esgarderent,
Molt doucement li demanderent,
Dont ceste doulor [li] venoit?

Et cele, qui son duel menoit,
Leur dist en plorant doucement:
»Seingnor, par le roy, qui ne ment,
Se je faz duel, je ai droiture,
Car je pert hui la creature, \
Que j'ai ame plus finement ‘
De son premier conmencement, |
Que je soi entendre raison, |
A tort et a grant desraison. : ‘
Sire, c'est Melianz Deliz, ‘
Li chevaliers plains de deliz, ‘
Li vaillanz et li afaitiez,
Li courtois et li bien haitiez!
Li felons Rous de la Gaudine,
Qui tant par est de pute orine,
Le prist hier main, ou il chagoit,
Car de nuli ne se gardoit;
Si chevauchoit toz desarmez;
Et il lui sisieme d'armez
Li vint, ou il fu descenduz;
Mes aingois li fu chier venduz,
Que pris l'eussent; voirement
Ocist par son esforcement

*

.I. desloial frere le Rous,

Qui trop iert desloial et glous.
Nepourquant forment le navrerent
Et pristrent et emprisonnerent;
Or m’a mande li desloiaux,

. Que penduz ert mes amis biax

5110

5116

5120

5134

5130

5185

Hui en cest jor meism[em]ent,
S’en est mes cuers en grief torment.«
Laris respont: »Tres doce dame!
Foi que doi le perill de m’ame,
Se la voie bien saviens,
Tantost cele part iriens
Pour le vostre ami delivrer,
Se conduit nos volez livrer.«
»Seingnor,« fet ele, »grant merci
De I'amor, que dites ici!
Mes trop a li roys chevalier
Et soudoier au mien cuidier;
Et cil dedenz en ont .v. mile
Et i rois en a bien .n. mile,
Qui tuit de cuer li aideroient,
Tantost con le besoing verroient ;
Ce n’est pas sens de chose fere,
Dont I'en ne doie a bon chief trere;
Tel chose est legiere a emprendre,
Ou 'en devroit bien garde prendre,
A quel chief on en puet venir;
Car on voit souvent avenir,
Que li emprendres est contraire,
Et pour ce ne savons que faire.c
Laris respont: »Vous dites voir,
Mes pou d’amor doivent avoir
Li chevalier, qui sont ceanz,
S'ui cest jour nes voi porveanz
De secorre leur droit seignor,
De cui il tiennent lor hennor;

»

Et se bien aidier li voloient,
Avec lui nous .m. averoient,

Et leur feriens aidement

Pour vos et por dien seulement.«
Quant li chevalier cest mot oient,
Qui de doulor lor poinz tordoient,
Aus armes corent maintenant

Et dient bien veraiement,

Que lor droit seingnor secorront
Ou o Iui ensemble morront.

Einsi par la cite s’armerent

Li chevalier et puis monterent;
Nes li bourgois et li ouvriers
S'arment de gre et volentiers;

Si s'en vont maint et conmunal,
Li uns a pie, I'autre a cheval;
Bien ont .1m. liues erre

Tretout le grant chemin' ferre.
Atant voient la forterece,

Ou Brandaliz a grant destrece
Menoient a .1. gibet pendre;

Ja fust penduz sanz plus atendre,
Car au gibet ert ja venuz

Et en .1. chevestre tenuz.

Li rous chevalier et sa gent
Erent armez et bel et gent,

Car tout de verite pensoient,

Que cil de la cite venroient

Pour leur droit seingnor delivrer,
Que cil vuelent a mort livrer.
Claris et Laris randonerent,
Devant les autres assemblerent;
Dui chevalier contre lor vienent,
Qui les lances baissiees tienent,
Qui les cuident porter a terre,
Mes chaucuns ert apris de guerre;
Contre eus tendirent les escuz
Con cil, qui d’armes erent duz;

Et cil des lances lor casserent,
Li hauberc point ne desserrerent,
Car il estoient bon et fors;

Et li compaignon par esfors

Lor ont adreciees lor .lances,

Ou estoient les connoissances

Sor les escuz, qu'il ont aus coux,
Mes tant furent ruistes li copx
Et les lances cortes et roides

Et li dui fer trenchant et froides,
Parmi les costes lor passerent,
Et cil a la terre verserent

Sanz sante, sanz joie, sanz vie;
De cez coupx orent grant envie
Tel, qu'onques veuz ne les orent;
Et il au plus tost, que il porent,
Ont les .1. espees sachiees, '
Si detrenchent a granz hachiees
Ceus, qu'il encontrent en lor voie;
Foux est, qui encontre eus s'avoie,
Car ne puet a cheval remaindre,
Dolereusement les font plaindre.
Cil, qui de la cit venu ierent,
Apres les compaignons se fierent
Entre les autres fierement;

La ot trop fier tooillement,

Li .1. vuelent Brandaliz prendre,
Li autre le vuelent defendre.

Li rous chevalier voit la noise,
De ce trop durement li poise,
Que Brandaliz n'est ja penduz;
Bien set, que trop a atenduz;

Ses homes voit, qui se combatent,
Que li dui compaignon abatent

A Taide ceus de la vile, )
Qui tant par est preuz et nobile;
Li Rous ra sa gent aunee,

A un cor sonne I's menee;

Si chevalier se rasemblerent,

Plus de .u. mil s’ ralierent,

Qui tuit vindrent a une [rote];

Ja 1 avra fiere riote,

Car cil ont les lances beissiees

Et les banieres desploiees,

Dont ferront ruistes cox pesanz.

D’autre part vienent li .v. .c.

Et li dui compaignon ensemble,

Toute 1a terre croule et tremble

De l'esfort, que li cheval mainnent.

Claris et Laris molt se painnent

De lor genz ensemble tenir;

Quant les autres voient venir,

Si lor viennent hardiement,

Molt les recueillent fierement

Li .v. .c., qui les encontrerent,

Mes durement i mescheverent,

Car trop avoient gent petit;

Et i autre sanz contredit

Les eussent mis a la voie,

Et 1i compaignon tote voie

Ont [tant] tenue D'ahatie,

Qu'il voient par la praierie

De la cite la grant pietaille;

N’i a home, qui neant vaille,

Qui n’ait roncin ou palefroi;

Et li autre par grant esfroi

Viennent a pie grant aleure,

Li uns apres 'autre a droiture.

Quant li .v. .c. lor genz choisirent,

Molt durement s'en esjoirent,

Ensemble se sont raloie;

La ot maint bon cop desploie

Et mainte espee en haut levee

Et mainte lance tron¢onnee.
Maint destrier i ot sanz seingnor

Et maint baron mort a dolor

Et mainte grosse lance fraite
" Et mainte bonne espee traite
s2s6 Kt maint bon escu estroe
Et maint riche hauberc froe
Et maint chevalier abatu
Et de mace maint coup feru,
Claris et Laris se combatent,
s20 Entre euls ocient et abatent,
‘Quan qu'il treuvent ne ne consuient;
En eus ocirre se deduient,
Fierent avant, fierent arriere,
Entor eus cuevre la charriere
s266 De ceus, qu'il font verser a terre;
Mes sor touz maintienent la guerre
Claris et Laris voirement,
Trop se maintienent richement;
Mes 1i roys ses barons restraint,
03510 De bien combatre ne se faint,
Trop grieve ceus de la cite;
De tant sai bien la verite,
Tretouz desconfiz les eussent,
Se 1i dui compaignon ne fussent;
a5 Mes Laris au Rous tel cop done
En son hiaume, que tot I'estone,
A la terre le fet cheoir,
Si li pot durement seoir;
Laris .1. autre cop recuevre;
520 Aingois, que de l'escu se cuevre
Li Rous, I'a si fort aprochie,
Le braz destre li a trenchie;
A la terre chiet maintenant,
Durement se va esmaiant
&85 Li Rous, quant s'espee a perdue,
O son braz gist sor 'erbe drue;
S'il poist, foiant s'en tornast
Et les .n. talons li tornast,
Mes Laris autre cop li paie,
w0 El chief li a faite tel plaie,

Que saillir 1i fet la cervele;

Li Rous a la terre chancele,

Cui la mort destraint et mestroie ;

Et sa gent acoillent lor voie

Et 1i citeain les poursirent

Tant, qu'el chastel les embatirent.

Puis sont aus forches retorne,

Leur seingnor ont bien atorne,

Qu'em braies an gibet troverent;

Lie et joiant s’en retornerent

Vers la cite joie menant.

Mes li compaignon maintenant

A Brandaliz ont congie pris

Et dient, que il ont empris

Tel chose, que sonmer vorront

Tout au plus tost, que il porront.

De demorer forment lor prie

Brandaliz et sa compaignie.

Cil dient, ja n’i demorroient,

Mes en lor grant besoigne iroient.
Ainsi acoillirent lor voie;

Brandaliz et li sien s'avoie

Vers lor cite molt lieement.

Ja savoient tot l'errement

Les dames parmi la cite,

Qui a mesaise orent este,

Mes quant sorent droites noveles,

Sachiez, que molt lor furent beles!

Contre lor genz par verite

Sont issues de la cite;

La ot molt joiant assemblee,

La ne fu mie joie emblee,

La ot dancie, la ot note,

La ot viele et rote,

La fu joie en droite saison,

Assez en orent par raison;

Et pnis en la cite entrerent,

Conmunement se desarmerent ;

Brandaliz ou pales monta,
S'amie tot i raconta,
Conment li chevalier I'alerent
Secorre et conment il troverent
La cite morte et esbahie
Et sanz confort et sanz ahie,
Conment il la reconforterent,
Conment leanz armer roverent
Les chevaliers, les citeains,
Les escuiers et les vileins
Eit tretoutes les autres gens;
Puis s'en tornerent par les chans.
Brandaliz a lors reconte
A samie la verite
Et la proece, qu'il vit faire
Les deus et la grant paine traire,
Quant si chevalier s’en fuioient,
Qui tuit desconfit s’en aloient,
Se ne fussent li dui vasaux,
Qui tant soufrirent dur asaux,
Que li citain furent venuz.
»Tant fu l'estor par eus tenuz,
Que i Rous fu a mort livrez
Et je du gibet_delivrez;
La hart entor le col avoie,
Douce amie, se diex me voie!
Ore en soit Jhesus graciez,
Quant en tel point sui desliez!«
Ore irons a nostre mati[e]re.
Les compaignons a liee chiere
Herberga .1. prevost la nuit
En une vile sanz anuit;
Assez lor fist soulaz et joie
Et bien veult, que si voisin D'oie,
Car larges fu et despendanz
Et a mainz chevaliers aidanz,

*

sses Car molt amoit chevalerie
Et haoit toute loberie
Et mesdisanz et traitors
Et desleaus losengeors.
La nuit les a bien aaisiez
ss70 Et en .m. riches liz couchiez,
Ou aaisieement dormirent
Jusqu'au demain, que le jor virent,
Que li prevoz a eus ala;
Molt hautement les salua
5375 Kt leur pria, qu'il remainsissent, Bl 101
O lui le jor se deduisissent. ‘
Li compaignon voient molt bien,
Que li prevoz sor toute rien
Est debonaires et vaillanz;
sse0 Ja de ce ne seront faillanz,
Ainz dient, qu'o lui demorront -
Le jour et si s'esbateront
O lui, car molt cortois lor semble;
Et 1i prevoz andeus ensemble
e85 Les en mercie bonnement
Et fait grant appareillement
A sa mesnie appareillier
Tant, qu'on s’en poist merveillier.
Li dui compaignon se leverent,
e300 Droit a 'eglise s’en alerent,
Car li prevoz les i mena,
Qui d’euls hennorer se pena.
Li baron le servise oirent
Et puis del moustier departirent,
s396 Chies le prevost s'en retornerent;
Les tables mises i troverent,
Si mangerent a grant loisir,
Assez orent a lor plaisir;
Apres mengier ostent les tables
a0 Cil, qu'en estoient connestables.
*

Li prevoz, ou point n’avoit guile,

Les a menez fors de la vile

En .1. trop biau jardin esbatre,

O eus chevaliers dusqu'a .mu.;

Deduisant‘ s'en vont main a main;

Li tans iert biaus, clers et serain,

El jardin iert la fontenele,

Dont trop plaisant iert la gravele

Et liave clere et douce et saine;

Assis se sont sor la fontainne.

Li prevoz apela Claris -

Et puis son compaignon Laris;

»>Seingnor,« fet il, »se diex vos voie,

Quel part tenrez vous vostre voie,

Quant vous de moi departirez?

S'il vous plest, vous le me direz!«

Claris respont: »Biau, tres doz sire!

Bien vous devons verite dire,

Se dieux me doint hennor avoir,

Qui plus vaut de nul autre avoir!

Aventures querant alons,

A quoi esprouver nos porrons,

Car encor savons trop petit

D’armes, se dame dien m’ait!«

L’oste respont: »Pou vous vantez,

Mes quant vous voi entalentez

D’aventurer, se dieux me voie,

Je vous meterai en tel voie,

Ou ainz tierce demain serez;

En tel leu, ou esprouverez

Vostre valor, se vous volez,

Se vous par cele voie alez;

Nel di pas pour vos essaier

Ne pour vous de rien esmaier,

Car se croire me voliez,

Ja cele voie n'iriez!

Car ainz nul n'ala cele voie,

Qu'en retornast, se diex me voie!
10*

C'est une voie sanz retor,
Pour ce vous lo faire autre tor;
Foux est, qui ce chemin se torne,
Dont nus ne vient ne ne retorne.
Mes ne vous ai ci chose dite,
Foi que ge doi saint Esperite,
Qui ne soit et vraie et estable
Et lon mon avis veritable.«

Laris respont: »Bien nous devez
Dire, puis que tant en savez,
De cele voie le meschief.«
»Seingnor, foi que je doi mon chief,
En cele voie a une guivre,
Feu ardant par la bouche livre
Et venin ensemble melle;
La teste a bien .1. pie de le,
Ele a .xv. piez de grandor,
Trop est plaine de grant hidor.
.VIL. guivres la sivent toz jors,
Toutes heures li font secors,
Qu’a honme la voient combatre.
Plus ont ja mort de .xxmm.
Chavaliers erranz, qui passoient
Par la et tuer la vouloient;
Mes cil, qui la porront conquerre,
Avront le los de ceste terre
Et le pris et la seingnorie
De toute la chevalerie.«
Claris respont: »Nos i irons,
Au mains de loing 1'esgarderons;
Quant venrons en nostre contree,
Si en ferons grant renonmee.c<

Atant sont du vergier partiz
Et chies le prevost revertiz;
Soupe ont et puis se [coucherent]
Et I'endemain matin leverent.
Li prevoz molt bien les arma,
La voie forment lor blauma,

Mes ainc pour chose, qu'il deist,
Ne pour chastifer], qu'il lor feist,
Ne voudrent autre part torner.
Et 1i prevoz lor court donner
.I. cor d’yvoire trop fetiz,
Qui n'est trop granz ne trop petiz,
Et puis lor dist sanz demoree:
»Se la guivre aviez tuee
Et ses vuirese, qu'il ne lesassent,
Que tantost le cor ne sonnassent,
Car bien savoit de verite,
Tuit seroient envenime,
Encor fust la beste tuee.
Atant ont lor voie atornee
Li compaignon delivrement,
Si s'em partent isnelement.
Or s'en vont li baron vaillant,
Onques jor ne furent faillant;
Quatre granz liues chevaucherent.
Atant en .1. grant bois entrerent,
Devant euls choisirent la beste, .
Qui trop estoit de fiere geste;
Teste ot grosse, goule baee,
De feu et de flame mellee,
Denz come alernes afilez,
.I. pie de lonc, plain paume lez,
Les eulz con deus charbons ardanz,
Les ongles con raseurs trenchanz,
Les pates tes con de lion,
Coe tele con de dragon,
Eles con grifons empanez;
Ses peus estoit et lons et lez,
De plus de mil colors semblanz,
Jaunes et noirs, indes et blans,
Blonz et vermeus et gris et pers,
De maintes colors ert divers.

Ses guivres sont tuit autretez.
Cil doit bien estre espantez,

Qui vers soi voit venir tel beste,
Car il a entre coe et teste
.XII. piez de chaucun par soi,
La guivre en a .xv. endroit soi,
Qui devant les faons venoit,
La goule baee tenoit.
Quant li compaingnon la choisirent,
N’est merveilles, s'il s’esbahirent.
Lances baissiees sanz arreste
Vont ferir la desleal beste;
Sor li lor .u. lances briserent,
Mes onques ne la domagerent.
Quant la beste se sent ferue,
Par grant air feu ardant rue,
Puis a une pate levee,
Au cheval donne tel colee,
Que li preuz Larris chancela ;
Une cuisse li erracha
Et 1i destriers versa a terre,
Mes Laris ne vuoult pas soferre,
Que li chevaux sor li versast;
Aingois, qu'a la tewre adesast,
Fu il for des argons sailliz,
Car n’iert mie de cuer failliz.
Claris a Yespee sachiee,
De la beste s’est aprouchiee,
Seur la teste tel cop li done,
Que la terre toute resonne,
Mes ainc ne la pot entamer,
S'espee conmence a blaumer;
Et la beste sa pate lieve,
Au cheval Claris trop fort grieve,
La boele 1i fait saillir.

Claris fait a terre jalir.
Li vuivret au cheval tornerent,
En pou d’eure les devorerent;
Se lors aus barons alez fussent,
Bien croi que ocis les eussent,

Bl. 102

Car trop pres les tenoit la beste;
Mes Laris, li pleisanz, n’arreste,
Aingois tenoit traite I'espee,

En la gueule li a boutee,

Le cuer en . u. moitiez 1i fent.

La guivre brait et si s’estent,

Cui la mort destraint et maistroie.
Quant li faon morte la voie,

Vers les chevaliers acorurent,

Mes des chevaus saole furent,

Si n'orent pas tant de pooir.

Noz barons les corent veoir,
Qui lor decoupent piez et testes;
Mes trop lor ont fet granz molestes
Li guivret, car tant les presserent,
De feu pres ne les estignerent;
Au plus haligre li cuer tremble,
Car li venins mellez ensemble

De feu les a si atornez,

Pres nes a de vie tornez.

Mes toute voie tant se tienent,
Que li vuivret a noient viennent.
Li chevalier les ont tuez,

Mes Laris fu si esbloez

Du feu et du venim ensemble,
Que paumez chai, ce me semble.
Ore est Laris paumez cheuz;

Lors s'est Claris aparceuz,

- Qui molt iert las et estonnez,

Du bon cor, qui li fut donnez,
Que li bons prevoz li donna,

Qui belement I'i sermonna =~
Du sonner, s'l avoit victoire;
Bien I'en souvint en sa memoire;
A grant destrece I'a sonne,

Mes tant ot le chief estonne

Et le cors chargie de venin,

Lez Laris chai ou chemin

Paumez, pres li cuers ne li ment;

Mes li prevoz la voiz entent,

Qui de loinz les ot porseuz,

Bien s'est du cor aparceuz;

O lui avoit grant compaignie,

Car molt menoit bele mainie.
Tant ont ale par le boscage,

Qu'il treuvent la beste sauvage

Et les guivres, qui mort estoient;

D’autre part les chevaliers voient,

Qui gisent come mort a terre;

Li venins si fort lor cuer serre,

A pou qu'il ne les ont partiz;

Vers euls deus se sont avertiz

Li prevoz et sa compaignie,

Qui tant estoit bien enseignie,

Cuident mort soient voirement;

Lors les regretent doucement:

»Ahi, bonne chevalerie!

Grant doulor est, quant ies perie,

La bonte de nostre valor;

S’en doivent tuit avoir freor

Cil, qui vostre mort saveront,

Que ja mes jour ne vous verront.«

Sor touz li prevoz les complaint,

Sachiez, que mie ne se faint!

»Ahi,« fet il, »gentil barnage!

Tant estiez de jone aage,

Que nus hons croire nel poist,

Qui vostre jouvente veist,

De vous bien la disme partie.

Des or est bien l'amor partie,

Car la flour a pris de ce monde,

Tant conme il dure a la roonde.«
Atant 1i prevoz descendi,

Claris contre le cuer senti;

Une vainne sent, qui batoit,

Mes floibement se debatoit.

Atant ses compaignons apele:
»Seingnor, par la virge pucele!«
Fait il, »encor est cist hons vis,
Bien le vous di a mon avis.«
Quant cil D'oient, molt s’esjoirent;
Maintenant a pie descendirent,
Claris desarment doucement;

Et 1i prevoz delivremen}

Vient a Larriz et, quant le trueve

"Vif, a ses compaignons lors reuve,

Qu'il le desarment bonnement,

Et il si font isnelement ;

Puis ont .u. bieres aportees

De ramees, qu'il ont copees.

Les compaignons desus coplerent,
A la vile les raporterent

Chies le prevost, qui a fet querre
Mires par toute cele terre.

. en vindrent de grant aage,
Que les genz tiennent molt a sage;
Cil les .u. chevaliers cercherent,
Ainc mortel plaie n'i trouverent
Fors venim, qui tant lor grevoit,
Pres que les cuers ne lor crevoit;
Lors dient bien certeinnement,
Sainz les rendront prochainnement.
Li prevoz molt les en mercie

Et bien lor jure et lor afie,

Qu’il lor donra a grant plente
De T'avoir a lor volonte.
Seingnor, qui matere encomence,
En plusors leus met sa semence;
Toute li couvient recoillir,

S’a matiere ne veult faillir;

Mes c'est trop mauvese mani(e)re,
Quant li hons faut a sa matire,
Molt I'en doit por musart tenir;
Si vueill a la moie venir.

A Rome ot .1. empereor,
Molt i avoit bon fereor,
Thereus par non I'apeloient
Cil, qui de la contree estoient.
A ce tens, que je a vous cont,
De toutes les citez qui sont,
Vouloit Rome avoir seignorie
Et de toz rois 'avoerie;

Lonc tans I'avoient ja eue,
Mes aus Romains ert avenue
Une merveilleuse nouvele,

Qui ne lor fu mie molt bele,
Car on lor a fait a savoir,
Que rois Artus devoit avoir
France, la tres noble, conquise
Et amenee a sa devise

Et bien dusqu'a .x. roiautez,
Et que trop amoit loiautez

Et prudomes environ soi,

Et nus ne se prenoit a soi,
Qu'au desus en poist [venir];
Ne le pooit contretenir
Chastiaus ne bours ne fermete
Ne par yver ne par este.
Quant li Romain ce entendirent,
Molt durement s’en esbahirent;
Li senateur s’en assemblerent,
Au roy Thereus s'en alerent.
»Sire,« font il, »ore entendez!
Cuer et oreilles nous tendez!
Nous vous devonmes conseillier
Et vous vous devez travaillier
En la droiture maintenir,

Que Rome doit toz jors tenir
Et qu'ele a toz jors maintenue,
Mes or la vous a corrompue
Artus par son tres grant desroi;
11 regne contre nos et toi.

France a conquis et Normandie

Et Bretaingne par sa_boidie

Et .x. rolaumes sor soi traiz

Et de la seingnorie traiz

Rome, qui tenir les devoit;

Se preudomes en Rome avoit,

Ja ne deveroient souferre,

Qu'on lor tolist ainsi lor terre.c
Thereus sor ses piez se drece,

Qui molt ert plain de grant noblece:
»Seingnor,« fet il, »vous me contez
Tel chose, dont vous me metez

‘En grant corroz et en grant ire;

Encor n'’en avoie o1 dire
Nouveles de nule partie; v
Or soit ainsi 'uevre partie,
Que nous li feronmes mander,
Se vous le volez conmander,
Que droit nous viegne fere a Rome .
Et qu'il repraigne, c'est la some,
Sa terre de nos bonement
Et nous face 'amendement
De ce, qu'il a vers nous mespris
Des .x. roiaumes, qu'il a pris,
Et s'l nel fait par son outrage,
Bien ‘li dient nostre mesage:
Prouchainnement sor lui irons
A tant de gent, qu'avoir porrons,
Et se nous le poomes prendre,
Il v'i a[ve]ra fors du pendre.c

A cest conseil tuit s’acorderent,
Molt iert bien dit, tuit le loerent.
Lors ont .mm. mesages pris,
Chevaliers courtois de grant pris,
Pour cest mesage raconter;
Et il vont maintenant monter
Sor .mu. trop biaus palefrois;
Molt par sont riches li hernois,

Dont les regnes ierent ouvrees,

Qui sont es lorainz confermees,
5145 Qui d'or estoient neele;

Les seles, dont sont ensele

Li palefroi, ierent d'yvoire,

Je vous conte parole voire;

Et i poitral et les croupieres,
510 Les cengles et les estriv[i]eres

Ierent de soie voirement;

Trop s’en vont acesmeement

Li .m. romain mesagier.

Avec eus ont .x. escuier,

6766 Ques serviront aus hostiex pren[dre]

Et au monter et au descendre.
Or trespagsent li mes la terre
Et or en conmence la guerre.
Li mes ont Tosquane passee,
s700 OQu a mainte mo[n]taigne lee;
Apres entrent en Lonbardie,
Passent Palme, passent Pavie,
Passent les monz grant aleure;
Tant ont ale grant ambleure,
5766 (Qu'en Bretaingne sont parvenuz,
Ou li roys Artus s'iert tenuz
Une piece por sejorner ;
Et li mes ne voudrent torner
A hostel, mes a court tornerent,
6770 La ou le roy Artus trouverent;
Droit aus degrez sont descenduz
Et ont lor palefroiz renduz
Aus escuiers delivrement;
Puis monterent le pavement,
6775 En la sale le roy trouverent,
Mes onques ne le saluerent;
Li premiers au roy s'adrega:
»Artus,¢ fet il, »entendez ¢a!
Thereus, li fiers empereres,
6780 Qui est de Ronme conduiseres,

Et i senateur ensement
Vous font savoir, que malement
Avez encontre eus meserre
Et contre droit de Ronme erre,
s Qui est du mont la seingnorie
Et tout doit avoir en baillie
Le mont et en sa propre garde;
Cil est foux, qui de rien se tarde,
Qui ne fait le comandement,
s Que Rome mande apertement.
Artus, I'empereres vous mande
Et chaucuns senateurs comande,
Que sanz arrest venez a Rome
Pour faire droit, ce est la sonme,
s1% De ce, que lor avez forfait.
Rendre vos covient le sorfait
De France, que onques avez,
(Vous meisme bien le savez);
Et puis vos covient fere homage
0 L’empereeur et de 1'outrage
Des roiaumes, qu'avez conquis;
Con cil de Rome I'ont enquis,
Vous couvendra rendre raison
Et amender la desraison,
ssos Que contre Ronme avez pourtr'aite;
Einsi iert 'acordance faite.«
Quant li rois ot ceste novele,
Sachiez, ne li fu mie bele!
>Par dieu,¢ fet il, »or sai de voir,
s10 Es Ronmains a pou de savoir,
Quant tel parole m’ont mandee.
Cuident il donc avoir trouvee
Ma terre sanz defendeor?
Foi que je doi le sauveor,
s15 Ainz qu'il I'aient toute conquise,
Iert venuz li jors du joise!
Ne vueill pas estre de lor ordre,
(Mauves fait a tieux genz amordre),

Que tout le mont vuelent avoir;
se20 Kt ja n’avront assez avoir,

Car avarice les pormainne,

Qui touz jours les conduit et mainne.

De quoi ont il plus avantage

D’autres genz d’avoir seignorage ?
s828 Seulement fors por lor richece

‘Vuelent avoir sor toz noblece?

Ja furent il des Troiens,

Lor viel ancestres et li miens

Furent d’une seule lignie.

830 Romulus fu, que que nus die,
Cosins Brutus, qui ceste terre
Conquist par droiture de guerre;
Ainsi conquist Romulus Ronme,
Pour ce ne vueill ge, c'est la some,

ssss Que sor nous aient seignorage,
Quant estroit somes du lignage;
Si m'en deussent plus amer
Et g'en doi aux plus fort blamer,
Quant il me quierent vilenie.

ss«0 Mesagier, sachiez sanz boidie!

Ja jour en Rome n’enterrai, Bl 104
En ma terre me defendrai;

Se ci me vienent assaillir,

A estour ne porront faillir.c

eess Atant li mesagier respondent,

Qui lor parole bien despondent:
»Sire,« fet il, »nos en irons,

A nostre empereeur dirons

Ce, que ci avonmes oi;

ssso De petit sonmes esjoi,

Car bien sachiez sanz nule faille,
Passer ne poons sanz bataille !«
Atant s’em partent li mesage,
Qui assez erent preuz et sage;
*

5836 Hs, estret.

ss6 Les degrez dn pales descendent,
Monte sont, que plus n'i atendent,
Droit vers Rome s’en retornerent;
Tant errerent, tant chevaucherent,
Qu'a Rome vindrent, la cite,
se0 Qui ert de grant nobilite.
El pales Thereus troverent;
Les paroles li aconterent,
Que 1i rois Artus lor ot dites,
Car ou cuer les orent escrites;
ssss Kt 'empereres sanz demor
A mande chaucun senator;
Les nouveles lor a contees,
Que li mes orent aportees,
Et il dient, sa gent mandast
s Et par sa terre conmandast,
Que la chevalerie ajouste
.VIII. jours devant la Pentecouste;
Que i yvers sera passez,
Car il seroient trop lassez
s En I'iver, se il chevauchoient,
Ne les monz passer ne porroient.
Roys Thereus par tot [lor] mande
Et a sis mesagiers comande,
Qu’a la Pentecouste semoignent.
w0 Li mesagier de Ronme esloignent;
Par mainte diverse contree
Est alee 1a renonmee
Et en Grece et en Honguerie,
En Sezile et en Bouguerie,
sess En Toscane, la riche terre,
Ou la gent est duite de guerre;
En la terre de Lombardie
Et en la terre de Surye,
En Aufrique et en la Moree,
00 En la terre de Galilee,
En Turquie et en Tabarie,
En Egyte, en Esclavonie,

¢

En Ynde, la superior,
En la grant et en la menor,
ss5 En Babyloine et en Russie,
En Danemarche, la garnie,
En Romenie et en Cartage,
En Trebes, la terre sauvage,
En Puille, la terre hennoree,
8900 En Venice, la renonmee,
Par toute ’empire de Rome
Vont li mesage, c'est la some.
Ore est bien droiz, que je vous die
D’Artus et de sa compaignie.
o005 Li rois a fait sa gent venir,
Car entour soi les velt tenir,
Ne set, quant i Romain venront,
Qui vers li bataille tenront.
A lui vint roy Loth d’Orcanie,
0910 Qui onques n'ama vilenie,
Et L riches roys Uriens,
Qui de nul mal ne savoit riens,
Et li roys de Nohombellande
Et li roys, qui maintient Yrlande,
s Roys Carados et rois Cador,
Et i bons roys au Cercle d'Or,
Roys Mars et roys Baudemaguz,
Et roys Brangore i est venuz,
Li riches roys Cadiolanz,
6920 Qui assez iert preuz et vaillanz,
Et cil de la table roonde,
Qui sont li plus prisie del monde.
Brandaliz est a court venuz,
A grant joie fu receuz;
6926 Il conta, conment il fu pris
Et que dui chevalier de pris,
Dont li uns ert li seneschax
Et 1i autres Gales li Chaux
Au semblant de lor armeures,
o030 Vindrent poignant granz aleures

A lui et si le delivrerent
Par ses homes, qu'il amenerent ;
Mes onques genz tant ne sofrirent,
Conme il en la bataille firent;
wis Mes onques lor hiaumes n’osterent,
Quant de la bataille sevrerent.
Autretel dient voirement
Li baron, qu'au tornoiement
Orent este cele jornee,
wo Ou orent veincu I'asemblee
Li compaignon de bel afaire.
Quant li prevoz oit ce retraire,
Qui a la court estoit venuz,
Si s’est tantost aparceuz,
ss Que cil, qu'en son hostel estoient
Deshaitiez, tiex armes portoient,
Con cil dient devant le roi.
Et Ii roys dit bien endroit soi,
Que li dui vaillant chevalier,
#w Dont il parlerent tant I'autrier,
Avoient les armes changiees
Et par droit savoir desvoiees,
Et dist, que &l pooit savoir,
La ou il les poist avoir,
@5 Ses cors meismes i iroit;
Et cil, qui le leu li diroit,
Avroit .u. mars d’avancement;
Et 1i prevoz delivrement
Saut en piez et dist au roy: »Sire!
s% Bien vous en puis verite dire,
Bien en porrez estre aaisiez;
En mon hostel les ai leissiez
Deshetiez de male maniere,
Si vous dirai par quel matiere:
wes L'autrier herbergiez les avoie,
En .1. jardin me deduisoie
*

5944 Hs. Qui est tantost a.
Claris

Avec eus, si lor pris a dire,
Se d’armes me savoient dire,
Se point coustumier en estoient;
s070 J] distrent, que pou en savoient.
Ge dis, ge lor enseingneroie,
Ou bien esprouver les feroie.
Mes ce fu dit par gaberie,
Qu'a nul fuer ne creusse mie,
0076 Que chevaliers deust emprendre
Ce, que je lor vi entreprendre;
Car je lor dis tout a delivre,
Qu’en .1. bois avoit une guivre
Sor toutes autres merveilleuse,
g0 La plus fiere et la plus hideuse,
Qui onques fust en nule terre;
Nus homn ne la porroit souferre;
. VIL. guivrez avec soi avoit,
Dont chaucuns .xa. piez avoit
sss De lonc entre coe et la teste;
.XV. en avoit la fiere beste.
Quant li compaignon ce oirent,
L’endemain, quant de moi partirent,
S'alerent combatre a la beste,
s990 Mes ele lor fist tel moleste,
Lor deus chevaus lor a tuez
Et il sont tuit envenimez;
Mes la fiere beste tuerent
Et les .vu. guivrez decouperent.« Bl 105
6996 Quant li roys ot ceste novele,
Li cuers de joie li sautele;
Au prevost court et si I’embrace,
Baise li la bouche et la face.
»Prevoze, fet il, »se dieux me voie,
6000 Se vous me menez droite voie
Aus chevaliers, tant vous donrai,
Qu’a toz jours riches vous ferail«
i
5994 ist wiederholt; die hs. hat li . viI, guivret.

>Sire,« fet il, »bien les verroiz,
Quant avec moi venu seroiz.«

@5 Lors fait li roys sa gent monter.

La royne T'oi conter,
Bien dist, ja nu leira sanz faille,
Que avec son seingnor n’en aille
Pour les bons chevaliers veoir,
wio Ne veult plus en chambre seoir.
Au roy en la sale est venue;
Et il la prist par la main nue,
Puis dist: »Se vous volez venir
O moi compaignie tenir,
w5 Tieux chevaliers vous mosterroie,

Dont grant joie au cuer vous feroie.«

Et ele dist, que bonnement
Ira avec li voirement
Et celes de sa compaignie,

#0 (Ou mainte dame a enseignie,
Pour les chevaliers hennor faire.
Lors veissiez chevaux fors traire,
Emplir males et metre seles,
Et les dames et les puceles

ws Mener joie de cele alee.
Lors est la royne avalee
Les degrez, ou palefroi monte.
Mes ne quier ore faire conte
De son hernois, car trop avroie

s A faire, se I'entreprenoie.

~ Dames et puceles monterent,

Li chevalier les adestrerent.
Deduisant s'en vont belement,
Li rois chevaucha lieement
s« Jouste sa fame et la royne,
Qui molt avoit la color fine.
.X. liues le jour chevaucherent,
La nuit en .1. pre herbergerent,
*
6032 ist wiederholt.

Qui est jouste une grant riviere,
640 Qui assez iert et fort et fiere.
La nuit grant piece quarolerent
Et puis apres couchier alerent
Jusqu'au demain, qu'il ajorna,
Que li rois Artus se leva
e Et la royne voirement
Et li autre conmunement.
Puis ont ensemble chevauchie
Tant, que la ville ont aprochie,
Ou li compaingnon sejornoient,
ss0 Qui gueri et haitie estoient
Du mal, qu'il avoient [eu],
Mes lonc tens avoient geu.
Estes vous le roy, qui venoit!
Le prevost par la main tenoit;
6055 Gtauveins conduisoit la royne,
Qui avoit la color rosine.
Molt iert bele lor compaignie
Et de beles dames garnie,
De chevaliers et de puceles,
es0 De dames et de damoiseles.
- Atant sont en la vile entre,
Les compaignons ont encontre
A Yuis le prevbst droitement.
Li rois descent premierement;
ess Quant les compaignons a veuz,
Tantost s’en est aparceuz,
Vers eus vient, ses a embraciez,
Andeus les braz lor a laciez
Par les flans debonerement,
6070 Puis les salue hautement.
Cil li rendirent son salu,
Con cil qu'assez orent valu.
Puis demandent: »Qui estes, sire P«

Et i rois lor comence a dire.
*
6074 Hs. Et cil li comencent a dire rois lor ; die rede des k3nigs fehlt.

Lors est la royne venue,
Gauveins I'a a pie descendue;
Et cele vet sanz delaier
Les .1u. compaignons embracier.
Et il ensement I'embracerent
Et puis son non li demanderent.
Ele lor dist molt doucement,
Fame iert le roy meismement.
Lors I'ont cil parfont enclinee.
Atant es vos sanz demoree
La flour de la chevalerie
Et des dames la seignorie!

Tuit et toutes forment se painnent
De festoier ceus, qu'il amainent
En .1. biau pre jouste la vile,

Car bien vous di sanz point de guile,
Tant i avoit de gent venue,

Qu'il ne porent par la grant rue
De la vile issir voirement,

Si les covint couvertement

Par derrier les jardins aler

Et fors de la vile avaler,

Car poor ont, ne se tuassent

Les genz, tant forment se presassent
Pour les .11, compaignons veoir.
Li rois les a fet asseoir

El pre lez soi molt hautement,
Pour ce que tuit apertement

Les veissent et loinz et pres,

Et puis a comande apres,

Que li mangiers soit atornez;

En pou d'eure fu aornez.

Li roys et li baron laverent

Lor mains et puis les essuerent.
Entre le roy et la royne

Siet Laris a la coulor fine

Et Claris, ses compainz, o soi,
Mes forment lor torne a anoi

De I'onor, que li roys lor porte;
Honte lor semble grant et forte,
o115 Miulz amasse la compaignie
De la jone bachelerie
Pour eus soulacier et deduire;
Et ce lor puet durement nuire,
Que devant les sieges roiaus
6120 Estoient plus de .M. vasaus,.
Qui a estrous les regardoient;
De ce forment se honteoient,
Que bas fu mesire Gauvains,
Sagremor et mesire Yvains,
6125 (Glaheries et Brandaliz,
Karados et li Laiz Hardiz,
Tuit cil de la roonde table,
Qui sont del mont li plus me[n]table.
Li mengiers fu et biaus et buens,
6130 Ainc meillor n'ot ne rois ne quens,
Car li mengiers fu delitables.
Quant ostees furent les tables,
Li rois Artus en piez se drece
Et puis apela sanz perece
613 Les .1. compaignons docement:
»Seingnor,« fait il, »se diex m'ament,
~ J'ai d’aide molt grant mestier,
Mes se vous me voulez aidier,
Molt bon gre vous en saveroie
su0 Et vostre volente feroie,
Car li empereres de Rome
N’a en sa terre laissie home
Armes portant, qu'o soi n’amainune;
Geter me vuelent de Bretaigne;
eus Si vous pri, qu'avec moi soiez
Et mes compaignons avoiez.«
Claris respont: »Biau sire chiers,
Tant avez de bons chevaliers,
*
6129 Hs. bons.

Que trop ferions felonie, Bl. 106
as Se sor euls prenons seignorie;

Mes bien volons compaignons estre

Et de lor fet et de leur estre;

Se vous nous volez retenir,

Grant bien nos en porra venir.«

o6 Li rois respont: »Molt bien me siet,
S'il est ainsi, qu'il ne vous griet.«

Atant li chevalier monterent,
Vers Karadigant retornerent,
Ou P'en les regut hautement.

s Et 1i houme conmunement

De Bretaingne sont assemble;
La ne sont pas li bon emble,
Mes ki mauves se reponnoient

Pour la bataille, qu'il dotoient.

@& Mes tant i vienent de preudome
Et d’uns et d’autres, c’est la some,
Que c'est une droite mervaille.

Li rois Artus molt se travaille
De cez preudomes conjoir,

a0 Mes sor touz veissiez joir
Claris et Laris hautement.

Mesire Gauveins bonement
Les a en son hostel menez.
Estes vous cez trois acesmez,

a5 Qui feront a I'empereor
Dolent de maint bon fereor!

Einsi 1i rois sa gent enneure,
Car il n'atent fors tant que I'eure,
Que i Romain soient venuz; -

a0 Molt s’est lieement maintenuz
Pour ses compaingnons conforter;
De toutes parz fait aporter
Armes por ses homes garnir,

Pour quoi mielz se puissent tenir;
*

6151 Hs. volons est compaignons.

e185 Car souvent ai oi conter,
Que nus ne puet en pris monter,
S'l n'est souvente foiz garniz;
Qui est garniz, si n’est honiz,
Ce dist 1i sages voirement.

6190 Ainsi rois Artus fierement
Atent de Rome les venanz,
Mes ne set, quant seront venanz.

Li jours vient de la Pente[coste],

Que la compaingnie s’ajoste

615 A Ronme la cite garnie,
Qui si ert de grant seignorie.
Li empereres Thereus,
Quant voit ses barnages venuz,
Molt par en fu liez et joianz;

6200 Atant fet esmouvoir ses genz,
Vers France droitement s'avoient,
Li senateur bien les convoient,
Passent les vaus et les montaignes
Et les desrubanz et les plaingnes;

6200 Tant ont erre, tant chevaucherent,
Quen la terre le roy entrerent,
Qui Bretaingne tient en baillie.
Artus a la nouvele oie,
Qui avoit sa'gent assemblee

6210 Souz Caradigant en la pree.
Lors fet savoir, que tuit s’armassent
L’endemain et pas nu leissassent,
Car vers les Ronmains s’en iroient,
Qu’en sa terre venu estoient.

6315 Lors veissiez haubers blanchir
Et cez brans d’acier reforbir,
En escuz cez guiges remetre
Ceus, qui s’en sevent entremetre;
Chevaus ferrer et recerchier

6320 A ceus, qui vuelent chevauchier;
Tout le jour entier s'apareillent,
De la nuit grant partie veillent

Pour lor hernois bien acesmer
Et lor besoigne conreer.
L'endemain a I'aube esclarcie
S'est esmute la baronie;
L’avangarde conduit Gauveins,
Claris et Laris et Yveins,
Lucans et Keus, li seneschaus,
Gaheriez, Gales li Chaus;

, Cil chevauchent premierement

6245

6250

6240: Darauf folgt: o ia pa o j oes au.'

Et ont en lor comandement
.X. mile chevaliers armez,
De toutes armes acesmez,
Qui ja por poor ne fuiront,
Au combatre se deduiront;
Einsi vers France chevaucherent.
Tant ont erre, tant se penerent,
Tant aprouchierent les Ronmains,
N’i a pas .u. lives au mains.
Logiez sont lez une riviere,
Qui molt estoit et fort et fiere.
Cele nuit se sont chaugaitie,
Estre ne vuelent agaitie.

Li Ronmain d’autre part se gaitent
Et espient et eschaugaitent
Tant, que le cler jor venir voient,
Car les Bretons molt redotoient;
A Pendemain a l'enjornee
S'est 1'ost des Romains atornee;
Vestent haubers mailliez menuz,
Lacent hiaumes, prennent escuz,
Espiez et lances ont coubrees,
Ja orent ceintes lor espees.
Li empereres par devis
Les a tretoz en conroy mis;
Li roys de Grece Celidon
Et cil de Sezile Calon

*

6250 Hs, C'est.

Et Ditas, li roys de Hongrie,

Madon, li roys de Bouguerie,

Firent la premiere bataille;

Lor gent ne sont mie frapaille,

Mes chevalier bien combatant

Et en bataille bien batant.

Li roys de Toscane Datis

Et de Lombardie Ladis

Et de Surie roys Nadus

Et d’Aufrique roys Menalus

La seconde bataille firent;

Ceus de leur terre avoec ax mirent.
La tierce conduit Salatree,

Qui estoit roys de la Moree,

De Galilee roys Marbrins

Et de Turquie Corsabins,

Et de Tabarie Datoi

Furent assemble li conroi;

Eleazar, li rois d'Egite,

Dont mainte parole fu dite,

Et Hodris, roys d'Esclavonie,

Et d’'Inde li roys Geremie

Et de Babyloine Datois,

Qui assez iert preuz et cogtois,

Ont la quarte bataille faite.

Chaucuns d'els sa gent molt rehaite

De bien faire et de bien ferir

Et de bien I'estor maintenir.

Solifais, li rois de Rousie,

Et Aaron, rois d'Ermenie,

Et de Danemarche Heldins

Et de Cartage Saladins

La quinte bataille menerent;

Leur genz entor euls conforterent.

De Trebes li rois Arcelas

Et de Puille roys Celias

Et Sator, li dus de Venise,

La sisieme bataille ot prise.

La septime ot 'empereeur,
O lui furent li senateur.
Li roys Artus de 'autre part
Ne fait pas chiere de coart,
Ainz a ses batailles rengiees
Pour combatre bien atiriees.
L'avantgarde conduist Claris,
Gauveins 1i preuz, Yveins; Laris,
Lucans et Keus li seneschaux,
Gaheriez, Gales li Chaux; )
Cil font 'avantgarde premiere;
Apres eus parmi la bruiere
Chevauche Karados, li rois,
Et Kador, sires des Iroys,
Et Perceval et Brandalis,
Bedoiers et li Laiz Hardiz;
L'’autre bataille cil conduient,
Ge ne croi pas, que il s’en fuient,
Ainz i ferront maint cop de lance,
Ainz que Romain aient pris France.
En la tierce est Cadiolans,
Li rois, qui molt par est vaillans,
Et 1i rois Mars et Agraveins,
Qui ert Gauvein frere germains,
Et Girflez et Dor, li fiuz Nui,
Qui soufert a maint grant anui;
Cil feront les Romeins trembler,
Quant ce vendra a l'asembler.

En la quarte est Baudemaguz
Et Herec, li bien- conneuz,
Rois Brangoire et 1i Desreez,
Qui Sagremor est apelez;
Cil feront Romains [esbahir],
S'entre eus les voient parvenir.
Roys Uriens et sa mainie

_Et 1i bons roys Loth d'Orcanie

Et 1i rois de Norhombelande
Et Helidus, 1i roys d'Yrlande,

Bl 107

La cinquieme bataille firent;
Devant le roy Artu se mirent,
Qui fait la sisieme bataille;

Petit a o soi de frapaille,

Car cil de son hostel i vienent
Fors cil, qui les batailles tienent,
Que je vous ai devant nonmez.
Ja sont les olz tait pres alez,
N'i a fors des lances baissier;
D’ambes parz laissent le noisier.
Gauveins et Claris et Laris
Premierement le poindre ont pris.
Li roys de Grece Celidon

Et de Sezile roy Calon

Et de Hongrie roys Ditas
Viennent contre euls plus que le pas.
Li roy lor .u. lances briserent,
Li compaignon tel lor donnerent,
Que lor escuz ont estroez

Et leur haubers treilliz fausez;
Touz .. les verserent a terre,
Mort sont, mes ne lor feront guerre;
Et li Bretons esperonnerent
Contre Romains, qu'il encontrerent,
Et cil durement se defendent;
D’une part et d'autre contendent
De bien faire et de bien ferir

Et de bien I'estor maintenir,

Mes li Romain trop se dotoient,
Car lor seingnors perdu avoient;
N’avoient en lor compaignie

Fors roy Madon de Boguerie,
Qui fierement les confortoit

Et durement les enhortoit,

Pour dieu, qu'il ne foissent mie!
Mes Laris ne s’arreste mie,

Ainz li donne tel de P’espee,

Que la teste li a coupee;

Et li Romain en fuie tornent,
Car ilueques plus ne sejornent.
Seur I'autre bataille ferirent

Et 1i Breton les porsivirent.

De Tosquane li roys Datis

Et de Lombardie Ladis

.Et de Surie roys Nadus

Et d’Aufrique roys Menalus
Contre les Bretons chevaucherent;
Fres estoient, si les greverent
Molt, ne fust Gauveins et Laris
Et Gaheriez et Claris,

Luquans et Keus, li seneschax,
Et mesire Gales 1i Chaux;
Noienz estoit du demorer;

Qui lors veist Claris fraper

Et Laris I'espee tenir,

Touz jours 'en deust sovenir;
Tant feroient hardiement,

Tuit i prenoient hardement.

Il rompent hausbers et escuz,

Il remontent les abatuz,

Il delivrent les entrepris,

Il font des plus coarz hardis,

11 frapent, il fierent, il tuent,

Il sont, qui les autres remuent,
Il sont, qui les autres confondent,
I1 sont, qui tot devant afondent,
11 sont, qui espandent cerveles,
Il sont, qui detrenchent boeles,
Il sont, qui les escuz estroent,

Il sont, qui les bons haubers froent,
Il sont, cui riens ne puet tenir,
Tout font a la terre venir;
Mesire Gauveins lor aue

A la trenchant espee nue;
Gaheriet bien les requiert,
Souvent i frape, souvent fiert,

Souvent trestorne, souvent chace;

Le roy Datis treuve en :la place, -

A la terre mort le convoie;

Luquans tristes cox i emploie,

Autresi fait Gales li Chaux;

Bien i fiert Keux, li seneschax;

Li Romain bien se defendoient,

A lor pooir se combatoient;

Roys Ladas ruistes cox i larde

Et Nadus de ferir ne tarde,

Menalus mainz cox i redone

A la trenchant espee bone.
Salatree de la Moree

Et Salabrins de Galilee

Et Corsabins, rois de Turquie,

Et Datoi, rois de Tabarie,

S'en vienent droit vers la bataille,

Avec eus riche baronnaille;

Des Bretons revint Karados,

O lui 1i riches roys Cados

Et Yveins et 1i Laiz Hardiz

Et Bedoiers et Brandalis;

Li dui conroi s'entrencontrerent,

Granz coux de lances se donerent;

Mesire Yveins a si feru

Roi(s) Corsabrins desor I'escu,

Qu'il ne li vaut .1. vert samis;

Parmi le hauberc li a mis

L'espie tout parmi la forcele;

La mort I'a pris, li roys chancele,

A la terre D'estuet cheoir.

La poissiez le jor veoir

Tant pie, tant poing gesir a terre.

Bien maintient Karados la guerre,

Et Cador ruistes cox i donne;

Li Laiz Hardiz mainz en estone,

Brandaliz (si) forment si aue

A la trenchant espee nue;

Bedoiers mie ne se faint,
wso Le jour en a decoupe maint,
Qui ja mes ne feront nuisance
Aus Bretons ne nule pesance;
Mes li roys Nadus de Surie
Et roys Daton de Tabarie
wes Tienent lor faiz vers les Romains.
Cel jour en i ot ocis mains
De I'une et de I'autre partie,
Mes n’est pas I'euvre bien partie.
Dui conroi contre [combatoient],
s Mes si richement se tenoient,
Qu'il en estoient au meillor,
Car du monde estoient la flor.
Eleazar et sa compaigne
Vienent poignant par la champaigne,
¢es O lui Hondn d’Esclavonie
Et d’Inde i rois Geremie
Et de Babyloine Datois,
Qui assez iert preuz et cortois;
A .1. .x. chevaliers -
«0 Viennent sor les coranz destriers.
Contre euls point roys Kadiolanz Bl. 108
"Et roys Mars, qu'assez iert vaillanz, -
Girflez et Agravains ensemble;
Toute la terre croule et tremble
w1 De I'effroi, que li cheval mainnent;
D’'ambes parz de poindre se painent, .
Lances baissiees s'entrevienent;
Li verse pour musart se tienent,
Car n’ont pooir de relever;
*

6453 Hs. roys Ladis d. S.; vergl. z. 6266—7; die n#imliche con-
fusion findet sich z. 6535, 6632, 6634, wo jedoch der reim eine #n-
derung nur 6535 zolfsst. 6459 Hs, contre coi. 6466 Hs. Et Gere-
mie de 'Hongrie; nach 6259 war Ditas kdnig von Ungarn und Geremie
hiess nach 6280 der konig von Indien; noch wichtiger aber ist, dass

Ditas achon gefallen war, vergl. 6349—56; daher erlaubte ich mir
obige &nderung.

La veissiez noise mener,

Les navrez et li mort s'acoisent.
D’ambes parz durement s'angoissent

De bien ferir conmunement.

La ot trop fier martelement,

Car Claris et Laris feroient,

Environ euls toz craventoient,

Genz mortes et testes et braz;

Trop fu le jour granz li baraz,

Mes li baron toz jours estrivent,

De bien ferir forment s'avivent.

Solifas, 1i roys de Rosye,

Et Aron, roys de Comenie,

Et de Danemarche Hedins,

De Cartage Saleadins

Sont en la bataille venu;

La ont le chaple maintenu.

De l'autre partie venoit

Roys Uriens et si tenoit

La lance et I'escu en chantel,

A grant merveilles venoit bel;

Lez lui iert li roys d'Orcanie

Lot, qui ainc n’ama loberie,

Et li roys de Nohomberlande

Et li roys Helidus d'Irlande.

La rot merveilleuse envahie,

La rot trop grant charpenterie,

La rot doulereuse criee,

La rot perilleuse mellee,

La sont i coart en error,

La #’esprouvent li fereor,

Mes sor toz ceus, qui bien le font,

Laris et Claris tout confont

Et craventent en lor venir

Touz ceus, ou pueent avenir;

Mesire Gauveins ensement

I feroit trop isnelement,

Luquans et Keus, li seneschax,

Gaheriez, Gales li Chaux,
Roys Cador et li Laiz Hardiz,
wn Roys Karados et Brandaliz,
Bedoiers et mesire Yvains,
Kadiolanz et Agravains,
Girflez, Tors et Baudemaguz
I ont mainz ruistes cox feruz;
ws Roys Brangoire, li alosez,
Et Sagremors, li Derreez,
Et Herec, li bons chevaliers,
Qui n'ert pas d’armes nouveliers,
Roys Uriens, chiere hardie,
uo Et Loth, li bons roys d'Orcanie,
Et li roys de Norhombelande
Et Helidus, li roys d'Irlande.
Cist sont les barons de Bretaingne.
De la partie de Ronmaigne
w5 Vint roys Ladis de Lombardie
Et roys Daton de Tabarie
Et de Surie roys Nadus
Et d’Aufrique roys Menalus
Et Salatrins de la Moree
s40 Et roys Marbrins de Galilee
Et Hendris, roys d'Esclavonie,
Et d'Inde li roys Geremie
Et de Babyloine Datois
Et d’Egyte Eleazar roys
esss Bt Solifaz, rois de Rousie,
Et Aron, roys de Comenie,
Et de Danemarche Heldins
Et de Cartage Saladins
'Et de Trebes rois Arcelas
sso Et de Puille roys Kelyas
Et Sator, li dus de Venise.
La ot trop doulereuse emprise,
*x

6535 Hs. Vint 1i roys Ladis de Surie; vergl. z. 6537.
Claris 12

La ot grant retentissement;
Le jour tout entier ¢ombatirent
esss Tant, que la nuit parvenir virent,
Qui les a sevrez et partiz;
A lor tentes sont revertiz,
Mes ainc la nuit ne reposerent,
Trives quierent et crointerent
e60 D'ambes deus parz dusqu'an tierz jor,
Qu'il reconmenceront 1'estor.
L’endemain les morz enterrerent ;
Les navrez les plaies cercherent,
Ainsi ont lor besoigne faite;
eses Mes Thereus molt se deshaite
De ce, qu'est mort roys Celidon
Et de Sezile roys Kalon
Et li rois Ditas de Hongrie,
Li roys Madon de Bouguerie
w70 Et de Tosquane rois Datis;
S'en est Thereus tant marris
Et correciez et enflez d'ire, )
Qu’a poines le porroit on dire;
Molt les regrete, molt les plore,
675 Souvent maudist le jor et I'ore
Celui, qu'en tel voie 1'a mis,
Pour quoi a perdu ses amis,
Qu'il amoit de cuer finement,
Et il lui enterinement.
es80 Enterrer les fist a hennor;
Souvent se paume de dolor,
Pour lor mort molt se desconforte.
Mes li roys Artus se conforte,
Qu’au tierz jor atent la bataille;
esss Bien set de voir sanz nule faille,
Que 'emperere iert desconfis,
De ce cuide bien estre fis;
Les morz a fet en terre metre
*
6553 Darauf fehlt eine zeile.

Ceus, qui s'en durent entremetre;

Mes de ce lor est trop bien pris,

Que il n'ont mort nul de grant pris

Ne honme de grant renonmee.

Ainsi fu faite et parsonmee

Cele bataille premerainne,

Einsi atendent la derrainne.

Li tierz jour vint et 1'aube crieve

Et les genz d'andeus parz se lieve,

Qui ja estoient adoube,

Aus chans traient tretot arme.

Li Ronmain devers lor partie

Orent lor bataille bastie;

Les .vn., que premiers orent fetes,

Ont a .v. seulement retretes

Sanz D'estandart 'empereor,

Ou estoient li senator

Et de Rome li estandarz,

Chargiez d’aubaletes et d'ars;

Sor .um. roes iert assfis]

Desus .1. char fort et massis;

En une pierre merveilleuse

Iert la baniere redouteuse,

Que cil de Rome tant amoient,

Que lor estandart le clamoient.

Romulus i estoit portraiz,

Qui de Rome fist (toz) les portraiz,

Les fortereces et les tors,

Les batailles et les estors,

Qu'il soufri, ainz qu'il eust Rome;

Tout iert escriz, ce est la sonme.
La perche iert grosse a grant maniere,

Et par devant et par derriere

De fer bandee fermement,

Qu'on ne la coupast fierement;

.V. cenz chevaliers la gardoient,

*

Qui environ le char estoient.

L'empereres devant tenoit,

Qui en sa bataille menoit,

.LX. mile chevaliers

Et bien .x. mile aubalestiers.

En la premerainne bataille

Armez, laciee la ventaille,

Venoit Ladis, roys de Surie,

Et rois Daton de Tabarie

Et de Lombardie Nadus

Et d’'Aufrique roi Menalus;

Cil .nn. premier chevaucherent,

.XXX. .M. chevalier menerent.

Rois Salatrez de la Moree

Et rois Marbrins de Galilee,

Eleazar, d’Egyte rois,

Et Hondris, li fiers, li adrois,

Ont l'autre bataille conduite;

Gent mainnent de bataille duite.

D’Inde 1i fiers roys Geremie

Et Solifas, roys de Rousie,

Et de Babyloyne Nadois

Et de Conmenie li roys,

Cil conduient le tierz conroj;

Par grant orgueill et par desroy

Chevauchent par la praierie;

Bien a en ceste compaignie

.XL. mile chevaliers,

Bien armez d’armes costumiers.
Le quart conroy mainne Heldins

Et de Cartage Saladins

Et de Trebes roys Arcelas

Et de Puille roys Celias,

Ceste gent est fiere et grifaine;

Chevauchant vont parmi la plainne.

L’empereres se tient derriere
Et cil de Rome et lor baniere
Et i riches dus de Venise

Bl. 109

Et Dalon, li rois de Larise.

Li Breton de I'autre partie

Orent bien la lor gent rengie;
Claris et Laris devant vienent,
Grosses lances en lor mains tienent;
Avec eus vient (auveins ensemble.
Atant li .. roy assemble,

Mes li troi compaignon verserent
Les trois premiers, qu'il encontrerent;
Li quarz est en fuie tornez,

Quant voit les .m. si atornez;

Si compaignon foir le voient,

Apres lui droitement s’avoient,

Bien les enchaucent [li baron].

Mes roys Hondris, li Esclavon,

Et Salatrez de la Moree

Et roys Marbrins de Galilee

Et Eleazar, rois d'Egite,

Nes en lairont pas aler quite,

Car les fuianz secorre vienent,

Lor lances empoigniees tienent ;

Cil ont les fuianz retenuz;

Grant sont li cri, grant sont li huz.
A Testor vient li roys Cados,
Ensemble 1i roys Carados

Et Ii Laiz Hardiz et Yvains

Et Bedoiers et Agravains,

Luquans et Keus, li seneschax,
(aheriez, Gales li Chauz.

Tuit cil en Destor se ferirent,
Merveilleus cox i departirent,
Dont est I'estor renovelez
Fierement en coste et delez;

Mes Laris et Claris s'aunent,

La bataille toute remuent,

Par tout fierent, par tot abatent,
*

Aus espees trop se debatent;

o700 Mes i Romain bien se defendent,
Aus ruistes coux ferir entendent.
Roys Geremie et rois Nadois’

De Babiloyne, li cortois,
Et rois Solifas de Rousie

&0 Et rois Aron de Comenie
Vers la bataille s’en venoient;
Quant li Breton venir les voient,
Contre eus point roys Kardiolanz
Et roys Mars, qui molt ert vaillanz;

eno (irflez et Tors, li fiuz Arrest,
Poingnent apres sanz grant arrest.
Cil ont riche chevalerie;

La ot trop fiere chaplerie,
La sont 1i coart en dotance
o715 Et 1i navrez en esmaiance.
Li bon chevalier se combatent,
Li un d'eus les autres abatent;
La est trop fier li batemenz,
La est granz li tornoiemenz.

6720  De Danemarche rois Heldins
Et de Cartage Saladins
Et de Trebes li roys Celas
Et de Puille roys Celidas
Se traient le pas vers l'estor.

o725 Breton perdissent a ce tour,

Mes Baudemaguz, li bons rois,
Et roys Brangoire, li cortois,
Et Sagremors, li Desreez,
Rois Uriens, li alosez,

6730 Sont en l'estor atant venusz,

O eus plus de .xx. mil escuz;-
Trop amainent bele mesnie

Et noblement appareillie;

La recomence la bataille,

o735 Mes sor toz Larys se travaille
Et Claris, ses compainz, o soy;

.

Bien i fierent par grant derroi,
Car li uns d’euls a mort Nadus

. Et i autres roy Menalus

Et Salatre de la Moree

Et roy Marbrin de Galilee,

Dont Romain ont tel perte faite,

Que chaucuns forment s’en deshaite ;

Nepourquant trop bien se defendent,

A bien ferir toz jors entendent,

Mes trop estoient an pior.

Es vous venant 1’empereor

Et de Ronme la baronie!

Trop amaine riche mesnie.

Thereus vient par la bruiere,

Au vent desploie_sa baniere; .

Li senateur avec li vienent,

Touz jours environ li se tienent.
Quant Artus et si fereor

Voient venant I’empereor

Et de Ronme la seignorie,

Nu tiennent pas'a gaberie.

Artus apela sa mesnie,

Qui bien ert d’armes enseignie : v

»Seingnor,« fet il, »bon fereor,

Vez la le fort empereor!

Qui ceus ci porroit metre jus,

Du tout serions au desus.

Or n'i a fors que du bien faire,

Nous sonmes en nostre repaire,

En nostre leu, en nostre terre,

Si ne devomes pas soferre,

Qu'autre genz 'aient sanz mellee.

Ore est ainsi la chose alee;

Vez ci I'empereor de Rome

Et sa mesniee, c'est la sonme,

Qui vous vienent desheriter

Et de ceste terre giter!

Or gart chaucuns son heritage!

Sl le fait, il fera que sage;
Endroit de moi, conment qu'il praigne,
Lor irai chalengier Bretaigne.«
Atant li rois Artus se muet,
Toute la terre crolle et muet

De I'effroi de sa compaignie.

Et d'autre part lance baissie
Vint 'empereres fierement;

Ja i avra tornoiement,

Thereus et Artus josterent,

De lor lances tel se donerent,

Ne porent les coux sostenir,

A terre les covint venir.

Pour secorre les .11, barons Bl 110
Vindrent poignant a esperons
Plus de .x. mile chevaliers,
Armez sor les coranz destriers;
Claris et Laris premier viennent,
Lor espees en lor mains tiennent,
Mesire Gauveins et Kados

Et Sagremor et Karados

Et li roys Mars et Brandaliz,
Bedoiers et li Laiz Hardiz

Et plus de .x. mile barons,
Dont je ne puis nonmer les nons.
Devers la romaine partie

Vint Hendriz, rois d'Esclavonie,
Et Jeremie, d'Ynde roys,

Et de Babyloine Nadois,

Li roys Solifas de Rousie

Et roys Aron d'Yconomie,

De Danemarche roys Heldins

Et de Cartage Saladins;

Tuit cil viennent des .. parties.
La ot trop fieres aramies;
Gauvains tenoit trete l'espee,

Roy Hondri donne tel colee

Sor son hiaume, que tot l'estone;

L'espee, qui molt estoit bonne,
N'’en est de riens arresteue,
Mes dusqu’es denz est descendue,
A la terre le fet cheir.
Atant va le cheval seisir,
Au roy Artu en fait present,
Et il monte licement.
Li senateur font remonter
L’emperere sanz demorer,
Mes trop a de sa gent perdue,
Dont forment li poise et anue;
Mes nepourquant bien se maintient,
A Tespee nue, qu'il tient,
A morz .u. chevaliers Bretons,
Mes je n'en sai nonmer les nons. .
Li senateur bien s'i aient,
Nostre gent navrent et ocient.
Laris ra ocis roi Celas
Et Claris ra mort Celias,
Rois Artus Eleazar tue
A la trenchant espee nue.
La rot trop fier martelement;
A Destandart meismement
Ont fet les Romains reculer;
La veissiez braz avaler
Et relever et rabeissier,
L'un foir et 'autre chacier,
Les morz a la terre cheoir;
Celui jor poissiez veoir
Maint bon cheval sanz son seingnor,
Qu’a terre gist mort a dolor.
Laris ra ocis Jeremie,
D’Ynde iert roys et de la Partie.

Claris si lor a mort Nadois, -
Qui ert de Babyloine roys.
Thereus voit sa gent morir,

*

Lors n’ot en lui qu'espoorir;

Voille ou non, foir 'en estuet,

Quant voit, qu’amender ne le puet;

L’estandart lait, fuiant s'en torne,

Avis 1i est, que trop sejorne;

O .mu. rois tant seulement

S’en fuit trop correcieement;

.X. i lait de ses senators,

Dont ses cuers seufre granz dolors.

Perdu a en cele bataille

.XIIII. rois sanz nule faille

Et sanz la grant chevalerie,

Qu'amena en sa compaignie,

Dont n'en mainne la tierce part;

A pou que li cuers ne li art.

Li Breton assez les chacerent

Et puis aus loges retornerent,

Que li Romain orent leissies;

Diex, come il erent (bien) rasazies

De pain, de vin, de char salee

Et de farine buletee,

De bues, de pors riches et biax,

De brebiz, de moutons, d’aigniax,

D'or et d’argent, de dras de soie!

Molt demainent Breton grant joie

De la richece, qu'ont trouvee.

Li roys Artus sanz demoree

Fet assembler tot le tresor,

Les richeces d'argent et d’or.

Puis I'a fait a sa gent partir

Et si a droit point departir,

Chaucuns en ot droite partie,

Fors qu'il retint en sa partie

L’estandart sanz plus voirement, \

Et dit, qu'il en fera present - !

Guenievre, sa feme, la bele, ‘

Qui joianz iert de la nouvele,
Quant savra, qu'ont victoire eue.

Atant s’est i olz esmeue,

Vers Bretaingne s'en retornerent;

Tant ont ale, tant chevaucherent,

Qu'a Karadigant sont venuz,

Ou li rois fu molt chier tenuz.

La royne joie li maine,

De lui hennorer molt se painne

Et de Claris et de Laris, -

Li roys Artus I'a comande.

Mes li roys Ladon a mande

Claris et Laris, qu'a lui viegnent

Et que nules essoines nes tiegnent.

Ce fu ou jolif tans d’este,

Que li roys Artus ot este

En France contre les Romains

Et fait mainz biax cox de ses mains;

A Carradigant iert li rois,

Qui tant par iert preuz et cortois;

Lez 1i se seoit la royne,

Mainte dame de biau covine

Poissiez veoir par la sale,

Qui n'’avoit pas la color pale.

Entre eles iert assis Gauveins,

Laris et Claris et Yveins

Et maint chevalier de haut pris,

Qui de donoi ierent apris;

Entr'eus parolent d’amoretes,

Sonnez dient et changonnetes;

Mes Claris touz coiz se tenoit,

De s’amie li souvenoit,

S'en iert si durement pensis,

Qu'a autre rien n'ert ententis.
Atant es vous .1. mesagier

Venant sor .1. corant destrier!

Devant la sale descendi,

Puis monta, (que plus n'atendi),

*

En la sale delivrement.
Le roy salua hautement

o025 Kt puis toute la compaignie;
Apres a sa voie acoillie
Vers les compaignons, qui seoient
Et entre les dames parloient
D’amours et de joie et de feste;

o0 Et li mesages ne s'arreste,

Ainz a les dames saluees,
Qui la estoient assemblees ;
Et puis vers les barons ala,
Son mesage pas ne cela:

eoss »Seignor, li roys Ladon vous mande
Et par amors prie et conmande,
Qu'en Gascoingne 'alez veoir!

Ce ne vous doit pas desseoir.
Entendez, Claris et Laris,

40 Car doucement vous a norriz!«
Quant cil le mesagier entendent,
Sus saillirent, (que plus n’atendent);
Grant joie mainent del mesage . Bl 111
Et dient con preudom et sage,

eus Molt volentiers au roy iroient;

Droiz est, car faire le devoient.
Einsi font lor erre atorner

Pour en lor terre retorner;

Mes trop poise ceus de Bretaigne,

eos0 Mieulz amassent, qu'en lor compaigne
Fussent toz les jours de lor vie.

. Li rois Artus forment lor prie
Et la royne et li baron
De demorer en la maison

o956 Artu et en lor compaignie.

Cil dient, ne demorront mie,
Mes encor veoir les verront,

Quant en lor terre este seront.
*

Einsi a la voie se metent,
weo Qui le revenir lor prometent.
Li rois Artus lor a chargie
Dusqu’a .x. de sa compaignie
" Pour aler plus honestement.
Si vous nonmerai erraument

wes Ceus, qu'en lor compaignie alerent,
Qui foi et hennor lor porterent;
Gauveins i fu premierement
Et Gaheriet ensement,

Luquans et Keus, li seneschax;

o0 Cinquiemes fu Gales li Chaux,
Et Bedoiers et Brandalis
Furent septieme, ce m'est vis,
Et Sagremors fu li huitiemes
Et Agraveins fu li noviemes,

o Qirflez fu disiemes par non.
Einsi chevauchent li baron;
Li rois Artus les convoia,
Puis ep sa terre s’en reva
Vers Karadigant droitement.

w6 Kt cil chevauchent Belement,

Con genz de bien faire apressee;
La nuit encontre la. vespree
Sont en .1. chastel herbergie

Et I'endemain n'ont atargie,

&5 Ainz chevanchent droit vers Gascoigne;
Mes je ne quier or faire alojgne
Des aventures, qu'il trouverent,

Ne des chastiaux, 'qu'il trespasserent,
Des bours, des viles, des citez,

%0 Des chans, des bois ne des hostez;
Mes tant fu lor chemin tenuz,
Qu'en (ascoigne sont parvenuz.

La terre trouverent gastee,
Arsse et destruite et mal menee,

% Car li rois d'Espagne 'avoit

Destruite pour ce, qu'il savoit,

Que li roys Ladon estoit viax.
Et si vouloit toz ses aviax
De la royne a force avoir.

700 Pour son pooir, por son avoir
Avoit mis tant de genz ensemble,
Que merveille iert, ou iert ensemble
Pris la viande, qu'il menjoient.
Le roy Ladon assis avoient

705 En Thoulouse, sa grant cite,
Qui ert de grant nobilite.

Quant Claris et Laris choisirent
Gascoigne, molt s'en esbahirent,
Car trop iert plaine de poverte.

7010 »Helas,« fet Laris, »quele perte

A mesire li roys eue?

Bien est ceste terre perdue,

Dont j'ai au cuer trop grant destrece;
N'avrai mes joie ne leece,

7015 Se mes sires n'en ert vengiez.«
Einsi s’en vont come enragiez
Li vaillant chevalier gentil,

Dieux les defende de peril!
Delis, li seneschaus d’Espaigne,

7020 Chevauchoit et en sa comp[aigne]
Avoit .L. chevaliers,

Armez sor les coranz destriers.
Li .xuo. venanz les choisirent,
De leur palefroiz descendirent;

7025 Armez sont bien et richement,
Puig sont montez isnelement
Sus lor chevaus par lor estriers,
Quant cengle orent lor destriers.

Atant es vous le seneschal,
703 Armez sor .1. corant cheval!
Les compaignons a escriez :
»Seingnor,« fet il, »vous me direz,
*
7021 Hs. Avoit .mxmx. chevaliers.

Dont vous estes et de quel terre!«
Atant Laris vers 1i desserre,
035 Si li & dit certeinnement:
»Voulons savoir premierement,
Que vous faites en cest pais.«
Li seneschaus n'est esbais,
Ainz lor respont: »Au roy d'Espaigne

140 Sonmes cil de- ceste compaigue, .
Qui ceste terre veult avoir
Et il I'avra par estouvoir.¢
Laris respont: »Vous i mentez,

De grant folie vous vantez;

46 Ainz que vostre soit ceste terre,

Serez si encombrez de guerre,
Que liez et joianz en serez,
Se vous echaper en poez.«

Atant respont li seneschaux:

060 »Conment,¢ fet il, »sire vasaux?
Yous nos menaciez, ce m'est vis!
Bien estes ore foux nais!

Ge ne vous voi que .xit. ensemble

Et nous somes, si con moi semble,
56 L. baron chevalier,

Chaucun arme sor son destrier;

En pou d’eure vous porrons prendre,

Ja n’avrois pooir du defendre.«

Laris respont: »Vous en ferez

160 Tretout an pis, que vous porrez;
Gardez vous, nos vous deffions!
Ainz qu'il soit vespres, connoistrons,
Li quiex de nous premier fuira
Et li quiex sa force en avra.c

16 Lors a Laris I'anste brandie,
Au seneschal I'a adrecie;
Et cil li vient lance sor fautre.
Lors leissent corre I'un vers l'autre;
Li seneschaus bien 1'asena.

wio De lui abatre se pena,

Sor 1'escu sa lance pegoie,
La Larris ne fraint ne ne ploie,
Ainz I'empaint de si grant vertu,
Qu'a la terre I'a abatu.

Li .xu. compaignon josterent,
A terre .xm. en cravanterent;
Li .xxxvin. molt les assaillent,
D’euls desconfire se travaillent.
Qui veist defendre Gauveins,
Claris et Laris et Yveins
Et les compaignons de Bretaigne,
Molt poist proisier la compaigne,
Car tant ont feru et chaple
Et coux donnez et endure,
Que des ... chevaliers
N'en a que .x. sor les destriers,
Qui vers l'ost fuiant s’en tornerent;
Et Li .xi. les enchaucerent
Une grant piece voirement,
Puis herbergerent bonement
La nuit dedenz .1. hermitage
Delez .1. bon preudome et sage,
Qui grant feste lor fist la nuit
Et lor donna sanz point d’anuit
De tel bien, come il pot avoir,
Et lor conta tretot le voir,
Conment li riches roys d'Espaigne
Avoit asemble sa compaigne
Et vouloit la royne avoir
Par sa force et par son avoir
Et avoit roy(s) Ladon assis
En Toulose par tel-devis,
Que laienz avoit pou vitaille, Bl 112
Ja i prenoit a faire faille.
Quant li .xu. oient la novele,
Sachiez, ne lor fu mie bele!
Mes sor touz Claris s'en demente,
Qui avoit son cuer et s'entente

A la royne bonnement.

Toute la nuit entierement

Ne pot onques dormir Claris.

Et quant li jours fu esclaircis,

Li .xm. baron se leverent,

Bien et delivrement s’armerent,
De I'ermitain ont congie pris.

Atant ont lor chemin empris

Vers Thoulose tout droitement ;

Tant chevauchent isnelement,

Qu'il ont la cite parceue

Et environ l'ost conneue,

Qui molt iert grant et merveilleuse

Et fiere et orrible et douteuse.

Li compaignon sont arreste

Et ont a conseil esgarde,

Conment 1'ost trespasser porroient,

Se maintenant le passeroient

Ou #'il atendroient la nuit

Pour trespasser a mains d'anuit?

Lors parla mesire Gauvains:

»Certes, je n'i voi plus ne mains,«

Fait il, »fors que delivrement

Passons tuit ordeneement,

Car se la nuit atendiens,

Ja mes ne nos connoistriens;

Si porriens perdre durement,

Car je sai bien certennement,

Chaucune nuit cil de l'ost (se) gaitent

Et pourvoient et eschaugaitent, -

Pour tant de gaitier se travaillent,

Que cil de laienz nes assaillent;

Et se nous troviens le gait,

Tost en porrions avoir lait,

Car nous ne nous connoistriens,

Pour tant que ne nos verriens;

Si porriens avoir dommage

Et pour ce lo ge le voiage

13

Maintenant sanz plus d'atendue.«
Quant la parole ont entendue
Li baron, bien la creanterent;
ns0 Atant lor -chevaus recenglerent,
Puis montent, vers la cit s'en vont;
Et cil de l'ost veuz les ont,
De toutes parz aus armes saillent,
Mes li nostre tant se travaillent,
155 Que parmi les tentes se fierent,
Felonnessement les requierent,
Mes n'ont cure de grant demeure;
Lors trespassent en petit d’eure,
Ja erent a la mestre lice,
760 Quant Jonas, li rois de Galice,
Tout droit a 'encontre lor [vint],
O lui chevalier(s) dusqu'a .xx..
Lors se viennent Jances baissiees
Et lor banieres desploiees,
nes Conmunement s’entrencontrerent.
Des .xx. les .xm. craventerent
A la terre molt laidement,
Et des .xn. meismement
Est versez Keus, li seneschaus,
n7o Sagremors et Gales li Chaux;
Mes li compaignon sor ax vienent, .
Les espees en lor mains tienent;
Claris et Laris randonnerent;
~ Deus chevaliers, qu'il encontrerent,
n Font les piez vers le ciel torner;
Atant vont les chevax donner
Sagremors et le seneschal ;
Gauveins consuit le mareschal
D’Espaingne, tel cop li donna
nso Au hiaume, que tot I'estonna,
Du cheval le versa a terre;
Atant vet le destrier offerre
*
7148 Hs. Que la., 7177 und —8 Hs. seneschax — mareschalx.

A Gale le Chauf droitement,
Et il monta isnelement.
Atant est li grant ost venue,
Mes tant ont lor voie tenue
Nostre baron par verite,
Qu'il entrerent en la cite.
La nouvele fu conneue
Par la cite et parceue,
Que Claris et Laris venoient
Et ja en la cite estoient;
De toutes parz i acourroient
Cil, qui les nouveles ooient.

Tuit lor escrient: »Bien veingniez'c
Et il dient: »>Bon jor aiez!«
Einsi vers le pales s’en vont,
Molt est grant la joie, qu'en font,
Mes se les autres connissoient,
Bien sai, lor joie doubleroient.
El pales en va lg nouvele,
Li rois 1'entent, molt 1i fu bele.
Quant la royne set de voir,
Que son frere devoit veoir
Et Claris, son compaignon [bel],
De joie a esmut le cervel;
Sus saut con feme forsenee,
Desliee et desafublee
Est par la sale descendue,
Tant par est de joie esperdue,
Qu'ele ne set, qu'ele devient.
Atant la compaignie vient,
Descendu sont devant la sale.
Cele, qui n'a pas color pale,
Court a son frere, si ’embrace,
Baise li la bouche et la face,
Car il avoit Je hiaume oste;
La royne n’a arreste,
Ainz court a Claris vistement,
Si I'embraca estroitement,

13+

Plus de .. foiz le baise.

Ore est Claris forment a aise,
Quant cele le baise et acole,
Pour cui amors ses cuers s'afole,

7228 Car ja ne porroit mal avoir
Tant, con lez soi la puet veoir;
Et nepourquant n’en cuidoit' mie
Tant avoir en tote sa vie.

S'en est forment asseurez

7250 Kt s’en tient a boneurez;
Mes la dame de li se part,
Vers son frere de I'autre part
S'en vet corant grant aleure,
Et il li dist selonc mesure:

1235 >Ma bele, douce suer, alez
A ces chevaliers, que veez!

Car ce est mesire Gauveins
Et ses compainz mesire Yveins,
Gaheriez, Gales li Chauz,

7240 Luquans et Keus, li seneschax,

Et Agravains et Brandaliz,
Bedoiers et li Laiz Hardiz.

Tuit sont de la table roonde

Et i plus vaillant de ce monde.«

48 Quant la royne [ot la parole],
Qui norrie ert de bone escole,
Vers les chevaliers est venue,
Molt cortoisement les salue,

Puis lor demande doucement,

7280 Li quiex iert Gauveins voirement?
Gauveins respont: »Vez me ci, dame!
Foi que doi le perill de m’ame,
Onques mes nons ne fu celez,
Pour tant qu'il me fust demandez !«

1266 Cele respont: »Bien vous en croi.«
Atant I'en maine par le doi
En la soe chambre demainne,

De lui ennorer molt se painne

Et de toute la compaignie,

Conme dame bien enseignie.

Assez avoit o lui puceles,

Dames vaillanz et damoiseles,

Qui les chevaliers desarmerent

Et molt grant joie demenerent;
Assez ot a desarmer feste.

Mes li contes point n'i arreste;
Quant li baron sont desarme,

De granz mantiaus sont afuble;
Estes vous roy Ladon venant,

Qui grant joie lor va menant!
Mes sor touz (auvein hennors;
De joies .c. lermes plora

De ce, que venuz iert Gauveins
Et ses compainz mesire Yveins,
Dont il ert tele renonmee.

Atant a I'en l'iave cornee,

Li baron ont lave ensemble;
Assez orent mes, ce me semble,
Lonc ce que les porent avoir,

Car bien sachiez, a dire voir,

En la cist n’avoit plus vitaille,
Qu’'en .1. mois ne lor feist faille;
Mes bien dient conmunement,
Qu'il en avront prochainnement,
Se diex les veult de mal defendre.
Li rois Ladon sanz plus atendre
Tramet .1. mes au roj d’Espaigne,
Qu'au demain soit en la champaingne
Armez, car .1. tornoi demande
Defors les tres en mi la lande.

Li mesages se part du roy,

De 1a vile ist a grant desroi,
Droit au tref vint le roy d'Espaigne,
Qui seoit entre sa compaigne.
»Sire,« fet il, »Ladon vous mande
.I. tornoi en mi cele lande

Demain matin a I'ajornee;
Or m’en dites vostre pensee !«
Li rois respont: »Dis me tu voir?
Dont puet Ladon tel cuer avoir,
Qui contre moi velt armes prendre?
Il ne puet sa terre defendre
Et il veult demain tornoier?
Ge croi, qu'il prent a desvoier;
Encor ne I'ai veu en place
Et il a demain me menace!
Honniz soit, qui ne 1'atendra!
Mes je croi, que il s'en tendra
Pour conchie au departir,
Autrement ne s'en puet partir.«

Atant 1i seneschaus se lieve,
Cui li cheoirs durement grieve,
Quant Larris le porta a terre.
»Sire,« fet il, »en ceste guerre
Avons nous petit conqueste ;
Tant ne gaignames cest este,
Qu’ier en ce jour ne perdissons,
Car nous .L. en alions
Ier parmi la vieille forest,
Si encontrames sanz arrest
Jusqu'a . xi. barons vasax,
Armez sor les coranz chevax;
Contre eus .xn. nos combatimes,
Mes des noz ... perdimes
.XL. par mesaventure,
Et si sachiez tot a droiture,
Li .xun. noient ne perdirent !
Et en tel point nos desconfirent;
Ce sont cil, qui par ci passerent
Or endroit et leanz entrerent;
Pour ce, sachiez, certeinnement

*

Vous mande le tornoiement

Rois Ladon et sa baronnie!

Car il ont la chevalerie

Et la fleur de tretot ce monde,

Et jotroi bien, que I'’en me tonde,
Se demain n'avons tant a faire,
Qu’a paine en porrons a chief traire;
Nel di pour ce, qu'o vous n'en aille
Demain matin a la bataille.«

Li rois son seneschal entent,

Petit prise son parlement;

Atant vers le mesage torne:
»Vallez,¢ fet il, »or t'en retorne!
Di ton seingnor, je l'atendrai,
Contre sa gent tornoierai!lc

Atant s'en est 1i mes partiz,

En la cite est revertiz,

Son seingnor conte le mesage

Et les paroles come sage,

Qu'il oi au seneschal dire,

De ce prist la royne a rire.

Einsi la nuit furent a aise

En la cite, mes a mal aise

Iert en I'ost li fiers rois d'Espaingne
De la perte de sa compaingne,
Qu’il avoit le jor receue;

La nuit a pou de joie eue.

Cil de la cite se coucherent,

Toute la nuit i reposerent

Jusqu'au demain, qu'il ajorna,

Que chacuns baron s'atorna.

Li rois Ladon matin se lieve,

Arme so0i, mes forment li grieve;
Ja avoit .vi. .xx. ans passez,
N’iert merveilles, s'il est lassez; -
Mes Gauveins li_cortois I'apele : [
»Sire,« fet il, »une nouvele

Vous conterai, dont vous serez

Trop liez, quant aus eus la verrez;

Mes il couvient, que j'aie .1. don

De vous, bon roy, sanz guerredon!c

Li roys respont: »Je le vous doing,

Ja nu ferez por nul besoing.«

Gauveins respont: »Vostre merci!

Li dons, que je vous demant ci,

C'est, que vous vous desarmerez,

En vostre sale monterez

Aus fenestres demainement

Pour veoir le tornoiement;

Lez vous la royne sera,

Et sachiez vous, qu'ele verra

Laris, son frere, voirement

Vaincre tout le tornoiement,

Lui et son compaignon Claris!

Car d’armes sont li mielz apris

Et 1i plus dur et li plus fort;

Pour ce, que voiez lor effort,

Vueil ge, qu'au[s] fenestres soiez,

Et vous et ma dame voiez,

Con sevent espees tenir,

Lor chevaux poindre et retenir.«
Einsi fait Gauveins desarmer

Le roy, nus ne I'en doit blamer,

Car vieulz estoit et deshetiez.

Atant s’armerent 1i haitiez,

Lacent chauces premierement,

Vestent haubers conmunement,

Prennent escuz, lances et dars,

Es chevaus montent forz et gras.

Gauveins fait faire .1u. batailles,

Ne veult pas tornoier a failles

Ne lor genz ensemble laidir;

Les .u. fet de la vile issir

Et la tierce coie tenir,

Que nus ne les puisse choisir.

En la cite repos feront

Jusqu'a tant, qu'au besoing verront.
Ou premier conroi est Claris,

Keus et Sagremors et Laris;

El segont est 1i Laiz Hardiz,
Gaheriez et Brandaliz,

Luquans, qui bien s'i aidera,

Quant leus et besoing en sera;
Yveins en la cite demeure,

Mes molt forment 1li tarde 1'eure,
Qu'aus chanz soit entre les chevax.
O lui remaint Gales li Chaux

Et Bedoiers, li connestables,

Et Agravains, 1i deffensables;
Gauveins iert en la compaignie.
Atant g'en ist la baronie

De la. cite en la champaigne.

Quant les choisist i roys d’Espaigne,
Sa gent fet armer richement,

-Deus batailles fet seulement,

Il en corduist la premerainne,

Ses seneschaus la derrienne.
Atant se metent en la plaigne;

Ez vous venant I'autre compaingne!

Claris et Laris devant vienent,

Les lances empoigniees tienent;

Li roys d’Espaingne, Savaris,

Jousta droitement a Claris,

Sor I'escu I'espie li asenne;

Devant en la plus mestre penne

Fait la grosse lance passer,

Mes le hauberc ne pot fauser;

Sa lance est en piece volee,

Mes la Claris n'est pas cassee,

Ainz le fiert de tel randonnee,

Que la targe li a troee;

A la terre le fet cheoir;

Bien le puet roy Ladon veoir,

Qui ert aus fenestres assis,

Lez lui Lydoine o le cler vis,
Qui molt a au cuer grant freor
Et de son frere grant poor,

Mes roys Ladon la reconforte,
Qui foi et loiaute li porte.

Laris le cheval esperonne,

A .1. chevalier tel coup donne,
Mort le fait verser a la terre,
Mes li hauberc ne pot soferre
Le coup, car si fort 1’apressa,
Que les .. costez 1i perca.
Atant assemblent li conroi

Et s'entrefierent a desroi;

Pour remonter le roy d’Espaigne
Vient entor li la grant compaigne,
Mes Claris sor lui se tenoit,

Qui si fierement le menoit

Au branc d’acier, qui soef taille,
Que c'iert une droite merveille ;
Mes li Espagnol le batoient

De lor brans, si li embatoient
Parmi I'escu lor javeloz;

Onques au tornoi Lanceloz

Ne soufri onc tant en .1. jor,
Con fist Claris en cel estour,
Car bien savoit, que la royne
L’esgardoit a la color fine;

Si en avoit au cuer grant joie,
Si ne li chaut chose, qu'il voie,
Ne coup, qu'on li puisse donner,
Car bien le set guerredonner,
Mais nel poist pas maintenir.
Atant choisist Laris venir,

Qui molt hautement li escrie:
»Compainz, foi que tu doiz t'amie,
Que bien connois, or du bien faire!«
Atant se prent vers lui a traire;
Lors est l'estor renovelez,

Mes Savaris est bien montez,
uss Car si baron le remonterent,
Environ lui tuit s’alierent,
Bien ierent chevalier .v. mile,
Ne sont que .v. cenz de la vile,
Pour ce trop grief fais sostenoient;
1u% Mes Claris et Laris feroient
Et Sagremors, li Desreez,
Ensemble li seneschaux Kez;
Cil se defendent des espees,
Maintes testes en ont copees;
19 Ainz que remainsist I'ahatie,
Fu molt fiere la baterie.
Atant desrenge Brandaliz,
Guerrehes et 1i Laiz Hardiz
Et Luquans et lor compaignie, -
00 Qui molt ert richement garnie;
Lances baissiees, escuz pris
Se sont en la bataille mis.
Atant recomence la noise,
Mes Claris durement s'envoise,
n06 Le jour si bien li avenoit,
Qu'ons en sa voie ne venoit,
Qu'il ne feist voler a terre;
Ses coux ne pooit nus soferre.
Li rois, qu'au[s] fenestre[s] estoit,
w0 Bt la royne le veoit.
»Dieux,« fet li roys, »je voi merveille,
Qu'a noz enfanz ne s'apareille
Nus, que je voie la defors!
Dieux, con Claris est fiers et fors"
15 Et plain de grant chevalerie!
Dame, se dieux me beneie,
S'il avenoit, que je morusse
Et que plus vivre ne peusse
Et mari prendre deussiez,
*
7506 Hs. Cons en.



7620

7625

7630

7635

7640

7546

7660

7668

204

Bien voudroie, que 1'eussiez

Pour avoir plus d’amendement!

Car mariee iert hautement,

Se dieux me doint s’amor avoir,

Dame, qui le porroit avoir.c

Einsi li roys Ladon disoit

Et la royne se taisoit.

Et cil defors se combatoient

Et aus espees debatoient,

Mes sor touz le fet Claris

Et mesire li Laiz Hardiz,

Laris et Keus, li seneschax,

Gaheriez, Gales li Chaux;

Luquans refet de soi mervaille,

Bien se maintient a la bataille,

Quant de la cite sont issuz;

Mes trop estoient pres tenuz,

Car venuz iert li seneschaus

D'Espaigne, qui molt ert vasaux,

O.80i .m. mile chevaliers,

Armez sor les coranz destriers.

Ore estoient a grant meschief

Cil de la cite de rechief,

Mes Gauveins et mesire Yveins

Et Bedoiers et Agraveins

Sont issuz de la grant cite;

.M. chevaliers ont amene

Avec eus en cele compaigne;

Ore ont a faire ¢il d’Espaigne,

Car mesire Gauveins se muet,

Tant con chevaux porter le puet.
Entre ceus d'Espaigne se fiert,

L'un ocist et I'autre requiert;

Apres lui vet mesire Yveins

Et Bedoiers et Agraveins

Et lor mesniee fierement;

Cil, qui venoient freschement,

Ont les autres forment grevez

Et les lor molt ravigorez
Et les autres a desoz mis.

60 Qui lors veist ferir Claris
Et Laris ruistes coux donner
Et Gauvein d’autre part fraper,
Prisier les deust durement.
Tant dura li enchaucement,

6 Que jusqu'es tres les embatirent;
Cil d'Espaigne trop i perdirent;
Li rois voit sa gent esmaier,
Forment li prent a anoier,

A .1. cor ses homes apele;

%70 En mi le fonz d'une vaucele,
Devant les tres se ralierent;

Et 1i autre s’en retornerent
Vers la cite molt lieement,
Car lasse ierent durement.

w76 Atant sont en la vile entre,
Des dames furent encontre,
Qu'aus portes estoient venues. Bl 115
Quant les compaignes ont veues,
Toutes s’escrient hautement:

1% »Bien soient venu(e)s voirement
Cil de nostre chevalerie
Et plus assez la compaignie
Qui est de la roonde table,

Car loial sont et defensable,

18 S'en doivent estre chier tenuz!
Mes sor touz soient bien venuz
Claris et Laris et Gauveins
Et lor compainz, mesire Yveins!
Ce sont cil, qui nos vengeront,

2% Ce sont cil, qui nos aideront
A nostre terre delivrer;

Cil voudront a la mor[t] livrer

Noz anemis prouchainnement,

Se dieux les garde sainnement!c
%%  Einsi les dames escrioient,

Qu'aus portes venues estoient,

Et li chevalier(s) trespasserent

Les dames, st les saluerent.

Vers le mestre pales s'en vont,

Le roy aus degrez trouve ont;
Dejouste soi iert la royne,

Qui les bons chevaliers encline,
Qu'au perron ierent descenduz;
Encontre eus vient les braz tenduz,
D'eus ennorer molt se pena,

Droit en sa chambre les mena;
Au desarmer sont les puceles,

Les dames et les damoiseles;
Toutes de bon cuer lor auent,

A aus gaber rient et juent.

Claris a la pensee fine

Se tient toz jours vers la royme,
En parlant a lui se delite;

Or n'i a mes (que) joie petite,
Mes quant plus se tient cele part,
Ses cuers de fine amor plus art,
Qui Datise, echaufe et esprent;
Quant plus aproche, plus I'esprent;
Plus s'aproche por refroidir,

Plus fait la chalor enroidir;

En parlant refroidier se cuide

Et plus se sent de froidor voide.

De parler mult I'enchafeure,
Dont avoir cuide la froidure;

Ce, qu'il croist, qu'est refroidemenz,
C'est li plus granz eschaufemenz.
Li biaus parlers et li usage

Li ont mis au cuer tele rage,
Merveille est, comment il endure,
Mes en confort se raseure.

Li conforz 1i donne la vie

Et 1i fait avoir grant envie
D’estre cortois et de valoir;

Autre riens ne li puet chaloir,
Fors qu'il puist sa dame plesir
Et de veoir a son plesir;

Mes se ja pooit avenir,

Que ce poist a lui venir

Pour descouvrir sa desirree,
Lors avroit sa paine somee;

. Ce i semble veraiement,

Bien le cuide certeinnement;
Einsi s’en seufre en atendance,
A ceste chose souvent pense.

Quant li baron desarmez furent
Et atornez, si come il durent,
El mestre pales s’en monterent,
Le roy Ladon seant trouverent;
Mes quant les voit vers soi venir,
Sus saut, ne se pot plus tenir;
Contre euls vient, molt grant joie maine,
D’euls ennorer forment se paine;
Li baron entor eus s’asistrent,
De ceus de I'ost a parler pristrent
Et dient, que molt i a genz
Et chevaliers et bons serjanz.
Atant roys Ladon se dreca:
»Seingnor,« fet il, »entendez ¢a!
Se mon conseil croire volez,
Ge vous dirai, que vous ferez;
Demain, quant voz genz iert levee,
Si soit delivrement armee,
Que ja n'i ait noise meue,
Que ne soit en 1'ost parceue.
Quant nostre genz arme seront,
Quatre des portes ouvriront,
Devers I'ost puis s'en issent fors
Delivrement a granz esfors,
Ceus de I'ost voisent asaillir!

L

Ainz qu'aus armes puissent saillir,

Les avront desconfiz et pris;

A mon voill cist conselz ert pris.e

Tuit ensemble s'i acorderent,

Bonnement cest conseil loerent

Cil, qui erent de la cite,

Mes bien vous di en verite:

Aus xu. compaignons desplot,

Molt vousissent bien tiex i of,

Que cil defors bien le seussent,

Que l'endemain garni feussent.
Ainsi laienz se demenerent

Et cil defors se desarmerent,

Travaillie ierent durement;

Li rois meismes voirement

Tert forment travailliez et las,

Car le jor ot eu mainz claz

Et receuz et departiz.

Li baron se sont departiz,

Chaucuns vers sa tente retorne,

Le roy laissent pensif et morne

Et son seneschal jouste lui,

Qui molt avoit au cuer anui

De la perte de son seingnor.

Lors I'apela par grant amor:

»Sire,c fet il, »en ceste terre

Venismes la folie querre,

Querre venimes la folie,

Si n'i devonmes faillir mie;

Mes en tant que li geus est biax

Et li donmages est nouviax

Et qu'a pis le voions torner,

Nous en devrions retorner

En nostre terre droitement,

Car bien vos di veraiement :

Quant plus le siege maintendrez,

Et plus de voz genz perderez;

Vous meismes au mien espoir

En porrez bien corroz avoir.«
Li rois entent ceste parole,

mo Bien set, qu'ele est de bone escole,
Mes ne set, conment il le face,

Car orgueill, qui le cuer li lace,

Ne 1i lait creanter le bien,

Ainz dist, ne g'en iroit por rien,
ms S'avra la dame en sa baillie

Et la terre en sa seingnorie.

Li seneschaus respont: »Biau sire!

Trop grant merveille vous oi dire;

Vous estes hui du champ chaciez
7% Et encore les menaciez;

La loy avez de l'enfancon,

Quant 1i mestres por sa lecon

L’a batu, (et souvent avient),

Et D'enfes a I'ostel revient,

7% Lors le menace, n'i a el,

Quant venuz est a son hostel;
Tout autre tel puis de vous dire,
Quant vous veistes hui a tire
Ceus de laienz par ci defors,

nw Et vous eustes vostre esfors,

Par quoi vous les deussiez [prendre];
Ainz ne vous poistes defendre,

Ainz vous covint desoz els estre,
Come 1i clers desoz son mestre,

n% Car a terre vous craventerent;
Ainc de verges ne vous tocherent,
Mes de bons brans forbiz d’acier, Bl 116
Et vous les cuidiez detrenchier;

Au cuer en ai si grant merveille,

7o Que je n'oi onques sa pareille.

Au mains vous faites bien guetier
Et nuit et jour eschaugaitier!
Car ja mes repos n’averons,
\ *

Tant con nos au siege serons,

Mes ce n'ert mie longuement,

Bien le vous di certeinnement.«

Li rois a pris .u. chevaliers

Armez sor les coranz destriers,

Qui toute nuit chaugaiteront

Dusqu’a tant, que le jor verront.
Einsi cele nuit trespasserent ;

A 'aube crevant se leverent

Tuit li baron de la cite,

Arme sont, c'est la verite,

Delivrement, quant le jor virent;

Par les .mm. portes issirent

Fors tuit abandonneement.

Vers 'ost chevauchent droitement;

Li .x. a 'encontre lor vienent,

Qui fierement les contretienent.

Laris et Claris esperonnent

Les chevaus, qui granz sauz lor donnent,

Les escuz pris devant les autres

Vont assembler lances sor fautres.

JI. en font verser a la terre,

Qui ja mes ne lor feront guerre,

Et puis entre les autres fierent,

Felonnessement les requierent;

Pres les suit mesire Gauveins,

Sagremors, Luquans et Yveins,

Gaheriez et Brandaliz,

Bedoiers et li Laiz Hardiz

Et Keus, li mestre seneschax,

Et mesire Gales li Chauz

Et lor mainiee toute ensemble.

Toute la terre crolle et tremble,

Li airs fremist et occurcist,

Li monz et li vaus retentist.

Par D'ost corent aus armes tuit,

De toutes parz fremist et bruit,

Tuit s’en viennent vers la bataille

Armez, laciee la ventaille.
Mes li baron de la cite
Avoient ja par verite
7765 Les .M. atornez a la voie;
Laris et Claris les convoie,
Es tentes les ont embatuz,
Forment lassez et debatuz.
Noienz iert du contretenir,
7790 Atant voient lor gent venir.
Li rois venoit premierement,
Qui assez avoit hardement,
Li seneschaus lez li venoit,
Qui a droit seingnor le tenoit
7795 Et I’'amoit de si fine amor,
Con I'en doit faire son seingnor;
Apres eus venoit lor mainiee
Molt richement apareilliee.
Quant Gauveins les choisi venant,
7e00 Sa gent ralie maintenant;
Des tentes, ou erent, issirent;
En mi les chans les atendirent;
Restraint se sont et raloie
Et de bien faire ravoie.
7805 Es vous ceus d’'Espaigne, qui poingnent,
Li un contre les autres joignent!
La fu I'acointe perilleuse
Et 1a noise trop tenebreuse
Des lances, qu'en pieces volerent,
7810 Des escuz, qui retentisserent,
Des chevaus, qui les granz sauz viennent,
De ceus, qui les espees tienent,
Dont s’entredonnent granz colees;
De poinz et de testes copees
7a15 Est jonchiee la praierie.
Lors veissiez chevalerie
Morir, dont deuls iert et domage
A ceus, qui sont de lor linage,
.Et aus autres meismement ;
14 *

Molt se requierent fierement.
Claris et Laris et Gauveins,
Sagremors et mesire Yveins
Ont lor genz ensemble retraite,
Puis ont une envaie faite
Seur ceus d’Espaigne par esfors;
Plus de cent des lor 1 ont mors;
A cest poindre les ont outrez,
Vers lor tentes les ont menez;
Recouvrer cuident, mes ne valt,
Car trop les metent au bersalt
Li nostre, qui les decoupoient,
Ne nule merci n’en avoient.

Li roys s'en fuit premierement
Et li seneschaux ensement,
Mes tant s'iert le jor debatuz,
Touz iert lassez et debatuz;
Conmunement tuit s’en fuioient;
Claris et Laris les chagoient
Et lor compaignon ensement.
Mes .1. archier de maintenant
Claris en la cuisse feri,
Si que le fer li embati
D’outre en outre dejoste 'os,
Car li fers ert trenchant et gros;
Si I'a navre trop durement,
Mes Claris garde ne s'en prent,
Qui toz jours I'estor maintenoit;
Laris jouste lui se tenoit;
Gauveins, Yveins et Sagremors
JIII. liues et granz et fors
Ont bien ceus d’Espaigne chaciez,
Puis sont arriere repairiez
Vers la cite molt lieement,
Car bien ont pris le vengement
Du roy et de la compaignie.
Tout droit vers la herbergerie
S’en vont, tant i treuvent avoir,

Qu'a poines le porroit savoir
Nus clers, tant seast bien escrire,
Et pour tant n'en puis conte dire.

Li baron I'avoir departirent
A ceus, qu'il sorent et qu'il virent,
Ou il mieulz emploiez seroit,
Molt le departirent a droit ;
Et puis en la sale monterent,
En la chambre se desarmerent.
Lors primes s'est aparceuz
Claris, quant li coux fu veuz,
De la plaie, qui fort sainoit.
Quant voit, gesir le couvenoit,
Par .1. petit n’enrage d’ire,
Mes Laris li comence a dire:
»Compainz, ne soiez a mesese,
Ja n'avrez riens, qui vous desplese,
Car en ceste chambre gerrez
Dusqu’a tant, que gari serez.«
Einsi le conforte Laris,
Qui de son mal est trop marris,
Et tuit li autres ensement,
Car il I'amoient bonnement.
La royne forment le plaint,
De lui servir pas ne se faint;
Mes nepourquant ne savoit mie,
Claris la tenist por amie.
.I. jour gesoit Claris el lit,
Venue iert lez li par delit
La royne por conforter,
Pour son mal plus legier porter;
Laienz n’avoit home vivant;
Lors se vet Claris parcevant,
Ore est len de son cuer ouvrir,
S'a sa dame l'ose aouvrir.
En soupirant couvertement

*

Li a dit: »Dame, durement
7805 Hst mes cuers en dure mesaise, Bl 117
Mes n'est chose, qui tant li plaise
Con cist maus souverainnement,
S'avoir en puet garnissement;
Cist maus destruit mon cuer et font,
7900 Mes li penser grant bien me font,
Qui de cest mal souvent me vienent;
Souvent les ai, souvent me tienent,
Souvent me font le cuer faillir,
Coulor muer et tresaillir;
708 Li pensers de ma delivrance
Me maintient en bone esperance,
Mes je ne sai, se la racine,
Qui tant est precieuse et digne,
Peusse nes .1. jor avoir;
7910 Car n’ai mie tant de savoir,
Que sanz plus I'osasse requerre,
Car de paor li cuers me serre,
Quant seulement I'os esgarder;
S’ain mielz mon mal ainsi garder
115 En espoir de bonne atendance,
Car se je faisoie faillance,
Le cuer me couvenroit partir
Ef morz seroie con martir.<
Quant la royne ot ceste chose,
w20 En son cuer porpense et propose,
Que ceste chose senefie ?
Du savoir a molt grant envie,
N’en puet connoistre le covine,
Fors tant que par une racine
7935 Puet estre Claris delivrez,
Mes bien est foux et enyvrez,
Puis que il dit, qu'il I'a veue,
Que grant piece ne I'a coillue
Pour venir a garissement.
730 Assez a pou de hardement,

Toute[s] voies li prist a dire:
»Quiex est la racine, biau sire,
Qui tant par est de haut afaire,
Qu'a garison vos puet atraire?
Certes, volentiers la verroie,
Ceanz la vous aporteroie,
Se dieux me doint amendement,
Pour vous traire a garissement !«
Claris respont: »>Tres doce amie!
Coillir ne la porriez mie,
Mes bien la porrez aporter
Por moi garir et deporter,
Car grant piega l'avez coillie,
Si m'en devriez faire aie.«
Fet la royne: »Je ne sai,
Mes onques n'en fui a l'essai
D’erbe coillir ne de racine,
Car ne fis onques medecine.«
Claris respont: »>Tant en savez,
Que sor vous la racine avez,
Por quoi avrai garissement,
Ou morir m'estuet voirement.«
Atant la royne respont:
»Claris,« dist ele, »or me despont,
Que ceste racine puet estre,
Et saches, s'ele est en cest estre,
Volentiers 1a raporterai !«
»Dame, je la vous nonmerai,
Mes je vous pri premierement
Merci de cuer entierement,
Car sachiez, vous m’ociriez,
Tantost con vous m’escondiriez!
Dame, du mont’la souverainne,
J'apel la racine Lidayne;
Lydaine est ma joie et m’amors
Et mes deduiz et mes depors,

x

Ma sante, mes solaz, ma vie,

Car ja n’avrai joie en ma vie,

S'ele ne m'est par li donnee,

Car tant vous ai de cuer amee,

Que bien sachiez, que j'en morrai,

Se vostre amor entiere n'ai.«

Quant la royne entent Claris,

Par grant faintise li a ris.

»Claris,« fet ele, »je cuidoie,

Se dame dieu, li roys, me voie,

Que de bonne amor m'amissiez

Et que vous pas ne beissiez

De moi honir en tel maniere;

Et bien voi, que pou m'avez chiere,

Quant vous me querez tel otrage,

Con de casser mon mariage

Et mon seingnor, le roy, honir;

Bien vous en doit mesavenir.

Or endroit forment vos amoie

Et vostre amie me clamoie

Tout pour vostre chevalerie,

Dont vos avez la seingnorie;

Or voudroie, se diex me voie,

Pas ne vos trouvasse en ma voie!c
Quant Claris ot ceste parole,

De doulor i cuers li afole;

Paumer I'estuet de la destrece.

La royne vers lui s'adrece,

Cuide, mort soit, forment l'en poise;

Bien dit, que trop fu mal cortoise,

~ Quand respondi si fierement

A home de tel hardement;
Molt s'en tient a maleuree.
D’autre part est trop esgaree
De ce, qu'en icel point le voit,
Que pie ne membre ne movoit,
Ainz gisoit con morz enz el lit;
Es la vous en povre delit!

»Lasse,« fet ele, »que ferai?

Que devenrai, que penserai?

Mort ai le meillor chevalier,

Qui onques montast sor destrier.

Las, se mes freres le savoit

Et en tel point veu I'avoit,

Bien sai, il me todroit la vie,

Par el n'en passeroie mie,

Car c'est ses souverains amis.

Morz desloiaux, con tu as mis

Mon cuer en duel et en tristece!«

Que qu'ele estoit en tel destrece,

Es vous Laris, qu'en la chambre entre

Et Gauvein lez lui endementre

Et ceus de la table roonde,

Ou proece et valor habonde!
Quant Laris choisi sa seror,

Qui demenoit si grant dolor,

Demanda li, qu'ele avoit?

Et quant cele son frere voit,

Si s'escrie con forsenee:

»Frere, con male destinee!

Morz est vostre compainz Claris.«

Quant la parole entent Laris,

A la terre paumez chai,

Si grant duel au cuer I'envai.

Qui veist mon seingnor Gauvain,

Sagremor, Lucan et Yvain

Et les autres forment plorer

Et a haute voiz regreter

Claris tretuit entierement,

Trop eust dur cuer voirement,

Se grant pitie ne 'en preist,

Puis que cele dolor veist.

Tant est la nouvele eorue,

w0 Que par la cite est seue;

*

8021 sa seror von spiterer hand.



8045

8050

8056

8066

8070

8075

218

Plorent dames, plorent puceles,
Plorent vallez et damoiseles,
Plorent bourgois et chevalier,
Plorent dames et escuier.

Li rois Ladon meismement
Regretoit Claris hautement :
»Amis Claris, tant vous amoie,
Car toz jours norri vous avoie!
Ja estiez vos ma main destre;
Biau sire diex, porroit il estre,
Que morusse delivrement,

Si m’en iroie droitement

Avec le chevalier Claris!e

De paumoison revient Laris,

Con forsenez en haut s'escrie:
»Seingnor, je pert ma compaignie,
Je pert mon soulaz et ma joie, .
Que cent tanz plus que moi amoie.«
Laris est vers le lit venuz,

Ou Claris se gisoit toz nuz;

Sor le piz li met sa main nue,
Lors a une vainne sentue,

Qu'un petitet 1i debatoit;

Quant Laris sent, que vis estoit,
De joie li cuers li tresaut.
»Seingnor,c fet il, »se diex me saut,
Encor est mes compainz en vie;
Or fors, se diex vous beneie,

De ceanz tuit isnelement,

Fors que ma seror voirement!

Si verronmes, quel part li tient
Et dont 1i muet et dont li vient.c
Cil ont la chambre delivree,

Laris I'a apres euls fermee

Et puis vers sa seror ala,
Debonairement 1'apela,

Andeus ses braz au col 1i plie.
»Suer,« fet il, »nu me celer mie!

Bl 118

Ainz me dites, se tant m’amez,
Pour quoi mes compainz est pasmez?
Tres douce suer, dites le moi!
D’amor vient, tres bien sai et voi.
Dites moi, vous a il proie?
N’estes vous a li otroie?

Ce ne me devez pas celer !«
Quant cele ot son frere parler,
De honte a la color vermeille,

Ce ne fu mie grant merveille;
Nepourquant li & tout conte

De chief en chief la verite.

Quant Laris entent ceste chose,
Molt blaume sa seror et chose

Et dist, que mes ne l'amera,

Mes en feu metre la fera,

Se ses compainz muert vraiement.
»Lidaine,« fet il, »malement

Feis, quant tu l'escondeis;

Trop grant duel au cuer me meis,
Car je li promis leaument,

Que tu a son comandement )
Seroies par la moie amor.

Or puez veoir, quele dolor

11 seufre por I'amor de toi;

Se tu veus perdre lui et moi,
Dont le lais en tel leu aler!

Et se tu veus nos deus sauver,
Va, si le baise et si 1'acole,

Si i revendra la parole!«

Quant Lidayne son frere entent,
Si 1i respont molt doucement:
»Certes, frere, n'estes pas sage,
Quant me requerez tel otrage
Con mon seingnor le roy honir;
Ce ne porroit pas avenir,

*

Que pour vous mon seignor fausasse
Ne a hontage me livrasse;

Ne di pas, se mari n'avoie,

Plus volentiers 1'esposeroie

Que touz les homes de cest monde,
Tant come il dure a la roonde.«
Laris respont: aSuer, doce amie,
Faites moi tant de cortoisie,

Au mains la bouche li prestez

Et pour ami le retenez!

Et #'il avient, que li rois muire,
Que vous ne li puist rien nuire!c
»Sire,« fet ele, »je l'otroi,

Mes ne vueill pas, foi que vous doi,
Que loing soit en ma compaignie,
Qu'il ne me tornast a folie;

Car bien savez, que par usage

Sont fenmes de legier corage.«
Laris respont: »Suer, doce amie!
Tantost qu'il ert en sa baillie, '
Vers Bretaingne nos en irons,
Ilueques nos sejornerons,

Tant que vous nos vorrez mander,
Ne querons ceste part torner.

Suer, or avant, si le baisiez

Tant, que revenir le faciez!«
Lydaine est a Claris venue,

~ Qui de honte est toute esperdue;

8145

8150

.C. foiz le baise doucement,
N'ose passer comandement,
Que li a comande Laris.
Atant est revenu Claris,
Les eulz ouvrit, voit la royne,
Qui tant avoit la color fine,
Qui si doucement le baisoit ;
Les conmanz son frere faisoit.
Quant Claris voit, qu'ele I'embrace ‘
Et i baisoit et bouche et face,

Vers soi I'estraint, si I'a baisie
Plus de .c. foiz cele foie.
»Dame,¢ fet il, ».v. .c. merci
De I'amor, qu'avez faite ci,

Car morz fusse veraiement,

Se vos ne fussiez voirement;

Si vous en doi tel guerredon,
Que vous tendroiz a riche don.«
Lydoine respont a Claris:

»Le guerredon donnez Laris,

Que vous veez ci, mon chier frere,
Car foi que doi I'ame mon pere,
Hui en cest jour ne vous baisasse
Ne en foi ne vous acolasse,

Se pour lui ne fust voirement!
Ore est ale sifaitement,

. Que la vostre amie serai,

8170

8176

8180

8186

8190

Ainsi con je deviserai:

De Tacoler et du besier

Ne vous ferai ge nul dangier,
Mes du seurplus vous sofferrez,
Tant que de Bretaingne verrez,
Ou mes freres vous doit mener,
S'ainsi le voulez creanter.«

Claris respont: »>Tres doce amie!
Ainsi ne le refus ge mie,

Ainz me plest bien et bien me siet,
Mes qu'ainsi soit, que il ne griet
Mon leal compaignon Laris.«

De cest mot la royne a ris

Et puis dist: »Bien I'avez trove
Et conneu et esprouve.«

A icest mot la chambre ouvrirent
Et, quant cil defors Claris virent
Sain et haitie, grant joie en orent.
Quant parmi la cite le sorent,

La grant doulor fu oubliee
Et lor joie renouvelee.

Ore est la vile en grant baudor

Pour Pamor au bon fereor,

Qui ja est auques respassez.

Avant que li mois fust passez,
s195 Fu toz sainz et hatiez Claris,

Et quant en point le voit Laris,

Si fait appareillier lor voie,

Car bien li membre tote voie

Des couvenanz de sa seror.

8200 Li rois Ladon par grant hennor
Donna .xxmi. chevaus
Afus] .xo. nobiles vassaus, ,
Qu'aler s'en doivent en Bretaigne;
Li cheval estoient d'Espaigne,

8206 Molt par ierent bel li destrier;
Puis lor donna .xm. somier,
Chargiez et de vair et de gris;
Lors ont li baron congie pris
A la royne bonnement

sa0 Et as dames conmunement,

Au roy et a ses chevaliers,
Aus bourgois et aus escuiers.
Atant la cite departirent,

Leur plus droite voie acoillirent

8215 Vers Bretaingne delivrement. Bl 119
Einsi chevauchent bellement,

Vont s'en li baron deduisant .

v Et hautement joie menant.

La nuit en .1. bois herbergerent,

8220 . 1. paveillon appareillerent
Li vallet et li escuier,

Ou logerent li chevalier.
La nuit ont grant joie mene,
Et, quant ce vint apres soupe,

8226 Jsnelement se despoillerent

Et puis apres couchier alerent;
*
8198 Hs, semble. 8208 pris von spiterer hand,

El paveillon tuit s’endormirent,
Quant la nuit parvenue virent.
.1. peu devant la mie nuit
a0 Venoit Madoyne de deduit,
La fee, que Laris ama;
Mes de ce forment le blauma
Qu'il T'ot leissiee seulement,
Car grosse iert de lui voirement
u% Et si I'amoit de tele rage,
Par .1. petit qu'ele n'enrage,
Quant o soi ne le puet avoir
Par proiere ne par avoir.
O soi iert Brimeholz, la fee,
s Et Salatrie, la senee.
Devant le paveillon passerent,
Tretoutes trais leanz entrerent,
Les chevaliers treuvent dormant;
Madoyne conut maintenant
o5 Laris, quant ele I'a veu;
Molt le ra tost aparceu
A la coulor, qu'il ot vermeille,
Atant 'ses compaignons apele:
»0Or g¢a,c fet ele, »regardez!
s0 Ce chevalier, que ci veez,
Ce est 1i mien tres doz amis,
Qui a 'enfant en mon cors mis,
- Dont je sui grosse voirement;
Or 'em portons isnelement
s O nous, car je le vueill avoir,
Je ne demant nul autre avoir,
Fors que son cors tant seulement,
Car trop l'aing de cuer loiaument. ¢
Atant fors du lit le leverent
#0 Kt avec eles I'em porterent.
L’endemain a la matinee
S'est 1a baronie levee.
*

Quant ne treuvent mie Laris,
A pou que n'enrage Claris.
8266 »Las,« fet il, sque m'est avenuz?
" Las, Laris qu'es tu devenuz?
Ja estoies tu mes confors
Et mes deduiz et mes depors,
Mes droiz amis en leaute,
8270 Bien savoie ta feaute;
Car mainte foiz t'ai esprove
Et entier et lea] trouve.
Ainc nus autant ne fist pour home
Con tu por moi, ce est la some.
8276 Laris compainz, que devenrai?
En quel partie te querrai?
Ne sai, ou te puisse trouver.
Compainz, ainc ne vous soi rouver
Chose, que vous-ne feissiez;
8280 Compainz, toz jors me disiez,
Que riens n'amiez tant con moi;
Compainz Laris, bien sai et voi,
Qu'en ceste nuit m'estes emblez;
Compainz, ou furent assemblez
o285 Les genz, qui embler vous oserent ?
Bien sai, que dormant vous troverent
Et nous autres conmunement. -
Compainz, sachiez certeinnement,
Se cuidoie, que morz fussiez
8200 Kt que mes ne me veissiez,
Ge m'ocirroie maintenant,
Tant sai bien de mon covenant !«
Claris ainsi se dementoit,
Mesire Gauveins 'escoutoit
8206 Kt ]i autre conmunement;
S’en avoient grant marrement.
Atant Gauveins l'en apela,
Son corage pas ne cela:
*
" 8277 ist wiederholt.

»Claris,¢ fet il, »entendez moi!

00 Laissiez cest duel et cest anoi!
Ainsi con je_deviserai,

De ma main vous afierai

Et tuit cist autre compaignon,

Qu'en la court Artus n'enterron,
a6 Mon oncle, si ravron Laris,

il est ainsi, que il soit vis.

Or endroit nos departirons,

N'’en nule vile ne gerrons

Qu'une nuit, s'en avrons noveles
s10 Oies ou laides ou beles.

Or laissiez le duel ensement

Et nous vous tendrons covenant!«

Quant Claris entent ceste chose,

Le duel laisse, si se repose;

sus De ceste chose se conforte,

A son pooir son duel deporte.
Li compaingnon li creanterent
Et loiaument li afierent,
Laris leaument cercheront

#% Par tout tant, qu'il le trouveront,
S'il est vis et en sa poeste;

Et au chief de 'an sanz arreste
Venront a cel leu droitement
Pour savoir lor esploitement.

#2 Atant conmunement s'armerent,
Les haubers en lor dos geterent.
Quant armez furent, monte sont,
Leur escuiers envoiez ont
Vers Bretaingne tote la voie;

030 Et chaucuns d’els aqueult sa voie
Touz seus por savoir et enquerre,
Ou Laris ert ne en quel terre,
Mes d’euls ici vous laisserai.

*

Des trois fees vous conterai,
Qu'en dormant em portent Laris.
Tant alerent plains et larris,
Qu'en lor valees sont venues.
Feelment furent receues,

Laris ont mis en une chambre,
Dont li piler estoient d’ambre,
Ouvre a or trop soutilment,
Comfit et soude a ciment.

Cele chambre iert en une tor
De fier marbre fermee entor.
Madoine I'ot faite et bastie,
Puis que Laris 1'ot engroissie ;
Bien savoit, qu'ele le tenroit
Et puis leanz 1’enfermeroit,
S'au desus en pooit venir.

Ainsi le voudroit retenir

Cele touz jours en .1. vergier;
Li fer n’estoient pas legier,

Qui estoient par les fenestres;
Trop par iert bien en fers li estres;
A TDentrer de la chambre fors
A deus vilains et granz et fors,
Qui cele chambre garderont,

Ja jour ne la deffermeront,

Se Madoyne n'i veult entrer
Pour a son doz amis parler.

A la pierre, qui est la porte
De la valee grant et forte,

Ra .m. vilains parcreuz,

Fiers et estouz et parceuz;
Nuit et jor gardoient la pierre,
Que nus ne la tornast ariere,
Pour ce qu'on ne trovast la voie,
Qui en la valee s'avoie.

Or vueill des vileins les faitures
Deviser et les estatures.

Li vilain sont de laide forme,

Ainc si tres laide ne vit home;
Chau(cu)cuns a .xv. piez de granz,
En auques resemblent jaianz, Bl. 120
Mes trop sont de laide maniere; :
Bogu sont devant et derriere,
Les cheveus noirs comme arremenz,
Les ongles grandes con serpenz,
Les mentons demi pie de grant,
Lor euls resemblent feu ardant,
Denz de senglier et nes de chat,
Hure de lou, qui se combat,
Trop resembloient bien deable,
Tant sont fier et espoantable.
Cil seront garde de Laris,
Qu'en la chambre gist endormis.
Mes il s'est errant esveilliez;
Trop durement s'est merveilliez,
Quant tiex compaignons a choisis.
Lors s'est en son seant assis,
Choisist la chambre, ou il estoit,
Et encore por voir cuidoit,
Que il el paveillon geust
Et que ses compaignons eust
Perduz par aucune maniere,
Mes ne vit avant ne arriere
Paveillon, s'en a grant mesaise,
Qu'il ne voit chose, qui li plaise.

Ore est Laris en grant esmai.
sLas, dolent,c fet il, »que ferai?
Ou est mes douz amis Claris
Et Gauveins et 1i Laiz Hardiz
Et mi compaignon delitable,
Qui sont de la roonde table?
Las, qui m'a ceanz aporte?
Bien voi, que pou m’a deporte.
Se dieux m’'aist, moi ne chausist,
Mes que Claris lez moi seist!
Se g'eusse sa compaignie,

15*

A seur fusse de ma vie,
Pou doutasse ceste prison,
Ou je sui mis en traison.
Dahaiz ait, qui m'i aporta
Et qui ice li enhorta
En dormant de chevalier prendre!
Dormant ne se puet nus defendre.
Certes, trop durement mesprist,
Qui dormant premier home prist,
Car ce fu droite coardie
Et desloiaute et boidie.«

Ainsi Laris se dementoit
Et la fee tout escoutoit;
El vergier iert a la fenestre,
Car molt bien i seoit li estre,
Pour tant qu'ele i veoit celui,
Que plus amoit qu'autrui ne lui.
Laris a Madoyne veue,
Maintenant 1'a reconneue,
Bien set, par lui est atrapez,
Si n'en iert en piece eschapez.
Lors I'apela par grant iror:
»Dame,< fet il, »en grant chalor,
Est vostre cors, bien le savez!
Bien sai, que pou de honte avez,
Quant a force volez amer;
Touz li monz vous en doit blaumer;
Ainc fame ne fist tel outrage
Ne tel orguel ne tel folage,
Con d’amer home maugre soi;
Pou doute hontage de soi,
Qu’a force velt les genz avoir,
Ainc mes n’avint, gel sai de voir,
Que fenme el mont home preist
Pour seul itant, qu'il li feist,
Fors vous, dame, qui pris [m’avez]

*

Par voz engins, que vos savez.«
Madoyne respont: »Biaus amis!
Se je mon cuer ai en vous mis,
Ce n’est mie par mon voloir;

a0 Amors fait mainte gent doloir
Et faire ce, qu'il ne feroient,

Se par amours ne le faisoient;
S'amor m’a pris et je vous voil
Penre, quant je por vous me duel,

s Car de vos me vient 1'acheson,
Dont amors me fait desraison.
Ja voir, mes cors ne vous preist,
S'amor faire nel me feist.
Amors fait mainte chose faire,

a0 Qui torne a duel et a contraire.
Or vous dirai, que vos ferez,
De deus geus le meillor penrez:
Se mener voulez bone vie,

Je vous serviral sanz envie

ses A vostre voloir bonnement
Et a vostre comandement,

En cele chambre o vos serai,
En joie vos avancerai;
Et se vous volez duel avoir,

un Laienz ferez vostre savoir;

Ore en soit a vostre choisir, -
Assez en aves grant loisir!c

Or laironmes ci de Laris,
Si conteronmes de Claris,

@ Qui de ses compaignons se part,
De grant doulor li cuers li part.
Claris chevauche I'ambleure
Parmi une forest oscure
Dolenz de ce, qu’il ne savoit,

#o Quel part Laris trouver cuidoit.
Que qu'il erroit par la gaudine,

E 3

S'oi la voiz d'une meschine,

Qui s'escrioit trop hautement

Et reclamoit trop cordelment

La tres douce virge Marie,

Qui les orfelines marie.

Quant Claris entent la pucele,

Qui reclamoit la damoisele,

Cele part droitement s’avoie;

Lors a choisi en mi la voie

.1. chevalier, qui la tenoit

Desouz lui et qui la menoit

A ce, qu'a lui voloit gesir

Et de lui avoir son desir,

A autre chose n’entendoit,

Mes cele bien se defendoit

A son pooir, mes tote voie

Fust honie a icele voie,

Se ne fust Claris, qui s’escrie:

»Chevalier, ne la honis mie,

Car je la vous chalengerai!

Fuiez, ou je vous tuerai!

Or tost alez prendre voz armes,

Que je voi gesir soz ces charmes!

S'ainsi est, que ne vos armez,

Je vous desfi, or vous gardez!«
Qant 1li chevaliers ot Claris,

Sus saut, si a ses armes pris

Et puis est ou cheval montez.

»Vasal,« fet il, »or m’escoutez!

Bien sai, que petit me prisastes,

Quant ainsi armer me lesastes,

Car quant de moi departirez,

Cele teste me laisserez.«

s Claris respont: »Ne vous anuit,

Bien veronmes encor anuit,

Li quiex savra mielz escremir;
Pou puis voz paroles cremir.«
Atant i chevalier se viennent,



8520

8540

8556

281

Les lances empoigniees tienent,
Lor chevaux des esperons fierent,
Par molt grant ire se requierent.
La lance au chevalier pegoie,
Mes la Claris ne fraint ne ploie,
Ainz I'empoint si, que del cheval
Le porte a terre contreval
Par desus une roche bise,
Au parcheoir le braz li brise;
La pucele le voit cheoir,
Sachiez, que molt li pot seoir!
Claris escrie hautement:
»Sire, li rois sanz finement
Vous doint hennor, joie et leece
Et vous defende de tristece!«
Li chevaliers en piez se drece,
Qui molt a au cuer grant destrece,
Car son braz treuve pecoie;
Claris 1i vient, n’a delaie,
La teste 1i eust coupee,
Quant cil 1i a merci criee
Pour dien molt debonerement,
Claris 'otroie bonnement.

Es vous la pucele venue!
Devant Claris s'est estendue
A terre, puis li prist a dire:
»Vostre merci, biau, tres doz sire,
Quant ainsi m’avez secorue!
Sanz vous fusse morte et vaincue;
Or vous pri, qu'o moi en vengiez,
Jusqu'a hostel me conduisiez;
Anuit mes vous herbergerai.«
Claris respont: »Je vous sivrai
Quel part, que vous vorrez, amie !«
Cele bonnement I'en mercie.

Einsi en lor chemin entrerent,
*

Le chevalier conquis laisserent,
Qui d’autre part sa voie aqueult;
Mes de son braz forment se delt,
Qui par mi li ert pegoiez.

ssé0 Vers .1. recet s'est adreciez
Fors del bois, (siens ert ligement),
La nuit i prist herbergement,
Bien a fait son braz atorner;
Ot vueil a Claris retorner.

sses Entre Claris et la pucele
Chevauchent toute la sentele
Vers .1. chastel grant aleure;
La pucele ne s'aseure,
Ainz dist: »Sire, devant irai,

8570 Contre vous apareillerai !«
Atant est au chastel venue,
Son pere treuve, sel salue.
»Sire,« fet ele, »faites joie
.I. chevalier, qui ci s'avoie!

876 Car, s'll ne fust veraiement,
Honnie m'eust voirement
Li Orgueilleus de la Gaudine,
Qui tant est d'orgueilleus covine.«

Atant respont li chastelains,

8580 Qui n'estoit ne foux ne vileins:
»Bele fille, bien soit venuz
Li chevaliers, car chier tenuz
Sera en cest chastel ceanz;
Or soiez de lui porveanz!«

ssss Atant es Claris, qui venoit!
Molt simplement se maintenoit.
.IIII. escuier contre li saillent,
De lui desarmer se travaillent,
Son destrier metent en l'estable,

890 Qui estoit biaus et convenable.
Li chastelains vient a Claris:
»Sire,« fet il, ».v. .c¢. mercis
De ma fille, que secoristes!

Trop grant cortoisie feistes,

Molt vous en doi grant gre savoir.

Or vous abandon mon avoir,

Faites en vostre volente,

Car j'ai le cuer entalente

De vos servir a mon pooir,

Se dieux me doint la nuit veoir !«

Atant furent les tables mises

Et les napes desus assises;

Claris et les autres laverent,

Il et la pucele mangerent,

Qui molt se poine de servir,

Car ne set conment deservir

La grant amor, qu'il li a faite;

De joie li cuers li rehaite;

Bien fu Claris servi la nuit,

Mes trop a le cuer plain d’anuit

De Laris, dont ne set nouveles.

JII. courtoises damoiseles

En une chambre le cocherent

Et puis ou pales retournerent.
L’endemain, quant il ajorna,

Se vest Claris et atorna;

Armez est, en son chemin entre,

Soupirant va du cuer €l ventre,

Souvent plore, souvent s'en ire,

Ne set que faire ne que dire.

Tout le jour entier chevaucha,

Au vespre .1. chastel aprocha,

Qui seoit en mi une lande,

Clos iert d’une riviere grande;

.I. pont avoit sor la riviere,

Molt iert biaus, d’estrange maniere,

Et granz a merveilles et fors.
.II. chevaliers par grant esfors
*

Terent d’autre part voirement
Armez et bien et richement.
Claris voient au pont venant,
Lors li escrient maintenant:
»Chevaliers, mar i passerez,

Par touz Sainz, mar i monterez!
Bien vos disomes sanz envie,
Laissier vous i covient la vie,
Car a nous vous estuet combatre;
Par de la vous estuet esbatre,

Ja de nous garde n’averez,

Puis que de ga ne passerez.«
Quant Claris ot ceste menace,
Sus le pont monte, si le passe,
Vers les chevaliers tient sa voie;
Et cil 1i vienent toute voie,
Tant con cheval randonner porent.
A Tire et an corrouz, qu'il orent,
Et a la force de lor braz

Font les pieces et les esclaz

De leur lances voler en deus;
Claris vient encontre toz seus,
L’un fiert de la lance en 1'escu,
Qu'il Ii a troe et fendu,

Li haubers point ne 1'alenti;
Claris a terre l'abati.

Atant a D'espee fortraite

Du fuerre, qui forment li haite;
Et li chevalier li revienent,

Les espees sachiees tienent,

Si en comencent la mellee.

Claris n'a la soe oubliee,

Ainz lor en donne ruistes cox
Es braz, es costez et es coux;
Et cil durement le resaillent,

De lui grever molt se travaillent;
Mes tant les a Claris menez

Et a l'espee demenez,

Qu’andui prison li fiancerent

Et puis par amors li proerent,
Qu'ovec euls alast herbergier ;
Et il i ala sanz dangier;

En .1. lor chastel I’en menerent,
Icele nuit bien l'aeserent.

A l'endemain Claris se lieve,
Cui li sejorner forment grieve;
En son chemin entra ferre,
Ainsi a tout le jor erre,

Tant que ce vint a la vespree;
Lors a une maison trovee

De reclus, ou il herberja.
L'endemain plus n’i arresta,
Ainz est entrez en son chemin,
Mes ne truis mie en parchemin,
Que le jour trouvast aventure.
Au tierz jor vers la nuit oscure
Est a .1. chastelet venuz, '
Droit vers la porte s'est tenuz,
Et quant ouverte I'a veue,
Dedenz entra sanz atendue.

Et quant la porte ot trespassee,
Si est apres lui refermee,

Ainsi que nus ne la bouta.
Claris entor soi escouta,

Mes honme ne fame n’oi;

De ce gaires ne s'esjoi,

Car volentiers aucun trouvast,
Ou enqueist et demandast,
Conment la porte estoit fermee.
Atant a sa voie tornee

Vers le pales delivrement;
Devant le maistre mandement
Est descenduz de son destrier,
Mes ainc nul ne li tint Destrier.
Claris une estable trouva,

A quoi son cheval arresna;

Fain et avoine assez i treuve,
Autre escuier que soi ne treuve;

A plente li donne a mengier,

Le frain li oste sanz dangier

Et puis est montez en la sale.

Une pucele a color pale

Voit seoir en une chaiere,

Molt avoit robe bone et chiere,
Mes trop iert maigre et mal menee,
S'ot la face descoloree,

Maigre et alee, pale et morte;
Bien pert, que petit se deporte.
Quant Claris I'a aparceue,

Vers li ala, si la salue;

Et ele son salu li rent

En soupirant molt docement;
Puis li dist: »Sire, bien veigniez!
Mes vous pri, qu'a mal ne teigniez,
Se conter vos vueill tex noveles,
Qui ne vos seront mie beles;
Ore esgardez, que vous ferez!
Ja mes de ceanz n'isterez,

Ceste nuit vous covient morir;
Dels iert de vostre char porrir,
Qui si est bele et delitable;

Ja verrez venir un deable,

Qui ceanz me tient en prison,
Si vous dirai par quel raison:
Voirs fu, que j’avoie une mere,
Mes n’avoie seror ne frere

Ne pere, qui me chastiast

Ne hautement me mariast.

Ma mere ravoit pris mari,

Dont j'avoie le cuer mari,

Car il estoit trop desloiax

Et fel et traitres et faux

Et moi haoit trop durement

Et disoit menu et souvent,

Qu'en .:1. reclus me meteroit
Et de moi nonnete feroit;
Et je, qui pas nel voloie estre,
(Car moi ne pleisoit pas li estre),
M'otroiai a un chevalier,
Qu'a preudom oi tesmoignier.

Ge li mandai, qu'il me preist
Et de moi sa fame feist;
Et il dist, qu'il m’esposeroit,
Ja pour home ne le leroit
Ne pour la desloial ma mere,
Qui vers moi estoit si amere.
Une nuit traist de ce chastel,
Qui assez ert riches et bel,
Querre me vint, si m'em portoit
En cest chastel, qui siens estoit.
Quant ma desleaus mere sot,
Qu'il m’em portoit, tel duel en of,
Par un petit que n’enraga;
Lors dist, (que plus ne s'atarga):

. Deables, je te doing ma fille,

8765

8770

8776

Mes que celui tue et essille,

Qui en tel paint la m'a tolue!

Deables, puis que I'ai perdue,

Ge la vous doing entierement !«

Ma mere einsi desloiaument

Au deable nos otroia;

Et 1i deables s'avoia,

En cest chastel vint droitement,

Ou nos estions voirement;

Si ocist celui, qui m’avoit

Ceanz mis et de voir savoit,

Que je 'amoie loiaument

De tout mon cuer entierement ;

Puis ocist toz ceus de ceanz,

.I. tout seus n’en remest vivanz
*

8760 Hs. portoit si ot tel,



8780

8785

8790

8796

8800

8810

8816

238

Fors moi, qui sui la plus chetive;

Si me poise, que tant sui vive;

Bien vosisse avec ceus morir,

Qu'en la terre covient porrir.«
Ainsi dist la gentil pucele

A Claris toute sa nouvele.

Bien se vet Claris parcevant,

Qu'ele i met sa mort devant;

Si n'en est mie molt a aise,

Car il n'a chose, qui li plaise.

Ore est Claris en grant freor,

Du deable a molt grant poor.

Que qu'il estoit en tel maniere,

Voit descendant une maisiere -

Le deable forment bruiant;

Molt se vet Claris esmaiant,

Nepourquant coilli hardement,

Sa lance prent isnelement,

L'anemi donne tel colee,

Sa lance est en piece volee

Et 1i deables li escrie:

»Claris, vous ne m'eschapez mie !«

Atant li vient grant aleure, '

Claris de riens ne s'aseure,

Aingois a sachiee I'espee,

Qui d’or fin estoit enheudee;

El branc avoit letres plusor,

Li non i sont nostre seingnor

En croiz molt noblement assis;

Molt fu li maufez esbahiz,

Quant les croisetes a veues

Et les letres a parceues;

N’a pooir de plus arrester,

El pales ne puet demorer,

Aus murs du chastel est venuz,

Tluec s’est .1. petit tenuz.

Claris atout I'espee nue

Le suit, car durement 'argue,

Qu'a plain coup le poist ateindre,

Car trop durement I'ooit plaindre;

Mes i maufez as murs s'aert,

Qui cuer et conscience pert

Pour les hauz nons nostre seignor,

Ne puet anui faire greingnor;

Des murs a .x. toise abatuz,

Lors s’en vet dolenz et batuz.
Claris revient a la pucele,

Qui avoit la color nouvele,

Et quant cele le voit venant,

Contre lui saut de maintenant,

Doucement tot arme l'acole

Et puis li dist ceste parole:

»Sire,« fet ele, »qu'avez fet

Du deable, qui entreset

Cuidoie, qu'il vos envaist

Et 1a defors vos oceist ?»

Claris respont: »Mes nel verrez,

Mes dites moi, que vos ferez,

Bele, tres douce, chiere amie?

Ceanz ne demorrez vous mie?<

»Sire,« ce dist la damoisele,

»Ci delez en une vaucele

A .1. manoir, qui fu mon pere;

Ore est mon parastre et ma mere,

Car tout ont en la lor baillie;

Sire, se dieux vos beneie,

Se vous volez, nos i irons,

Hui mes nos i herbergerons !«

Claris respont: »Bien le creant.«

Lors descendirent maintenant

Du pales tout droit en l'estable.

La pucele au cuer delitable

I savoit .1. biau palefroi,

Desus monta et sanz esfroi.
Claris est a cheval montez,

Son escu prent li bien dontez,

Bl. 123

Atant en lor chemin entrerent,
Jusques au manoir ne fine[rent],
Bonnement furent receu,
Car bien s'ierent aparceu
Cil du manoir, que la pucele
Iert lor cortoise damoisele.
Cele nuit grant joie li firent
Et tout a bandon li offrirent,
Quan qu'il avoient a 'ostel.
Claris coucherent, n'i ot el,
Dedenz une chambre celee,
Qui molt estoit et longue et lee;
Lor dame en une autre cocherent
Jusqu'au demain, qu’il se leverent,
Que Claris se met a la voie;
La damoisele le convoie.
Or revenrai a la matiere
Des autres compaignons ariere.
Or dist I'estoire ceste part:
(tauveins, qui des autres se part,
Est entrez en sa droite voie
Pour Laris querre tote voie;
Nus ne set, quant le trouvera,
Ou ce iert ne quant ce sera.
Ainsi s'en va par une adrece
Tout droit vers une forterece
D’un chastelet, qu'il a veu;
Lors a defors aparceu
Cil du manoir, qu'il a leanz
III. chevaliers combatanz,
Dont li troi estoient batanz
Sor 'un aussi come une enclume,
Molt 1i faisoient male frume;
Mes cil forment se defendoit,
Aus granz coux ferir entendoit,
Mes trop estoit au desoz mis,

*

Pou s'en failloit, ne fust conquis,
Quaﬁt mesire (tauveins s'escrie:

»Seingnor, se diex vos beneie,

Que demandez ce chevalier,

Qu'en tel point vous voi chastoier ?«

Cil dient: »Qu’'en volez vos faire?

Alez aillors a vostre afaire!

Car se plus i demoriez,

Assez tost le comparriez.«

Quant Gauveins entent la menace,

Par grant vertu 'escu embrace.

»>Chevaliers,« fait il, »par ma foi,

Orgueilleus estes, bien le voi,

Quant por si pou me maneciez!

Petit savez, que vous faciez,

Mes encore vos prieroie,

Que me deissiez toute voie,

Que cel chevalier demandez,

Qui si vilainnement menez?

Troi contre .1., ce n’est pas reson,

"Ainz me semble grant desreson.c

Atant li .1. des trois respont:
»Ore est foux, qui ne vous despont
Son afaire de chief en chief;

Venir en porrez a meschief,

Se nos nel vos volomes dire

Et se plus nous metez en ire;
Tost i porrez avoir domage,

Car vous nos fetes grant otrage;
Si vous en alez droitement!

Car bien sachiez certeinnement,
Que riens ne savrez de 'afaire,
Que vous nos veez ici faire !«
Quant cil, qui soz ert, oit Gauvain,
Envers ‘1i tent sa destre main:
»8ire,« fet il, »por dieu merci!

Cil troi, que vous veez ici,

Ont ja ocis .1. de mes frere

16

Et .1. mien fil et le mien pere
so30 En traison, bien le sachiez,
Dont c'est grant dels et granz pechiez.«
sPar foi,c fet mesire Glauvains,
sHui mes ne serez seus a mains,
Je serai de vostre partie,
8035 Car l'uevre voi trop mal partie!«
Quant li autre troi 'entendirent,
Vers Gauvain vont, si 'assaillirent,
Mes il se deffent fierement,
Car assez (assez) avoit hardement;
8010 L'un en a la teste coupee
Au trenchant de la bone espee;
Li autre dui forment I'assaillent,
De lui ocire se travaillent,
Mes cil ert en piez redreciez,
ssss Qui par eus ot este bleciez;
Honniz ert, s'il n'en prent venjance,
Il ert assez de grant vaillance.
L'un des deus a bien assene,
El hiaume li a- tel donne,
ssso Que le trenchant de I'alemele
Li fit entrer en la cervele.
Mesire Gauveins le tierz fiert,
Felonnessement le requiert,
Mort le fait verser a la terre.
85 Ore a bien finee sa guerre
Li chevaliers, qui ert bleciez,
Mes malement estoit plaiez,
Nepourquant forment est a aise;
Il n'a plaie, qui li desplaise,
ss60 Quant il a prise la venjance
De ceus, qui li ont fet musance;
S'en a le cuer en grant leesce,
Ne li membre mes de tristece.
Li chevaliers Gauvein apele:
1966 »Sire,« fet il, »ceste querele
M’avez aidie a desrenier,

Si vous en doi molt merciier;
Si vous en merci bonnement
Et vous pri par amendement,
Que vous, prenez hui mes l'ostel.«
Gauveins 'ofrie, n'i a el

Atant vers le chastel alerent,
Par la porte dedenz entrerent;
La nuit fu bien serviz Gauvains
Et joiz de chevaliers mainz ,
Pour lor seingnor, qu'ot delivre;
De joie sont tuit enivre,
Tant I'en firent, conme il plus porent
Et come il plus faire l'en sorent,
Tuit le servirent bonement.
L'endemain sanz retenement
Se rest Gauveins mis a la voie,
Mes ne treuve home, qui l'avoie,
Ou Laris est ne en quel terre,
Ne set, quel part le puisse querre;
.I. mois erra sanz aventure.
.I. jour chevauchoit I’ambleure
Dejouste une forest ramee;
Lors a une noise escoutee
De genz, qui s’entrecombatoient
Et. aus espees debatoient.
Gauveins voit cele gent combatre
La .c., la .x., la .xmm.;
Demanda lor, qui il estoient
Et pour quoi il se combatoient ?

Li uns d'euls respont: »Biau, doz sire!
p )

Bien vos en puis verite dire,
Mes arrestez vous .1. petit,
Au mains tant, que vos aie dit,

wo Pour quoi ainsi nos combatons

Dont ja mes jor ne finerons,
*

Tant que, de verite sachiez,
Que li plus cortois chevaliers,
Qui soit, iert en ceste bataille;
Et lors iert tout torne a faille,
S'iroit chaucuns en son pais

Et el leu, dont il ert nais.«
Gauveins le chevalier entent,
Mes ses chevaus ses piez estent,
O les autres chevaus sailli,
Atant la bataille failli.

Li chevalier se regarderent,
Atant vers Gauvein s'en alerent,
Si li font merveilleuse feste.
Mes li livres pas n'i arreste,
Car trop avroit a raconter,

Qui tout vous vodroit raconter.
Mes Gauveins d’euls se departi;
Et il se resont averti

Vers lor terres, dont venu furent;
Tant alerent, si come il durent.
Or revendrai au paveillon,
Dont partirent li compaignon.
Mesire Yveins, ce dit l'estoire,
Chevauchoit celui jor grant oirre;
Quant du paveillon fu partiz,
Vers .1. vallet s’est avertiz,
Qui vers li grant erre venoit;
.I. trongon de lance tenoit

Li vallez, en haut li escrie:
»Chevaliers, dieux vos beneie !«
»Amis, et dieux te doint sante
Par sa seintime volente !«

Fet misire Yvain, li cortois.

Li vallez, qui molt ert adrois,
Li dist: »Sire, 8'il vos plesoit
Et vostre cuer le consentoit,

Se dame diex li rois me gart,
Je vous meinroie cele part,

Ou vos verrez bele asemblee

De genz, qui la sont assemblee

Et sont a .1. tornoi venuz;

Hui cest jor doit estre tenuz;

N'i a pas .. liues d'assez,

Ne serez pas grantment lassez,

S'avec moi i volez venir.

Et si’ porroit bien avenir,

Que grant honor i avriez,

Car espoir veintre porriez

Tout le tornoiement sanz faille,

Car n'i a pas grant baronnaille;

Et si sachiez, n'en doutez mie,

D'une part est i duz d’Orbrie

Et 1i quens de la Blanche Espine

Et 1li viquens de Reveline!
D’autre part est i dux Dalis -

Et li riches quens Tantalis;

Cil ont mains de gent, ce me semble;

Si croi bien, qu'il venront ensemble.<

Mesire Yveins atant s'en torne,

Qui ilueques plus ne sejorne,

Avec Pescuier s’achemine,

Car il cuide par verte fine

A cel tournoi trouver Laris,

Ou lui et ses compainz Claris.

L1 escuiers le maine et duit,

Einsi s’en vont a. grant deduit;

Tant chevaucherent voirement,

Qu'il vindrent au tornoiement,

Qui ja iert granz et esbaudiz.

Yveins, i chevaliers hardiz,

Voit le tornoi bien maintenir

Et d’ambedeus parz bien ferir.

Mes pou avoit genz Tantalis,

Il et ses bons compainz Dalis;

Nepourquant bien se maintenoient

Lonc ce, que pou de genz estoient.

Mesire Yvains voit la besoigne,

L'escu saisi, la lance empoigne,

Vers le mains se tient tote voie;

Le duc d'Orbie en mi sa voie

Trouva, a la terre le verse;

Puis abati a la traverse

Le seingnor de la Blanche Espine

Et le conte de Reveline;

III. chevaliers esprouvez

Leur a a la terre versez;

A lui toz li tornois asemble;

Granz coux i fierent, ce me semble,

De I'une et de l'autre partie.

Ore est la bataille partie;

Mesire Yveins bien s'i maintient,

Qui en la main I'espee tient.

Tant s'est au ferir deportez,

Par lui en ert li pris portez,

D’ambedeus parz tuit 1i donnerent;

Molt le prisierent et loerent,

Et il s’est si bien combatuz,

Que touz fu las et debatuz.

Nepourquant tant s’est rehetiez,

Que ceus contre li a chaciez,

Et cil de la soe partie

Ont bien maintenu 1’ahatie;

Celui jour assez gaaingnerent,

Icele nuit molt ennorerent

Mesire Yvain molt hautement,

La nuit fu serviz richement.
L’endemain d'euls se departi,

Tantost con li jors s'esparti.

Or chevauche mesire Yvains,

Qui n’est n'a pie n’a cheval vains;

Tout le jour chevaucha entier

Tant, qu'il entra en .1. sentier

Vers une forest droitement.

Mesire Yveins pensivement;

Chevauche parmi la gaudine,
Jusqu'a la vespree ne fine;
Atant voit une forterece,
Yveins droit cele part s’adrece,
Dedenz la forterece entra,
III. chevaliers encontra
Armez, qui tuit li escrierent
Et hautement i demanderent,
Dont iert et de quele mainie?
Mesire Yveins pas ne lor nie,
Bien dist, qu'il est au roy Artu,
Le roy, qui est de grant vertu.
Atant i chevalier I'asaillent,
De lui ocire se travaillent.
Mesire Yveins bien se deffent,
Molt durement estal lor rent;
Tant s'est combatuz a 'espee,
A T'un a la teste coupee,
Et a D'autre le braz trenchie
Et le tierz ra si mehaignie,
Que il 1i a la coiffe fraite;
Li quarz de ce molt se deshaite,
N'ose plus tenir la mellee,
Yvein a rendue l'espee;
Puis li prie de herbergier,
Et il ne se velt atargier,
Ainz 1i otrie bonnement;
La nuit fu serviz richement,
Mes la nuit, quant fu endormiz,
L'emprisonnerent, ce m'est vis,
En une chartre trop parfonde
Et la plus oscure du monde.
Ore est Yveins en grant anuit
Et par le jour et par la nuit;
Mes de lui ci vous leisserai,
De ses compaignons conterai.

Or vous conteronmes apres

9152 Hs. vous apres conteronmes.

Du bon vasal Gaheries,
Qui quiert Laris par la contree,
o165 Mes n'en puet oir renonmee,
Dont il 1i poise durement.
.I. jour chevauchoit seulement
Lez .1. bois dejouste une aree;
Lors a devant li avisee
960 Une cite de grant noblece,
Qui ert plaine de grant richece
Et de trop riche baronnie;
La cite tenoit en baillie
Une dame de jone aage,
ses Qui assez iert coxfoise et sage,
Mes n’avoit encore mari, Bl 125
Dont ele avoit le cuer marri;
Mes nepourquant ne voloit mie,
Que nus l'eust en sa baillie,
o170 §'il n'ert .1. des meillors del monde,
Tant come il dure a la roonde.
Biau le vouloit et jone assez
Et qui d’armes fust redoutez;
Pour ce avoit fet une quintainne
0175 Drecier en la place foraine,
Qui estoit droit devant la sale,
Si con I'en les degrez avale.
Tant vueill ge bien, que chaucun sache:
Ele ert dreciee en .1. atache,
o180 Qui forz estoit a grant merveille,
Nus ne vit onques sa pareille,
Ainsi avoit fet la royne,
Qui tant avoit la color fine.
Cele quintaine fist drecier
0185 Pour veoir chaucun chevalier, B
De quel maniere se maintient
Et en quel point d’armes se tient.
Gaheriez par la cite
S'en vet, qui ert d'antiquite;
9190 Tout droit vers le pales s'avoie,

.

Chaucuns apres lui' droit s’avoie,

Tuit le suivent, tuit i aqueurent,

Petit en y a, qui demeurent;

Entor soi sont plaines les rues

Et des granz genz et des menues.

(Gaheriez les voit venir,

A merveilles le puet tenir

De ceus, qui le vienent veoir;

Lors vit .1. preadome seoir,

QGaheriez le salua.

Li preudons son salu li a

Rendu molt debonerement.

Gaheriez 1i dist briement:

»Sire, se dex vous beneie,c

Fait il, >ne le me celez mie!

Pour quoi cestes genz me convoient?

Pour quoi corent? Pour quoi me voient ?¢

Li preudons respont bonnement:<

»Sire, sachiez certeinnement,

Pour vostre enneur touz vous porsivent

Cil, qui vers la sale vous sivent!

La trouverez une quintainne

Sor une atache fort et sainne;

Jouster vous i covient sanz guile,

Tieus est Li droiz de ceste vile.c
Gaheriez atant respont:

sPour dieu, frans hons, car me despont,

Que la quintaine senefie. <

»Sire, se dieux me beneie,

C'est pour les barons esprover,

Tant que ma dame puist trover

Seingnor, qu'ele praigne a mari;

Ne doit pas avoir cuer mari

Cil, qui la devera avoir,

Car riches ert de grant avoir,

Car rois sera de ceste terre;

En pes nus ne li fera guerre,

S'iert venuz en grant seignorie.«

»Sire, se dieux me beneie,<

280 Fait Gaheriez, »c’est hontage
A chevalier de haut linage
D’esprouver a une quintainne,
Car trop y a petit de painne;
Li fuz ne se croule ne meut,

9235 Ainz i puet ferir, qui i veut,
Car li fuz ne [se] puet defendre,
Ce ne doit nus preudons emprendre
A ferir ce, qui ne se muet;

Se chaucuns essaier se velt,

9210 Si s'essait a .1. chevalier,
Armez sor .1. corant destrier!c
Atant Gaheriez s'en torne,
Qui ilueques plus ne sejorne;
Vers le pales s'en va tot droit;

9us Apres lui vont a grant esploit
Tuit et toutes conmunement.
Devant le maistre mandement
S’asemblerent devant la place;
N'i a celui, joie ne face

920 Pour la jouste, qu'il veult veoir.
La royne vint aseoir
Du pales a une fenestre
Pour veoir, conment poroit estre
En Gaheriet emploiee,

926 S'iert a la fenestre apoiee;

Une lance li envoia

Et au mesage bien proia,
Qu’au baron la lance portast,
De par la royne joustast.

020  Li mes se part de la royne,

Jusqu'a Gaheriez ne fine,
De par sa dame le salue,
Puis li a la lance tendue;
Bien 1i dist, qu'il nel lesast mie,
*
9258 po’oit,

1 Que la lance ne fust brisie!
Gaheriez 1a prist a tant,

Qu'a la quintaine vet batant;
Tel coup feri a la quintaine,
Tout abat a la terre plainne.

wo La royne le coup esgarde,

En estant saut, plus ne se tarde,
Si est du pales descendue,

A Gaheriez est venue,

Si li dist: »Sire, bien vaigniez!

o Si vous pri, qu'a mal ne taigniez,
S'a desarmer vous vueill aidier;
Ainz n’osastes tant sozhaidier,
Que ne vous soit hui avenuz;
Ceanz serez vous chier tenuz,

1280 Rois serez de ceste contree;
Molt avez fet bone encontree.«
Gaheriez ot la royne,

Qui tant avoit la color fine,
Si i respont isnelement:

185 »Dame, bien me siet voirement

Toute 1a vostre volente,

Car j'ai le cuer entalente

De faire tout vostre voloir,
Mes ne vous devez pas doloir

" De ce, que vous deviserai;
Sachiez, que je n'esposerai
Fame en cest an, tres doce amie,
S'avrai une queste asovie!

Mes se gel pooie ravoir,
20 Ne lairoie por nul avoir,
Que ci a vous ne retornasse
Et que je ne vous esposasse,
Se tant me voliez atendre;
Bien le poez por voir entendre.c

10 La royne respont: »Biau sire!
Bien creant l'atendre sanz ire,
Mes que vous me fiancerez,

Que quant la queste feite arez,

Que ci venroiz sanz grant aloigne,

Nu lairez por autre besoigne.«

»Dame, ¢ fet il, »bien le creant.<

Lors le desarment maintenant,

Puis li afublent .1. mantel

D’escarlate fres et mouvel.

Atant el pales I'en menerent,

Grant fu la feste, qu'il menerent;

La royne forment I'enneure,

Bien vorroit, que ja venist I'eure,

Qu'il la deust a feme prendre,

Mes encor li covient atendre,

Si I'en poise trop durement;

La nuit fu serviz richement

Gaheriez, 1i afetiez.

L'endemain s'est appareilliez,

Si est en son chemin entrez;

Chevauchant va par bois (et) par prez

Plus d'une semainne a droiture,

Mes ainc n'i trouva aventure,

Qui a ramentevoir feist,

Ne qui au cuer point li seist.
Un jour chevauchoit, ce m’est vis, Bl. 126

Parmi un bois forment pensis,

Dedenz le bois li anuita.

Atant entor soi escouta,

Se nule rien porroit oir,

Dont il se poist resjoir;

Lors ot une cloche sonner;

Cele part se prent a torner,

Tant a erre par le boscage,

Qu'il a choisi .1. hermitage.

L'ermite ot complie sonnee,

Dite 1'avoit ja et chantee,

De la chapele ert issuz fors;

Lors voit venir par grant esfors

Gaheriet vers li poignant.

Quant l'ermite le voit venant,
Contre lui vient grant aleure;
Gteheriet haut le salue.
L’ermite son salu li rent,
Puis le herberge lieement;
Ore est li vassans herbergiez;
L'ermite ne s'est atargiez,
Ainz a le cheval conree

Et bien de litiere arree;

Et puis le baron desarma,
-I. court mantel li afubla,
Qui pour Jhesu li fu donnez ;
Cele nuit fu bien atornez
Gaheriez en I'ermitage

Lonc ce, qu'il estoit el boscage; .
Richement fu couchiez [la nuit],
Mes encontre la mie nuit

JIII. larron bien afaitiez,
D’armes garniz, preuz et haitiez
Vers l'ermitage s’en aloient,
Car tout desrober le voloient;
Ja estoient en la chapele,

Li hermites son oste apele:
»Sire,« fet il, »car vous levez,
Que ci plus gesir ne devez!
Quatre larrons a la defors,-

Qui assez sont et granz et fors;
Desrober nos' vuelent ceanz,

Ne sont a autre rien beanz.<
Gaheriez ot ceste chose,

Sus saut du lit, plus n'i repose.
Puis a ses armes demandees,
L'ermite li a aportees,

Et il s’arma delivrement.

La lune luisoit clerement;

Li larron sont en la chapele, -
Ou li hermites dien apele.
Gaheriez a I'uis s'en vient,

L'espee en la main destre tient.

‘Bstes vous li larrons le voient!

Tuit .m. devers li s'avoient,
Autre part ne pueent passer,
Mes molt les couvendra lasser,
Ainz que tuit soient par defors.
Gaheriez est grans et fors;
Et 1i larron contre lui vienent,
Les espees sachiees tienent,
Mes il donne l'un tel colee,
Que jusqu'es denz li est coulee
L'espee, qui bien iert forbie;
Puis fiert I'autre joste l'oie,
Qu'issir voloit de la chapele,
Qu'il Ii fait saillir la cervele;
A terre chiet mort estenduz;
Li autre se sont desfenduz;
Toute[s] voies andeus les prist,
La hart entor le col lor mist,
A .u. arbres les a penduz;
Or lor est servises renduz.
Ja estoit li aube crevee;
Gaheriez sanz demoree
Monte a cheval, atant s’en etorne,
Avis li est, que trop sejorne.
Or vous lairai de lui ester,
Des autres me covient parler,
Qui del paveillon departirent,
Ou Laris le- cortois perdirent.
Brandaliz, ce vous dit l'estoire,
Chevaucha tot le jor grant oire,
Qui de ses compaingnons parti.
Contre le vespre s'averti
Vers .1. chastiau clos de palis,
Qui ert en mi .1. bois assis;
La nuit fu leanz herbergiez.
L'endemain ne s'est atargiez,
Ainz s'arme bien et richement,

S'aqueut sa voie droitement

Par la forest grant aleure.

Lors a choisi par aventure

Bestes, qui aloient pessant;

Cele part torne maintenant,

Le bergier prent a apeler *

Et il prent vers li a aler.

»Biaus amis,c ce dist Brandaliz,

»Savriez vous a vostre avis

Aventure por esprouver

Et ou je porroie trouver

.I. chevalier, que vois querant?«

Li bergiers respont en riant:

»Sire, se ja diex bien me doint,

D’aventure ne sai ge point,

Mes ci s'en vont dui chevalier,

Chaucuns armez sur son destrier;

Ne sai, qu'il sont ne dont il vienent,

Mes entre euls granz paroles tienent

D’armes et de chevalerie;

Nu tenez pas a gaberie !«

Brandaliz ot ceste novele,

Sachiez de voir, molt li fu bele!

Apres les chevaliers s'avoie,

Tant a ale la droite voie,

Que les chevaliers a veuz,

Mes nes a pas reconneuz,

Car onques veuz nes avoit,

Et pour ce mie ne savoit,

Dont il fussent ne de quel terre.

Li uns des chevaliers desserre

Vers lui, hautement 1i escrie:

»Chevaliers, tornez, por m’amie!

Contre moi vous covient jouster,

Que que il vos doie couster.«

Brandaliz voit, faire 'estuet,

Si s’apareille mielz, qu'il puet.
Atant li chevaliers li vient,

%55 La lance en la main destre tient.

Brandaliz a bien assene,

En l'escu L a tel donne

De sa lance, qu'il la pegoie;

La Brandaliz ne fraint ne ploie,
sc0 Car sa lance estoit courte et forte,

Du cheval a terre le porte. ’

Quant ses compainz le vit cheoir,

Sachiez, molt li pot desseoir!

Vers Brandaliz sa lance adrece

ues Bt dist, qu'il morra de destrece,
Se tantost ne prent vengement
De celui, qui sifaitement
A son compaignon abatu;

Et lors a Brandaliz batu

%470 Son bon cheval des esperons;
Plus tost que nus esmerillons
Les portent li corant destrier;
Bien se fierent li chevalier,

De tel vertu s'entrencontrerent,

75 Qu'ambedui a terre verserent.

Li chevaliers premiers parla:
»Vassaus,« fet il, »qui estes la?
Andeus abatuz nous avez

Et vous meismes bien savez,

280 Que vous estes cheuz a terre;
Laissonmes ester ceste guerre,
Assez poez mes coux soferre
Et I'un de nous 'autre requerre;
Mes nus ne nos esgarderoit

985 Et pour neant perdu seroit.

Or vous dirai, que nous ferons: BL 127
Touz ensemble nos en irons

A .u. paveillons la devant,

Mes c'ert par itel couvenant,

*

9483 Hs. Et de un de nous lautre si requerre. 9486 bis 90 sind in
der hs, sehr verwischt, namentlich der anfang. 9486 ist wiederholt.

Quant nous iluec vénu serons,
Que de nouvel rejousterons,
Car il y a dames assez,
Si verront, li quiex iert lassez.c

Brandaliz molt bien li otroie.
Atant se sont mis a la voie,
Tant ont ale, tant chevaucherent,
Que les paveillons aprocherent.
Les dames les voient venant,
Contre eus alerent maintenant,
Leur amis premier saluerent
Et puis apres lor demanderent,
Se cel vassal avoient pris.
De ce li chevalier ont ris,
Bien dient, que pas ne l’avoient
Pris, mes a lui joster voloient,
Si que le poissent veoir;
Atant se vont celes seoir;
Et dui escuier aporterent
Deus lances, qu'il lor presenterent
Aus compaignons delivrement;
Et uns autres meismement
Raporta une Brandaliz.
Li uns des chevaliers a pris
De poindre vers li fortement, -
Et Brandaliz isnelement
Revint vers li grant aleure;
Molt fu la jouste fiere et dure,
Car les .m. lances pegoierent;
Et li baron s'entrencontrerent,
Si s'entrehurtent fierement,
Mes 1i chevaliers voirement
Couvint a la terre venir,
Car ne pot le coup sostenir.
S'en fu si forment estonnez,
Que 1i talon Li sont tornez
Tout droitement devers les nues.
Les dames i sont acorues,

17

Qui de lui orent grant paor,
Mes il n’avoit mal ne dolor.
Estes vous 'autre chevalier,
Armez sor le corant destrier!
Brandaliz contre lui revient,
Qu'une trop riche lance tient,
Qu'un vallet 1i ot aportee;
Lors s'en vienent lance levee.

Li chevaliers premiers le fiert,
Felonnessement le requiert,
Sor son escu tel cop li done
De la lance, que tout I'estone,
La lance est tost volee en piece;
Or crain ge, qu'il ne li meschiece,
Car Brandaliz I'a assene
Vers la gorge, si a mene
Son coup si droit come mervaille.
Brandaliz, qui molt s’en travaille,
Le fait a la terre cheoir,
Bien le pot s’amie veoir,
Cui il anoie fierement,
Car ele 'amoit durement.
Li chevaliers se releva
Et puis vers Brandaliz s’en va:
»Sire,« fet il, »nous vous prions,
Tant con nos onques plus poons,
Qu’o nous hui mes vous herbergiez;
Tart est, de verte le sachiez !«
Brandaliz li a creante.
Atant es vous a grant plente
Escuiers, qui le desarmerent
Et son cheval li establerent!
La nuit furent bien aaisie
Et 1i dui chevalier baisie
De lor amies bonement
Et bien et debonerement,
Ainc pour le cheoir nel leisserent;
Mes Brandaliz molt ennorerent,

L’endemain, quant jor fu venuz,
Brandaliz ne s’est plus tenuz,
Ainz a ses armes demandees.
Dui vallet li ont aportees;

Et il s'arma apertement,

Puis s’en torna delivrement;
Tout le jor son chemin erra,
Honme ne fame ne trova.

En la forest cele nuit jut,
Onques n’i menja ne ne but;
Ses chevaus de I'erbe menga,
Que a D'espee 1i trencha.
L’endemain Brandaliz s’en torne,
En la forest plus ne sejorne,

Bien dist, que maufez i puist estre.

Ainsi s'en va la voie a destre,
Tant qu'il a .1. chastel veu;
Mes ne I'a mie cogneu,

Car se bien conneu l'eust,

Ja cele part tornez ne fust;
Nepourquant el chastel entra,
Vers le pales s’achemina;
Laienz estoit .li rois Thoas,

Li deables, li sathenas.

Quant Brandaliz choisi venant,
Sa gent fet armer maintenant;
Atant du pales descendirent,
Brandaliz forment assaillirent;
Et il a defendre se prist,
Quatre chevaliers lor ocist,
Nepourquant fu emprisonez,
Car il fu de cox estonnez.

Ore est droiz, que nos vous dison,
Que font i autre compaignon.
Sagremors toz seus [s'achemine),

.VIII. jors de chevaucher ne fine;

Au nuevieme ainsi li avint,
Que vers une maison s’en vint,

17»

Qui ert en mi .1. bois assise,
Mes n’avoit en cele porprise
Hom ne feme ne rien vivant;
En une forest haute et grant
Iert cele maison bataillie
De pierre de carrel taillie.
Sagremors en la maison entre,
Qui a le cuer hardi el ventre;
Erraument descend du cheval,
En une estable contreval
L’a mis tost et apertement,
Puis 1i donna delivrement
Fain et avaine a grant foison,
Qui estoit dedenz la maison.
Atant est montez en la sale
Cil, qui n'avoit pas color pale
De corrouz ne de coardie.
Une table ‘trouva garnie
De viandes et de bons vins,
De pain, de char et de pocins.
Sagremor son chief desarma
Et puis apres ses mains lava, .
Puis s'asist et prist a mengier
Des viandes par grant dangier,
Car il en avoit a foison.
Sagremor por sa garison
Boit et manjue richement;
Quant mengie ot a son talent,
Si se leva en son estant;
Atant choisi vers li venant
JIHI. chevaliers, ce m'est vis,
Les mentons ont aers aus pis;
Chaucuns une hache tenoit;
Li premiers, qui devant venoit,
Escrie: »Vassaux, n'en irez;
Vostre escot chier acheterez!e
Sagremor oit cele menace,
Par grant iror I'escu embrace, Bl 128

Contre eus vient le brant nu sachie.

Li chevalier 'ont aprouchie,

Qui de toutes parz le requierent;

De leur haches granz cox le fierent.

Sagremor tient traite I'espee,

A T'un en donne tel colee,

La teste i a fet voler;

Et i autre li font coler

Lor haches parmi son escu;

Tranchie 1i ont et porfendu

Et son blanc hauberc desmaillie,

Lui meismes en char plaie;

Mes tant s'est vers els demenez,

Touz les a a la mort menez

Et getez par une fenestre

Fors de la maison et de I'estre;

Et puis desus .1. lit s'asist,

Mes ainc la nuit some n’i prist,

Car ne set, se plus i avoit

De tez genz, que ocis avoit,

Mes ainc la nuit plus n'en i vint;

La nuit s’en va, le jor parvint.
Sagremor en son cheval monte,

Cui dieux gart d’anui et de honte!

Va s’en Sagremors, li cortois,

Par .1. sentier, qui ert estrois;

Entre la nuit et la vespree

Choisi une grant assemblee

De genz tres parmi une lande.

Sagremors enquiert et demande,

Pour quoi iluec venu estoient

Et qu'ileques faire devoient?

_Atant .1. chevalier li dist:

»Sire, se dame diex m’aist,

Tout le voir vous en conterai,

Si con je cuit et croi et sai!
*

9668 Hs, la 8e vespree.

Ja verrez ici amener
Une dame, sanz arrester
ses0 Ardoir a trop grande dolor;
Et, par le verai sauveor,
Ge croi, que ce sera a tort!
Mes l'en li met sus, qu'ele a mort
Son mari, qu'a fame I'avoit,
sess Chevalerie assez avoit.
L'autrier la dame se leva,
Son mari lez soi mort trouva,
Qui lez 1i gisoit en son lit,
Dont au cuer ot pou de delit.
sev0 Molt fu dolente et esgaree;
La nouvele fu tost alee,
Que li chevaliers estoit morz,
S'en fu molt granz li desconfors
Conmunement par le pais,
seos Car il ert des meillors nais.
Quant ses freres sot la novele,
Sachiez, ne li fu mie bele!
Forment le plaint et regreta
Et puis sa fenme en apela;
970 Sus li mist, qu'ele mort I'avoit.
Cele dist, que nianz estoit
Et qu'onques pense ne l'avoit
" Et qu'ele s'en defenderoit
Par D'esfort d’un seul chevalier,
9706 Se nus l'en voloit desresnier.
Cil dist, que il 1i prouveroit
Et le fet gehir li feroit,
Qui pour lui se vodroit combatre,
Et con vis recreanz abatre.
o110 Ainsi fu fet a dire voir,
Mes la dame ne puet avoir
Nul chevalier, qui la defende
Ne qui a la bataille entende;

*
9683 Hs. tort.

Si la verrez por cetui veu
Geter dedenz cel ardant feu,
Que vous veez, qui la esprent,
Puis que nus hon ne la defent.c
Sagremor ot cele parole,
Qui este ot a bone escole;
Au feu tot droitement s’en vient,
Celui voit, qui la dame tient,
Qui la voloit el feu geter.
D’autre part voit le frere ester
Son seingnor, qui I'ot apelee;
Ja avoit la broigne endossee,
Armez iert bien et richement.
Es vous Sagremor erraument,
Qui molt hautement li escrie:
»Chevaliers, dieux vous beneie!
Ge vous requier en guerredon,
De la dame me faites don,
Que voi au feu si esgaree,
Si 'en menrai en ma contree,
Car molt me semble preuz et sage;
Se vous I'ardez, ce ert domage.<
Li chevaliers ot ceste chose.
Sagremors blame molt et chose:
»Vasaus,« fet il, »n’estes pas sage,
Quant vos requerez tel outrage,
Que je vous quite une mordriere.
Par le verai baron saint Piere,
Que ja ne la vous quiterai!
Maintenant ardoir la ferai;
Fuiez de ci, alez vo voie!
Ge.n’ai pooir, que je vous voie
Pour celui, que moi demandez;
S'l vous plest, si la defendez
Contre moi an fer de la lance!«
A cest mot Sagremor s’avance
Et dist, qu'il la deffendera
Et de ce blaume l'ostera.

Atant se sont entresloignie,
Andui tenoient embracie
Par les enarmes lor escuz;
Lors ont des esperons feruz
Lor chevaus, qui pas,ne vont lent,
Si s'entrefierent durement ;
Tieux coux se donnent es escuz,
Cassez les ont et porfenduz
Et lor blans haubers desmailliez
Et si se sont es cors plaiez.
Tant a dure ceste bataille,
Que mi diz fu passez sanz faille;
Mes Sagremor I'a tant mene,
Qu'il I'a outreement mate
Et que la dame a delivree
Du blaume, dont ele iert retee;
Bien li a toute sa pes. faite,
N’a chose, qui bien ne li haite;
Lors aqueult Sagremor sa voie.

Mes ore est droiz, que me ravoie
A conter, conment esploitoient
Li autre, qui Laris queroient.

Si con nos raconte cist vers,
Ja estoit passez li yvers;
Li Laiz Hardiz erroit sa voie
Pour Laris querre toute voie.
.I. jour passoit par une lande
Cil, qui aventure demande;
Devant soi en une bruiere
Voit venant par une chariere
.I. char trop bien appareillie
De riche coute et d'orillie;
De dras de soie et de cendez
Iert li chars touz encortinez;
Desus seoit une pucele
Plourant, sa main a sa maissele;
Trop merveilleus duel demenoit
Pour .1. chevalier, que tenoit

Souvent li aloit environ

Et regretoit de chief en chief
Et vers les piez et vers le chief.
Quant li Laiz Hardiz I'a venue,
De tenror li cuers li remue.
Demande li a belement,

Se li chevaliers durement

Iert navrez, que ele tenoit,

Et quel part ele le menoit?

La pucele li dist: »Biau sire!
Bien vous en puis verite dire;
Se dieux m’'aist, il est ocis

Li miens tres doz, loiax amis,
Qu'amoie de cuer loiaument!

Si vous di bien certeinnement,
Apres lui petit viverai,

Mes tant en vie demorrai,

Que mes amis sera vengiez,

Qui a grant tort est detrenchiez.
Ge I'en maing tot droit en Bretaigne
A la tres courtoise compaigne,
Qui sont des dames guieor

Et 1i maistre deffendeor;

Cil en venront venjance prendre,
Qu'autre ne I'oseroit emprendre.«
Li Laiz Hardiz respont atant:
»Dame, car me contez avant

La maniere de vostre afaire

Et, se g'en puis venjance faire,
Ge I'emprendrai, bien le sachiez!c
»Sire,c fet ele, »grant pechiez .
Et grant orgueil m’a tant mene,
Que juques ci m’'a amene;

Hier main lez mon ami estoie,

Que .c. tanz plus que moi amoie;
*®

Mes douz amis me volt baisier,
Mes je ne li voil otroier
Ainsi con par envoiseure;
Lors g'en parti grant aleure
9830 De corrouz tretout forsenez;
Sanz espee iert et desarmez,
Desus son palefroi monta,
Iror en tel point le donta,
Au bois ala por refroidier.
9835 La D'avoient fet espiier
Dui frere, qui la I'atendoient,
Qui lonc tens manecie 1'avoient.
Quant vers euls le virent venir,
Tantost 1'alerent envahir,
9840 Car armez ierent richement.
La T'ocistrent desloiaument,
Car traitre sont desleaux
Et envers toz preudomes faux.<
Li Laiz Hardiz ot la nourvele,
9845 Que li a conte la pucele;
Si grant tenror au cuer l'en prist,
Par quoi tele venjance en prist,
Con par tens m’orrez raconter,
Se vous me volez escouter.
950 >Dame,«¢ fet il, »or retornez!
S'il vous plest, o vos me meneg,
Si me moustrez les chevaliers,
Par cui fu morz voz ami chiers!
Se je puis, venjance en arez,
ses5 Ou je serai morz ou navrez.<
Atant respont la damoisele:
»Sire, la tres douce Pucele
Garisse vo cors de torment
Et vous conduie sauvement !«
980 Atant ont lor chief retorne

Et arrier lor chemin torne.
*

JIII. grandes liues errerent,

En une maison herbergerent

De templiers, qui molt lieement

Les herbergerent hautement.

L’endemain le cors enterrerent,

A grant hennor l'apareillerent.

La dame le char lor dona

Et, quan que leanz amena,

Fors qu'un trop riche pelefroi,

Celui retint ele avec soi.

Atant a sa voie acoillie,

Li Laiz Hardiz de cuer la guie;

Tant alerent et chevaucherent,

Que les . n. chevaliers troverent.

La pucele 1i enseigna,

Onques mentir ne I'en daigna ;

Li Laiz Hardiz haut lor escrie

Et puis lor dist, qu'il les desfie.

Lors n'ot en eus que airer.

Vers 1li viennent lances baissie(e)s,

Les riches targes embracies.

Li Laiz Hardiz les voit venir,

Lors fait les esperons sentir

Le cheval, qui granz sauz li done;

Toute la terre croule et sonne

De D'esfors, que li chevaus mainne;

De bien ferir forment se painne.

Li dui lor lances abesserent,

Sor I'escu tel coup li donnerent,

Que frait li ont et estroe,

Mes le hauberc n'ont pas fause.
Li Laiz Hardiz vers euls s'avance,

Tel coup donne I'un de sa lance,

L'escu et le hauberc faussa,

La lance le cuer li per¢a,

Mort le fait a la terre estendre;

*

L’autre ne s’osa plus defendre,
Ainz g'en foit molt grant aleare.

9900 Li Laiz Hardiz ne s'aseure,
Apres lui point isnelement,
Tant I'a chacie apertement,

Que la teste li a coupee;
Et puis a fet la retornee

905 A la pucele droitement,
Qui l'en mercie doucement.
Puis 1i prie, qu'il 'amenast
El leu et pas ne delaiast,
Ou ses amis est enterrez.

910 Atant est el chemin entrez,
Tant qu'en la maison sont venu;
Volentiers furent receu.

La dame de riens ne sejorne,

Tout droit vers la fosse s'en torne,
w15 Ou ele vit son ami metre.

Tant a plore, ce dit la letre,

Que sor la fosse chei morte,

Autrement ne se reconforte.

Li templier en terre la mistrent

9920 Lez son ami et puis escristrent
Letres, qui sa mort devisoient ;
D’or fin neelees estoient.

Li Laiz Hardiz s'en est partiz
Et a sa voie revertiz.

05 Des or s'en va li Laiz Hardiz
Chevauchant, durement pensis
A ]a mort de la damoisele,

Par une petite sentele
Traversant une grant montaigne,

993 Mes ne treuve, qui li enseigne
De Laris nouvele ne voie.

.XV. jours tint einsi sa voie,
Au sezieme si li avint,
Que seur la rive de mer vint

»wss Auques pres de Broceliande.

Delez 1a mer en une lande

Vit de dames grant compaignie;
En mi leu d’'une praierie
S'ierent assises voirement.

La escoutoient bonement

.I. conteor, qui lor contoit
Une changon et si notoit

Ses refrez en une viele,

Qui assez iert et bonne et bele.
La avoit maint chevalier noble,
Si que jusqu'en Costentinoble
N’en avoit tant en une Pplace.
Li Laiz Hardiz ne set, qu'il face,
Quant a les chevaliers veuz,

Ne s'est de ce aparceuz;

A terre descent en la pree,

Si a la changon escoutee,

Mes ci de lui vos laisserons;
Des autres compaignons dirons.
Luquans, li cortois bouteilliers,
Erra . xm. jou?s entiers,

Puis que del paveillon parti,
Qu'a aventure n'averti,

Dont li livres mencion face.

.I. jour erroit par une place,
Qu'iert en .1. bois molt delitable.
La place iert bele et agreable,
Car entor iert de genz vestue;
Luquans vient la sanz atendue.
Quant en mi la place parvint,
.I. Breton voit, qui vers li vint,
Qui tenoit baston et escu.
Luquans avoit maint jor vescu,
Mes onques en jor de sa vie
N'ot veu de tel arramie

Home, con cil Bretons estoit.
Sor 1'escu apoiez s’estoit,

Bien avoit de lonc .xv. piez;

Trop estoit las et hericiez.
Li Bretons hautement s’escrie :
»Chevaliers, se dieux me ben(e)ie,
A moi vous covient escremir,
Ne devez ja mes gens cremir !c
Luquans respont: »Je n’en ai soing
Ne ore d'escremir besoing.¢

Atant li vilains li rescrie:
»F, fi, de la chevalerie!
Fy, fi, foux chevaliers coars !¢
Lors s'escrient de toutes parz:
»Fi, fi, chevaliers recreanz!
Fi, fi, desloiaus mescreanz !«
Quant Lucans oit, que cil 'escrient
Et tel vilonie li dient,
Trop est dolenz de grant maniere,
Au Breton dist parole fiere:
»Vassaus,¢ fet il, »vous me mesdites!
Trop grant vilonie feistes,
Quant vis recreant me clamastes.<
»Onques plus voir mot ne parlastes,¢
Fait 1i vilains, qui se rescrie:
»Fi, recreant, fi, foi mentie!«
Li autre a une voiz tretuit
Li escrierent a .1. bruit:
»Fi, fi, i coarz chevaliers!
Fi, mauves, recreanz laniers!
Quant vos ne vous osez combatre,
L'en vous devroit d’'un poingon batre.«
Quant Lucans voit, qu'autrement n'iert,
Le cheval des esperons fiert,
Vers le champion randona;
Et cil au cheval tel donna
De son baston jouste I'oie,
La teste li froisse et esmie.
Li chevaus chiet morz estenduz,
Lucans est a pie descenduz.

) Atant li vilains se rescrie:

»Fi, fi de la chevalerie,
Qui est a pie vilainnement !«
Tuit 1i autre conmunement
A une voiz se rescrierent:
>Fi, file Ainsi tuit s’acorderent.
Lucans met la main a D'espee,
Au Breton done tel colee,
Le destre poing li fist saillir,
Ne vounlt pas a cel cop faillir.
Cil voit, qu'il a sa main perdue,
Par grant iror la color mue,
Vers sa gent s’en voloit foir,
Mes Lucans ne le volt sofrir;
Tel coup li donne de I'espee,
Que la teste li a couppee.
Quant ce voient cil de la place,
N'i a celui, joie ne face.
Lucan servent, Lucan ennorent,
Li plusor d’euls de joie plorent;
Lucan erraument desarmerent,
El mestre pales I'en menerent.
Ore est Lucans a grant enneur,
Car tuit le servent con seigneur.
Lucans lor demande briement,
Pour quoi si tres vilainnement
Escrioient les chevaliers?
Cil i conterent volentiers,
Que cil Bretons lor faisoit faire,
Car sires iert de ce repaire;
Si haoit trop chevalerie.
Et par sa tres grant tricherie
Avoit le bourc pris et conquis
Et le premier seingnor ocis.
Ainsi fu Luquans herbergiez
Et cele nuit bien aaisiez;
Tuit le servent con lor seingnor,
Ne 1i porent faire greingnor
Feste, que la nuit li menerent,

Con leur droit seingnor I'ennorerent.
L’endemain s'em parti Lucans,
Qui assez iert preuz et vaillanz.
Tout le jour entier chevaucha,
Tant que le chastel aprocha,
Qui iert au felon roy TFhoas.
Laienz entra isnelepas ;
Et cil de leanz D'assaillirent,
De plus de cent parz I'envairent,
Mes Lucans bien se defendi,
Ainz, qu'il fust pris, bien se vendi;
Toute[s] voies 1'emprisonerent,
Avec Yvain l'en envoyerent
Dedenz la chartre perilleuse,
Qui tant par est malicieuse.
Or m'estuet a ceus revenir,
Qui doivent lor chemin tenir
Et qui se doivent esprouver
De Laris, le vaillant, trover.

Mesire Keus, li seneschax,
Chevauche les monz et les vax
Pour querre le cortois [Laris];
Un jour erroit lez .1. larris
Con cil, qui n’avoit pas grant cure
De trouver trop fort aventure.
Ainsi vers le Noel avint,
Vers une grant forest se tint,
Qui molt iert espesse et oscure.
Chevauchant vet grant aleure,
Car 1i froiz I'argue forment,
Et il aloit trop durement.
Toute jour la forest cercha,
Qu'onques ne but ne ne menja,
Ne il ne sot ou herbergier,
Et il voit la nuit aprouchier,
Si li anuie durement.

*®

Lors voit devant soi droitement
.I. mont de mousse fier et grant;
Cele part s'en vet chevauchant,
Puis est descenduz du destrier,
A .1. arbre l'ala liier;
Puis revint a la mousse arriere,
Si &' repont en tel maniere,
Que nus ne I'i poist choisir,
Se trop ne fust a grant loisir.

Ore est Keus en la mousse entrez,
Qui durement s'est demantez:
»Par foi,c fet il, »or voi ge bien,
Que il n'a en cest mont terrien
Si sote gent con chevalier,
Car querant vont lor encombrier;
Qui plus veult monter en valor,
Plus li covient sofrir dolor,
Dehaiz ait ore tel maistrie
Et sifaite chevalerie !
Ge meismes m’en tieng pour fox;
Tant en ai recen de cox,
(e n'ai membre, qui ne s'en plaigne;
Or ne sui je pas en Bretaigne
A la court le roy, mon seignor,
Ou je prenoie le meillor
Et le plus bel en la cuisine,
Or sui ci en ceste gaudine,
Assez puis chanter de rogier,
Mes ja n'i avrai a mengier
Ne a boivre tout ensement.
Dieux, con ge gerrai hautement
En ceste nuit soz couvertor,
Pour tant que je voi la froidor!
Mes chevaus iert bien conreez,
Dieux, come il ert bien arreez;
Bien avra emplie sa vainne

*

Ceste nuit de fain et d’avaine,
Ne li doit pas doloir sa hanche,
Car trop est sa litiere blanche,
Noif me semble, tant fort blanchoie!
Ainsi m’aist diex, je vodroie,
Que tuit 1i chevalier du monde,
8i come il dure a la roonde,
Eussent antel aise anuit,
Si averoient grant deduitlc

Ainsi dist Keus, li seneschax,
Qui trop ert fel et desloianx.
La nuit fu en itel mesaise,
Qu'il n'avoit chose, qui li plaiss.
11 iert droit en Broceliande,
La forest, qui tant par est grande,
Pres de la, ou iert pris Larie,
Qui assez est grainz et marris;
Mes la fee le reconforte,
Qui foi et loiaute li porte;
Mes Laris ne la pust amer,
De ce ne le doit nus blamer,
Car a force le veult avoir,
Si I'en doit molt li euers doloir.
L'endemain, quant il ajorna,
.I. des .u. vilains se levs,
Qui Laris en la tor gardoient;
Pour tant que pou d'estrain avoient,
Dist, qu'el bois & la mousse iroit,
En leu d'estrain lit en feroit.
Atant est venuz a la pierre,
Si la torna .1. pou arriere;
Atant issi de la vallee
En la forest, qu'ert grant et lee,
Voit le cheval au seneschal,
Mes ne vit mie le vassal,
Qu'en la mousse s’est reponnuz.
Atant s'est Keus aparceuz,
Le vilain voit vers li venir,

Une hart en sa main tenir,
Cuide que soit li vis deables,
Car trop par est espoantables.
Keus se tint coiz, ne mot ne disf;
Et 1i vilains Je cheval prist,
Si 'en mena en la valee
Et donna Madoine, la fee,
Qui volentiers I'a receu;
Es vous Keus forment deceu!
Ore est Keus en mauvese trace,
Ne set, que die ne que face,
Ne puet aler ne monz ne wvax,
Puis que perduz est ses chevax;
Ainsi en la mousse se tient;
Es vous le vilein, qui revient!
Quant Keus le voit, de poor tremble
Si, que si dent heurtent ensemble,
Ne s’ose crouler ne mouvoir;
Et li vilains par estonvoir
Vint a la mousse droitement,
Keu tout parmi la jambe prent,
A soi par grant vertu le tire.
Quant I’a veu, si prist a rire
Tieus ris, conme uns asnes feroit,
Quant I'ainesse venir verroit.
Li seneschaus forment s’esmaie,
N’ose mouvoir membre, qu'il aie;
Li vilains sa dame le porte,
Qui molt durement s'en deporte.
Quant Keus a Madoine veue,
La color li est revenue;
La fee maintenant I'apele,
Si i a demande nouvele,
Dont il est et de quel contree?
Et Keus li a toute contee
La nouvele de chief en chief,
Con Laris fu pris par meschief
Une nuit en .1. paveillon,

18*

Ou gisoient si compaignon,

Et con le quierent voirement

Li compaignon conmunement ;

Il me(i)smes est de la compaigne,
Mes ne set, ou nouvele en praigne
De Laris, le bon chevalier.

Fait la fee: »Mentir n'en quier,
Or endroit le vous mousterrai,
Venez i, ge vous i menrai!¢
Atant I'en mainne a la fenestre
Vers le jardin par la main destre;
Laris ilueques se tenoit

Et quant choisi, que Keus venoit,
Maintenant 1'a aparceu,

Car autre fois I'avoit ven:
»Keus,¢ fait il, sbien soiez trovez!
Molt vos estes bien esprovez,
Quant ceanz estes descenduz;

Liez en sui, par dieu de la sus!
Au mains me ferez compaignie.¢
»Sire, se diex me beneie,¢

Fet Keus, »volentiers la ferai,
Tant que je ci dedenz serai.c
Ainsi est Keus avec Larris.

Ore est li contes ravertiz

A Bedoier, le connestable,

Qui par .1. chemin delitable
Chevauchoit une matinee

Vers une grant forest ramee.
Bedoiers voit Laris querant;
Parmi la forest haute et grant
Erra le jor sanz detenue,

Tant que la nonne fu venue.
Lors choisi .1. chastel a destre,
Dont forment li plesoit li estre,
Car a granz merveilles iert [biax)
Et fermez de murs toz noviax;
Molt estoit bien fez a devise

Lonc ce, que droiture devise;
Li chastiaux est en une angarde.
Bedoiers cele part esgarde;
Par delez en une valee |

A une grant ost avisee,

Ou il avoit de genz merveille;
D’aler ou chastel s’apareille
Bedoiers lors de maintenant.
Atant choisi de 1'ost venant
.1. chevalier grant aleure,
Armez d’une riche armeure;

Li chevaliers haut li escrie:
»Vassaux, einsi n'en irez mie,
Ja en ce chastal n'enterrez,
Devant que jouste averez!c
Atant 1i adrece la lance;

Et Bedoiers .1. pou s'avance,
De la soe tel cop li donne

Sor son escu, que tout I'estone,
A la terre le fet cheoir;

Ce li pot durement seoir.

Vers le chastel tot droit s'avoie,
Mes .1. chevalier le convoie,
Qui #'i restoit de 'ost partiz,
D’armes ert richement garniz.
Bedoiers, [qui] le voit venant,
Contre lui torne maintenant;
Lors s’entrevienent fierement;
Li chevaliers faut voirement
Pour ce, que ses chevaus guenchi;
Bedoiers mie ne failli,

Ainz Pempoint en itel maniere,
Qu'il 'abati en la charriere.

A itant el chastel entra,

Le seingnor sus le pont trouva,
Qu'a P’encontre li fu venuz.

A grant joie fu receuz,

Dui escuier le desarmerent,

D'un riche mantel Pafubletent

Pour le froit, que tie le preist,

Que mal au cors he li feist;

La nuit fu serviz licement.

Li sires debonerement

Li demanda, dont il estoit

Et quel besoigne le menoit ?

11 dist, que de Bretaigne ert nez

Et qu'il estoit achemines

Pour cerchier .1. siett compaignon,

Qui assez iert de grant renom.
Bedoiers au seignor demande,

Pour quoi ierent en cele lande

Logiez cil de I'ost voirement?

. Et il 1i conte isnelement:

»Biau, doz sire, j'avoie .1. frere
Germain et de pere et de mere;
Amez de moi estoit assez;

Si vous di, ainc ne fu lassez

De moi grever a son pooir,
Onques jour ne me pot veoir.
Mes peres fu roys voirement

De ceste terre droitement,
Toute la tint er sa baillie ;

Mes quant mort li toli la vie,
Mes freres la terre eaisi,

Si que de tout m’en dessaisi.
Mes 1i baron molt I'en blamerent,
Tant firent, tant le chastierent,
Qu’il m'otroia cest fort chastel,
Que tant veez et cointe et bel
Et assis est en tel maniere,
Qu'il ne craint assant ne perriere.
Quant il vit, que je-le saisi

Et bien et richement garni,

Et il seoit en mi sa terre,

Lors se douta forment de guerre
De moi, qui estoie son frere

BL 132

Germains et de pere et de mere;
Ci vint mon chastel assegier,

Sa gent a fet la jus logier,
Durement me menace & pendre,
S'en mon chastel me pusent prendre,
Car certes ne li renderoie,
Aingois escorchier me leiroie}

Or vous pri par grant cortoisie,
Sire, que me faciez aie

Pour ma droiture maintenir,

Et se ja pooit avenir,

Que g'eusse pes a mon frere,
Foi que je doi I'ame ma mere,
Touz jours de cuer vous serviroie,
Tant con sainz et hetiez seroiel«
Atant respont le connestable :
»Sire, par dieu l’esperitable,
Volentiers o vos demorrai,

A mon pooir vous aiderail«
Ainsi prist leanz son sejor
Bedoiers bien .xu. jour,

Mes de lui ci vous laisserons,
D’Agravain vous reconterons:
Quant de ses compaignons parti,
Vers une vile s’averti
Pour oir de Laris noveles,

Car volentiers les oist beles.
Agravains entra en la vile,
Qui assez est grant et nobile,
Mes ne trouva, qui P'avoiast
Ne qui nouveles li contast
De Laris, le bon chevalier.
Et il ne fine de proier
Dame dieu, le soverain pere,
Et la glorieuse sa mere,
Prouchainement l'en avoiast
Et en tel voie le menast,
Qui a Laris le menast droit.

Einsi chevanche a grant esploit,

Tout le jour a ainsi erre.

Lors voit le grant chemin ferre

Venir .1. vallet a cheval;

Derrier lui choisi .1. vasal,

Qui venoit sor .1. palefroi,

Ne venoit pas & grant desroi,

Mes bellement droite ambleure;

Bien iert armez [et] a droiture.

Nepourquant sor sa main senestre

Portoit .1. oisel de bel “estre,

Car c'iert uns espreviers muez,

Mes il n'estoit pas embloez,

Ainz ert merveilles bien prenanz.

Cil, qui I'oisel estoit tenanz,

Estoit .1. jone:chevaliers,

Mes n'iert pas d'armes noveliers,

Car ja avoit .u. anz erre

Et maint chevalier encontre,

Dont il avoit victoire eue;

Bien s'aidoit de I'espee nue.
Quant Agravains le voit venant,

Vers li s'adrece maintenant;

Li chevaliers, quant I'a veu,

Maintenant I'a aparceu;

Atant a son vallet escrie:

»Sa mon cheval, nu leissier [mie]!

A cel chevalier vueill jouster,

Que que il me doie couster.c

Li vallez a pie descendi,

Le cheval au frain li tendi

Et il 1i baille 'esprevier;

Puis est montez sor son destrier,

Son escu et sa lance prent;

Atant s'escrie hautement:

»Chevaliers, mes cuers vous defie,

Sachiez, (je) ne vos asseur mie!«

Quant Agravains s’ot desfier,

Forment se prent & airer,

Le cheval des esperons donne,
L'esca prent, la lance abandonne,
Vers le chevalier s’adreca;

Et 1i chevaliers li perga

L’escu au bon fer de sa lance;
Et Agravains .1. pou s'avance,
L'assene si, que du cheval

Le porte a terre contreval,

Puis le comence a defoler,

A cheval par sus lui aler;

Et Ii chevaliers li escrie:
»Frans hons,« fet il, »ne m'oci mie !«
Agravains oit celui requerre
Merci, s’est descenduz a terre,
Bien dist, ja merci n'en avra, \
Mes la teste li trenchera,

S'il ne li conte I'aventure,

Pour quoi et por quele mesure
Chevauchoit en cele maniere?
»8ire, foi que je doi saint Piere,«
Fet il, »je le vous conterai,

Ne ja de mot n'en mentirai!
Voirs est, j'ai une dame amee,
Si vous di, en nule contree
N’avoit si bele a mon avis;
Quant ui de li ere sorpris,

Si me dist, ja s’amor n'avroie,
Tant qu’un espevrier averoie
Porte .m. anz parmi la terre;
Autrement ne porroit souferre,
Que je fusse de li saisiz;

Encor i avoit, ce m’est vis,

Qu'a toz ceus me combateroie,
Que par le chemin trouveroie
Et, se je pooie conquerre

Nul chevalier parmi la terre, .
Ge li trametroie en prison;

Ci ot assez pou de raison.

Or vous ai m'aventure dite,

Si vous pri potir saint Esperite
Merci molt debonerement

Et vous savez certeinnement,

Qui merci quiert, avoir la doit,

Se on li veult aler a droit.c
Agravains oit, que merci crie

Li chevaliers, bien i otrie;

Et 1i chevaliers sanz targier

Li prie molt de herbergier;
Einsi avecques soi I'en maine,

A .1. chastel sien en demaine.
La nuit richement servi furent
De riches mes, si come il durent,
Et puis apres couchier alerent

Dusqu’'au demain, qu'il se leverent.

Quant Agravains fu esveilliez,
Maintenant s'est appareilliez
Et puis se rest mis a la voie
Et li chevaliers le convoie.
Or vous lairai de lui ester,
De Claris me covient comter,
Qui son bon compaignon queroit,
Mes ne set, ou trouver le doit.
Claris erra ruiste jornee,
Quant la pucele ot delivree
El chastel du felon deable,
Qui le cors ot espoantable.
.XV. granz liues le jor fist,
Mes onques nouveles n'aprist
De celui, qu'il aloit querant;
S'en ai le cuer forment dolent,
Assez i pense celui jor.
Amors I'out mis en mal sejor,
Sa dame li metoit devant,

*

10438 Hs, 1 crie.

BI. 133



10465

10470

10475

10480

10486

10490

10495

288
Son cler vis, son cors avenant;
Estes le vous en mal acueill !
»Helas,c fet il, sse je me dueill,
Nus hom ne m'’en devroit blamer;
G'iere cil, qui soloie amer
La flor de toutes creatures;
J'avoie .1. grasses pastures,
Ma dame et mon compaing gentil ;
Bien sai de voir, que ce fa cil;
Par cui sui venuz a hennor
Et montez en la grant valor
De I'amor ma tres doce amie;
Amie? Las, ainz ne I'est mie!
Car je li ai tolu son frere;
Bien doit estre 'amor amere;
Si ert ele, quant le savra
Bien sai, de duel se tuera.
.II. pastures par une avoie
Et pour une, se diex me voie,
Les averai andeus perdues!
L'une les mes avra tolues,
Non mie .u. tout ssulement,
Mes touz les biens entierement.c
Ainsi se demente Claris,
Qui chevauche grainz et marris,
Tant que li vespres fu venuz.
Atant fu ses chemins tenuz
Vers .1. chastel, qui decheoit;
Pour tant qu'assez pres le veoit
Et la nait forment li aproche,
Son cheval des ésperons broche,
Par la porte ou chastel entra.
Atant le seingnor encontra,
Qu'a l'encontre li fu venusz,
Puis li dist come aparceuz:
»>Biau, tres doz sire, bien veigniez!
Je vous pri, qu'a mal ne teignies,
Se je vous pri de herbergier,

10600 N’en devez pas faire dangier,
Car il est assez pres de nuit.c
»Sire, se diex me gart d’anuit,c
Fait Claris, »ne m'en poise mie,
Ainz vous en serviral ma vie,

10606 Se vous avez de moi besoing,
Ja ne me manderez si loing.«
*Li preudons dist: »Vostre merci
De 'amor, que me dites cil«
Atant .mm. escuier descendent

10510 Du pales, dont li dui entendent
Au cortois Claris desarmer,

Li autre dui a I'establer
Son cheval; assez li donerent
Foin et avaine, qu'il troverent,

10818 Et si li font bonne litiere
Et par devant et par derriere.
Li dui, qui Claris desarmerent,
.I. court mantel li afublerent;
Li sire en la sale 'en maine,

«10830 Qui de lui ennorer, se painne.
Atant ont I'iave demandee;

. Dui escuier I'ont aportee,
Claris et 1i sire laverent;
La dame de leanz prieren,

10638 Que venist avec euls mengier;
Et ele si fet sanz dangier.
Quant mengie orent, si laverent,
Puis sont leve et si parlerent
De maintes choses voirement.

10580 Claris parla premierement,

Qui regarda molt doucement

La fille au seignor, qui resplent
De grant biaute enluminee,

Ne vit onques plus bele nee.

10685 Au seingnor dist: »>Nel me celez,
Mes dites moi, se vos volez!
‘N'est vostre fille mariee,

Qui tant est cortoise et semee?<
Atant respont li chastelains,
Qui n'estoit ne fox ne vileins:
»Nenil, sire, bien le vos di,
Mes ne faudra pas a mari;
Toutes voies la veult avoir

Li dus Bilas par estouvoir,

Qui est sires de ceste terre;

Si m’en a esmeu grant guerre,
Ja a plus de .vu. anz passez;
Touz cist chastiaux en est gastez
Pour ce, que donner’ne Ii voill;
Mes mielz vodroie, que li oill
Me fussent ambedui sailliz,

Car vielz est et de cors failliz;
Nepourquant s’est riches assez,
Mes trop est vielz et asotez,
Quant tel pucele veult avoir;
Mes certes mielz vodroie avoir, .
Qu'ele fust en terre enfoie,

Que ja fust en sa compaignie.
Demain nos venra assaillir, -

A ce ne poons nos faillir.«
Claris respont: »Se diex me voie,
Se demain tienent ci lor voie,
Bien porront tel home trover,
Qu’a euls se voudra esprouver,
Se vostre gent me font aie!«
»Sire, se diex me beneie,
Tretuit de cuer vous aiderons!
Pour nous defendre le ferons;
Trop nos a Bilas mal menez,
Lassez (et) travailliez et penez;
Bien est droiz, que honte I'en viegne;
Ainz que ma bele fille tiegne
Par force dedenz ses braz nue,
Si ert tele essoine venue,

Se diex plest, qu'il la me leira,

Ja a force ne l'avera.«
Atant li baron se leverent,
Isnelement couchier alerent
Dusqu’au .demain, qu'il ajorna,
Que li dux Bilas s'atorna.
Sa gent s’arment delivrement
Et puis s’en vont conmunement
Tout droitement vers le chastel;
Devant font porter lor cembel
.X. chevaliers dusqu'a la porte;
Li dux Bilas molt se deporte,
Car la pucele cuide avoir,
Mes il avient a dire voi},
Que tel cuide penre, qui faut.
Si fist Bilas, se diex me saut!
El chastel entendent la noise,
N'i a cel, as armes ne voise.
Claris et li sires s’armerent
Et puis sus lor chevax monterent.
Droit a la porte sont venusz,
Ou lor gent s'estoient tenuz,
Dusqu’a .1x. chevaliers,
Armez sor les coranz destriers.
Estes vous le cembel venant!
Claris desrenge maintenant,
Seur son cheval, qui tost le porte,
S'en ist poingnant parmi ls porte;
.I. chevalier treuve en sa voie,
De sa lance .1. cop i emploie,
A la terre le fet verser;
Claris ne voult pas arrester,
Le segont fait voler a terre;
Claris le tierz tel cop reserre,
Qu'a la terre le fet cheoir;
Bien le pot dus Bilas veoir,
Li vieulz, qui veult avoir pucele
Jone dejouste sa mamele,

Li chevalier sont assemble

Bl. 134

Lez le chastel en mi le pre,

Mes I'euvre n'est pss bien partie;
Bilas avoit en compaignie

. VI. .xx. chevaliers a chevaus,
Qu'il tenoit a nobles vasaux;
D’auntre part n'en a que ,1x.,

Ce n’est que .xx. contre ,xi.;
Nepourquant molt bien se maintienent,
Les espees en lor mains tienent,

Si se defendent fierement

Et bien et corageusement,

Claris sor toz se desfendoit,

A bien ferir toz jors tendoit;

Il n'ataint nul, qu'il ne le verse;

11 fiert droit et a la traverse,

Il fiert aval, il fiert amont,

11 frape, il detrenche, il confont
Quan qu'il ateint et il encontre;
En lui treuvent mauves encontre,
Car riens ne li puet contrester,
Qu'il voie devant lui ester;
Souvent fiert et souvent irestorne,
Maint en abat sourin et morne;
Trop les demaine malement

A cel premier assemblement;

La gent Bilas por fol se (tienent) tinrent
Pour tant, que de conreer vindrent.
Quant Bilas voit sa compaignie

Environ soi si mal baillie,
Par .1. petit qu'il ne muert d'ire.
A s0i meismes prist a dire:
sPar dieu,« fait il, »or voi merveilles!
Grant piece a, ne vi les pareilles;
Bien me voi pou esleescier,
Quant le mains voi le plus chacier;
C'est bien euvre contre raison

»

10636 Hs. Me:a.int.

100 Et trop vileinne mesprison,
Quant i .v1. .xx. .ux. fuient
E cil fierement les conduient.«
Bilas prent .1. cor manuvier,
Sa gent comence a ralier,
10655 Environ soi les fait tenir.
Atant voient Claris venir
L’espee nue en la main destre;
Molt se merveillent, qu'il puet estre,
Car ains mes ne l'orent veu
1600 Ne son couvine conneu.
Bilas lor dist: »Seingnor baron!
Or vous dirai, que nous feron:
. Se cetui-avions ocis, ,
Tuit li autre seroient pris,
10065 Car c'est leur droite forterece;
* Touz les maintient par sa proece,
Par cetui se tienent ensemble;
Mes sl est morz, si con moi semble,
Ja vers nous plus ne se tenroient,
10670 Delivrement tuit s’en fuiroient.
Or pensons de lui encombrer,
' Tant que le puissons atraper!
S'atrape .1. pou 1'aviens,
Les autres desconfiz ariens.«
10076 Claris le cheval esperonne,
 Devant les autres s’abandone,
Entre la gent Bilas s’embat,
Si ocist I'un et I'autre abat;
Mes cil de toutes parz 1’assaillent,
10080 De lui grever tuit se travaillent;
Claris en itel destroit mirent,
Son cheval soz li i ocistrent.
Quant Claris le voit a la terre,
A T'espee les va requerre.
1063 Plus de .vir. en a morz getez
*
10676 Hs, autres esperonne sabandone,

Et cil i ont maint cox getez;

N’avoit pooir de plus sofrir,

Quant le chastelain voit venir

Et ses .rx. chevaliers,

Armez sor les coranz destriers;

Dont est l'estor renovelez,

Fierent et en coste et delez;

Li .1x. tant se penerent,

Claris 8 force remonterent

Sor .1. cheval d’Espaigne sor,

Qui bien valoit .1. grant tresor;

Et quant Claris fu remontez,

Bien a ses anemis dontez;

Par sa fierte lor toult la place.

A itant comence la chace,

Qui bien dura une loee.

Claris a la trenchant espee

Les visjte trop fierement,

Molt les convoie malement.

Claris a parceu Bilas,

A lui g’en va plus que le pas;

De P'espee tel cop li done

Sor son hiaume, que trop l'estone;

A Ia terre le fet cheoir,

Si que molt bien le pot veoir

Li chastelains et sa compaigne,

Qui la s’arrestent en la plaigne.

Bilas fu pris et retenuz,

Puis sont el chastel revenuz;

A grant joie se desarmerent,

Bilas en la prison geterent.

La nuit i demora Claris

Et I'endemain s'en est partiz.

De nouvel entra en sa queste,

Mes ne maine joie ne feste;

De Laris durement se deult

De ce, que trouver ne le puet.

Or s’en va Claris a mal aise,
19

Petit voit chose, qui li plaise,
Ne set que faire ne que dire,
Trop a au cuer dolor et ire.
Si come il erroit a matin,
En .1. pre jouste .1. aubespin
Choisi dames et chevaliers;
Plus en i ot de .n. milliers.
.I. conteeur lez euls avoient,
Tretuit atenda i estoient,
Avec euls iert li Laiz Hardiz;
Et quant qu'a parceu Claris,
Vers lui ala, si le salue,
Car sa langue avoit esmolue.
Quant li conterres I'apercoit,
Qui tant bon preudome degoit,
Le conter let, si torne en fuie,
Petit 1i chaut, qui le conduie.
Quant 1i chevalier esgarderent
Et les dames s’en aviserent,
E[s] les vous forment esbahis
Et de honte molt entrepris!
Atant est a Claris venuz
.I. chevalier vieulz et chenuz,
Si dist: »Bien soiez vous trovez
Et li compainz mielz esprovez,
Qui or endroit soit en ce mont!
De tretoz ceus, qui ore i sont,
Sire, vous estes li verais!
Touz et toutes nos avez traiz
Du desleal enchantement,
Ou avons este longuement;
Ore entendez, en quel maniere,
Je vous en dirai la matiere:
»Voir fu, que Brunehout, la fee,
Qui assez est preuz et senee,
Ot ename un chevalier;
Tant fist, qu'ele le pot baillier;
Et quant I'ot dedenz sa baillie,

Forment en fu joiant et lie(e);
O soi le retint bonnement,
Mes li amis comunement

1765 Au chevalier s'en assemblerent ;
Entre euls distrent et porparlerent,
Que le chevalier raveroient
Et a la fee le touroient.

Ainsi en lor chemin entrerent,

10770 Le chevalier lonc tens cercherent.
La fee sot, qu'il le queroient
Et que il tolir 1i voloient;

Lors fist par son enchantement
Cest chanteor sifaitement,

10775 Que tuit cil, qui I’escouteroient,
Ja mes de ci ne mouveroient,
Tant que li compainz plus leaus
Vers autre[s] et li plus feaus
Venroit son compaing delivrer

1780 Ou son cors a la mort livrer.
Et vous estes cil voirement,
Qui plus amez entierement
Le chevalier, que vous querez,
Mes ne sai, se le trouverez.«

1785 Claris entent le chevalier;
Quant ainsi I'oi desresnier,
Lors li a dit: »Biau, tres doz sire,
Se dieux me gart d’anui et d'ire,
Voirement quier ge .1. chevalier!

. 1070 Mes ne vous os pas tesmoignier,
Que je soie li plus leaux
Ne ne soie li plus feax.«

Atant es que li Laiz Hardis
Court tantost embracier Claris!

10795 »Sire,« fait il, »se diex me voie,
Beneoite soit cele voie,

- Par ou vous estes ci venuz!
Bien doi estre por fol tenuz,
Quant ce conteor escoutoie

19+

10800 Et je Laris querre devoie;
S'il vous plest, or nos en irons,
Ensemble nous herbergerons !«
Et Claris li a otroie.
Lors se sont andui avoie
10808 Vers .1. chastel, qu'il aviserent;
Icele nuit i herbergerent
Jusqu'au demain au point del jor;
Lors s'en partirent sanz sejor;
Claris d'une part tint sa voie
w810 Et 1i Laiz Hardiz se ravoie
De l'anfre part delivrement
Pour Laris querre voirement.
Or chevauche li Laiz [Hardis]
Sor son cheval forment pensis;
10815 A 1'avesprer .1. chastiau treuve
Et il, qu'autre chose ne reuve
Fors herbergier, cele part torne,
Ne s'arreste ne ne sejorne,
Ainz entre el chastel par la porte
1820 Et li chevaux outre I'en porte;
Descenduz est devant la sale.
Estes vous, qu'un valet avale,
Si le saisist par la main destre,
Si ’en mainne en .1. trop bel estre!
183 Une dame de grant aage,
Qui assez iert cortoise et sage,
Est tout droit contre li venue;
Si le saisist par la main nue,
Puis i dist: »Sire, bien veigniez!
108% Je vous pri, que vos me disiez,
Conment vous estes apelez?«
»Dame,« fet il, »je sui nenmez
Li Laiz Hardiz en bauptestire,
Bien vous en doi verite dire.«
10835 Atant la dame o lui I'en mainne,
Qui de lui desarmer se painne,
- Et puis dejouste lui I'asist;

Courtoisement a parler prist:
»Sire« fait ele, »Laiz Hardiz!
Cist chastiaux est plain de deliz,
Se n'iert une lede aventure,

Qui ceanz est et pesme et dure,
Car uns dragons de pute afaire
A ¢a dedenz pris son repaire;
En une voute la par jus

Se gist, soufrir nel porroit nus,
Tant qu’il est plains et saolez;
Tantost come est jours avalez
Et la noire nuit parvenue,
Dedenz ce chastel n’en a rue,
Qu'il ne quiere de chief en chief;
Ne puet faillir a grant meschief,
Qu’il puet encontrer en sa voie;
Tout menjue, de tot fet proie;
Eschaper ne li puet rien nee,
Puis qu'il I'a aus eulz esgardee.«
Li Laiz Hardiz atant respont:
»Dame,¢ fet il, »or me despont,
Conment ocirre le porroit,

Qui a lui se combateroit?«
»Sire,« fet ele, sje ne sai,

Mes ja s’en sont mis a l'essai
Chevaliers plus de .xix.,

Mes ne les prise toz .1. oef.«
Li Laiz Hardiz ot la parole

De la dame de bone escole;
Bien dist, que pas nel leissera,
A la beste se combatra,

Nel lairoit en nule maniere

Ne par amor ne par proiere.

La dame respont: »Biau amis!
Des que voi, que ton cuer as mis
En ce, qu'au dragon te combates,
Ge pri a dieu, que tu I'abates.
Or te dirai, que tu feras

Et conment tu le conquerras.

Or endroit quant nuiz ert venue,

Lors t'armeras sanz atendue,

A cez degrez t’arresteras,

Que de ceanz avaleras;

Et tant saches tu bien de voir!

.1. mouton te ferai avoir, -

Li dragon s’en repaistera,

Et quant bien repeuz sera,

Lors 1i cour sus l'espee traite!

Gardes, que tu ne te deshaite!

Car la beste est espoantable

Et bien resemble .1. vif deable.«

Ainsi jusqu'a nuit atendirent

Et, quant parvenue la virent,
Li Laiz Hardiz s'est bien armez,

De ce ne doit estre blaumez;

Son escu et s’espee prent,

Aus degrez vint isnelement.

Estes vous le dragon venant!

Et 1i Laiz Hardiz maintenant

Li escrie: »Vous n'en irez,

Ja ainsi ne m'echaperez !«

Atant 1i dragon se herece,

Droit vers le Lait Hardi s’adrece.

Quant il le voit vers soi venir,

De I'espee le va ferir

Sor la teste si fierement,

Tout 1li pales meismement

Retentist du cop merveilleus,

Qui tant fu fier et perilleus;

Mes ainc la teste n’empira,

Dont s’espee forment blauma.

Li dragon li vint fierement,

De sa coe si durement

Le fiert, pres ne I'a abatu;

Li Laiz Hardiz le ra feru

Sor le chief du branc acere,

Mes n’a point le cuir empire.
105 Quant ce voit, forment li anue,.

Et 1i dragons vers li se rue;

Aus pouces le cuida sesir,

Mes ne li vint mie a plesir;

De son sbranc d’acier le requiert,
192 Encontre les costez le fiert,

El cors li fait couler I'espee,

Toute li trenche la coree. . BL 136

Li dragons maintenant s’estent,

Qui la mort angoisse et le prent.
10035 Ore est li Laiz Hardiz joianz,

Quant ociz est 1i dragons granz;

En la sale monte erraument;

Et la dame delivrement

Li est a l'encontre venue,
10930 Qui molt hautement le salue

Et dist, que bien s'est esprovez

Con chevalier preuz et senez.

Cele nuit fu li Laiz Hardis

Serviz con chevalier de pris;
10085 Tuit cil du chastel 1'ennorerent,

Honeur et feste 1i porterent,

Puis le couchierent lieement

Dedenz .1. lit molt hautement.

L'endemain, quant il fu levez,
100 J’est bien vestuz et conreez.

Atant se remet a la voie.

Mes 1i estoire se ravoie

A raconter, conment Claris

Trouva son compaignon Laris.
1015 Claris son ambleure grande

Est entrez en Broceliande,

La forest grant et merveilleuse

Et a toute gent redouteuse.

Au chastel perilleus parvint,
1% Cele nuit son hostel i tint.

L'endemain se met a la voie,

Cele part droitement s’avoie,
Ou trouver cuide la valee,
Car bien s’avise en sa pensee,

10985 Que les fees Laris pris aient
Et dedenz la valee l'aient.

Ainsi erra Claris le jor
Et ne fist nule part sejor;
Les estrumenz oi souvent,

10060 Mes ne pot trouver voirement
Du val la droituriere entree.
S'en est dolenz en sa pensee,
Seur la mousse cele nuit [jut],
Onques ne menja ne ne but;

10965 Toute nuit oi les douz sons
Des estrumenz et biax et bons,
A l'endemein -a-’enjornee
Se lieve sanz grant demoree
L’un des vilains, qui Laris garde;

10070 Au bois s'en va, plus ne s'atarde,
Car de la mousse velt avoir.
Atant se prent a parcevoir
Du cheval Claris voirement;

Cele part vint isnelement,

1076 Au cheval saut sanz demoree,
Bien cuide avoir bourse trovee
Si con de Keus, le seneschal,
Mes Claris [saut] en son estal,
Qui molt hautement li escrie:

10980 »Vilain, vous ne le menrez mie!<c

Li vilains tint une macue,
Par grant iror a Claris rue,
Mes ne 'ateint pas, ainz failli,
Et il vers le vilain sailli;

1008 Aus poinz par les cheveus le serre,
Desouz lui le geta a terre;
L’espee trait sanz demoree
Et dist, que ja li ert coupee
La teste sanz retenement;

-~

1090 Et 1i vilains molt doucement

Li a requis tantost merci

Et 1i dist: >Frans hom, ne m’oci!

Car tel chose te conterai,

Par quoi a aise te metrai;

Ci desouz en une valee

Est ma dame Morgain, la fee,

Li douzime, n'est mie fable,

Aingois est chose veritable.

Se vous i voliez venir,

Laienz vos feroie tenir

A tel joie et a tel hennor

Comme roy ne empereor ;

Tant i avrez de voz deliz.«

»Or me di donques !« fet Claris,

»1 trouveroie ge nul home?<«

»0il, par saint pere de Rome,

II. chevaliers i trouverez,

Quant la jus parvenuz serez,

Mes li uns est emprisonnez,

Par non est Laris apelez.

Madoine la fee le prist

En .1. paveillon, ce nos dist,

Mes de tant ne me dot ge mie,

Bien sai de voir, qu’ele est s’amie.«
Quant Claris oit ceste novele,

De joie li cuers li sautele;

Des cheveus les .i. mains errache

Et puis par les espaules sache

Le vilain sus de contre terre

Et dist, que pres li est d’offerre

L’amende, s'il li a mesfet;

Et 1i vilains grant joie fet,

Quant einsi se sent delivrez,

Qu'a mort cuidoit estre livrez.

A Claris dist, tout i pardone

Et cuer et cors li abandonne

Pour faire son comandement ;

II 'en mercie bonement.

Claris li dist: »Biau, doz amis!
Puis que tu(s) diz, que tu as mis
Ton cors en mon comandement,
Aidier me doiz entierement.«
»Sire,« fet il, »vous me direz,
Quel chose que onques vodrez,

Si verrez, se je le ferai,

- Puis qu’en couvenant le vous ai.c

11040

-

110456

11050

11056

11060

11065

Atant se descuevre Claris:
»Amis,¢ fet il, »1i biaus Laris
Est mes compainz, bien le sachiez!
Si couvient, que vos m’en aidiez,
Conment je le puisse ravoir.«
»Sire,« fet il, »sachiez de voir,
Ce sera trop grant paine a faire,
Mes toutes voies l'estuet faire!
Or vous dirai, que vos ferez:
En .1. fais de mosse enterrez,
Bien le savrai appareillier
Et sifaitierement lier,

Nus ne vous i parcevera,

Ja si pres de vous ne sera;
Puis vous dirai, que je ferai:
Desus mon col vous porterai
Droit devant la prison Laris.«
Quant ceste chose entent Claris,
Si dist, que ci a bon conseill.
Li vilains fet son apareill,

Son fais atorne richement,
Claris i lie fermement,

Armez sanz hiaume et sanz escu,
Et dist, qu'ore a il tant vescu,
Qu'il tient chevalier en prison,
Mes ja n’en fera traison.

Einsi atout Claris s'en torne,
Car ilueques plus ne sejorne;
Par la charriere est descenduz,

Jusqu'a la tor n'est arestuz,

Ou Laris, li cortois, gisoit,

Qui sa vie molt despitoit.

Quant ’autre vilain voit venant

Son compaignon, de maintenant

Dist, qu'il voloit au bois aler;

Et cil let son fes avaler,

Qui molt est las de ceste chose,

Car descouvrir mie ne s’osc

A lui de chose, qui soit nee;

Et cil a sa voie atornee

Vers le bois molt grant aleure;

Et 1i autres ne s’aseure,

Ainz a la prison desfermee

Et la mousse dedenz portee;

Et puis dist par geu a Laris:

»Sire, j'ai hui veu Claris,

Vo compaingnon, qui vous salue.«

Quant la nouvele a entendue,

Laris de grant joie sopire,

En soupirant 1i prist a dire:

»Dis me tu voir, biaus amis doz?«

»0il, sire, foi que doi vous!

Anuit a hostel 1'averez,

Ne sai, quel chiere li ferez.«
Laris ot, que li vilains conte,

De grant joie li cuers li monte,

A pou que le vilain ne baise;

Or n’a il rien, qui li desplaise.

»Amis ¢ fet il, »dis me tu voir,

Qu’en ceste nuit porrai veoir

Mon tres doz compaignon Claris P«

»0il, de ce soiez touz fis!

Ceste nuit le vos mosterrai;

Mes dites, ou je trouverai

Madoyne, vostre douce amie?«

»Certes, nel vos celerai mie,«

Fet Laris, »ainz vous dirai voir,

Bl 137

Tant poez vous croire de voir:
Anuit est de ceanz issue,
Devant .nn. jors n'ert veue,
Par le mont s'est alee esbatre,
O lui compaignes dusqu’a quatre;
Ja dieux nes en doint retorner !«
»Dont n'i a que de I'atorner;«
Fait 1i vilains, »biau sire doug,
Molt par poez estre joious!«
Lors .vient au fais, si le deslie;
Et Claris ne s’oblia mie,

En estant saut delivrement,

Puis vint a Laris droitement,

La bouche li baise et la face,
De grant joie ne set, que face.
Laris voit devant soi Claris,

De fine joie li a ris:
»Compainz,« fet il, »or sai ge bien,
Qu'il n'a en cest mont terrien
Si leal compaignon de toi;

Bien I'ai esprouve, bien le voi;
Mes or me di, que nos ferons,

. Conment de ceanz isterons?

11130

11135

Ja est si la pierre gardee,
A paine sera remuee.«

Atant i bons vilains lor dist:
»Seingnor, se dame diex m’aist,
Ge vous dirai, que je ferai!

Mon compaignon vous tuerai,
Puis ferons tot comunement
Ceanz vostre comandement ;

Ja nus ne nos i savera,

Quant Madoine ne revenra;

Ge m'en vois la chambre fermer,
Ja puet mes compainz retorner.c

Adonc a la prison fermee.
*

11116 Hs. Puis dist vint.

11140 Aiant_es vous sanz demoree
Son compaignon, qui du bois vint!
Le bon destrier par le frain tint,
Qui ert Claris; quant cil le voit,
Qnui Claris aporte avoit,
nus Forment se craint de parcevance.
Atant sa parole conmence:
»Compainz,« fet il, snu me celez!
Ou fu cil biaus chevax trovez?
Au mains g'i avrai ma partie?<«
uso Cil 1i respont par felonie:
»0il, tel con vous deverez,
Quant vous celui me mosterrez,
Cui 1i chevaux fu voirement;
Car je sai bien certeinnement,
mss Que ceanz o vos l'amenastes,
Mes ne sai, ou vous le trovastes;
Mes se Madoine puis veoir,
Sachiez, je 1i ferai savoir,
S'avrez la hart en vo baillie,
e Ja n'i avrez autre partie
El' cheval, bien le vos acort,
Car deservi avez la mort.«
Quant cil entendi la menace,
. Ne set, que die ne que face.
‘mes Li autres en l'estable entra,
Le bon destrier i atacha.
Ses compainz derriere venoit,
.I. coutel en sa main tenoit,
El cuer Pen fiert couvertement;
m7 Et cil chai delivrement,
Cui la mort destraint et mestroie;
Mes ses compainz en rit de. joie,
Molt est liez de cele aventure.
Atant sanz point d’arresteure
E 3
11141 Hs. compaignon par le ﬁ-am qui. 11150 par ist aus sanz
von derselben hand verbessert. 11155 ist in der hs. nach 11156.

Aus chevaliers s’en retorna,
A mengier bien lor atorna.

En ce qu'il atorne a mengier,
Estes vous entre el vergier
Mon seingnor Keus, le seneschal,
Molt bien arme sor son cheval!
Car par droit a chacun jornal
Faisoit a Laris compaignie
Pour reconforter de sa vie,
Seoit souvent a la fenestre,
Car forment li plesoit a estre;
Droit a la fenestre est venuz,
Que ne s’est point arresteuz;
Dedenz regarde, voit Laris,
Jouste lui voit le biau Claris;
Keus le voit, de joie tresaut.
»Claris,« fet il, »se diex vous saut,
Qui vous a ceanz amene?
Tant vous di bien de verite,
.I. deable m’i amena,
Qui de moi tuer se pena.«
Claris respont: »Keus, doz amis!
Ne vous chaille, qui ¢i m’a mis,
Mes s'o nous vous volez tenir,
Anuit vous feronmes issir
De ceanz, se diex le consent.«
Keus lor otroie bonement,
Bien dist, quant la nuit ert venue,
A eus vendra sanz atendue.
Atant Keus du vergier se part;
Et li bons vilains d’autre part
Fait les barons boivre et mengier,
Assez lor donne et sanz dangier.

Keus en la sale en est venuz,
Entre les dames s’est tenuz; -
Eles demandent de Laris,

L

11180 Darnach fehlt wahrscheinlich eine zeile.

Keus lor dist, que trop est marris.
Ainsi trespassa la jornee
Et la nuit vint noire et serree.
Li compaignon s'apareillerent
nas De tieux armes, come il troverent;
Laris ses armes pas n'avoit ;
Li vilains, qui assez savoit,
Li a preste .1. gambison
Et .1. bouclier et .1. baston;
us0 Il meismes s'est acesmez
Au mieulz, qu'il pot, et adobez.
Estes vous Keu, le seneschal,
Molt bien armez sor son cheval!
Einsi se metent a la voie,
nas Vers la pierre chaucun s’avoie,
Que li fier vilain ont en garde;
Claris .1. pou avant esgarde,
Les vilains voit, si lor escrie:
»Vilain, vos ne la durrez mie,
usso La pierre vos covient guerpir !«
Atant vait I'un tel cop ferir,
Que la teste 1i a coupee
* Au trenchant de la bone espee;
Laris 'autre vilain donna
1335 Du baston tel, qu'il 'estonna;
Li autre dui tornent en fuie;
Voit les Claris, forment les huie.
Laris a tornee la piere;
Atant entrent en lor charriere ;
nuso Claris Laris derrier lui porte,
Dont durement se reconforte. Bl 138
Toute nuit d’errer ne finerent;
L’endemain devant els troverent
Le chastel, ou li fel manoit,
nus Qu'Yvain en sa prison tenoit.
Li chevalier au chastel vindrent,
- Droit devers la porte se tindrent.
Yvain oient en une tor,

Qui regretoit et nuit et jor
Gauvain, son leal compaignon,
Et puis disoit en sa reison:
»Laris, ja mes ne vous verrai
Ne ja mes jor ne vous querrai:
Ce poise moi, se diex m’aist!
Mal fist, qu'en traison me prist.«
Ainsi se dementoit Yvains,
Qui d’anui ert pales et vains.

Li compaignon bien I'escouterent;
A itant ou chastel entrerent.
Li traitres lor vint devant,
Qui grant joie va demenant,
Mes tout ce est par traison.
Or sont herbergie li baron;
Laris en apela son oste,
Qui seoit jouste lui en coste,
Et dist: »Ostes, se diex me voie,
.I. prison volentiers verroie,
Que j'ai oi en une tour
Lez cele porte en .1. destor.«
Atant li traitres dist: »Sire!
S'l vous plest, mielz porriez dire,
Qu’avez afaire d’un larron.c
Larris respont: »Si le verron;
Faites le ci amont venir,
Car nous le volons tost veir!«
Cil respont: »Gel vous mosterrai,
Ci amont le vous amenrai.«
Atant de la sale avala,
Aus hostieux du chastel s'en va,
Si a fet armer sa mainie;
Or gart dieus nostre baronie!
Car encui seront deceu,
Mes 1i vilains s’est parceu,
Qui de la sale ert avalez.

*

11259 Ha. ou pales entrerent chastel.

nses Atant remonte les degrez,
Aus baronis hautement escrie:
»Or sus, franche chevalerie!
Or vous armez delivrement,
Car trai estes laidement !«
m90  Quant i baron ice oirent,
Isnelement les armes prirent.
Estes vous leur oste venant,
Qui lor escrie maintenant:
»Cuivert, glouton, n'i durerez,
us Ja de ceanz n'eschaperez !«
Quant Laris entent la menace,
Ne set, qu'il die ne qu'il face,
Car il n’avoit lance n’espee.
Claris a la soe levee,
130 Son oste en donne tel colee
En la nueve targe roee,
Le poing li fait du braz saillir;
Laris ne vout mie faillir,
A Tespee vint, si I'a prise
11305 Et puis en sa destre main mise;
Et la mesnie du chastel
Estoient tuit en .1. moncel;
1l estoient bien .xxum.
Claris se vet entre eus embatre,
us10 Jouste lui Keus, li seneschax,
Et Laris, i cortois vasaux;
Et 1i vilains o sa mague
Fiert entor soi et frape et tue
Quan qu'il consuit et qu'il ataint;
us6 La mainie sont si ataint,
Que la n’osent plus demorer,
En fuie les covint torner.
Nostre baron le seingnor pristrent,
En .1. cep ou pales le mistrent
ms0 Et puis vers la tor s’en alerent.
Mon seingnor Yvein i troverent,
O lui Lucan, le bouteillier.

Quant les virent li chevalier,
Molt grant joie lor demenerent,
1usss De la prison les delivrerent
Et puis sont el pales monte;
Et Yvains lor a tot conte,
Conment li chevaliers le prist
Et dedenz la prison le mist.
1ss0 Puis conta Lucans ensement,
Conment il fu pris voirement;
Et quant li chevalier 1'oirent,
De la merveille s’esbahirent;
Celui oste de la prison,
1sss Pour sa desleal traison
Fu a .1. grant arbre penduz;
Tieux est ses servises renduz;
Li baron la nuit demorerent
El chastel, bien s'i ostelerent;
nsio Li vilains lor fu seneschaus
Et bouteilliers et mareschaus.
Ainsi ont sejorne la nuit
Jusqu'au demain sanz point d'anuit.
L'endemain a la matinee
nses S’est la baronie levee;
: Le chastel par tout revercherent,
Chevaus et armes i trouverent
* A foison et a grant plente,
S'en ont pris a lor volente.
nss0 Laris richement sejorna,
Le jour tout entier sejorna
Et 1i autre meismement.
Au vilain donnent bonement
Le chastel et la seingnorie,
nsss Car bien 'ot vers eus deservie.
Atant du chastel desevrerent,
Mes aingois entr’eus afierent,
Qu’a la Pentecouste seroient

»

11334 Hs. ostent.

Au leu, ou devise avoient.
Luquans et Keus s’acheminerent
Et Yveins, cil troi s'adrecerent
Vers Kamaalot voirement ;
Iluec trouverent droitement
Artus et 8a chevalerie;
Molt i avoit grant baronie.
Cil ont lor nouveles contees
Tieux, con les orent aportees.
Li rois les oi volentiers
Et fist escrire endementiers.

Or vous dironmes de Laris
Et de son compaignon Claris,
Qui s'en vont grant joie menant,
L'un sor l'autre sa main tenant;
Bien dient, ja ne fineront
Devant, que trouve averont
Gauvain et l'autre compaignie,
Qui tant par est bien enseignie.
Ja en avoient . 1. trouvez,
Que ci devant vos ai nomez,
Si n'en quier plus mencion faire.
Des ore mes me covient traire
A Gauvain, le cortois vasal,
Qui Laris quiert sor son cheval.
Ja g'iert des chevaliers partiz,
Ou la bataille, ce m'est vis,
Demoura por I'amor de soi,
Car moult a au cuer grant anoi
De Laris, qu'il ne puet trouver,
N'il ne se set ou esprouver.
Gauvains bien .xv, jors erra,
Tant que ses chevaus desferra
A une chauciee passer;
Gauvains voit son cheval lasser,
Molt 1i anuie durement;
Au pie descent isnelement,
Apres lui par le frain le maine,

5«) *

Mes ses armes li font grant painne,
Si ne set, qu'il en puisse faire,
Ne a quel chief il en puist traire;
Tant a par la chauciee erre .
Gauvains, qu'un chastel ai trouve,
Qui seoit sor une riviere.
Une vile grant et pleniere
Tert desouz le chastel fermee
Sor la riviere grant et lee.
Gauvains vers la vile en ala,
O s'armeure grant paine a;
En la vile entre toute voie,
Tout droit vers le chastel s’avoie.
Tuit cil, qui le voient passer,
S'escrient sanz point d’arrester:
»Chevalier, tu vas a ta mort,
Morir te covient a grant tort!«
Gauvains voit, que ceus li escrient,
A sa mort vait, si come il dient;
Semblant fet, qu'il ne I'oie pas;
Ainsi s'en va le petit pas
Contremont devers le chastel,
Que molt voit fort et riche et bel;
Enz entre tout parmi la porte,
Qui trop iert bele et riche et forte;
Tout ades son cheval menoit,
Que parmi les resnes tenoit.
Si con la porte fu passez,
Ses chevaux, qui trop fu lassez,
Ne pot passer delivrement.
Gauvains voit venir erraument
Une grant porte coleice,
Qui faite fu par grant malice;
De si grant vertu randonna,
Le cheval par mi trongonna.

Ore est Gauvains en male frape,
Ne set, conment il en eschape,
Car trop iert lassez durement.

Bl 139

mss Atant voit venir droitement
.I. chevalier trop bien arme
Et seur .1. grant cheval monte;
Li chevaliers haut 1i escrie:
»Vassaux, li miens cors vous desfie;
140 Le tien cuer me: covient avoir,
Ne te demant nul auntre avoir
Fors que ton cuer entierement,
Si I'averai prouchainnement.«
Gauvains respont: »Dant chevaliers,
nus Trop par estes cruiex et fiers!
Quant vos mon cuer me demandez,
De grant folie vous vantez;
Nus chevaliers ne doit cuidier
Ne mort douter ne sozhaidier,
140 Car qui mort doute, si est pris,
Qu’il ne puet monter en haut pris;
Paour de mort le fait douter

Tant, qu'en grant pris ne puet monter;

D’autre part nus cuidier ne doit
s De ce, qu'a faire est, que fait soit,
Car assez de besistre vienent,
Dont cuideeur por fol se tienent;
D’autre part souhaiz est folie
Et chetive melencolie,
1m0 Si n'en devez tel (chose) joie faire
De ce, qu'encor est a chief traire.c
Li chevaliers ot la parole,
Qui venue ert de bone escole,
Mes onques riens ne I'aprisa;
1465 (Rauvain durement desprisa
Et dist, que bien savoit conter,
S'l ert, qui vousist escouter.
Atant li vient la lance prise,
Sor son escu li a assise,
1m0 A pou ne I'a verse a terre;
*
11436 Hs. bien mo arme.

Mes la lance ne pot souferre
Le coup, s'est en piece volee.
Gauvains met la main a D'espee,
Car jus jetee avoit sa lance;
147 Droit vers le chevalier s'avance,
Par grant air tel cop li done
Sor son hiaume, que tot I’estone;
L’espee contreval coula,
Par desus le nasel s'en va,
1480 Sus le col du destrier descent;
Tant parvint li coux fierement,
Au cheval fait voler la teste;
Et li chevaliers plus n’arreste,
Ainz est a terre descenduz.
1488 (tauvains li a .. moz renduz:
»Chevalier, or sonmes igal,
Car vous n’avez point de cheval!
Encor porroit bien avenir,
Que pour fol vous porrez tenir
1490 De mon cuer, dont vos vous vantastes
Et le conteor m’apelastes.<
Li chevalier s'ot ramponer,
Lors vait Gauvain tel cop donner
Del branc d’acier sor son escu,
1495 Qu'un grant cartier en a fendu;
Li coux descent sor le haubere,
Si li a fet .1. vilain merc,
.III. .c. mailles I'en a trenchie,
El coste I'a .1. pou blecie;
useo Puis 1i escrie par contraire:
»Vassaux, de ¢a vos coment traire?
Tant sai ge bien, se diex me voie,
@e voi de vostre cuer la voie;
Par la le couvient fors issir,
15 A ce ne poez vous faillir.«
Gauvains cele parole escoute,
*
11506 Vorher oder nachher scheint eine zeile zu fehlen.

D'iror li mue la color;
Lors hauce le branc de color,
Bien a le vassal assene,
Au hiaume li a tel donne,
Le maistre cercle I'en trencha,
Sor I'espaule li cox s’en va
La tres bonne espee esmolue,
Mes ne s’est pas arresteue,
Bien demi pie est enz entree,
A pou que ne li a coupee.
Quant 1li chevaliers sent la plaie,
N’est merveilles, se il s’esmaie.
Mesire Gauvains li revient,
L’espee en la main destre tient,
Seur le chief le cuide ferir,
Mes cil li comence a guenchir,
Qui P'espee avoit ja sentue;
Li chevaliers tant s'esvertue,
Gauvain parmi les flans embrac(h)e,
Et il de ses braz le relace;
Bien ont la luite maintenue,
Chaucun d’els forment s'esvertue,
Mes la grant plaie trop grevoit
A[u] chevalier, car trop sainnoit,
S'en est forment afebloiez;
Gauvains ne 's'est plus delaiez,
Desouz lui I'a gete a terre,
Les laz du hiaume 1li desserre,
La teste li a desarmee,
Puis lieve contremont I'espee,
Semblant fet de la teste prendre;
Et 1i chevaliers sanz atendre
S'escrie en haut: »Vous i morrez,
Ja pour tant n’en echaperez,
Que la teste n’aiez coupee;
La vostre vos ert trongonnee,

*

11511 Hs. len donna trencha.

Quant ma mort la jus saveront,

Por moi vengier vos ocirront ;

Ja voir, par el n'en passerez,

Cele teste nos laisserez !«
Gauvains le chevalier apele:

»Vassaus,¢ fet il, »ceste querele

Laissiez, si vous rendez prisons!

Trop seroit grande mesprisons,

S'ainsi ocirre vous laissiez.«

»Il ne me chaut, que vous faciez,«

Fait cil, »de moi, car vous morrez;

Quant de ceanz echaperez,

Ma gent bien vous connoistreront,

Qui a la mort vous rheteront ;

Noienz est de I'eschapement,

Ociez moi delivrement,

Si ert plus I'autre mort hastee!«

Atant Gauvains lieve l'espee,

Si li a la teste trenchiee. Bl 140

Ore est cil morz a grant hachiee; ‘

Gauvains en son cuer se pourpense,

Conment porra avoir defensse

De ceus, qu'ocirre le venroient,

Se leur seingnor ocis savoient.

Atant Gauvains se desarma,

Des armes au chevalier s’arma;

Et puis a choisi une estable

Et grant et bele et delitable,

.I. cheval ensele i treuve;

Gauvains, qu'autre chose ne reuve,

Vient au cheval grant aleure,

Le frain met, si monte a droiture,

Puis est a la porte venuz;

De ce li est bien avenuz,

.Qu'il Pavoit ouverte trouvee.

Lors encontre grant aunee .
' *

De genz, qui toz armez estoient;

Droit vers le chastel s'en aloient.

Gauvains voit cele gent venir,

Qui molt bien se sot contenir;

Con sires les a apelez:

»>Seingnoi baron,« fet il, »alez

Au chevalier mort de la sus!

Je vois a .1. mire ¢a jus,

Car il m'a .1. petit blecie.«

Ainsi Gauvains a chevauchie,

Tant qu'il ot cele gent passee;

Molt en est liez en sa pensee.
Einsi ist Gauvains de la vile, |

Qui eschapez est par sa guile.

Quatre granz liues a erre

Le grant chemin haut et ferre,

Tant qu'il choisist .1. chastelet

Dejouste .1. petit bosquelet ;

Molt estoit assis richement

Et g'iert fermez si noblement,

Con nus chastiaux porroit melz estre,

Et si ot dedenz trop bel estre.

Gauvains vers le chastel se torne,

Dusqu’a la porte ne sejorne;

Mes n’i fu mie parvenuz,

Quant encontre li sont venuz

Dui chevalier, qui li escrient,

Andui ensemble le desfient.
Gauvains ot le desfiement,

Si s'apareille fierement ;

Cil i viennent grant aleure,

De mort chaucuns d’'ax I’aseure.

Gauvains a sa lance beissiee,

A T'un des .u. I'a adreciee,

Sor son escu tel cop li serre,

Qui le fet verser a la terre;
*

Li autres Gauvain asena,

De lui ocirre se pena,

Mes li haubers le cop retint;
Nepourquant de tel rendon vint
Li chevaliers sor son destrier,
Gauvain covint laissier 'estrier;
De I'un des piez ja fust cheuz,
S'a 'argon ne se fust tenuz;
Li hiaumes du chief li sailli,
Et cil, qui n’ot mie failli,

Le -regarda en la veue.

Atant a sa regne tenue,

Puis li a dit: »Qui estes vous,
Qui ¢i vous combatez a nous?«¢
Gauvains respont: »Je sui (auvain,
Au roy Artu cosins germain.¢
Quant li chevaliers I'entendi,

~ Jus de son cheval descendi,

11636

11640

Gauvain apele doucement,
Puis i dist debonairement:
»Sire,« fet il, »por dieu, merci
De ce que fait vous avons ci!
Certes ne vous connoissiens,
Mes de verite cuidiens,
Que vous fussiez li Outrageus,
Qui tant est fiers et corageus,
Pour cez armes, qu'avez vestues;
Pour dieu, ou li furent tolues?«
Gauvains respont: »Gel vous dirai,
Ja de mot ne vous mentirai;
Il gist mort dedenz son chastel,
Ne fera mes antre cembel.«
Quant cil oirent la nouvele,
Croire poez, molt lor fu bele,
Car .1. frere mort lor avoit,
Chaucuns de verte le savoit.

*

Atant en lor chastel entrerent,
Gauvain avec eus en menerent,
Tant li mainent joie et hennor,
Conme il pueent faire graignor;

uess La nuit hautement le servirent
Tant, que sa grace deservirent.
Ainsi fu Gauvains cele nuit °
A joie servi sanz anuit.
L’endemain se met au sentier,
neeo Si erra tout le jor entier.
Atant l'estoire de lui laisse,
Si vous redirai une laisse
De Gaheriez, qui querroit
Laris, mes pas ne le trovoit.
nees Gtaheriez se fu partiz
De l'ermite, oun il ot ocis
Les . m. larrons desloiaux,
Qui tant ierent cruieux et fax.
Il erra toute la jornee,
nero Tant que ce vint a la vespree.
Le jor out durement erre,
La nuit jut en .1. priore,
Li prieurs bien le herberga;
A Tendemain point ne targa,
ners (aheriez entre en sa voie;
En une trop grant sapinoie
Entra .1. pou devant la nonne,
Au cheval le frain abandone
Pour aler plus isnelement.
neso Lors voit venir delivrement
.I. convers grant dolor menant
Et il I'apele maintenant:
»Convers,« fait il, »dites, qu'avez,
Se vous dire le me savez!«
uess »Sire,« fait 1i convers, »merci!
Li deable vienent par ci;
Or endroit tenez vostre voie!
Parmi ceste grant sapinoie

Jusqu'a .vi. moines estions,
160 D’une maison revenions,
Qui est dela cele forest;
Lors encontrames sanz arrest
Roy Thoas et .u. compaignons,
Qui plus sont felons que gaignons;
uess Quan qu'aviens, ‘tot nous tolirent,
Pour tant que parler nos oirent
Da roy Artus tant solement;
Si pri dieu de cuer bonement,
Qu'il lor envoit courte sante
u70 Par sa saintisme volente!«
Gaheriez ot ceste chose,
Molt durement i pense et glose;
Du convers part, plus n'i sejorne,
Apres le roy Thoas s'en torne;
n70s Sl le pooit au[s] mains tenir,
Male mort le feroit morir,
Mes tant ne pot esperonner
Ne son cheval abandonner,
Qu'il poist roy Thoas choisir,
uno Car pas n’aloient a loisir
Li rois ne cil de sa compaigne,
Car sus les granz destriers d’Espaigne
Chevauchoient isnelement.
Gaheriez tout antrement
uns Chevauchoit une autre partie,
Pour tant nes aconsivi mie.
Gaheriez, qu'ainsi chemine
Par la haute forest sapine,
Erra tant, qu'a la nuit parvint,
1730 Mes de tant ponr musart se tint, Bl 141
Qu'il ne set ou hostel avoir,
S’en est dolenz au dire voir.
Lors oit une cloche sonner,
Cele part comence a errer;
175 Lors a .1. fort chastel veu
Et, quant il I'a aparceu,

Si s’en toma devers la_porte;
Sor son cheval qui tost le porte,
Ala tant, qu'a la porte vint,
Mes .1. pont passer It covint.
Quant a la porte fu venuz,
.I. petit s’est arresteunz,
Car la porte trouva fermee;
Atant a sa voiz haut levee,
Si g'escria: »Ouvrez la porte !«
Li rois Thoas molt s’en conforte,
Quant il a la voiz entendue;
Lors fet armer sanz atendue
Sa mainie delivrement,
Et puis ouvrirent erraument
La porte; cil i est entrez,
Qui la nuit ert mal hostelez.
Cil I'asaillent de totes pars,
Fierent de lances et de dars.
QGaheriez se defendoit,
Qui a bien ferir entendoit;
Mes cil durement le navrerent
Et puis en prison le geterent.
Or me covient de lui laissier,
Si vueill .1. petit conmencier
Du bon chevalier Brandaliz,
Qui ades iert plain de deliz.
Brandaliz chevauchoit .1. jor
Parmi .1. val jouste .1. destor;
El fonz de cele grant valee
A une grant vielle trouvee;
Laide ert et oscure et ascreuse,
D'une des hanches fu boisteuse,
Sor l'espaule avoit une boce
De droite faiture de croce;
Desliee et eschevelee
Estoit la vielle herupee;
Nes de singe, teste de chat,
Les eulz petiz conme de rat,



318

u7res Denz de senglier, courbe l'eschine;
D’alainne semble sauvagine
Ou de lion ou d’'autre beste.
Droit devant Brandaliz s’arreste
La vielle conme forsenee,
uro A la resne li a getee
Sa main, si I'a pris par le frain
Et puis li a dit main a main:
»Sire, vous soiez bien venuz,
Car de moi serez coiz tenuz!
u7s Ge ferai vostre volente,
®'en ai le cuer entalente;
Descendez, si nos deduisons!
Je ne sai, por quoi le laissons.«
Quant Brandaliz la vielle entent,
nu7e0 Qui si P'asproie fierement,
Qu'il descende por soi esbatre
A lui, mes mielz vorroit combatre
Encontre .mu. chevaliers,
Armez sor les coranz destriers,
n7es Qu'a lui une foiz aprouchier.
Et la vielle prent a hochier
La teste, si li prent a dire:
»Descendez, que dieux le vous mire!
Si seronmes .1. pou a aise;
umo N'avrez chose, qui vous desplaise.«
Que que la vielle ainsi [parole],
Qui n'ert mie de bone escole,
Estes vous son ami venant,
Armez sor .1. cheval corant!
nms Mes tant vous di de sa faiture,
Ciert la plus laide creature,
Qui onques sor cheval montast,
Ne en son dos armes portast;
De sa faiture vueil conter,
1800 Se vous me voulez escouter:
*
11786 Hs. hachier.

Jambes ot toutes bestornees,

Ce devant derriere tornees;

Les piez courz, larges et boc¢uz,

Grailes: espaules et corsuz

Fu par les flans come .1. tonniax,

Fronciez fu et. toz plains de piaus;

Col ot greille, la teste grosse,

Toute iert cornue la caboce,

Espaules cortes, ventre le,

Courte eschine, le cul molle.
Brandaliz voit celui venir,

De rire ne se pot tenir,

Quant I'a choisi de tel maniere;

Et cil, qui vient par la charriere,

Li escrie: »Mal ’arestastes,

Foux chevaliers, ne arrenastes

La moie bele, douce amie!

Trop vous vint de grant ribaudie,

Quant ainc P'osastes adeser;

Par mon chief, bien m’en doit peser!

Ge vous deffi, car por la bele

Ferai de vous biere nouvele.«

Atant le cheval esperonne

Et 1i destriers granz sauz li donne.

Quant Brandasliz le voit venir,

Lors ne se voult il plus tenir;

Vers li s’en vient isnelement

Sor .1. destrier, qui li porprent

Granz sauz parmi la praierie;

Ambedui ne s'arrestent mie,

Ainz g'entrefierent es escuz,

Si que fraiz les ont et fenduz;

De tel air s’entrencontrerent,

Qu'andui a la terre verserent ;

Mes tost resont en piez sailliz,

Car molt ierent amaneviz.

Li chevaliers de La Valee'

A amont D'espee levee,

Brandaliz si ruiste cop done
Sor son hiaume, que tout I'estone.
Quant Brandaliz sent la colee,
Du feurre trait la bone espee,
Vers son compaignon se torna,
De l'espee tel li donna, )
Qu'a la terre le fet cheoir;
Molt pot s’amie desseoir;

Li hiaumes en terre feri,

A pou li cuers ne li parti.
Quant la vielle le voit a terre,
D'iror 1i cuers i taint et serre;
Droit a Brandaliz est venue,
Une grosse pierre cornue

Li geta de si grant vertu,

A pou qu'il ne I'a abatu;

Et 1i chevaliers se redrece,

Qui soufert avoit grant destrece
De ce, qu'a terre fu versez;

Et s'iert trop plus dolenz assez
De ce, que veu I'ot s’amie,

Car a nul fuer ne vosist mie,
Que devant s’amie versast

Pour chevalier, qu'il encontrast.
Estes vous d’andeus la bataille !
Li uns i fiert, 'autres i maille,
Mes la laide vielle bogue

Touz jours son chevalier aue;
S'en fu Brandaliz trop pressez
Et nepourquant tant s’est penez,
Le chevalier au desoz mist;
Pres ala, que le chief n'en prist
En despit de la vielle torte;
Mes pitie ne fu onques morte,
Pour tant merci li otria,

Puis qu'il vit, que cil li pria.
Atant a sa voie tenue

Par une viez voie batue,

Que la nuit parvint droitement.

Adreciez s’est delivrement

Ainsi con par mesaventure

Vers le chastel grant aleure,

Ou rois Thoas ert herbergiez,

Qui tant iert fel et enragiez.

Cil de leanz le herbergerent

Et puis en prison le geterent

Par le conmant Thoas, le roy,

Qui tant ert plain de grant desroi.

Or vous diromes de Laris

Et de son compaignon Claris.
Laris et Claris chevauchoient,

Du chastel departi s’estoient,

Ou lor oste orent pendu;

"N'ont gaires le jour atendu,

11806

11800

Ainz chevauchent grant aleure.
Lors voient venant I'ambleure
.I. chevalier de grant noblece,
Et avec lui toute 1'adrece
Chevauchoit sor .1. palefroi
Une pucele sanz desroi,
Mes d'itant vous di la maniere,
Que droit vers la coe derriere
Avoit la veue tornee,
Ainsi chevauche bestornee.
Quant li compaignon la choisirent,
De la merveille s’esbahirent;
Laris au chevalier demande,
Qui la conduisoit par la lande:
>Chevaliers, se diex vous doint joie,
Pour quoi chevauche ceste voie
Ceste pucele en tel maniere,
Ce de devant par de derriere?«
»Sire,« fet il, »jel vos dirai,
Ja de mot ne vous mentirai,

®

11891 Hs. Ou oste lor.

Claris

21

Bl 142



11916

11920

11925

11930

11985

11940

11946

11960

822

Mes aingois vos covient joster,
Tant covient le savoir coster.«
Laris respont con chevaliers:

sLe jouster ferai volentiers,

Mes que je sache la nouvele,
Pour quoi ainsi cele pucele
Chevauche.« Lors s'entresloignerent
Et puis des esperons brocherent
Leur chevaus, qui pas ne vont lent,
Ainz corent plus isnelement,
Qu’arondele ne puet voler.

Granz cox se vont entredonner;
Li chevaliers sa lance brise,

Mes la Laris n'est pas mal mise,
Ainz I'empaint par si grant vertu,
Qu'a la terre I'a abatu.

Puis prist le cheval par la resne,
Au chevalier vient, si I'aresne:
»Sire,« fet il, »or remontez,

S'il vous plest, puis si me direz
De la pucele la maniere !«

Et cil, qui ert en la charriere,
Monta et puis comence a dire:
»Vostre merci, biau, tres doz sire,
De mon cheval, que me rendez!
Se il vous plest, or m’'entendez
Voirs fu, que Laris, i vaillanz,
Qui tant est d’armes travaillanz,
Fu pris dedenz .1. paveillon;

Si jurerent si compaignon,

Qu'un an tot entier le querroient,
Tant que nouveles en orroient;
Or m'a dit ceste damoisele,

Laris a la color vermeille

Est getez fors de la prison,

Ou menez fu par traison;

Et je li dis, que c'estoit songe,
Car bien savoie, c'ert mengonge;

Et ele dist, que voirs estoit,

Que Laris delivrez estoit

De prison, de voir le savoit,

Car a celui parle avoit,

Qui veu l'avoit voirement

Icelui jor meismement,

Que li chevaliers fu penduz

Et que fu au vilain renduz

Li chastiaus et 1i tenemenz;

Et quant j'oi tieus parlemenz,

Si dis, que savoir le vorroie

Et avec moi tant la menroie,

Ce de devant par de derriere,

Tant que savroie la maniere

De Laris, s'il est delivrez.

Or #'il vous plest, si me direz,

Conment je vous apelerai?«

Laris respont: »lel vos dirai,

Mes la dame faites monter

A droit, car bien pot voir conter,

Car Laris en prison n'est mie.«

»8ire, se dieux me beneie,«

Fait cil, »ja de voir nel croirai

Devant, que veu l'averai.«

Laris respont: »Vous le verrez,

Quant vos de moi departirez;

Ne sai, se le connoisteroiz.«

»Sire, veu I'ai mainte foiz,«

Fait li chevaliers, »voirement.<«

Lors oste Laris erraument

Son higume, cil 1'a conneu,

Qui molt grant joie en a eu.

Vers lui s’en vient les braz tendant

Et molt grant joie demenant;

Par grant amor estroit I'embrace,

La bouche 1li baise et la face.
»8ire,¢ fait il, >courtois Laris!

Ou est vostre compainz Claris!

21*

Entre vous dui me rachetastes
Du gibet, ou vos me trovastes,
Ou li rois pendre me voloit;
Bien m’eust la vie toloit,
Quant vos et 1l m’i secorustes
Et donnastes mainz cox et rustes;
Or, s'il vous plest a herbergier,
Si le ferez sanz grant dangier.«
Claris et Laris 'otrierent.
Atant la pucele monterent

A droit desus son palefroi;

Si s’en vont joiant, sanz effroi;
Tant ont lor droit chemin erre,
Qu'il ont .1. chastelet trouve,
Ou li chevaliers lieement

Les herberja molt hautement.
Quatre escuier les desarmerent
Et lor cheval bien establerent.

La dame grant joie demainne,
D’euls ennorer forment se painne,
Molt les conjoi et servi
Tant, que lor amor deservi.

JII. jours ilueques sejornerent,
Au quart par matin s'en tornerent;
Des or s'en vont li chevalier,
Chaucuns armez sor son destrier;
En une forest escouterent
.I. cor; cele part s'en tornerent,
Chevauchant vont plus que le pas;
Lors choisirent le roy Thoas,
Maintenant 'ont reconneu,
Car autre foiz 'orent veu.
Thoas les voit vers soi venir,
Molt ot grant poor de morir:
»Seingnor,« fait il, »por dieu, merci
De ce, que dire vous vueill ci!

*

Voirs est, que jai .. prisonniers,
Au roy Artu sont chevaliers;
J'il vous plest, ges vous renderai,
Pour tant qu'aseurez serai,
Que vous nul mal ne me ferez
Et sain aler m’en laisserez.«
Claris respont: »Rois desloiaux,
Conme estes loberiers et faux!
Bien savons tote vostre vie,
Lonc tans a, que nos fu gehie
En la court Artus, le bon roi;
Pris avez par vo grant desroi
En traison maint chevalier;
Nus ne se doit en vaus fier;
Pour tant ne nos i fierons,
Aveques nos vous én menrons.«
Atant d’ambes parz le saisirent
Et sa mesniee s'en foirent,
Mes Thoas .1. en apela.
»Amis,¢ fait il, »entendez ga!
A mon chastel vos en irez,
A ceus de laienz conterez,
Les prisons facent delivrer,
Et vous pensez de retorner
Avec eus et puis vous sivroiz
Noz escloz, que vous trouveroiz,
Tant que vous nos aiez atent!c
Cil s'en torne, plus n'i atent,
De son seingnor, qu'il a perdu,
Jusqu'an chastel n'a atendu;
Saut laienz, conte la novele,
Qui ne lor fu mie molt bele.
Atant les .m. prisons osterent
De la chartre, puis les armerent,
Sor .u. chevaux les ont montez,
Puis les ont a dieu conmandez;
Li vallez avec euls s'en va
Et dist, que ceus lor mousterra,

Bl 143

Par cul estoient delivrez.
Atant ont les escloz trovez.

13065 Claris et Laris chevauch[oient],
Qu'en lor main lor prison tenoient;
Ainsi le jor lor voie tindrent,
La nuit en .1. chastel parvindrent,
Ou il ierent bien conneu;

13070 A joie furent receu;
Cele nuit a aise dormirent
Dusqu'a demain, que le jor virent.
Tant dormirent icele nuit, '
Que li rois Thoas par anuit

120 Est de lor prison eschapez

Et devers son chastel tornez,

Mes Gaheriez, 1i vaillanz,

Et Brandaliz, li combatanz,
Conme il s’en aloit, I'encontrerent;

12000 Droit el chastel le ramenerent
Et aus compaignons le rendirent,
Qui molt tres volentiers le virent.
Mes quant il cognurent Laris
Et son bon compaignon Claris,

12088 Molt orent au cuer grant leece,
Ne lor membre plus de destrece.
Laris demandent, dont venoit
Et ou Claris trouve 'avoit?

Laris lor conta 'errement,

12000 Ou fu pris et confaitement,

Et puis lor dist, qu'il s’en alassent
Au roi Artu et qu'il menassent

Le roy(s) Thoas emprisonne.
Atant ont lor oirre atorne

12008 Li dui, qui lor prison conduient;
Ainsi en nul leu ne s’esduient,

Si sont en Bretaingne venuz,
Ou li roys Artus iert venuz
A Carradigant, le chastel;

1310 §'i ot maint chevalier nouvel

Fait a la Pasque droitement.

Es vous ceus venuz droitement
Devant le roi, si 1i livrerent

Le prison, que il amenerent

De par les compaignons gentis;
Et bien sachiez, 1i rois fu cis,
Qui molt volentiers I'a ven,
Puis que il I'ot reconneu,

Et dist, qu'il le fera tenir,
Tant qu'a sa court porra venir
Laris et Claris voirement,

Et puis en fera jugement.

Ici apres oir porrez,

Con Sagremors, li Derreez,
Quiert par la contree Laris,

Ne set pas, trouve l'ait Claris.
.I. jour erroit par .1. matin
Sagremors pensis a chemin;
Entre .1. bois et une riviere,
Qui trop iert merveilleuse et fiere,
Chevauchoit une estroite voie.
La forest durement 1'esfroie,
Qui ert merveilleuse et oscure.
Lors voit venir grant aleure

.I. porc senglier vers soi corant
Et .m. brachez apres criant;
Lez lui couvient le porc passer,
Cui li chien font forment lasser.
Quant le voit devers soi venant,
La lance baisse maintenant;

Li pors li vint grant aleure,
Qui bien avoit .1. pie de hure,
Et cil sa lance li avise,

Qui bien cuide avoir trove prise;
Mes li pors autre part sailli,

A ce point Sagremor failli,

Mes 1i sengliers ne failli mie;
Au destrier fist tele envaie,

La destre cuisse li a fraite.
Sagremor forment s’en deshaite,
Car son cheval voit afole,

Trop le veissiez adole.

Ore est Sagremors en esfroi,
Car n'a cheval ne palefroi,
Puis que li siens li est failliz.
Atant est a terre sailliz,

Et li sanglier ades s'en fuit.
Ore est Sagremor sanz deduit;
Toute voie atent, s'il orroit
Home, qui le porc chaceroit;
Mes il ne puet nuli oir,

Dont petit se puet conjoir.
Ne set souz ciel, que faire doie,
Et pense, se il tient sa voie
A pie, ce seroit grant otrage,
Et §'il demeure, c'iert folage,
Car il ne set quel part aler.
Atant voit par l'iave avaler
Une nef, qui d’amont venoit,
Mes nus homne ne la menoit;
Vers lui est droitement venue
Et, quant Sagremor l'a veue,
Si pense, qu'il i enterroit

Et ainsi avenir porroit,

Que porroit a ostel venir.
Sagremor ne se volt tenir,
Ainz est dedenz la nef entrez;
Et li vaissiaux s'en est tornez
Aval l'iave grant aleure;

Et Sagremors ne s'aseure,
Que tost cuide a hostel venir,
Mes ainz verra la nuit venir.

La nef s’en va par la riviere
Une heure avant et autre arriere
Tant que la nuiz fu parvenue;
Lors a Sagremor entendue

k]

La voiz d’une geune pucele;
Auques sembloit une donzele,
En chantant s'aloit deduisant."
Quant Sagremors oi le chant,
.I. petitet avant regarde,
.I. chastel desouz une angarde
Choisi seant trop richement
Lez la riviere droitement ;
Laienz choisist la damoisele,
Qui avoit la coulor vermeille.
La nef est droit au port venue;
Et Sagremor sanz atendue
S'en ist tost et delivrement,
Vers le chastel isnelement
S'en vet, a la porte s'est mis,
Car assez iert amanevis.
Ainsi s'en va la mestre rue,
Mes n’a hom ne fenme veue;
El mestre pales est venuz,
Mes ne s’est mie aparceuz
Sagremor, que nul i veist,
Qui nouveles 1li apreist.

Atant estut et escouta

. Une voiz et, (que pou douta),

Cliert de la cortoise pucele,
Qu'il ot o1 en la nacele;

De nouvel prenoit la changon ;
Quant Sagremors entent le son,
Bien oit, qu'il venoit devers destre.
Ataut voit venir vers senestre
.I. chevalier trop bien arme;
Foux seroit, qui avroit blame
Hauberc ne hiaume, qu'il eust,
Puis qu'armes connoistre seust,
Car tant ierent de haut afaire,
Si riche, con I'en les pot faire.
.I. cor avoit au col pendu;

Li chevaliers n'a atendu,

Sagremor voit, si li escrie:
»Vassaus, se diex me beneie!
Trop grant vilonie feistes

Or ainz, quant vos ma nef preistes;
A pie m'en feistes venir,

Or vous en doit bien mal venir;
Si fera il prouchainement,

Car je vous desfi voirement.«
Sagremors voit la desfiance,
Celui voit, qui sanz atendance
S'en vient vers li l'espee traite;
Grant envaie li a faite,

Car de s'espee tel li done

Sor son hiaume, que tot 'estone.
Sagremors a traite 1'espee,

A celui done tel colee

Parmi son hiaume contremont,
Que flors et pierres en deront.
Li coux descent par grant vigor
Sor son hauberc blanc come flor;
Quatre cenz mailles 1'en trencha,
En l'espaule .1. pou le navra.
Quant li chevaliers sent la plaie,
N'est merveilles, se il s’esmaie.
Atant le cor a bouche mist,
Molt hautement a sonner prist,
Mes Sagremor molt le destraint,
Qui de lui grever ne se faint;

A merci l'estovoit venir,

Ne se pooit mes sostenir,

Quant la cor&ise pucelete,

Qui ot chante la changonnete,
Que Sagremor oie avoit,

Leur vient; et quant Sagremor voit
La pucele vers soi venant,

Qui tant a le cors avenant,
Toute la bataille oblia,

Eulz et cuer et cors vers li a

Torne, car de ce se merveille,
Qu’ainc mes n'ot veu sa pareille
1235 De biaute ne de cori_;_oisie;
Et li chevaliers ne detrie,
Ainz sonne le cor hautement,
Mes trop iert menez malement.
Atant s'esgarde Sagremors
13360 Bt voit venir trop granz esfors
D’armee gent, qui li escrient
Et de toutes parz le desfient;
Atant de toutes parz li saillent,
De lui ocire se travaillent,
12385 Mort l'eussent delivrement,
Quant la pucele hantement
Lor crie, qui le touchera,
Ja mes ses cuers ne I'amera.
Lors est vers Sagremor venue,
12370 Si a s'espee retenue,
Et il 1i tendi bonement;
Et cele debonerement
Au chevalier s’est retornee
Et 1i dist con dame senee:
13276 »Sire, je I'ai regut prison;
Si ne feroit mie raison,
Se nus li faisoit plus anuit,
Quieux que il soit, en ceste nuit.«
Fait 1i chevaliers: »Douce amie!
13380 Pour vous ne li ferons nous mie
Mal ne grevance ne anuit
Ne par le jour ne par la nuit,
Mes en prison le meterons,
Une piece le garderons,
12286 Tant qu'amendez iert li mesfaiz,
Qui de ma nef me fu hier faiz.«
Einsi Sagremor enfermerent,
En une tor bien le garderent.
_ Or laisserons de lui ester,
12290 De Bedoier voudron parler,

Qu’el chastel lonc tens sejorna.
A .1. main, si qu'il ajorna,
Apela le seignor a soi:

»Sire,« fait il, »bien sai et voi,

1225 Longuement ont ci devant sis
Cil de cest ost, ce m'est avis,
Et si ont petit conqueste,

Mes par tens serons en este,
Trop ai fet ceanz lonc sejor;

12800 Si m’en irai demain aum jor
Parsonmer ce, que j'ai enpris
De querre le vaillant Laris;
Mes se croire me voliez,

Voz barons armer feriez,

12006 S'irons en l'ost faire saillie,
Se diex nos voloit faire aie,
Tant que vostre frere eussiez
Et que ceanz le tenissiez!
Lors seroit la besoigne faite

1810 Et assovie et a chief traite.«
Li chevaliers respont: »Biau sire!
Bien creant ce conseil sanz ire,
Hui mes nos appareillerons
Et demain nos en isterons,

13518 S'irons a ceus de l'ost lancier
Pour la bataille commencier.«
Ainsi le jor s'appareillerent
Cil du chastel et atornerent
Pour issir a I'endemain fors,

12320 Mes la nuit lor vint granz esfors,
Car Claris et ‘Laris erroient,
Qui de Gaheriez s'estoient
Departiz et de Brandaliz
Et avoient par euls tramis

1283 Thoas en la prison le roy
Artus, ou point n’a de derroi.

Ainsi avint par aventure,
Qu'au chastel lor droite aleure

Venoient li dui compa.ignox'n.

Issuz ierent d'un paveillon

. VI. chevaliers, qui les choisirent;
Tout maintenant, que il les virent,
Delivrement vers euls alerent,

Molt hautement lor escrierent.

Claris voit, que cil les escrient

Et molt hautement les desfient.
»Compainz,« fait il, »que la ferons?«
»Voir,« fait Laris, »si josterons

Aus deus premiers, qui devant viennent,
Qui lor lances baissiees tiennent.e¢
Estes vous ceus, qui lor donnerent
Tieux coux, que les lances casserent!
Les esclices contremont saillent;

Li compaignon mie ne faillent,

Ainz lor vont tex .m. cox offerre,
Qu'andui saillirent a la terre;

Mes li autre dui lor revienent,

Qui de jouster bien se maintienent;
Lor escuz ont fraiz et mal mis,

Mes li hauberc les ont garis;

Les lances en pieces volerent,

Li compaignon les aviserent,

Qui auques sevent bien jouster.

Tant lor font la jouste coster

Li compaignon, qui bien s8'i preuvent,
Que li dui a terre se treuvent,

" A cel coup ont lor lances fraites.

12860

12866

Atant ont les espees traites;
Et 1i autre dui randonerent,
Qui bien dient et afierent,
Que lor compaignons vengeront
Ou ambedui les ocirront.

Ainsi s'en vient I'an vers Laris
Et 1i autre droit vers Claris.
Lor lances les escuz casserent,
Mes li hauberc pas ne fausserent,

Ainz se tindrent trop fierement
Et des lances delivrement
Esclicerent contre les nues;
170 Et 1i dui, qui tenoient nues
Les espees, tieux coux lor donent
Sor lor hiaumes, toz les estonnent.
Si durement sont estonne,
«  Que li talon lor sont torne
1237 Vers les nues, i hiaume aval,
Chaucuns chai de son cheval.
Li dui compaignon s'en tornerent,
Qui de rien plus ne s’adeserent;
~ Vers le chastel tienent lor voie,
12380 Ne treuvent mes, qui les convoie;
Ainsi dedenz la porte entrerent,
Vers le pales s’acheminerent,
Droit aus degrez sont descenduz.
Bedoiers est contre eus venuz,
12385 Il et li sires du chastel
Les a regut et bien et bel;
Dui escuier les desarmerent,
Les hiaumes d’acier deslacerent.
Quant Bedoiers les a veuz,
1590 Tantost les a aparceuz;
Trop est granz la joie, qu'il maine,
De Claris hennorer se paine.
»Frans hons,c fait il, »bien esprovez,
Vous soiez li tres bien trouvez
13396 Kt vostre compainz ensement!
Car en vous a de hardement
Plus qu'en toute la gent del monde,
Tant conme il dure a la roonde.
Sire, fet il au chastelain,
12400 Bien vet, demain prendrez Alain,
Vostre frere, n'en doutez mie!
Car vous avez la compaignie
*
12371 Hs. li donent lor.

Du mont, ou plus a de valor
S'en graciez nostre seingnor,
12406 Quant ci les vos a amenez
Et en ce chastel assenez!
Bien croi, que c'est por vos aidier;
Si ne poissiez sozhaidier
Chose, qui si bien vous venist
12400 Ne qui si a cuer me seist.«
Ainsi Bedoiers les enneure;
Et 1i chastelains ne demeure,
Ainz les a ou pales menez
Et de .un. mantiax afublez.
12415 Atant a l'en l'iave cornee
Et i vallet 'ont aportee;
Si laverent li chevalier,
Puis se sont assis au mengier;
Assez orent mes a devise,
130 Mes n'en quier or faire devise.
Quant mengie orent par lesir,
Si fu bien tens d’aler gesir;
En une chambre a grant delit
Ont chaucun fait faire .1. biau lit,
1435 Claris et le cortois Laris.
Diex, con furent riche li lis,
Ou li chevalier se coucherent
Dusqu'au demain, qu'il se leverent
Par le chastel conmunement!
12450 Lors s'armerent delivrement
Toute la gent, mes pou estoient,
Car la dedenz mie n’avoient
Plus de .xn. chevaliers
Et bien .rx. aubalestiers
1243 Et bien .mm. .c. de pietaille;
Laienz n'a plus genz, qui rien vaille(nt).
Laris et Claris s’adouberent,
Leur riches armes endosserent;
*
12438 rent von endosserent ist von spiterer hand.

Bedoiers et 1i chastelains

S'arma, qui n’iert mie vilains.

Quant arme furent hautement

Par le chastel conmunement,

Delivrement la porte ouvrirent,

Delivrement tuit s’en issirent.

Vers 1'ost s’en vont et cil les voient,

Qui l'ost eschaugaitier devoient;

Contre eus vienent isnelement.

La ot fier envaissement;

Claris, Bedoiers et Laris

Et 1i bons chastelains Davis,

Li quatre aus .mm. jostes firent,

Quatre chevaliers abatirent,

Qui ja mes ne releveront

N’au chastel anui ne feront.

Atant 1i estors encomence,

Si i ot brisie mainte lance

Et maint bon hauberc desmaillie

Et maint bon chevalier blecie.
Claris chevauche par Destor,

De sanc vermeill et de suor

Estoit ses brans tainz et nercis

Jouste lui se tenoit Laris

Et Bedoiers, li connestables,

Et 1i chastelains delitables;

Cil font merveilles de lor mains;

La oissiez doloser mains,

Cui la mort destraint et mestroie;

Mes cil de l'ost ades cresoie;

Li sires iert molt bien armez,

Molt a ses compaignons blamez

De ce, que tant les ont soufers;

Sa lance, dont trenche li fers,

A brandie, si lor adrece,

Car il ert de grant hardiece

*

Et chevaliers preuz et esliz.
Li premiers fu a terre mis,
Qu'il encontra en mi sa voie,
Et puis vers .1. autre s'avoie,
Tel coup li donne de I'espee,
Que la teste li a coupee.

Quant Laris voit, que cil s’espreuve,
Autre ne quiert, autre ne reuve;
Vers li s’en vient le branc nu tret
Par la bataille tout a tret,
Mes n’encontre riens en sa voie,
Qu’a la terre ne le convoie.
Le seingnor va tel cop doner
La, ou le pot mielz assener,
Qu'a la terre Je fist cheoir,
Ce li pot durement seoir;
Quant cil a la terre se voit,
Qui sa gent maintenir devoit,
N'est merveilles, s'il a mesaise,
Car ne voit chose, qui li plaise.
Nepourquant sa genz escria,
S'enseingne mie n’oblia.
Estes vous sa gent fierement,
Qui 1i vienent conmunement!
La fu Larris bien envaiz
De ceus, dont forment iert haiz;
De toutes parz le debatoient
Et empoignoient et boutoient ;
Ja fust contre terre tenuz,
Quant ses compainz, i est venuz,
Claris, 'espee en la main destre;
La, ou il vient, sire semble estre
De tretoute la compaignie,
Car il tient 1'espee empoignie
Et fiert environ soi granz cox
En braz, en costez et en cox;
Ceus, qu'il encontre et qu'il consuit,
Maint en laisse de vie voit,

4

Qui ja mes ne releveront
N'autre gent anui ne feront.

Claris ainsi come li lous,
Qui saut du bois toz famillos,
Quant en la voie voit pasture,
Ainsi Claris a desmesure
Fiert et frape, tue et ocit,
N'i treuve point de contredit;
Bedoiers molt bien s'i aue
A la trenchant espee nue; Bl 146
Claris ruistes cox i depart
Et li chastelains d’autre part;
Tant ferirent et tant chaplerent
Et empoignierent et bouterent,
Que le seignor de l'ost ont pris;
Et puis ont lor chemin repris
Vers le chastel le petit pas,
Mainz en leissent honteus et mas;
Nepourquant bien les enchaugoient
Cil de I'ost au mielz, qu'il pooient;
Mes Laris derrier se tenoit
Et Claris, qui granz cox feroit,
Et Bedoiers, li .connestables,
Et li chastelains acceptables;
Cil gardent bien lor genz derriere.
Ainsi s’en vont par la charriere,
Tant qu'a lor chastel sont venu,
Ou liement sont receu.

El palais descendi Laris
Et ses compainz, li biaus Claris,
Bedoiers et 1i autre tuit;
Touz li chastiaux de joie bruit;
Conmunement se desarmerent
Et puis en la sale monterent;
Avec euls mainnent le prison, ' /
Qui pris est par sa mesprison,

*

Car bien deust amer son frere

Germain et de pere et de mere.

Li baron l'iave demanderent

Et li vallet lor aporterent;

Li baron ont lor mains lavees

Et a toailles essuees;

Puis se sont au mengier assis

Et, quant il orent assez sis

Au mengier a lor volente,

Si se sont en estant leve;

Claris et Laris apelerent

Le chastelain et li prierent,

Qu'a son frere sa pes feist;

Et il lor creanta et dist,

Qu'il la feroit molt volentiers,

Car il est ses amis entiers.

Ainsi ont la pes porparlee

Et d’ambedeus parz acordee.

Et puis Bedoier envoierent

A court et forment li prierent,

Hautement lor salut le roy

Artus, ou point n’a de derroy.

Atant Bedoiers s’en parti,

Droit vers Bretaigne s'averti,

Le roy trouva et son barnage

Et il come preudome sage

Le salua de par Laris

Et son bon compaignon Claris.
Volentiers oi le salu

Li rois, qui assez ot valu,

Et puis demande Bedoier:

»Me savroies tu enseignier,

Quant li compaignon ci venront P«

Et il respont, que il seront

A la Pentecouste tot droit

Au carrefor de bel endroit,

Ou 1i paveillons fu tenduz

Le jour, que Laris fu perduz.

22 #

Quant li rois ot ceste novele,

Sachiez de voir, molt li fu bele!

Pour les compaignons ennorer

Dist, qu'un tornoi fera crier

A la Pentecouste tot droit

Au carrefor de bel endroit;

Ainsi le fait 1i roys huchier.

Mes de lui plus parler ne quier,

Ainz conteronmes de Claris

Et de son compaignon Laris.

A Tendemain a I'ajornee

Li compaignon sanz demoree

Se sont du chastelain parti

Et a lor chemin reverti.

.I. mois tot entier chevaucherent,

Ainc aventure ne trouverent,

Dont mencion en face el livre.

Ainsi s'en vont sain et delivre;

.I. jor vindrent a .1. chastel,

Qui estoit fermez de nouvel ;

Laienz furent bien receu,

Car bien les a reconneu

Li sires, qui joie lor maine;

D’euls ennorer forment se painne

Et leur dist, que par lor amor

Et pour franchise et por hennor

.I. prisonnier ferai venir,

Que lonc tens avoit fet tenir

En sa prison por son mesfet,

Que D'autre soir li avoit fet.

De la nef li conta tout I'estre,

Conment il 'amena en Destre.
Atant Sagremor amenerent,

De la prison le delivrerent;

Sagremor monta en la sale,

- Qui toute avoit la color pale

De la prison, ou ot geu;
Mes quant il a Laris veu

Et son bon compaignon Claris,

De joie bonnement a ris;

Et puis vient a eus, ses embrace

Et baise la bouche et la face,

E[t] cil i refont riche feste;

Et lor hoste point ne s’arreste,

Aingois a fet la table metre

Ceus, qui s’en doivent entremetre.

Li baron lavent, puis mengerent;

Quant mengie ont, cochier alerent

Jusqu'au demain au point del jor,

Qu'il se leverent sanz sejor.

Sagremors s'en va vers Bretaigne,

Jusqu'a court, ne croi, qu’il remaigne;

Et Claris et Laris s'en tornent,

Qui ilueques plus ne sejornent.

Or s'en vont li vaillant vasal,

Armez chaucun sor son cheval.

Or revenromes par devis

A conter, con li Laiz Hardiz

Queroit Laris par la contree.

Ja iert de la dame senee

Partiz et s'ot le dragon mort

El chastel et n’ot mie tort

La dame, qui I'en mercia.

Li Laiz Hardiz pas n’oblia

Sa questé, aingois tient sa voie

La, ou aventure I'avoie,

Une heure avant et l'autre arriere.

.I. lundi par une bruiere

Chevauchoit dejoste .1. boscage;

Pres de la mer sor le rivage

Erroit trop durement pensis

Conme cil, qui ert ententis

De mener a chief son- afaire,

Mes il ne set a quel chief traire.
Ainsi erroit 1i Laiz Hardiz;

Lors choisi en .1. pleisseiz

.I. chastel de bele faiture;
Cele part vet son ambleure,

12666 Tant qu'au chastel est parvenuz;
Droit vers la porte s'est tenuz,
Ferme la treuve, molt li grieve;
Atant sa voiz .1. petit lieve,

Si s'escria: »Ouvrez la porte!«

13670 Es vous en la tornele forte

.I. escuier, qui li escrie:

»Vassaux, vous n'i enterrez mie,

Se vostre non ne me nonmez!

Et adonques i enterrez.«

1267 Li Laiz Hardiz atant respont:
»Kscuier, par le roy del mont,

Li Laiz Hardiz apelez sui!
Euvre, que diex te gart d’anui!«
Cil de la tornele s’escrie:

12680 »Laiz Hardiz, c’est grant vilonie,
Vostre non n'est mie bien diz,
Quant apelez iestes*hardis;

C’est uns nons de droite vantance,

Mes a droit m'est vis, qu'il comence,
12685 Car laiz estes a desmesure;

Li comenciers est a droiture,

Mes en la fin hardiz moi grieve;

Si a pou, li cuers ne me crieve,

Quant vous hardiz vous apelez; ¢

12600 Sire chaitis, vilains pelez,

Honte vous doint cil, qui ne ment!
Et vous I'avrez prouchainnement,
Se dieux me sauve mon seingneur
Et 1i preste longue vigueur.«
13696 Ainsi li escuiers parla.
Li Laiz Hardiz se regarda,
Car il oi ouvrir la porte.
Sor .1. cheval, qui tost le porte,
*
12584 bis 86 sind wiederholt.

S'en ist uns chevaliers armez,

De toutes armes acesmez,

L’escu au col, lance levee;

Li chevaliers sanz demoree

Li escrie: »Vous n'en irez,

Ja ainsi ne m’eschaperez!

Laissier vous i covient la vie;

Sire Laiz, vileins plain d’envie,

Qu'avez a faire en cest pais?

Bien sai de voir, toz en sui fis

Et si est chose veritable,

Que cil de la roonde table

Sont sor autres genz enviox

Et durement malicious;

Convoitise tant les pourmainne,

Que touz jours les conduit et mainne

Parmi les estranges contrees,

Car il cuident les renomees

Avoir de par tretout le monde,

Si come il dure a }a roonde.

Mes assez y a des meillors,

Bien le sachigz, ci et aillors!e
Li Laiz Hardiz atant respont:

»Vassaus,c fait il, »por dieu del mont,

Vous ne faites pas courtoisie,

Quant vous ci dites vilonie

De ceus de la table roonde!

Car grant courtoisie y abonde

Et 8'i a de bons chevaliers,

Qui ne sont mie nouveliers,

Car on set ades de lor faiz,

Qu'il ont par les contrees faiz;

Sachiez, pour moi nel di ge mie,

Car ma valor n'est pas demie

Vers .1. des bons, bien le sachiez!

Mes il couvient par les marchiez

™

12731 mie von spiterer hand.

Aler et de foux et de sages;
Tieux est des marchiez li usages;
Ainsi en la table roonde

A de la flor de tout le monde,
Et 81 a de bons chevaliers,

Qui ne sont mie nouveliers,

Et de tieux, qui mains ont valor
De moi et d’autre fereor,

Car ne sui pas des plus vasax,
Ainz sui des petiz communax.«
Ainsi li Laiz Hardiz parole,

Qui este ot a bonne escole,

Mes 1i chevaliers le desfie

Et point vers lui lance beissie(e).
Li Laiz Hardiz le voit venir

Et lors ne se voult plus tenir;
Contre lui point lance sor fautre;
Lors laisse corre 'un vers l'autre
Tant, con chevaux pueent aler;
Granz coux se vont entrelonner
Des fers de lor lances bruniz
Deseure les escuz voutilz;

De tel air s’entrencontrerent,
Qu'andui a la terre verserent,
Mes tost resont en piez sailli,
Car n’ierent pas de cuer failli;
O les espees s'entrevienent,

Que nues en lor .n. mains tienent;
Fierent devant, fierent deriere,
Toute en retentist la charriere
Et les tours du chastel resonent
Des ruistes coux, qu'il s’entredonent;
Longuement dura li assaus

Et la bataille des vassaus,

Tant que li sires du chastel

Si n'en estoit mie au plus bel
Ne au meillor ne au plus bon,
Ainz li couvenoit maugre son

Terre guerpir et reculer.

Mes du chastel voit avaler

.I. autre chevalier sanz faille
Armez, laciee la ventaille;

Cil escrie le Lait Hardi:
»Vassaux, il n'ira mie ainsi,

Que mon seingneur faciez hontage,
Ainz vous covient laissier en gage
La teste; n'en echaperez
Devant, que laissie 'averez !«
Einsi vers le Lait Hardiz vient
Li chevaliers armez, qui tient
L’anste roide a fer d'Alemaigne,
Sor .1. destrier baucent d’Espaigne.
Le Lait Hardi tel coup donna

De la lance, tout l'estonna,
Car il ert lassez durement;

Et i chevaliers fierement

Le feri de si grant vertu,

Contre terre I'a abatu.

Quant 1i sires du chastel voit
Celui, qui abatu I'avoit,

Si dist, que molt bien I'avoit fait.
Lors le saisirent entresait,

Si I'en porterent ou chastel,

Ou soit lui lait ou soit lui bel,
En une prison le geterent;
Vilainnement le demenerent.

Or nous lairons de lui ester,

Si penseronmes de conter

De Laris et du fier Claris,

Qui chevauchent monz et larris
Por vassalage conquester

Et leur renonmee haster.

.I. jour avint par aventure,

Qu'il chevauchoient 'ambleure;
Au chastel vindrent droitement,
Ou li Laiz Hardiz voirement

Gisoit pris en une tornele,

Qui ert assez et fort et bele.
Droit vers la porte s’en alerent,
Fermee iert et il apelerent.

12018 Egtes vous, que I'escuiers vint,
Qui desus la porte se tint!

" Quant sus la porte fu venuz,
Li escuiers s'i est tenuz
A une petite fenestre ;

12820 Les .. barons choisist en I'estre,
Qui queroient chevalerie,

Et i escuiers lor escrie:
»Vassal, la defors vous tenrez,
Ca dedenz mie n'enterréz!

1282 Tant vous feronmes d’avantage,

S'avrez eu tant de hontage,

Con coart doivent recevoir;

Encor i pert au dire voir,

Quant chaucuns seuls chevauchier n'ose,

12880 (Certes, c’est bien prouvee chose),
Que coardie vous conduit,

Qui de vous se joe et esduit;
Dites, pour dieu, le roy del monde:
Estes de 1a table roonde,

13836 De ceus, qui quierent la folie?
Dieux, con, j'avrai la chiere lie,
Quant ceanz vous verral venir
Et en .no. chevestres tenir
Et geter en nostre tornele . Bl. 148

1860 A la droite tourneboele!

Par mon chief, bien serai a aise,
N'avrai choge, qui me desplaise!«

Claris respont: »Biaus, douz amis!
Par ta parole nous as mis

12846 A raison, mes tu diz outrage,
Quant oiant nous nos dis hontage;
Mes toutes voies te dironmes,

De la table roonde sonmes,

Mes des meillors y a assez,
1860 Qui ont este d’armes lassez.«
Cil de la tornele respont:
»Vassaus, par dieu, le roy del mont,
Ja verrez, qu'il vous avenrs,
Car tantost mesires venra!l«

1288 Atant a ouverte la porte;

Seur .1. cheval, qui tost le porte,
Ist 1i sires fors du chastel

Et tient son escu en chantel;

A sa voiz haute lor escrie:

1380 »>Chevaliers, mes cuers vos desfie!«
Atant g'en vient vers ax poignant.
Quant Laris le choisi venant,
Contre lui point de randonnee;
Et cil 1i vient lance levee

1865 Sor le destrier, qui tost se lance;
Tel coup li donne de la lance,
Qu'en .m. pieces la fait voler;
Laris le sot bien assener
De 1a lance sor l'escu point,

12870 Du cheval a terre I'empoint.
Atant dui autre (cheval) chevalier,
Chaucuns armez sor son destrier,
Issent du chastel fierement
Et escrierent durement

12678 Les deus barons et puis lor vienent;
Les lances empoigniees tienent.

Li compaignon contre ax alerent
Et si ruistes coux lor donnerent
Sor les escuz, qui les regurent;

12880 Bien se tindrent tant, conme il durent,
Mes i compaigno[n] les ferirent
Si, qu'a terre les abatirent;

Et cil sont en piez redreciez,
Car navrez n’ierent ne bleciez;
*

Li troi, qu'ierent chen a terre,

Vont les .u. chevaliers requerre;
Mes li dui compainz descendirent,
Des .mr. si bien se desfendirent,
Qu'a lor vouloir les demenoient,
Quant cil du chastel venir voient
Deus chevaliers sor deus chevax,
Qui escrient come vasaux:

»Par dieu, glouton, de la durrez,
Les chies en gages laisserez!«

Li dui compaignon les atendent,

Les bons escuz encontre euls tendent
Et cil lor lances trongonnerent;

Mes li compaignon tant menerent
Vers euls l'estor, qu'a pie les mirent,
Et puis tele envaie firent

Aus .v., que molt les demenerent
Et a outrance les menerent.

Or sont li .v. an desouz mis
Par les .m. compaignons gentis;
Li sires du chastel lor proie
De herbergier et toute voie
Li compaignon li otroierent;
Ainsi ou chastel en entrerent,

Ou volentiers furent veuz,

Car bien les ont aparceuz

Cil du chastel conmunement;

Car veu orent voirement

La bataille par les creniaux,

Qui molt erent riches et biaux.

Et 1i sires sanz demorer

A fait hors de prison geter

Le Lait Hardi delivrement,

Puis le rent debonerement

Aus compaignons et puis lor dist:

»Seingneur, se dame dieu m’aist,
]

Touz jours ai hai durement,
Des que j'oi point d'entendement,
Les barons (de) la table roonde
Pour ce, que par tretot le monde
Sont sor autres genz renomez;
S'en iere de duel asonmez,

Qu'a nul fuer nu cuidasse mie,
Qu'en aux ust tant chevalerie,
Con j’ai en vous deus esprouve
Et que j'ai averre trouve

La renonme[e], qui en court

Et ci et en mainte autre court;
Droiz est, que mes nu contredie,
Car trop feroie vilonie,

Se mes plus le contredisoie,
Plus que de voir le saveroie.

Or leur abandon mon hostel
Conmunement, il n'i a el;

Pour 1'amor de vos bonnement
Iert touz en lor comandement
Cist chastiaus des or en avant,
Ainsi le vous ai en couvant.«
Einsi ont la nuit sejorne,

A l'endemain s’en sont torne;
Li Laiz Hardiz a court s’en va,
Ou toz ses ‘compaignons trouva
Fors Gauvain, qui pas ne savoit
De Laris, se trouve l'avoit
Claris, ses compainz, li adrois.
Ja estoit passez li tens froiz

Et avril et i mais moiez;

Et iert li tens si avoiez,

Ja iert pres de la Pentecouste,
Que la compaingnie s'ajouste
Contre le tornoy, qui doit estre.
Gauvains se fu partiz de I'estre

]

Aus chevaliers, qu'il herbergerent,
Qui assez feste li menerent.

Or chevauche grant aleure
Mesire Gtauvains a droiture
Pensis de ce, qu'il n'ot nouvele
De Laris ne bonne ne bele,

N’en puet savoir ne vent ne voie.
Ainsi vers .1. chastel s’avoie,
Qui seoit en une montaigne;

Par desouz en une grant plaine
Choisi molt grant chevalerie,

Qui sor .1. rin s'estoit logie;

Gauvains voit maint destrier d’Espaigne.

Atant a conneu l'enseigne
Son oncle, le bon roy Artu,
Et quant Gauvains 1'a parceu,
Si dist, ja la ne tornera,
N’a son oncle ne parlera,
Si savra de Laris nouveles,
Quiex que soient laides ou beles.
Ainsi Gauvains s’est destornez,
Ne n’est mie vers l'ost tornez
Ne vers le chastel ensement,
Mes vers le bois tout droitement
S’en vet grandesime aleare.
Lors voit venant par aventure
.I. escuier, cui il demande,
Quiex genz ce sont en cele lande ?
»Sire,« fait P'escuier, »par foi,
Artus i est et avec soi
A sa riche chevalerie,
Car demain a 'aube esclarcie
Iert li tornoiz ci pres assez
Au paveillon, ou fu emblez
Laris, li courtois chevaliers.
Demain sera li anz entiers.«

*

Atant li escuiers se part;
Et Gauvains s'en vet cele part,
Ou la nuit se veult herbergier
En la maison d'un forestier,
Qui estoit en mi le boscage.
Einsi s'en vet li preuz, li sage
Tant, qu'a la maison fu venuz,
Ou cele nuit fu chier tenuz,
Car tant vous di, li forestiers
Estoit .1. cortois chevaliers;
Si amoit Gauvain durement
De son cuer enterinement. .
Gauvain bonement desarmerent
Dui escuier et establerent
En une estable son destrier.
Grant joie en fet le forestier
De Gauvain, qu'il a avec soi,
De cuer le sert en bone foi.
Ja estoient mises les tables
Et les viandes delitables
Appareilliees richement,
Quant venir voient droitement
Deus chevaliers esperonnant;
Et quant Gauvains choisi venant
Les chevaliers, bien les connut,
Ne li torna pas a anuit,
Car bien set, li uns ‘est Laris
Et 1i autres 1i biaus Claris.
Gauvains a ’encontre lor va,
Qui hautement les salua,
Et puis toz armez les embrace,
En euls conjoir se soulace;
Et il 1i refont riche feste;
Et 1i forestiers plus n'arreste,
Ainz fait les barons desarmer;
Mes nus nel doit de ce blaumer,
*

Qu'il fait chiere trop merveilleuse;
Bien pert a sa chiere joieuse,
Qu'il voit ses hostes volentiers;
Et 1i mengiers endementiers

Iert atournez; atant laverent

Et puis aus tables assegerent;
Apres le mengier delitable

Fait li ostes oster la table,

Et 1i escuier 'ont ostee

Et apres ont l'iave aportee;

Si laverent, puis sont assis;
Dementres faisoient les liz

Li escuier conmunement.

Gauvains parla molt bonement

A ses .m. auntres compaignons.
»Seingnor,« fet il, »quel la ferons?
Irons demain a ce tornoi?

Tant sai ge bien, foi que vous doi,
Pour vous est faite 1'asemblee.
Qui porroit aler en emblee

Ainsi, qu'on nel reconneust

Ne autres que nous nel seust,
Pour nous .1. petit esprouver,

Ce seroit trop bon a trouver.«
Claris respont: »Vous dites voir,
Nel lairoie por nul avoir,

Que demain matin n'i alasse

Et qu'un pou ne m'i esprouvasse.«
»Certes,« fait Laris, »je irai,

Ja pour home nu leisserai.«
»Seignor,« fait mesire Gauvains,
»Laissons nous conseillier au mains,
Conment ne soions conneuz!

Ge me sui bien aparceuz,

Que, se nous noz armes portons,
Maintenant conneu serons,

Et je nel voudroie ja mes
Devant, que li tornoiz soit fes.

Or vous dirai que nos ferons:
.II. escuiers envoierons

A Caradigant droitement,

(. V. liues i a voirement);
Troi paire de cotes semblans
Acheterons a deniers blans
Et autreteles couvertures,
Noires come mores meures
Seront, car ainsi le devis;
Lors iert a toutes genz avis,
Que nouvel chevalier soions
Et qulencor l'ennee n’aions
Passee nostre adoubement
Pour les armes meismement,
Qui toutes d’un seul taint seront;
Ainsi mie ne saveront,

- Qui nous soions certeinnement.«

18086

18090

. 18098

18100

Olaris

»Or so0it a dieu conmandement,«
Fait li forestiers, »g'i ferai
Aler plus tost, que je porrai.«
Atant .1. escuier apele,
Si li a conte la nouvele
Des armes, qu'il achetera,
Tout 1i devise, qu'il fera
De chief en chief entierement;
Argent li charge voirement
A plente et a grant foison.
Et cil sanz plus d’arrestison
Vers Karradigant s’en torna,
Les compaignons o soi mena.
Einsi s'en vont delivrement
Vers Karadigant droitement;
11 i vindrent, s'i acheterent
Les armes, car il en troverent
Assez a la lor volente,
Car il en i a a plente;
Et puis s'en vont arrier lor voie;
Chies le forestier tote voie

Furent la nuit trop bien serwi,
Car li forestiers les servi

‘Tl meismes trop richement;

Einsi cele nuit bonement
Reposerent dusqu’an demain;
Puis se leverent main a main,
Molt iert bele la matinee.

Or i barons sanz demoree
Se vestirent et atornerent;
Les armes venues trouverent,
Car ja les orent aprestees
Cil, qui les orent atornees.
Li troi compaignon sont arme,
Ja de ce ne seront blaume,
Qu'an tornoi ne voisent ferir;
Li forestiers por aux servir
Dist, qu'il sera lor escuiers;
Ainsi.g'en vont endementiers
Tout droit, ou li tornoiz sera,
Ou maint haut baron avera,
Car ja i ert li roys Artus
E[t] li fors roys Baudemagus
Et li roys Carados Brief Braz
Et roys Cador, plain de solaz,
Et cil de la table roonde,
Ou toute courtoisie habonde;
D’autre part iert Kadiolenz,
Li roys, qui assez iert vaillanz,
Et 1i roys de Norhombelande
Et Elidus, i roys d'Irlande,
Et li roys Marc de Cornoaille
Armez, laciee la ventaille,
Cil ot assez chevalerie;
Mes trop a grant bachelerie
En la compaignie le roy
Artus, qui vient a grant derroy,
Car le jour veult armes porter;
Et pour son cors plus deporter

Volt il ses armes remuees
Et autreteles endossees,
Con Gauvains les souloit porter,
Pour sa gent mielz reconforter.

La matinee iert clere et pure,
Et i compaignon a droiture
Viennent parmi la praierie.
La royne et sa compaignie
Ont fait .mu. berfrois drecier
Pour veoir chaucun chevalier,
Conment les armes porteront
Et i quel mieulz se maintendront.
Au berfroi monte la royne,
O 1i mainte vaillant meschine,
Mainte dame, mainte pucele,
Mainte courtoise damoisele. .
Es vous en mi la praierie
Rengiee la chevalerie!
N’i a que du ferir ensemble.
Atant es vous, si con moi semble,
Gauvain et Claris et Laris
Lances droites, les escuz pris! .
Devant se metent por jouster,
Que que il [lor] doie couster.

Quant Keus, li seneschaus, les voit,
Qui des lobes assez savoit,
Au roy dist: »Troi en vont devant,
Aus armes voi bien parcevant,
Tuit troi sont nouvel chevalier.
S'irai encontre le premier,
Car le cheval vorrai avoir,
Ne demant plus de son avoir,
Mes il est miens, que qu'en aviegne,
Il me semble, que je le tiegne.«
Li rois respont: »Keus, c'est folie,
Quant hons de chose, qu'il n'a mie,

*

Se vante; trop fet grant outrage
Bt si doit on tourner a rage.«
»Sire,« fait Keus, »se je ne I'ai,
Jusques n’a gaires 'averai !«

Li rois respont: »Nous le verrons,
Mes a I'un des trois jousterons.«
Sagyemor dist, li Derreez

(Grant piece a, qu'il est arreez):
»Au tierz vueill une jouste faire,
Si la ferai, dusqu'a n'a gaire.«
Atant 1i baron esperonnent

Leur chevaus, qui granz sauz lor donnent;
Li compaignon venir les voient,
Qui molt la jouste desiroient;
Vers euls s’en vont tuit ademis,
Mes trop est (auvains esbahiz

De celui, qui ses armes porte;
Bien dist, qu'il 1i fait honte forte,
Mes s'il puet, il s'en vengera;
Pour tant dist, qu'a lui jostera;
Ainsi d’ambedeus parz se viennent,
Les lances abeissiees tienent.

Laris et Keus s'entrencontrerent,
Granz coux des lances se donerent;
Keus le fiert en l'escu premiers
Si, qu'il ne remest mie entiers;
La lance est par mi trespassee,
Sus le hauberc est arrestee;
Maintenant est volee en piece;

Or crien ge, que Keus ne meschiece,
Car Laris ruiste coup i donne

En la gorge, que tout I'estonne;

La lance fu courte et poignal,
Parmi la croupe du cheval

L'en porte a terre tretot plat

Asi estenda conme .1. chat.

*

135 Atant Claris et Sagremors
S'entreviennent par granz esfors;
Sagremors sa lance pegoie,

Mes la Claris ne fraint ne ploie,
Ainz I'empaint si, que du cheval

13320 Le porte a terre contreval.
Gauvains et li rois ont jouste,
Mes la jouste lor a .couste
Tant fort, qu'ambedui s'abatirent;
Quant li baron choir les virent,

1333 D’ambedeus parz i sont venuz;
La fu Ii chaples maintenuz,
La fu Pencontre perilleuse,
La fu la jouste merveilleuse,
La fu ruistes li fereiz,

13230 La fu fiers 1i abateiz,
La fu d'espees forz li glais,
La fu des lances granz li brais,
La ot faite torneboele,

. La ot vuidiee mainte sele,

13385 La ot fier envaissement,
La ot trop fier tornoiement,
La ot maint destrier sanz seignor,
La ot maint vaillant josteor
Trebuchie et verse a terre;

13240 La place veissiez couverre
D’iaumes, de lances et d’escuz
Et de chevaliers abatuz;

Tant ferirent et tant chaplerent,
Le roy et Gauvain remonterent;

1345 Mes Gauvains, Claris et Laris
Rabatent en mi les larris
.X. des compaignons de la table
Et Bedoiers, le connestable.

Les dames, qu'au berfroiz estoient,

13350 Quant les barons en tel point voient,

*

Forment les prisent en lor cuer,
N’en pueent lor eulz oster fuer.

Li rois Artus molt se combat;
Li uns verse, li autre abat;

18365 Molt 1 fiert bien mesire Yvain
Et Sagremor et Agravain,
Lucans et Keus, li seneschaux,
Gaheriez, Gales 1i Chaux,

Et Bedoiers et Brandaliz

13360 Et Girflez et 1i Laiz Hardiz,
Idiers et Tors et Agravains,

Li Orgueilloux as blanches mains,
Et Galegantins, i Galoys,
Erec, li chevaliers courtois,

1825 Et li riches roys Karados
Et roy Marc et li roys Cados
Et Cliges et Agu Desvaus
Et Dodiniaus et Parcevaus
Et i Noirs chevaliers vaillanz

13370 Et i riche Orgueilleus poissanz.

Cil, qui sont de I'autre partie,
Remaintienent bien I'ahatie;
Li riches rois Kardiolans,
Qui a, touz iert preuz et vaillanz,

13376 Et Elidus, li roys d’Irlande,

Et 1i rois de Norhombelande,
Gauvains et Claris et Laris,
Cil se maintienent conme eslis;
Devant eus nule rien ne dure,

132380 Tout versent a la terre dure,
Nus ne lor ose contrester,

Tout le tornoy font arrester;
Environ aux est la bataille,
Li uns i fiert, 'autres i maille;

1338 Mes quant plus ensemble se tiennent
Et i troi compaignon i vienent,
Errant couvient tot departir,

Car trop les sevent bien partir;

Aus riches brans forbiz d’acier
Font les compaingnes depecier,
A pou nes metent a la voie;
Mes roys Artus les siens raloie,
Qui ses barons en haut escrie:
»Pour dieu, franche chevalerie!
Trop nous demainent malement
Troi chevalier tant seulement;
S'en poons avoir grant hontage;
Bien vaut pou nostre vaselage,
Quant defendre ne nos poonmes
De frois chevaliers, que veonmes,
Qui si vilment nos vont menant;
Mes se vous m'aidiez maintenant,
Ge lor ferai tele envaie,
Dont se doudront tote lor vie.«
Ainsi li roys D'espee traite
Leur a une envaie faite,
Mes ne fu mie seulement,
Ainz furent o soi voirement
Yvains, Lucans et Brandalis,
Karados et i Laiz Hardis
Et Bedoiers et Agravains,
Li Orgueilleus aus dures mains,
Et Girflez et Tor et Cador
Et L vassaus au Cercle d'Or.
Tuit cist baron les assaillirent,
De toutes parz les envairent;
La fu Larris parfont navrez;
Mes tant fierent des brans letrez
Li troi barom, qu'il reuserent
Tretoz ceus, qui contre eus alerent;
Noienz estoit de demorer;
El roy Artus n’ot qu'airer,
Quant sa compaigne voit foir,
Ne set, dont se puist resjoir.

*

»Las,« fait il, »or sui ge honiz!
Ainz mes ne fui de champ partiz,
Or m'en vois a tel desennor,
Ja mes nul jor n’avrai hennor.
Gauvain, mes se vos ci fussiez,
Ja mes nul jor ne finissiez,
S'eussiez la victoire eue,
Hui en cest jor avons perdue;
Certes, bien voudroie morir
Et dedenz la terre porir,
Quant hui serai de champ getes;
Par tout le mont serai fustez.c
Ainsi li rois se dementoit ;
Mesire Gauvains 'escoutoit,
Cui trop grant pitie en est prise.
Lors a I'espee el fuerre mise,
Devant le roy vient, si s'escrie:
»Bons roys, ne vous desperez mie!
Ge sui Gauvain, que demandez;
Mes armes, s’il vous plest, rendez!
Car certes ne vous connoissoie;
Pour mes armes, que je veoie,
Vos ai greve a mon pooir.«
»Certes, mes bien le puis veoir !«
Fait 1i roys, qui grant joie maine,
De Gauvain conjoir se paine.
Puis dist: »Qui sont cil chevalier?
De ferir sont bien coustumier.«
»Sire,« fet Gauvains, »c’est Laris
Et o lui ses compainz, Claris.«
Quant li rois entent la nourvele,
Sachiez de voir, molt 1i fu bele!
Granz est la feste, qu'il demainne,
D’euls ennorer forment se painne;
Quant tuit sorent conmunement
Des .m. compaignons 'errement,
*

Conmu‘nement les festoierent;
Droit vers les dames les menerent,
Qui lor font feste et grant hennor,
Que ne pueent faire greignor.
Conmunement se desarmerent.

Mes quant Laris navre troverent,
Grant duel en mainent li plusor,
Et chevalier et vavasor
Conmunement tretuit le plaignent;
Sachiez, que mie ne s'en faignent!
Li rois le livre la royne,

Qui molt avoit la color fine;

En ses chambres le gardera,

A ses puceles le fera

Deduire le jor et la nuit

Tant, qu'il n'a riens, qui li anuit;
Une biére ont appareillie,

‘De ramee est et de foillie;

Laris en la biere coucherent,

A Karradigant 'em porterent

En la chambre tot droitement

La reyne; conmunement
Appareillier Laris .1. lit;

Enz 'ont couchie par grant delit;
Mes de la plaie molt se deut,

La royne mieulz, qu'ele peut,
L’out fait servir a ses puceles,
Dont ele avoit assez de beles.
Ore est Laris a grant sejor,

Car les puceles toute jor

Jeuent a lui por soulacier.

Mes Amours, qui bien set lacier,
Quan qu’ele veult, sanz point faillir,
Vient a Laris por assaillir.
Dedenz la chambre la roine
Avoit une jone meschine;

Serour iert mon seignor Yvein,
Mes de tant ai mon cuer certein,

C'iert la plus bele rien del monde,
10400 Tant come il dure a la roonde;

Car ses vis iert biaus et tretis

Et enluminez con rubiz;

De boutes autres iert plus bele,

C'iert del mont la droite estencele
1305 Et la flour de toute biaute;

En piece n'avroie conte

De sa biaute la disme part

Et pour tant du conter me part,

Car n'en porroie a chief venir;
1410 Si vueill ma matire tenir.

Marine iert par non apelee,

N’avoit pas la teste pelee,

Ainz avoit grant cheveleure

Et simple. la regardeure.
1316 Laris la regardoit souvent,

Mes Amours 'a mis en covent,

Ou les autres metre soloit,

Car trop durement se doloit

Le jour, qu'il ne veoit Marine,
142 Qui tant par a la coulor fine;

Mieulz 1i set donner a mengier

Et estre entor lui sanz dangier;

Dieux, com bien le sert a la table

De son pain trenchier, n'est pas fable,
1435 Trop le set bien en gre servir,

S'en doit bien s'amor deservir

Et ele lui entierement;

Bien dist Laris certeinnement,

Qu'il ainme petit mains Marine,
1480 Qu'il fet sa dame, la royne;

A parler a lui se delite;

Il n'a mie joie petite,

Quant s’amie main puet tenir;

Mes se ja peust avenir,
1435 Qu'a la bouche osast adeser,

Riens ne li porroit mes peser.

Ore est Laris en grant esfroi,
Quant Marine ne voit lez soi;
Et quant lez soi la voit seoir,
Riens ne li porroit desseoir,
Car n'a chose, qui li desplese,
Con lui veoir molt est a ese.
Marine de l'autre partie
Est trop durement esbahie
De ce, que mouvoir ne se puet
De Laris; toz jors Li estuet
Veoir ou ja mes n'iert a aise,
Car n'est chose, qui tant 1i plaise,
Con lui veoir et esgarder;
A painnes s’en puet saoler
De lui veoir ou tost ou tart;
D’avec lui estre li est tart
Au matin, quant ele est levee;
Mes encor ne s'est avisee,
Dont ceste chose puet venir
Fors de compaignie tenir.
Tant jut Laris, qu'il fu garis,
Dont grant joie mainne Claris
Et li rois et tuit li baron,
Mes d’euls ici vous laisseron; Bl 152
Revenir nous covient arriere ‘ :
A nostre premiere matiere.

Roys Ladon iert durement viax,
Molt avoit fet de ses aviax;
La mort a pris, au lit a jut,
Dedenz les .xv. jours morut.
La royne forment le plaint,
Le vis a de grant dolor taint,
Ne set que faire ne que dire.
Trop est ses cuers en grant martire,
Loinz 1i est ses freres Laris; :
Or voudroit bien avoir Claris

*

Pour ses doulors reconforter

Et son deul plus legier porter,
Mes ne I'a pas, dont trop li poise,
Et dist, que trop fu mal corfoise,
Quant Claris premiers la pria,
Que s’amor ne li otria.

Forment doute le roi d'Espaigne,
Qu'il ne reviegne et sa compaigne.
Rois Ladon fu en terre mis,

Molt le plourerent ses amis.
Renonmee, qui par tot vole,

A tant menee la parole,

Qu'en Espaigne le sot 1i roys,

Qui molt avoit le cuer irois

Vers le reaume de Gascoigne
Pour ce, qu'a si tres grant vergoigne

"En fu chaciez I'autre foie;

Mes quant de voir li fu noncie

La nouvele, molt s'esjoi;

Sachiez, que volentiers 1'oi!

Bien dist, qu'il ne lairoit pour rien,
Qu’encor n'i voist il et li sien
Vengier le dowage des lor,

Puis que Gascoingne est sanz seignor.
Ainsi. fet sa gent auner

Et de toutes parz assembler

En este a la grant chalor,

Que du soleill pert la roidor.

Li rois d'Espaingne sa gent mande
Et par ses mesages conmande,

Que tuit viegnent conmunement

A la saint Jehan droitement.

Molt en i vient de totes [pars],
Chargent charretes, chargent chars
Et puis vers Gascoigne s’en vont.
Quant en la terre venu sont,

Le feu boutent par la contree;

Cil ont assez male encontree,

Qu’il encontrent en mi lor voie;
Brisent viles et prennent proie.

La royne en sot la nouvele,
Sachiez, ne li fu mie bele!
Car trop iert forment esgaree.
En .1. chastel s’est enfermee
Pour la doute du roy d’Espaigne;
Avec lui a povre compaigne,
Mes li chastiaus est assez fors,
Si ne crient genz n’autres esfors;
Puis querir prendome feront,
Qui le chastel desfenderont;
La royne prent .1. mesage
Bien parlant et cortois et sage;
En Bretaigne droit I'av(i)oia,
De cuer bonement li pria,
Que son frere i amenast
Et tout en ordre li contast,
Con li roys est morz, ses mariz,
Et viegne a lui il et Claris;
Preste est de faire lor vouloir,
Si ne s'en doient pas doloir.
Atant i mesages s'en part
De sa dame, molt 1i est tart,
Qu'en Bretaigne soit parvenuz,
Ou li baron se sont tenuz
Avec le roy a grant sejor;
Grant joie mainent nuit et jour.
Ja estoit Laris respassez,
Mes n'iert recreanz ne lassez
De souvent veoir la pucele
Marine a la coulor nouvele,
Ja i pensoit demie nuit;
La pucele de I'autre part
Ravoit des pensees sa part,
Tant que toute en iert amegrie,

! *

Mes I'achoison ne savoit mie,

Car d’amours neant ne savoit

Ne de riens apris ne 'avoit;
150 Mes je croi, qu'ele en savers,

Quant Laris de court mouvers,

Car li-mesages est venuz,

Qui de Laris fu chier tenuz,

Qui de sa serour li demande;
156 D’oir nouveles est en grande,

Mes Claris en est plus en granz;

D'amor li est li cuers batanz,

Si se haste d’oir nouveles,

Car volentiers les orroit beles.
15560  Atant i mesagiers comence,

Toute lor conte la sentence,

Conment li roys Ladon est mors

Et cil d’'Espaigne et ses esfors

Viennent pour la contree avoir;
18566 Ja ont saisi par estouvoir

De Gascoigne 'une partie;

La royne s'en est partie,

En .1. chastel s’est enfermee,

Trop doute, que ne soit menee
1570 En Espaingne come chetive;

Trop li poise, que tant est vive.

Quant Claris entent la nouvele,

A pou li cuers soz la mamele

Ne li part, tant par fu destrois;
1867 Trop par est de grant dolor noirs,

" Forment se doute de s’amie,

Car se I'en maine en sa baillie

Li rois d’Espaigne, il s'ocirra,

(Ja par el n'en echapers),
158 Car ja mes joie n'averoit,

Puis que s’'amie perderoit.

Ore est Claris en grant mesaise,
Mes Laris ne rest mie a aise,
Quant de sa seror Li sovient;

D’autre part au cuer molt li tient,
Car laissier li covient Marine,

Qui tant par a la color fine.
Claris son compaignon apele :
»Compainz,« fet il, »ceste nouvele
Me poise de vostre seror; ‘
Si avrions grant desennor,

Se nous ne la secoriens,

Trop grant folie feriens;

D’autre part vous la me donastes
Et bonnement me creantastes,

Que quant ses mariz morz seroit,
Que vostre suer moie seroit;

Or vueill mes couvenanz [avoir].«
»Certes, compainz, vous dites voir!«
Fait Laris, »si vous aiderai,

Tant que ma seror raverai;

Si vous aiderai volentiers,

Car vostre sui de cuer entiers;
Mes au roy congie prenderons

Et puis el chemin enterrons.«
Ainsi en la sale monterent,

Le roy Artus seant trouverent,
Conte li ont la mesestance

De la royne et la pesance

Et du roy Ladon, qui est mors,
Dont trop est granz li desconfors,
Et con li 'riches roys d’Espaigne
Est en Gascoigne et sa compaigne.
Quant L rois Artus ot Laris

Et son bon compaignon, Claris,
Qui 1li conte la mesestance,

Au cuer en a trop grant pesance.
»Par dieu,c fet il, >ci a domage
De la mort an preudome sage!
Car il fu de grant seingmorie

*

Et molt amoit chevalerie.

Li rois d’Espaigne d'autre part

Ne fait pas bien, se dieux me gart,

Quant vostre seror fait outrage,

Ge le tieng a molt grant folage;

Endroit de moi vous di sanz faille,

Qu'il ne partira sanz bataille,

Car de ma gent vous presterai

Et, s'il vous plest, o vous irai.c
Cil respondent: »Vos n'i venrez,

Mes ceus, que vous nous presterez,

Menrons o nous molt volentiers

Et seromes vostres entiers

Tretouz les jours de nostre vie

Sanz fausete et sanz envie.«

Ainsi celui jour reposerent

Et, I'endemain s’apareillerent.

Li rois a pris .u. chevaliers,

Armez sor les coranz destriers;

O eus s'en iront voirement.

Mesire Glauvains bonement

Dist, qu'il lor fera compaignie;

Qaheriez ainsi 1'otrie

Et Sagremors et Agravains

Et Luquans et mesire Yvains;

Cil, qui a I'autre voie furent,

A cestui avec euls s'esmurent;

. Du roy partirent li baron, '

13650

18656

13622 part von spiterer hand.

Armez chaucun sor I'arragon;

.M. chevaliers o eus en mainent,
De bien tost chevauchier se painent
Tant, que pres furent de Gascoigne.
Or conteromes sanz aloigne

Du roy d'Espaigne et de sa genz,
Qui tienent I'ost, qui si est granz,
Devant le chastel la royne,

*

Qui tant par a la coulor fine.

Li rois d’Espaigne Savaris

Estoit forment grainz et maris
De sa gent, qui la voir fu morte;
Mes de ce molt se reconforte,
Que bien cuide avoir la contree,
Que tantost li soit delivree;

Li plusor devers lui se tienent,
Pou en y a, qui contretienent
La terre contre son voloir;

Si ne s'en doit mie doloir.

Mes la bele royne Ydoine

Est en grant doulor et en paine;
Souvent se plaint et se demente,
En dementer a mis s'entente:
»Lasse,« fet ele, »que ferai?

Que dirai et que devenrai?
Certes, bien doi avoir hontage,
Quant par mon desleal corage
Refusai le courtois Claris

Et getai mon frere Laris

Et lui fors de ceste contree!
Voir, trop estoie forsenee,

Quant vi, que por moi se moroit
Et tant doucement sopiroit

Et paumoit si come a la mort;
Et lors oi ge trop vilain tort,
Quant du tou(l)t ne fis son voloir;
Certes, bien m'en doie douloir,
Quant li miens freres m'en pria
Et le baisier li otria.

Pour quoi les en fis ge aler?

De joie deusse baler,

Tant qu'en cest pais les seusse,
S'en moi tant de bon sens eunsse;
Mes a tart m'en sui parceue,
S'en porrai estre deceue.

He, Claris, biau, tres doz amis!



18696

18700

18706

13710

13716

18720

13728

18780

870

Tu es cil, qui ton cuer as mis
En moi servir entierement
Et m'amiez si finement,
Conme home pooit plus amer.
Certes, bien doi mon cuer blamer,
Qui tant est fel et outrajous
Et desloial et courajous,
Quant la flor refusai del monde;
Certes, droiz est, que je me tonde!
Si devenrai nonne velee;
Maudite soit ma destinee,
Qui tant est mauvese et maudite !«
Et quant ceste parole ot dite,
La royne chei paumee;
En piece n'en fust relevee;
Et quant ele fu revenue,
Si s'escrie come esperdue:

»Lasse, dolente, que ferai?
Ja mes nul jor joie n'arailc
Ainsi la royne se plaint;
Sachiez, que mie ne se faint!
Mes li roys d’Espaigne tant fist,
A ceus du chastel tant promist,
Qu'il li rendirent le chastel;
Ne fu pas la royne bel,
Quant cil du chastel la livrerent
Au roy d'Espaigne, si errerent
Conme desloial traitor
Et vers lor dame baiseor.
Ore est li rois d’Espaigne liez,
En piece ne fust si haitiez;
Pour la royne joie maine,
De lui ennorer molt se painne;
Bien li dist, qu'il ’espousera
Et que royne la fera
D’Espaigne, 1a riche contree,

*

Et #’iert de Gascoigne doee;
Mes la royne pou le prise,
Car aillors a s'entente mise;
A Claris se donne et otroie,
13735 Bien dist, que ja mes n’avra joie,
S'autres qu’il I'a en sa baillie;
Mes au roy creante et afie, -
Que volentiers 'espousera,
Quant Gascoigne conquise ara,
1540 Mes tant veult avoir de respit;
Li roys n'i met nul contredit,
Ainz li creante bonement, |,
Mes il ne set mie, conment,
Pour quoi ele le respit prent;
13745 Si le savra prouchainnement.
Li rois a pris .c. chevaliers,
,Armez sor les coranz destriers,
Qu'en Espaigne la conduiront;
A Monjardin la meteront, '
150 Qui est li plus forz de sa terre,
Ne prise asaut ne doute guerre.
Or s'en vont cil droit vers Espaigne,
Qui la dame ont en lor compaigne ;
Le jour tout entier chevaucherent,
13765 Icele nuit se herbergerent
Dedenz une riche cite,
Qui est de grant nobilite.
Mes la royne toz jors pleure,
Souvent maudit le jor et I'eure,
15760 Que premier fu de mere nee;
Dolente en fu et esgaree.
L'endemain i baron leverent,
Qui vers Espaingne chevaucherent;
Tant fu lor droit chemin tenuz,
13766 Qu'a Monjardin sont parvenuz;
El chastel la royne mirent,
*

Molt richement garder la firent;

Et puis arrieres retornerent

En Gascoigne, si reconterent

A lor seingnor, come il ont fait.

Il dist, que bien li siet cist plet;

Mes par tens orra tiex nouveles,

Qui ne li seront mie beles;

Car Laris et Claris erroient

Et lor compaigne, qu'il menoient,

Tant qu'en Gascoigne sont venu.

Cil, qui vers li s'ierent tenu,

Lor reconterent tiex nouveles,

Qui gaires ne lor furent beles.
Quant Claris ot, que la reine

Est prise, vers terre s’encline,

De grant doulor li cners li ment,

Paumer D'estuet delivrement.

Laris le corut relever,

Qui forment le prent a blaumer,

Quant de paumoison fu venuz.

»Compainz,« fet il, »se plus tenuz

Ert cist deuls, g'en arragerai;

Vous veez, ma suer perdue ai;

Ainsi le nous covient soufrir,

Tant qu’'a chief en puisson venir.«

Ainsi Laris le reconforte;

Mes Claris point ne s'en deporte,

Car trop par est en grant mesaise,

Car ne voit chose, qui li plaise.

La grant doutance de Lydoine

Li met au cuer dolor prouchainne,

Si ne set, qu'il puist devenir,

Bien voudroit de dolor fenir.

Li rois d'Espaigne la loee

Va chevauchant par la contree

De Gascoigne, tout tret a soi,

Ne treuve, qui li face anoi.

Mes nostre baron de Bretaigne,

13805 Gauvains et li autre compaigne
Et Claris et li preus Laris,
Ont droites nouveles apris
Du roy et de sa compaingnie,
Que pres a la terre saisie.
13810 L’endemain doit pres d’euls passer
Et vers .1. chastelet aler,
Qui ert dejouste une forest.
Lors s’apareille sanz arrest
Li baron et tantost monterent ;
13816 Contre ceus de 1'ost chevaucherent,
Dedenz .1. bois sont embuchie,
Bien se sont la nuit chaugaitie.
A T'endemain au point del jour
S'appareillierent sanz sejor;
13820 Cil d’Espaingne conmunement
Au chastel s’en vont droitement,
N’en sorent mot, si se trouverent
En I'agait; bien les escrierent
Li baron conmunablement ;
13835 Molt les requierent fierement,
N’estoient mie bien arme,
Si n'en doivent estre blaume;
Cil ont la fuie comencie;
La veissiez fiere envaie,
13880 Li .1. fuient, li autre chacent,
En eus ocire se soulacent.
Sor touz Claris cravente et tue;
Ce jour lor ert s’ire vendue;
Roy Savari treuve en sa voie,
1883 De s’espee .1. coup i emploie,
Mort le fait verser a la terre,
De lui est finee la guerre;
Puis li a dit en repruvier:
»Donne vous ai vostre loier
1860 De cele, que m’avez tolue;
*

Mes or l'avons ai chier vendue,
Droiz est, car bien le deservistes
De m’amie, que me tolistes; .

Si ne sai, quant la raverai,

Se ne l'arai, g'enragerai.<

Dont s’en fuient la gent d’Espaigne,
Bien les chacent cil de Bretaigne,
JIII. granz lives les chacerent
Et puis arrieres retornerent.

Tout I'eschec, qu'il ont conquiste,
En ont avec eus tout porte.

La nuit el chastel herbergerent,

A leur pooir bien s'aaiserent
Jusqu'au demain au point del jor;
Lors se leverent sanz sejor,

A .1. conseil tuit ‘s’en alerent,

De maintes merveilles parlerent;
Gauvains parla premierement :
»Seingnor,« fet il, »se dex m’ament,
Grant hardement avons empris

De venir en sifait pais,

Puis que la terre est sanz seignor!
Or nous covient faire greignor,
Car en Espaingne nous covient
Aler, de ce me resovient,

Se nous voulons outrer I'afaire,
Qu'en cest pais venimes faire;
Car se la royne n’avons,

Petit vaut, quan que fait avons,
N’avonmes de riens trait a chief;
Ci averoit trop grant meschief,

Se sanz esploit retornions;

Ja mes jour honor n’avrions,
Pour tant lo I'aler en Espaigne;
Assez avons riche compaigne
Pour trespasser parmi la terre,
Car ne sont pas aduit de guerre
La gent de ce riche pais,

Et nous iromes fervestis;
13880 Asgsez averons a mengier;
Et cil, qui nous fera dangier
Ne anuit, si soit a mort mis!
C'est li mieudres au mien avis.c
A cest conseil tuit s’acorderent,
13886 Molt iert bien diz, tuit le loerent.
Atant ont saisies lor armes,
N'i ont fait charoie ne charmes,
Par Gascoigne s'acheminerent,
Par mons, par vaus tant chevaucherent,
1580 Qu’en Espaigne sont parvenuz.
Trop i ert granz li deuls tenuz
Du roy, lor seignor, qui ert mors,
S'en estoit granz li desconfors;
Ceus menacent, ques ont ocis,
13096 Mes par tens en seront saisis,
Car 1i .M. compaignon erroient,
Qui royne Ydoine queroient.
Tant errerent plus droit, qu'il porent,
Que droites nouveles en sorent.
1390) Ja ierent pres de Monjardin.
Par .1. lundi auques matin
Vindrent au chastel droitement,
Ne savoient pas I'errement
Cil du chastel, ne s’en gardoient,
10006 Tant qu'enz el bourc entrer les voient.
Claris tout droitement s'adrece
Vers la plus mestre forterece,
Mes ele iert richement fermee;
Lors s'escrient sanz demoree:
13910 >Tray, tray,« conmunement.
Quant cil oient le huiement,
Par le bource tretuit s'en foirent.
Ainsi no baron le bourc prirent,
Mes cil du chastel bien se tienent,
13915 Aus murs et aus torneles vienent
Pour desfendre, s’on les assaut;

Mes nostre chevalier pour chaut
Par les ostieus se departirent,
Fors que les portes bien garnirent,
Que cil du chastel n'en ississent
Ne el bourc a euls ne venissent.
Ore ont no gent le bourc saisi,
Mes la nouvele tost issi,
Monjardin ont cil de Bretaigne;
Par toute la terre d’Espaigne
En va trop grant la renonmee.
Li senechaus a assemblee

Toute la gent, qu’il pot avoir
Par proiere ne par avoir;

Et quant les ot ensemble mis,
Monjardin a entor assis

A chevaliers plus d'onze mile,
Qui I'aideront de cuer sanz guile.
Or sont no genz en aventure,
Car defors li granz oz lor dure
Plus d'une liue mon avis.

- Li chastiaux est trop bien garnis,

Ou la reyne est enfermee;
Si i a gent de renonmee
Jusqu'a .1. chevaliers,
Qui le desfendront volentiers
Et la royne garderont,
Trop a enviz la renderont;
Mes no baron souvent s'en issent,
Souvent ceus de l'ost envaissent,
Main ne soir ne laissent durer,
Assez leur font paine endurer;
D’autre part a ceus du chastel
Refont souvent ruiste cembel.

Au jour par une matinee
S'est la chevalerie armee
De Bretaingne, la bonne terre;
En l'ost vont ceus defors requerre;
(tauvains et Claris et Laris,

Sagremors et li Laiz Hardiz,
Gaheriez et Agravains,
Qui sont Gauvain frere germains,
Et Bedoiers, li connestables,
Et Lucans, li bien desfensables,
Cil isstrent de Monjardin,
En l'ost s’en vienent a matin,
Versent tentes et paveillons;
Montent chevaliers et barons
Seur palefroiz et sor destriers;
Lors fu li estors forz et fiers,
Car li nostre les decoupoient; '
Mes cil de l'ost toz jours croissoient
Et venoient de toutes pars;
Mes autresi conme liepars
Claris et Laris les demainent,
De ceus destruire molt se painnent;
Gauvains durement lor aue
A la trenchant espee nue;
Molt i fiert bien mesire Yveins
(Et) Gaheriez et Agravains
Et Bedoiers et Brandaliz
Et Lucans et 1i Laiz Hardiz;
Tuit cil i firent grant merveille;
Mes li seneschaus se traveille
Du desconfire a son pooir;
La poissiez le jour veoir
Plus de cent chevaliers verser,
Qui n’ont pooir de relever.

Par D'estour chevauche Laris
Et ses tres biaus compainz, Claris;
Fierent, craventent et ocient,
Ceus d’Espaingne point ne desfient
Fors aus espees d’Alemaingne;
Mes trop orent genz cil d'Espaigne,
S'en couvient nostre genz partir;
Mes quant ce vint au departir,
Lucans parmi l'ost s’en torna

Et pense, qu'en Bretaigne ira,

Au roy contera la nouvele,

Qui ne li ert mie molt bele.

Ainsi s'en est torne Lucans,

L'ost trespasse, qui molt est grans;
Et 1i baron s'en retornerent

El bourc et les portes fermerent,
Mes de Luquan riens ne savoient
Et quant la dedenz ne le voient,
Estes les vous desconfortez!
Cuident, que defors soit remez

Ou morz ou pris, s'en ont grant ire
Et corrouz, nus nel porroit dire.
Or sont li baron en tristor

Pour Lucan, le bon poigneor,
Qui vers Bretaigne tient sa voie
Sor .1. destrier, qui tost s'avoie,
Qu'il avoit conquis en Espaigne.
Einsi chevauche vers Bretaigne;
Tant a erre et chevauchie,

Que la terre a molt aprochie,

Ou 1i rois Artus se tenoit,

Mes a grant anui li venoit,

Que de sa gent n'ooit nouveles,
Quiex que fussent bones ou beles.
Lucans erroit par .1. matin
Jouste une forest de sapin;

El bois oi .1. molt haut cri

Et, quant il l'ot .1. pou oi,

Si s’adrega droit cele part.

Lors choisi en mi .1. essart

.I. chevalier tout desarme;

Dui vilain, d’armes acesme,

Le menoient trop malement

A deus espees voirement ;

Mes de fou .1. plangon tenoit,
Dont a son pooir retenoit

Les coux, mes cil trop le plaioient,

Et reclamoit descordenment

Jhesu, le verai sauveor,

Et la dame de grant dougor.
Quant Luquans voit ceste merveille,

A s0i meismes se conseille,

Que le chevalier aidera;

Ja devant lui ne souferra,

Qu'il soit ocis en tel maniere.

Les vileins en mi la ‘charriere

Desfia, puis brandist la lance,

Le cheval point, qui tost I'i lance,

Qui n'avoit doute de lasser;

Parmi les flans a fet passer

La lance au fer trenchant d’acier,

Plus de .v. piez le fet lancier

D’autre part, mort 'abat a terre;

Ore a li chevaliers mains guerre,

Qui de cest coup molt s’aseure;

Et Luquans grandisme aleure

Va l'autre vilain tel donner;

La, ou mieulz le sot asener,

Molt li donna pesant colee,

Car D'espee li est coulee

Dusqu'aus denz et 1i vilains verse

A terre con charoingne enverse.

Li chevaliers a Lucan vint,

Qui ses .m. mains ensemble tint,

Plus de .v. .c. foiz l'en mercie,

Bien dist, rendu Li a la vie;

Puis li prie de herbergier

Et il I'otroie sanz dangier.

Einsi vers .1. chastel s'en vienent,

Main a main belement se tienent;

Li chevaliers tout li reconte, -

Pour quoi li vilains a tel honte

Le vouloient a mort livrer,

Dont si bien le(s) sot delivrer
w0 Par sa tres grant chevalerie;
Einsi nus d'euls ne se detrie,
Ainz sont an chastel parvenu,
Ou volentiers furent veu.
Ore est Lucans en son chastel,

101 Ou servi furent bien et bel;
Molt riche feste li menerent;
Premierement le desarmerent,
Puis I'afublerent d'un mantel
D'escarlate fres et nouvel,

1080 Molt richement le herbergerent.
La nuit richement le coucherent
Dusqu’au demain, quo’il ajorna,
Que Luquans matin se leva;

Si s’en entra en son chemin,
10es Forment desiroit, que a fin-
Poist metre le sien mesage
Pour secorre le grant barnage.
Or s'en va Luquans bonnement
Vers Bretaingne tout droitement.
uoo A Karradigant iert li rois
Artus, qui assez ert adrois;
Dolenz iert forment de Claris
Et de Gauvain et de Laris
Et de I'autre chevalerie,

uoos Dont il n'avoit nouvele oie,
Puis que de lui furent parti.
Vers Karradigant s'averti
Lucan tout au plus droitement,
Car bien pensoit veraiement,

1100 Que i rois Artus i seroit,

Car volentiers i demoroit.

Lucans ne s'est plus atenduz,

Droit aus degrez est descenduz,

Des degrez ou pales s'en monte, Bl 156

1108 Ou erent li roy et li conte.
Lucans le roy Artu salue,

Qui avoit la langue esmolue

De bien parler et sagement.

>Rois,« fet il, »tout premierement
1110 Vostre nies Glauvains vos salue,

Claris a la chiere membrue

Et Laris et i autre tuit;

Si conme il sont tuit en .1. bruit,

Vous mandent, que les secorez;
uns A Monjardin sont enserrez,

Qui est a l'entre[e] d’Espaigne;

Devant siet a riche compaigne

Li seneschaux de cele terre,

Car li roys est morz de la guerre,
o Car en (Rascoingne fu ocis

Et si 1'ocist 1i preuz Claris;

Mes aingois, que li rois fust morz,

Ot saisi par son grant esfors

Gascoingne et la royne pris
113 Et droit en Espaigne tramis

A Monjardin, le fort chastel,

Qui tant par est et fort et bel.

Mes nostre baron de Bretaigne

S’en alerent droit en Espaigne
1as0 Pour la royne delivrer.

Monjardin cuiderent livrer

A vous et la royne avoir;

Mes il ne porent pas avoir

Le chastel, mes le bourc ont pris;
113 Mes environ les a assis

Li riches-seneschaux d'Espaigne,

Molt a o soi riche compaigne;

.L. mile chevaliers

Y a sor les coranz destriers,
uuo Chevaliers y a bien aidanz,

Qui nostre gent sont trop grevanz.

Or, se vous les amez de rien,

Secourez les, si ferez bien !¢

Quant li rois ceste chose entent,

Le roi jure du firmament,
Ja .1. seul mois ne demorra.
Lors fait ses letres seeler,
Ses mesages par tout aler;
Roy Loth a mande d’'Orcanie,,
Qu’a cest besoing li face aie
Pour secorre trois de ses filz,
De ce soit touz certains et fiz!
Et rois Lost son ost assembla
Et puis vers Bretaigne s’en va.
Artus menda roy Urien
Et le bon roy Galisien
Et le roy Marc de Cornoaille ;
Bien set, cil ne fera pas faille.
Le roy mande en Norhombelande
Et Elidus, le roy d'Irlande,
Et le roy Karados, Brief Braz,
Et Kador, qu'est plain de soulaz.
Le roy manda Baudemagu
Et le bon duc de Montagu;
Roy Brangorre n’oblia mie;
Molt ot Artus riche mesnie.
Artus a sa gent aunee,
De mainte diverse contree
I furent li baron venu,
Car par lui erent maintenu.
La ot molt grant chevalerie,
La ot molt grant bachelerie,
La ot maint bon hauberc safre,
La ot maint bon hianme geme,
La ot mainte trenchant espee,
La ot mainte broigne safree,
La ot maint bo